
رووداو - دهۆك
رەشید تاهیر، بریكاری پێشووتری وەزارەتی دارایی حكومەتی هەرێمی كوردستان لە دووەم دانیشتنی دادگاییدا لە دهۆك بە كەفالەت 
ئازاد كرا و بڕیارە رۆژی 19ی ئەم مانگە سێیەم دانیشتنی دادگایی ئەو بەڕێوەبچێت. پارێزەری بریكاری پێشووتری وەزارەتی دارایی 

دەڵێت بە ئومێدین بێتاوان دەربچێت.
رەشــید تاهیر، بریكاری پێشــووتری وەزارەتی دارایی بە تۆمەتی جیاجیا كە زۆربەیان پەیوەندییان بە زەوییەوە هەیە، دادگایی 
كراوە و بڕیارە رۆژی 19ی ئەم مانگە ســێیەم دانیشــتنی دادگایی بەڕێوەبچێت. پێشبینی دەكرێت لە دانیشتنی داهاتوودا دادوەر 

بڕیاری كۆتایی لەسەر كەیسەكەی بدات.
ئەحمەد ساڵح، بەڕێوەبەری لێكۆڵینەوەكانی دهۆك لە دەستەی دەستپاكی بە )رووداو(ی راگەیاند، دوو ساڵ پێش ئێستا 
چەند تۆمەتێك درانە پاڵ بریكاری پێشــووتری وەزارەتی دارایی، هەر ئەوكات بڕیاری دەســتگیركردنی بۆ دەرچوو، دواتر 

بە كەفالەت ئازاد كرا.
هەتا ئێستا دوو جار دادگای لێكۆڵینەوە لەسەر كەیسی ئەو بەڕێوەچووە، ئەحمەد ساڵح دەڵێت رۆژی 19ی ئەم 
مانگەش سێیەم دانیشتنی دادگا بەڕێوەدەچێت، بەهیواین دوایین دانیشتنی دادگا بێت و ئەنجامەكەی دەربكەوێت، 

بەڵام ئەوە هێشتا دیار نییە.
شــێركۆ تاهیر، پارێزەری بریكاری پێشــووتری وەزارەتی دارایی بە )رووداو(ی راگەیاند كە لە دادگایی 
دووەمــدا دادگا داوای بەڵگــەی كردبــوو، ئێمە هەموو بەڵگەكانمان ئامادە كــردووە و داوای هەندێ 
بەڵگەی دیكەشــمان كردووە لە شــارەوانییەكان و تاپۆی دهــۆك، لەوانەیە بڕیاری كۆتایی 

دوابكەویت، یانیش بێتاوان دەربچێت.

زریان رۆژهەڵاتی:

بۆچی سەدر لە تاران 
دەركەوت؟

بریكاری پێشووتری وەزارەتی دارایی 
بە كەفالەت ئازاد دەكرێ

 وەزیری نەوتی عێراق بۆ )رووداو(: 

بەغدا و هەولێر کاتی کەمیان بۆ 
رێککەوتن لەبەردەم ماوە

د. کوردستان موکریانی:

پەشێو ئەو بوێرییەی نەبوو 
پێمبڵێ خۆشیدەوێم

دوو كۆبوونه‌وه‌ی باڵای پارتی و 
یەکێتی هه‌ڵده‌وه‌شێنه‌وه‌

رووداو - سلێمانی 

بڕیــار بوو رۆژی شــەممە، 14ی ئەم مانگە، 
هــەردوو مەکتەبــی سیاســی یەکێتــی و پارتی 
کۆببنــەوە، بەڵام بەهــۆی کشــانەوەی یەکێتی 
لــە رێککەوتننامەی دابەشــکردنی پۆســتەکانی 
کۆبوونەوەیەکــی  و  هەڵوەشــایەوە  هەڵەبجــە، 
یەکێتییــه‌وه‌  له‌لایــه‌ن  هــەردوولاش  دیکــەی 
هەڵوەشــایەوە بەهۆی ئــەوەی گلەییان هەبووە 
لەبارەی دەسەڵاتەکانی جێگری سەرکوەزیران و 
پارێزگاری کەرکووک و پۆســتەکانی یەکێتی لە 

ئیداره‌ی خۆجێیی له‌ پارێزگاری هەولێر.
ســەرباری دوو رێککەوتننامــەی واژۆکــراوی 
و  کوردســتان  دیموکراتــی  پارتــی  نێوانیــان، 
یەکێتیــی نیشــتمانیی کوردســتان گلەییــان لە 
یەکــدی هەیــە. بەهۆی ئەو گلەییانەشــەوە دوو 
هــەردوولا  سیاســیی  مه‌كته‌بــی  کۆبوونــەوەی 
هەفتەیــە  ئــه‌م  بڕیاروابــوو  هەڵوەشــانەوە. 
كۆبوونــه‌وه‌كان بكــه‌ن و تێیانــدا لەســەر ئــەو 

تێبینیانەی لەنێوانیاندا دروستبوون قسه‌ بكه‌ن. 
یەکێــک لــە کۆبوونەوەکانیش لەســەر ئاســتی 
مەکتەبی سیاســی هەردوولا بــووه‌. ئەندامێکی 

ســەرکردایەتیی یەکێتیش دەڵێ: "هەرکاتێک لە 
هەولێر ســێ بەڕێوەبەری گشــتی و دوو قایمقام 
و چەند بەڕێوەبەری ناحیەمان وەرگرت، ئەوکات 

پابەند دەبین بە رێککەوتنی دابەشکردنی پۆستە 
ئیدارییەکانی پارێزگای هەڵەبجە".

ئەندامێکی فراکسیۆنی یەکێتی لە پەرلەمانی 

کوردستان ده‌ڵێت حیزبەکەی لەدوای پێکهێنانی 
کابینــەی نۆیەمــەوە چەنــد تێبینییەکــی لــەلا 
دروســتبووە، تێبینییەکان گه‌یشتوونه‌ته‌ ئاستی 
نیگەرانی. ئــەو پەرلەمانتارەی یەکێتی لەبارەی 
نیگەرانییەکانــی حیزبەکەی لــە پارتی دەڵێت: 
"بەشــێک لــە کێشــە چارەســەرنەکراوەکانمان 
لەگەڵ پارتی، پەیوەندی بە دەسەڵاتی خۆجێیی 
پارێزگاکانەوە هەیــە. ئەگەر پارتی گلەیی ئەوە 
دەکات کــە یەکێتــی لــە رێککەوتنــی هەڵەبجە 
کشــاوەتەوە، ئەوه‌ ئێمەش لە هەولێر و بادینان 
کێشەمان هەیە“. سەرکۆ ئازاد گەڵاڵی دەڵێ دوو 
جار تێبینــی و گلەییمان داوەتە پارتی. جارێک 
لەسەر ئاستی سەرکردایەتی و مەکتەبی سیاسی 
بــە پارتیمان گوتووە: "دەبێ لەنێو ئەنجوومەنی 
وەزیرانی هەرێمی کوردســتاندا دەســەڵاتەکانی 
جێگری سەرۆکی حکومەت دیاری بکرێن و قوباد 
تالەبانــی بزانێت دەســەڵاتەکانی چین. چونکە 
تیمــی ئێمــە لەنێــو ئەنجوومەنــی وەزیراندا وا 

تێدەگەن کە پەراوێزخراون".

ژنێکی ئێزدی لە 
دادگایەکی ئەڵمانیا 
رووبەڕووی داعشێک 

دەبێتەوە

رووداو - هەولێر

لەمــاوەی دوو هەفتــەی داهاتــوودا کارکردن 
لە ســێ پڕۆژەی گــەورەی وەبەرهێنان لە هەولێر 
دەســتپێدەکاتەوە کە زیاتر لە ســێ هەزار کەس 
تێیــدا زەرەرمەندبوونــە. بەڕێوەبــەری گشــتیی 
وەبەرهێنان دەڵێ:" فەرمانی دەســتگیرکردن بۆ 

خاوەنی پڕۆژەکان دەرچووە". 

گشــتیی  بەڕێوەبــەری  عــارەب،  ســامان 
وەبەرهێنــان لە هەولێر بــە )رووداو(ی راگەیاند: 
"پێشــتر شــەش پڕۆژەی وەبەرهێنان لە هەولێر 
کێشەی زۆریان تێدابوو، وەبەرهێنەرەکانیان مافی 
خەڵکیان خوارد و پڕۆژەکانیشــیان تەواو نەکرد، 
لە مــاوەی رابردوودا کێشــەی پڕۆژەکانی فلۆریا 
ســتی، مەموزین و زێڕین چارەســەرکران، ئێستا 

لەو پرۆژانە دەست بەکارکردن کراوەتەوە".

لەبارەی پڕۆژەکانی دەشــتی بەهەشت، کانی 
ئەڵمانی و کۆیەستی کە پڕۆژەی گەورەن، سامان 
عــارەب دەڵــێ: "ئــەو پڕۆژانە 100% کێشــەیان 
تێدابــوو، مافــی زیاتر لــە 3 هەزار کەســی تێدا 
خورابوو، بەڵام لەبەرئەوەی پڕۆژەی گەورە بوون، 
هیچ وەبەرهێنەرێک ئامــادە نەبوو وەریانبگرێت، 
بۆیــە ئەنجوومەنــی بــاڵای وەبەرهێنــان بڕیاریدا 
ئاسانکاری و ئیمتیازات بدات بەو وەبەرهێنەرانەی 

پڕۆژەکان تەواو دەکەن.
بڕیــارە لــە دوو هەفتــەی داهاتوودا دەســت 
بــە کارکردن لە هەرســێ پڕۆژەکــەدا بکرێتەوە. 
بەڕێوەبەری گشتیی وەبەرهێنان لە هەولێر گوتی: 
"بۆ پڕۆژەی دەشــتی بەهەشــت کە دوو هەزار و 
300 یەکەی نیشتەجێبوونە، حکومەت رەزامەندی 
داوە ئــەو وەبەرهێنەرەی پڕۆژەکــە تەواو بکات، 
پڕۆژەیەکــی دیکەی پێدەدرێت، پێنج وەبەرهێنەر 

پــڕۆژەی  کــردووە،  پێشــکەش  داواکارییــان 
کانــی ئەڵمانیــش کــە 320 یەکەیــە، پڕۆژەکــە 
فــراوان دەکــرێ و شــوقەی زیاتــر دەدرێــت بە 
وەبەرهێنەرەکــە، دوو وەبەرهێنەریش ئامادەییان 
نیشانداوە تەواوی بکەن، بۆ کۆیەستیش کە 410 
یەکەی نیشــتەجێبوونە، وەبەرهێنەرێک ئامادەیە 

پڕۆژەکە تەواو بکات".

کێشەی پڕۆژەکانی نیشتەجێبوون لە 
هەولێر چارەسەر دەکرێت

باوکی خۆی بە 
قەناس دەکوژێت

 په‌رله‌مانتارێكی یهك‌ێتی :ده‌بێ بزانین ده‌سه‌ڵاتهك‌انی قوباد تاڵه‌بانی چین

رووداو - هەولێر

شــەڕی دژی خەلافەتەکــەی داعــش کز 
بووە، بەڵام سەدان چەکداری بیانیی داعش 
لــە گرتووخانەکانــی عێــراق و دەســەڵاتی 
خۆســەری لە رۆژئاوای کوردســتان بوونەتە 
بارێکــی گــران، وڵاتەکانیــان ئامــادە نیــن 
وەریانبگرنــەوە، لەجیاتــی ئــەوە خەریکی 
بــۆ  بیرۆکــەن  کۆمەڵــێ  تاوتوێکردنــی 
یەکلاکردنەوەی چارەنووسی ئەو چەکدارانە، 
یەکێــک لەوانــە دامەزراندنــی دادگایەکە لە 

کوردستان.
نزیکــەی دوو هــەزار چەکــداری بیانیــی 
داعــش کــە 800 کەســیان ئەوروپیــن، لە 
گرتووخانەکانــی ژێر دەســەڵاتی هێزەکانی 
داوا  ئەمریــکا  دیموکراتــدان.  ســووریای 
لــەو وڵاتانــە دەکات داعشــەکانی خۆیــان 
لــە  ئەوروپییــەکان  بــەڵام  وەربگرنــەوە، 
ترســی رای گشــتیی وڵاتەکانیان و ئاکامی 
درێژخایەنــی وەرگرتنەوەی ئــەو چەکدارانە 

ناوێرن بە دەم ئەو داوایەوە بچن.
ئــەم  بــۆ چارەســەری  کــە  بژارەیــەک 
کێشەیە و یەکلاکردنەوەی چارەنووسی دیلە 
بیانییەکانی داعش ئێســتا تاوتوێ دەکرێ، 

پێکهێنانی دادگایەکە لە یەکێ لە وڵاتەکانی 
رۆژهەڵاتی ناوەڕاســت، بۆ ئەوەی هەر لەوێ 
گیراوەکانــی داعــش کە خەڵکــی 52 وڵاتی 

جیاوازن، دادگایی بکرێن.
ئەو سیناریۆیەی لە هەموو سیناریۆکانی 
دیکــە زیاتــر رێــی تێدەچێ کاری لەســەر 
بکــرێ، کردنــەوەی دادگایەکــە لــە عێراق 
کــە لە راوێــژکاری نێودەوڵەتــی و دادوەری 
عێراقــی پێکبێــت، بەڵام ئــەوەی رێگرە لە 
جێبەجێکردنی ئەم ســیناریۆیە، ئەوەیە کە 

عێراق کار بە سزای لەسێدارەدان داکات.
بیــل ویلــی، لێکۆڵەری تاوان لــە کەنەدا 
و بەڕێوەبــەری کۆمســیۆنی دادپــەروەری و 
بەرپرســیارێتی نێودەوڵەتی کە پەیوەندیی 
نزیــک و بەردەوامــی لەگــەڵ بەرپرســانی 
باڵای یەکێتیی ئەوروپا هەیە، پێشنیاری بۆ 
ئەوروپییەکان کردووە ئەو دادگایە لە هەرێمی 
کوردســتان بــێ، چونکــە بە گوتــەی ئەو، 
رازیکردنی بەرپرسانی هەرێمی کوردستان بە 
وازهێنان لە ســزای لەسێدارەدان ئاسانترە، 
دۆخــی  و  دادپەروەرتــرن  دادگاکانیــان 

ئاسایشیش لەوێ باشترە. 

رووداو - هەولێر

هونەرمەنــدی  و  رۆشــنبیر  ژماره‌یــه‌ك 
سلێمانی کەمپه‌ینێك لە دژی بەڕێوەبەرایەتی 
گشــتی رۆشــنبیری و هونــەری ســلێمانی 
ســازده‌كه‌ن. ئــه‌وان ده‌یانــه‌وێ بزانــن ئه‌و 
20 ملیــار دینــارەی حكومه‌تــی هەرێمــی 
وه‌ك  ســلێمانی،  شــاری  بــۆ  كوردســتان 
پایتەختــی رۆشــنبیری، ته‌رخانــی كردبوو 
چۆن خه‌رجكــراوه‌. یەکێک لە رێکخەرەکانی 
کەمپەینەکــە دەڵــێ بەشــی زۆری پارەكــه‌ 
بەهــەدەر دراوە. به‌ڵام به‌ڕێوه‌به‌ری گشــتیی 
ره‌تیده‌كاتــه‌وه‌  ســلێمانی  رۆشــنبیریی 
پاره‌كــه‌ به‌هه‌ده‌ر درابــێ و دەڵێت ئاماده‌ی 

لێپێچینه‌وه‌یه‌.
گــۆران عەلی کەریم، هونەرمەند و یەکێک‌ 
لــە رێکخەرانی کەمپه‌ینەکە بــە )رووداو(ی 

راگەیانــد: "دوای ئــەوەی لیســتی چۆنیەتی 
خەرجکردنی ئەو 20 ملیار دینارە بڵاوکرایەوە 
گشــتیی  بەڕێوەبەرایەتیــی  لەلایــەن  کــە 
رۆشنبیری و هونەری سلێمانی خەرجکراوە، 

ده‌بینین پاره‌یه‌كی زۆر به‌هەدەردراوه‌".
گوتیشــی: "ئێستا وەزارەتی رۆشنبیری و 
پەرلەمان و ئەنجوومەنی پارێزگای سلێمانیش 
هاتوونەتــه‌ دەنــگ، بۆیــە لــە چەنــد رۆژی 
داهاتوودا کەمپه‌ینێکی گەورە رادەگەیەنین و 
داوای لێکۆڵینەوە و بەدواداچوون دەکەین".

پەرلەمانیــش  و  رۆشــنبیری  وەزارەتــی 
گومانیان لە چۆنیەتیی خەرجکردنی پارەکە 
هەیــە. فەرهەنــگ گۆمەشــینی، گوتەبێژی 
دەڵێــت:  لاوان  و  رۆشــنبیری  وەزارەتــی 
رۆشــنبیری  وەزیــری   2019/8/18 "لــه‌ 
نووســراوێکی بــۆ بەڕێوەبەرایەتیی گشــتیی 
رۆشــنبیری و هونــەری ســلێمانی نــاردووه‌ 

ئــەو  خەرجکردنــی  چۆنیەتیــی  بۆئــه‌وه‌ی 
پارەیەمــان پێبڵێــن. ئەو دۆســێیە دراوەتە 
لایەنــە یاســایی و كارگێڕییــه‌كان و ئــەوان 
لەبــارەی  دەکــەن“.  تێــدا  لێکۆڵینــەوەی 
وەزارەتــی  گوتەبێــژی  کەمپەینەکــەش، 
رۆشــنبیری و لاوان دەڵێ: "پاڵپشتی هەموو 
کەمپه‌ینێكی یاســایی و رێگەپێدراو دەکەین 
و لە هەر شــوێنێک پێویستیان بە ئێمە بێت 

هاوکار و پشتیوانیان دەبین".
بابەکــر دڕەیــی، بەڕێوەبــەری گشــتیی 
بــە  ســلێمانی،  هونــەری  و  رۆشــنبیری  
)رووداو(ی راگەیانــد کە "هیچ بڕە پارەیەک 
لایەنێکیــش  هــەر  و  نــەدراوە  بەهــەدەر 
دەیەوێــت، دەتوانێت بانگهێشــتمان بکات و 

لێپێچینەوەمان لەگەڵ بکات".

داوا دەکرێ دیلەکانی داعش 
لە کوردستان دادگایی بکرێن

بۆ 20 ملیار دینارەکەی پایتەختی 
رۆشنبیری کەمپەین دەکرێ 

بەکر عەلی

دوامرۆڤ و 
سوبیەکتی پاڵەوان

ژمارە نایابەکانی هەڵەبجە دەفرۆشرێنراپۆرتە هەواڵ
رووداو ـ هەڵەبجە

بڕیارە ئەمڕۆ دووشەممە لە زیادکردنێکی ئاشکرادا ژمارە نایابەکانی تابلۆی ئۆتۆمبێلەکانی هەڵەبجە بفرۆشرێن و داهاتەکەشی بۆ ئاوەدانکردنەوە و گەشەپێدانی بەڕێوەبەرایەتیی 
هاتووچۆی هەڵەبجە دەبێت. بەپێی راگەیەندراوێکی دیوانی پارێزگای هەڵەبجە ئاگاداری سەرجەم هاوڵاتیانی هەرێمی کوردستان و عێراق دەکرێتەوە کە سەعات 10ی سەرلەبەیانی 

لە هۆڵی بۆنەکانی پارێزگای هەڵەبجە و لە زیادکردنێکی ئاشکرادا، ژمارە نایابەکانی تابلۆی ئۆتۆمبێلی هەڵەبجە لە ژمارە 1 تاوەکو ژمارە 9 دەفرۆشرێت و هەموو کەسێک دەتوانێت 
بەشداریی زیادکردنەکە بکات. ئەو لیژنەیەی کە سەرپەرشتی زیادکردنەکە دەکات بە سەرۆکایەتیی پارێزگاری هەڵەبجە و ئەندامێتیی لایەنە پەیوەندیدارەکان و بە چاودێریی داواکاری 

گشتی دەبێت، بۆ ئەوەی بەشێوەی ئاشکرا و شەفاف تابلۆکان بفرۆشرێن.

ناسر عەلی 
رووداو - دهۆك

رەشــید تاهیر، بریــكاری پێشــووتری وەزارەتی 
دارایــی حكومەتــی هەرێمی كوردســتان لــە دووەم 
دانیشــتنی دادگاییدا لە دهۆك بە كەفالەت ئازاد كرا 
و بڕیارە رۆژی 19ی ئەم مانگە ســێیەم دانیشــتنی 
دادگایــی ئــەو بەڕێوەبچێــت. پارێــزەری بریــكاری 
پێشــووتری وەزارەتــی دارایی دەڵێت بــە ئومێدین 

بێتاوان دەربچێت.
رەشــید تاهیر، بریــكاری پێشــووتری وەزارەتی 
دارایی بە تۆمەتی جیاجیا كە زۆربەیان پەیوەندییان 
بە زەوییەوە هەیە، دادگایی كراوە و بڕیارە رۆژی 19ی 
ئەم مانگە ســێیەم دانیشتنی دادگایی بەڕێوەبچێت. 
پێشــبینی دەكرێت لە دانیشــتنی داهاتوودا دادوەر 

بڕیاری كۆتایی لەسەر كەیسەكەی بدات.
ئەحمــەد ســاڵح، بەڕێوەبــەری لێكۆڵینەوەكانی 

دهــۆك لــە دەســتەی دەســتپاكی بــە )رووداو(ی 
راگەیاند، دوو ســاڵ پێش ئێســتا چەنــد تۆمەتێك 
درانە پاڵ بریكاری پێشووتری وەزارەتی دارایی، هەر 
ئەوكات بڕیاری دەستگیركردنی بۆ دەرچوو، دواتر بە 

كەفالەت ئازاد كرا.
هەتا ئێســتا دوو جار دادگای لێكۆڵینەوە لەسەر 

كەیســی ئــەو بەڕێوەچووە، ئەحمەد ســاڵح دەڵێت 
رۆژی 19ی ئەم مانگەش ســێیەم دانیشــتنی دادگا 
بەڕێوەدەچێت، بەهیواین دوایین دانیشتنی دادگا بێت 

و ئەنجامەكەی دەربكەوێت، بەڵام ئەوە هێشــتا دیار 
نییە.

ســزاكەی  جــۆری  و  تۆمەتەكــەی  دەربــارەی 
ئەگــەر دادگا لــەدژی ئــەو بڕیــاری دا، بەڕێوەبەری 
لێكۆڵینەوەكانــی دهــۆك لە دەســتەی دەســتپاكی 

دەڵێــت: "دیــار نییە بڕیــاری دادوەر چــی دەبێت، 
تۆمەتەكەی پەیوەندی بە زەوی و موڵكی نایاسایی و 

چەند شتێكی دیكەوە هەیە.
شــێركۆ تاهیــر، پارێزەری بریكاری پێشــووتری 
وەزارەتــی دارایــی بــە )رووداو(ی راگەیانــد كە لە 

دادگایــی دووەمدا دادگا داوای بەڵگەی كردبوو، ئێمە 
هەموو بەڵگەكانمان ئامــادە كردووە و داوای هەندێ 
بەڵگەی دیكەشــمان كــردووە لە شــارەوانییەكان و 
تاپۆی دهــۆك، لەوانەیە بڕیاری كۆتایی دوابكەویت، 

یانیش بێتاوان دەربچێت.

بڕیارە 19ی ئەم مانگە سێیەم دانیشتنی دادگاییەكەی بەڕێوەبچێ

پارێزەرەكەی

 بە ئومێدین بێتاوان 
دەربچێت

بەرپرسەكە

زانیاریی هەڵە 
دراوە بە وەزیر

پەرلەمانتارێک

پارەکە ناشەفاف 
و نادادپەروەرانە 
دابه‌شكراوه‌

وەزارەتی رۆشنبیری و لاوان

بەپێی ریزبەندی 
و به‌شداری 
له‌ خولهك‌اندا 
دابەشمانكردووه‌

بە كۆمەڵێ 
كەیسی جیاجیا 
تۆمەتبارە

بەڕێوەبەری لێكۆڵینەوەكانی 
دەستەی دەستپاكی لە دهۆك

شكار ئەحمەد
رووداو – هەولێر

بەرپرسێك لە وەزارەتی دارایی و ئابووری بەوە 
تۆمەتبار كراوە كە بۆ بەرژەوەندیی خۆی رێنمایی 
بە وەزیری دارایی و ئابووریی حكومەتی هەرێمی 
كوردســتان واژۆ كردووە. دوای ئاشكرابوونی، بە 
بڕیاری وەزیر لیژنەی لێكۆڵینەوە لە بەرپرســەكە 
جێبەجێكردنــی  وەزیریــش  و  پێكدەهێنــرێ 
رێنماییەكــە رادەگرێ. بەڵام بەرپرســەكە دەڵێ 

زانیاریی هەڵەیان داوە بە وەزیر و لیژنەكە.
سەرچاوەیەك لە وەزارەتی دارایی بە )رووداو(
ی راگەیاند، بەرپرســی دیراسات و لێكۆڵینەوە و 
بەدواداچوون لە بەڕێوەبەرایەتی گشتی ژمێركاریی 
وەزارەتی دارایی و ئابووری، رێنماییەكی بە ئاوات 
شــێخ جەناب، وەزیــری دارایی و ئابــووری واژۆ 

كردووە لەپێناوی سوودمەندبوونی خۆی.
بە گوتەی ئەو سەرچاوەیە، رێنماییەكە بریتییە 
لــە: "رێنمایی دارایی ژمارە )11( كە تایبەتە بە 
مۆڵەتی بە مووچەوە بۆ خوێندنی فەرمانبەران و 

رۆژی 2019/8/25 ئاوات شــێخ جەناب، وەزیری 
دارایی و ئابووری واژۆی لەسەر كردووە".

ســەرچاوەكە گوتیشی: "دواتر ئاشكرا بوو كە 
ئەو بەرپرســە لە پێناوی سوودمەندبوونی خۆی 
بڕیارەكەی بە وەزیر واژۆ كردووە، بۆیە بە بڕیاری 
وەزیــر لیژنەیەكــی لێكۆڵینەوە لەنێــو وەزارەت 
پێكهێنراوە و لێپرسینەوەشی لەگەڵ كراوە، بەڵام 
تاوەكو ئێستا لیژنەكە راپۆرتی كۆتایی ئاراستەی 
وەزیــری دارایــی نەكــردووە بــۆ ئــەوەی بڕیاری 

كۆتایی لەسەر بدرێت".

و  لێكۆڵینــەوە  و  دیراســات  بەرپرســی 
بەدواداچوون لە بەڕێوەبەرایەتی گشتیی ژمێركاری 
رەتیدەكاتــەوە لە كارەكەی دوورخرابێتەوە وەك 
ئــەوەی دەگوتــرێ. لەبــارەی كەیسەكەشــی بە 
)رووداو(ی گــوت: "لەو بابەتە هەڵەتێگەیشــتن 
هەبووە، ژمارەیەك قوتابی چوون بۆ لای وەزیری 
دارایــی و داوای تەعدیلــی بڕوانامەیــان كردبوو، 
ئەویــش داوای ڕای ئێمــەی كــرد و ئێمەش رای 
خۆمان دەربڕیوە، پێشنیازیشــمان بۆی كردووە، 
راوێــژكاری وەزارەتیــش بۆچوونــی خــۆی داوە 

دەڵێن رێنمایی لە بەرژەوەندیی خۆی بە وەزیر دەركردووە

لیژنەی لێكۆڵینەوە لەسەر بەرپرسێكی 
وەزارەتی دارایی پێكدەهێنرێ

شکار ئەحمەد
رووداو - هەولێر

کابینــەی هەشــتەمی حکومەتــی هەرێمــی 
کوردستان 530 ملیۆن دیناری بۆ هاوکاریکردنی 
یانە وەرزشــییەکان تەرخانکــردووه‌. وەزارەتی 
رۆشنبیریش بەسەر 23 یانەدا، بە بڕی جیاواز، 
دابەشــی کــردووە. هه‌ندێك له‌ یانــەكان ده‌ڵێن 
پاره‌كه‌ نادادپەروەرانە دابەشکراوە. یانەیەکیش 
ره‌تیكردووه‌ته‌وه‌ پارەکــە وه‌ربگرێت. به‌گوته‌ی 
ئه‌ندامێكی لیژنەی رۆشنبیری و وەرزش و لاوان 
لــە پەرلەمانی کوردســتان، وەزیری پێشــووی 
رۆشــنبیری دانی بــەوه‌دا ناوه‌ كه‌ ئــه‌و پاره‌یه‌‌ 

نادادپه‌روه‌رانه‌ دابه‌شكراوه‌.
گۆران عومەر، ئەندامی پەرلەمانی کوردستان، 
بــە )رووداو(ی راگەیانــد: "لــە مــاوەی چەنــد 
ســاڵی رابــردوودا، بەهۆی قەیرانــی داراییەوە، 
حکومــەت هیچ پارەیەکی بــۆ بەڕێوەبەرایەتیی 
گشــتیی وەرزش و لاوان خەرج نەکردبوو، بەڵام 
لــە ماوەی رابردوودا، بــڕی 530 ملیۆن دیناری 
بــۆ هاوکاریکردنیان خەرجکرد. ئــه‌و پارەیه‌ش 
بەشــێوەیەکی نادادپەروەرانە بەســەر یانەکاندا 

دابەشکراوە“. 
وه‌زیری پێشوو: 

هه‌ر ئه‌وه‌نده‌ ده‌سه‌ڵاتم هه‌یه‌

گۆران عومەر گوتیشــی: ”یانەی وەرزشــیی 
ســیروانی نــوێ نووســراوێکیان بــۆ ناردیــن و 
نووسیبوویان ئەو بڕە پارەیه‌ی بۆیان خەرجکراوە 
کەمــە و جیاوازی لەنێوان یانە وەرزشــییەکاندا 
کــراوە. بۆیــه‌ پارەکەیــان رەتکردبــووەوه‌. لە 
نووســراوەکەدا ده‌رده‌كه‌وێــت كــه‌ بــڕی ئــەو 
پارەیــه‌ی بــۆ یانە وەرزشــییەکان خەرجکراوە، 
نادادپەروەریــی زۆری تێدایە. هەندێک یانە بڕی 

65 ملیــۆن دیناری بــۆ خەرجکــراوە و یانەش 
هەبووه‌ تەنیا 10 ملیۆن دیناری بۆ خەرجکراوە".
لەبــارەی جیاوازییەکــەش لە دابەشــکردنی 
هاوکارییەکــەی ئەنجومەنــی وەزیــران بــۆ یانە 
وەرزشــییەکان، ئەندامەکەی لیژنه‌ی رۆشنبیری 
و وه‌رزش گوتــی: "لــە ســەرفکردنی ئــەو بڕە 
پارەیە بەســەر یانەکاندا ناوچەگەرێتی نەکراوە. 
یانــە هەیە لە ســلێمانی 65 ملیــۆن دیناری بۆ 
خەرجکــراوە، هەمــان بــڕە پــارەش دراوه‌تــه‌ 
یانەیــەک لە هەولێــر، بەڵام زۆربــەی یانەکانی 
هەرێمی کوردستان بەحیزبی کراون و بەرپرسانی 
حیزبی خاوه‌نیانن. بۆیە هەر یانەیەک ســەر بە 
حیزب یان بەرپرسێکی حیزبی نەبێت، پەراوێزی 
دەخــەن و وەکــو تیپێکــی میللــی و لاکــۆڵان 

مامەڵەی لەگەڵ دەکەن".
ئەندامەکــەی لیژنه‌ی رۆشــنبیری و وه‌رزش 
کێشــەکە  بــۆ  "بەدواداچوونمــان  دەشــڵێت: 
کــرد و لەگەڵ وەزیری پێشــووی رۆشــنبیری و 
لاوان قســەمانکرد. پێمانگــوت دابەشــکردنەکە 
شەفافیەتی تێدانییە و ئاستی یانەکان لەبەرچاو 
نەگیراوە. وەزیری پێشــووی رۆشنبیری و لاوان 
دانــی بەوەدانا کــە پارەکە بــە نادادپەروەرانە 

بەسەر یانە وەرزشــییەکاندا دابەشکراوە، بەڵام 
گوتیشی من هەر ئەوەندە دەسەڵاتم هەیە".

5 ساڵه‌ پاره‌ نه‌دراوه‌

یەکێتیــی تۆپی پێی کوردســتان ئــاگاداری 
یانــە  بەســەر  پارەیــە  ئــەو  دابەشــکردنی 
وەرزشییەکاندا نییە. سەفین کانەبی، سەرۆکی 
یەکێتی تۆپی پێی کوردســتان، بە )رووداو(ی 
راگەیاند: "ئاگاداری دابەشکردنی ئەو پارەیە نین 
و هیچ پەیوەندییەکیشی بە ئێمەوە نییە. بەڵکو 
وەزارەتی رۆشنبیری و لاوانی حکومەتی هەرێمی 
کوردســتان خۆیان هاوکارییــان دەکەن و ئێمە 

نایزانین“. 
فەرهەنگ گۆمەشــینی، گوتەبێژی وەزارەتی 
رۆشــنبیری و لاوانیش بە )رووداو(ی راگەیاند: 
"لە ســاڵانی پێشــووتردا بەپێــی توانا هاوکاری 
هەمــوو یانەکانمــان کــردووە، بــەڵام لەماوەی 
پێنج ســاڵی رابردوودا بەهــۆی قەیرانی دارایی 
داننانــی  لەبــارەی  بیکەیــن“.  نەمانتوانیــوە 
وەزیری پێشــووی رۆشــنبیری به‌وه‌ی کە 530 
ملیــۆن دینارەکە بەشــێوەیەکی نادادپەروەرانە 

گوتەبێــژی  دابەشــکراوە،  یانەکانــدا  بەســەر 
وەزارەتــی رۆشــنبیری و لاوان دەڵــێ: "ئاگادار 
نیم وەزیری پێشــوو قســەی وایکردبێت، بەڵام 
ئێمــە داواکارییەکــی بەڕێوەبەرایەتیی گشــتیی 
وەرزشمان بە نووســراو بۆ ئەنجومەنی وەزیران 
بەرزکردەوە. ئەنجومەنی وەزیرانیش بڕیاریدا ئەو 
پارەیــە بۆ هاوکاریی یانە وەرزشــییەکان خه‌رج 
بكرێــت". ســه‌باره‌ت بــه‌و بنه‌مایــه‌ی پاره‌كه‌ی 
وه‌زاره‌تــی  گوته‌بێــژی  دابه‌شــكراوه‌،  له‌ســه‌ر 
رۆشنبیری گوتی: "بەپێی ریزبەندی و بەشداریی 
یانەکان بووە لــە خولەکاندا، بەبێئەوەی بزانین 

کێ خاوەندارێتییان دەکات".

ده‌ستی حیزب له‌ وه‌رزشدایه‌

لە هەرێمی کوردستان، بەپێی یاسا، کڕین و 
فرۆشتن بە یانە وەرزشییەکان و یاریزانەکانیان 
ناکــرێ و کۆمپانیــا و بازرگانــان خاوەنیان نین 
و سپۆنســەرییان ناکــه‌ن. بۆیــە ئەندامەکــەی 
لیژنــەی رۆشــنبیری و وەرزش و لاوان دەڵــێ: 
"یانەکان ناچارن پەنا بۆ بەرپرسە حیزبییەکان 
ببــەن. دەســتی حیزب بەتــەواوی چووەتە نێو 
وەرزشیشــەوە. لە جیهاندا نەبووە كه‌ حکومەت 
بودجە و پارە بداتە یانە وەرزشــییەکان، بەڵکو 
لە زۆر وڵات یانەکان هاوکاریی حکومەت دەکەن، 
بــەڵام له‌ هەرێمی کوردســتان ئەمە پێچەوانەیە 
و ســاڵانە بەشێک لە داهاتی حکومەت ده‌درێته‌ 
ئــه‌و یانانــە“. گــۆران عومــەر گوتیشــی: "لەم 
خولــەی پەرلەماندا کار لەســەر ئــەوە دەکەین 
بەپێــی یاســا وەرزش لــە هەرێمی کوردســتان 
ســەربەخۆ بکەین و یانەکان لەدەستی بەرپرس 
و حیزبــەکان دەربهێنین. چونكه‌ ده‌بێ ئامانجی 
گەورەی یانەکان پێشخستنی وەرزش لە هەرێمی 

کوردستان بێت".

ناسر عەلی
رووداو - دهۆك

15 رۆژ بوو لە مووســڵەوە هاتبــوو بۆئەوەی 
هاوكاریــی مێردەكــەی بــكات. ئالیە بــۆ بژێوی 
منداڵەكانــی خۆی كــردە قوربانــی و كەوتە بەر 
پەروانــەی موەلیــدە، بەوهۆیەوە خــۆی و كۆرپە 
شەش مانگییەكەی ناو سكی گیانیان لەدەستدا.

سەرلەبەیانی رۆژی یەكشەممە، لە رووداوێكی 
كەموێنــەدا لــە گەڕەكــی پیشەســازیی شــاری 
دهــۆك، ژنێكــی تەمەن 28 ســاڵ بەنــاوی ئالیە 
بەشــار یونس لە كاتــی هاوكاریكرنی مێردەكەیدا 
دەكەوێتە بەر پەروانەی موەلیدە، دوای گەیاندنی 
بــە نەخۆشــخانەی فریاكەوتنــی دهــۆك گیانــی 

دەردەچێ.
حەجــی ســەعید، خاوەنــی ئــەوە موەلیدەیە 
چیرۆكــی هاتنــی ئــەو خێزانە لە مووســڵەوە بۆ 
دهــۆك دەگێڕێتەوە و دەڵێت شــەش مانگ پێش 
ئێســتا، مێردی ئەو ژنە لەگەڵ برای ژنەكە هاتنە 
لای ئێمــە و داوای كاریان كرد، منیش رازی بووم 
كە لەســەر موەلیدەكەی ئێمــە وەكو بەكارخەری 
موەلیدەكــە كار بكــەن، ژیانیــان زەحمەت بوو، 
نەیدەتوانــی ژنەكەی لە مووســڵ بێت و ئەو لێرە 
بژیت، بۆیە 15 رۆژ پێش ئێســتا ژنەكەی لەگەڵ 
دوو منداڵــی تەمــەن 4 و 6 ســاڵی هاتــن و لــە 
ژوورێكــی تەنیشــت موەلیدەكە ژیانیــان دەبردە 

سەر.
 خاوەنی موەلیدەكە دەڵێت بە ئێمەی نەگوتبوو 
كــە موەلیدەكە لەكاركەوتــووە. تەنیا مێردەكەی 

كاری دەكرد، بەڵام ماڵی لە تەنیشــت موەلیدەكە 
بــوو، پێمانگوتبــوو نابێت منداڵەكانــی بچنە ناو 
ژووری موەلیــدە، بــەڵام دیارە ئەمــڕۆ بۆرییەكی 
موەلیدەكــە خراپ بووە، بێ ئەوەی بە ئێمە بڵێن 
ئەو پیاوە و ژنەكەی هەوڵیاندابوو چاكی بكەن، بە 
رێكەوت سەرپۆشی ژنەكە دەكەوێتە بەر پەروانەی 
موەلیدەكە، دواتر پرچی رادەكێشێ و سەری بەر 
پەروانەكە دەكەوێت و ئەو رووداوە ناخۆشەی لێ 

دەكەوێتەوە.
خاوەنــی موەلیدەكە دەڵێــت: "ئێمە ئامادەین 
هەمــوو هاوكارییەكی ماددیی ئەو خێزانە بكەین. 
ژیانــی ســەختی مووســڵ وای لەو ژنــە كردووە 
كە بە ســكی شــەش مانگییەوە بچێت هاوكاریی 

مێردەكەی بكات".
 د. عەبدوڵڵا ئیحســان، جێگــری بەڕێوەبەری 
نەخۆشخانەی فریاكەوتن لە دهۆك دەڵێت، برینی 
ژنەكە زۆر ســەخت بوو، بۆیە گیانی لەدەستدا و 
زۆر هەوڵمــان دا منداڵەكــەی رزگار بكەین، بەڵام 

نەمانتوانی.
گوتیشــی: "دەســتبەجێ پەیوەندیمــان بــە 
نوژدارانــی ژنانــەوە كــرد و هەموویــان لــەوێ 
ئامادەبــوون، هەوڵماندا منداڵەكەی رزگار بكەین، 
بــەڵام وەكو دیارە منداڵەكەی شــەش مانگ بوو، 
هێشتا هی ئەوە نەبوو لەسەر دونیا بژیت، لەگەڵ 

مردنی دایكی منداڵەكەشی مرد".
هێمــن ســلێمان، گوتەبێژی پۆلیســی دهۆك 
دەڵێت كە پۆلیس چوونەتە شــوێنی رووداوەكە و 
دەستی بە لێكۆڵینەوە كردووە بۆ ئەوەی هۆكاری 

رووداوەكە بزانن.

و دواتــر رێنماییەكە دەركراوە، واتە پڕۆســەكە 
لــە ســەرەوە هاتــووە بــۆ لای ئێمــە نــەك بە 

پێچەوانەوە".
گشــتیی  بەڕێوەبەرایەتــی  بەرپرســەكەی 
ژمێركاری گوتیشی: "ئەو رێنماییە بۆ بەرژەوەندی 
خــۆم نەبووە، چونكــە میكانیزمی خوێندنی من 
لەگەڵ ئەو رێنماییە زۆر لەیەكدی دوورن، لەسەر 
ئەم دۆسیەی من زانیاریی هەڵە دراوە بە وەزیری 
دارایــی، ئەویــش بەبێ ئەوەی بانگــم بكات یان 
داوای روونكردنــەوە بكات لەبــارەی حاڵەتەكە، 
لیژنەیەكــی لەســەر من پێكهێناوە. من هێشــتا 
لــە پۆســتەكەم دوورنەخراومەتــەوە و لیژنەكە 
و وەزیــری داراییش هــەر بڕیارێك بدەن پێوەی 

پابەند دەبم".
لیژنەكــە لێكۆڵینــەوەی لەگەڵ بەرپرســەكە 
دەســتپێكردووە، ئەویــش دەڵــێ: "منیان بانگ 
كردووە، روونكردنــەوە و دۆكیۆمێنتەكانی خۆم 
داوە بــە لیژنەكــە و چاوەڕوانــی بڕیاری كۆتایی 

لیژنەكە و وەزیری داراییم لەسەر دۆسیەكە".
ئێستا وەزارەتی دارایی و ئابووری بە بڕیاری 
وەزیــر كاركردن بە رێنمایــی دارایی ژمارە 11ی 

تایبەت بــە هەژماركردنی بڕوانامەی ماســتەر و 
دكتــۆرای راگرتووە و كاری پێناكرێت تاوەكو لە 

رۆژنامەی وەقایعی كوردستان بڵاونەبێتەوە.
هەروەهــا بەپێــی نووســراوێكی وەزارەتــی 
دارایی، ســەرجەم ئــەو فەرمانبەرانەی درێژەیان 
بــە خوێندنی بــاڵا لە دكتــۆرا و ماســتەر داوە 
لــە دەرەوە، بــە مۆڵەتی بــێ مووچە و مۆڵەتی 
كۆكراوە لەســەر ئەركی خۆیــان، بڕوانامەكەیان 
یەكسان دەكرێت، بەمەرجێك هیچ جۆرە مووچە 

و دەرماڵەیەكیان بۆ خەرج نەكرابێ.

"وه‌زیر دانی پێداناوه‌ كه‌ نادادپه‌روه‌ری كراوه‌"‌

وه‌زاره‌تی رۆشنبیری 530 ملیۆن 
دینار ده‌داته‌ یانە وه‌رزشییهک‌ان

دهۆك.. ژنێكی دووگیان 
دەكەوێتە بەر پەروانەی 

موەلیدە و دەمرێ

منداڵەكەی شەش مانگ بوو، هەوڵماندا 
رزگاری بكەین، بەڵام نەمانتوانی

جێگری بەڕێوەبەری نەخۆشخانەی فریاكەوتن لە دهۆك: 

بریكاری پێشووتری وەزارەتی دارایی 
بە كەفالەت ئازاد دەكرێ

سەرۆکی هەرێمی کوردستان فەرمانی ژمارە 2ی دەرکرد
رووداو - هەولێر

بەپێی هەواڵێکی ماڵپەری پەرلەمانی کوردستان، دوای ئەوەی پەرلەمانی کوردستان لە دانیشتنی ژمارە سێی نائاسایی خۆیدا لە 2019/8/3، رۆژی 2014/8/3ی 
وەک رۆژی کۆمەڵکوژی ئێزدییەکان دیاری کرد، نێچیرڤان بارزانی، سەرۆکی هەرێمی کوردستان بە فەرمانی ژمارە )2(ی سەرۆکایەتی هەرێمی کوردستان واژۆی لەسەر 

بڕیارەکە کردووە و پەسەندی کردووە. بەپێی فەرمانەکەی سەرۆکی هەرێمی کوردستان: "ئەو تاوانەی بەرامبەر ئێزدییەکان لەلایەن رێکخراوی تیرۆرستی داعش کراوە، تاوانی 
دژ بە مرۆڤایەتی بووە، بۆیە رۆژی 8/3 وەک رۆژی کۆمەڵکوژی جینۆسایدی ئێزیدییەکان دیاری دەکرێت، دەبێت ئەنجومەنی وەزیران و لایەنە پەیوەندیدارەکان حوکمەکانی 

بڕیارەکە جێبەجێ بکەن، بڕیارەکەش لە رۆژی بڵاوبوونەوەی لە رۆژنامەی فەرمی )وەقایعی کوردستان( جێبەجێ دەکرێت".

په‌رله‌مانتارێكی یه‌كێتی

ده‌بێ بزانین 
ده‌سه‌ڵاتهك‌انی 
قوباد تاڵه‌بانی چین

ئه‌ندامێكی سه‌ركردایه‌تیی پارتی

ناوی پارێزگاری 
كه‌ركووك له‌ 
گیرفانی ئێمه‌دا نییه‌

په‌رله‌مانتارێكی پارتی

هێشتا به‌غدا 
وه‌ڵامی كوردستانی 
نه‌داوه‌ته‌وه‌

په‌رله‌مانتارێكی یه‌كگرتوو

عادل عه‌بدولمه‌هدی 
ئاماده‌ نییه‌ 
رێككه‌وتنی نه‌رم 
له‌گه‌ڵ كوردستان 
بكاته‌وه‌

راپۆرت

نەوزاد مەحموود
رووداو - سلێمانی 

بڕیــار بــوو رۆژی شــەممە، 14ی ئــەم مانگــە، 
هــەردوو مەکتەبــی سیاســی یەکێتــی و پارتــی 
کۆببنــەوە، بــەڵام بەهــۆی کشــانەوەی یەکێتی لە 
رێککەوتننامەی دابەشکردنی پۆستەکانی هەڵەبجە، 
هەڵوەشایەوە و کۆبوونەوەیەکی دیکەی هەردوولاش 
له‌لایــه‌ن یەکێتییه‌وه‌ هەڵوەشــایەوە بەهۆی ئەوەی 
گلەییان هەبــووە لەبارەی دەســەڵاتەکانی جێگری 
سەرکوەزیران و پارێزگاری کەرکووک و پۆستەکانی 
یەکێتی لە ئیداره‌ی خۆجێیی له‌ پارێزگاری هەولێر. 
ســەرچاوەیەکی ئــاگادار لەوبــارەوە بــە )رووداو( 
ی راگەیانــد: "یەکێتی گلەیی ئەوەشــیان لە پارتی 
هەیــە کە لەنێو ئەنجوومەنی وەزیراندا کارئاســانیی 
زۆرتر بۆ وەزیرەکانی گۆڕان دەکرێت و تیمی گۆڕان 

ئاسوودەترن“.

یهك‌ێتی له‌ بادینان كێشه‌ی هه‌یه‌

سەرباری دوو رێککەوتننامەی واژۆکراوی نێوانیان، 
پارتی دیموکراتی کوردستان و یەکێتیی نیشتمانیی 
کوردســتان گلەییــان لە یەکدی هەیــە. بەهۆی ئەو 
گلەییانەشــەوە دوو کۆبوونەوەی مه‌كته‌بی سیاسیی 
هــەردوولا هەڵوەشــانەوە. بڕیاروابــوو ئه‌م هەفتەیە 
كۆبوونه‌وه‌كان بكه‌ن و تێیاندا لەسەر ئەو تێبینیانەی 
لەنێوانیاندا دروســتبوون قســه‌ بكــه‌ن. یەکێک لە 
کۆبوونەوەکانیش لەســەر ئاستی مەکتەبی سیاسی 
هەردوولا بووه‌. ئەندامێکی سەرکردایەتیی یەکێتیش 
دەڵێ: "هەرکاتێک لە هەولێر سێ بەڕێوەبەری گشتی 
و دوو قایمقام و چەند بەڕێوەبەری ناحیەمان وەرگرت، 
ئەوکات پابەند دەبین بە رێککەوتنی دابەشــکردنی 

پۆستە ئیدارییەکانی پارێزگای هەڵەبجە".
ئەندامێکی فراکســیۆنی یەکێتی لــە پەرلەمانی 
کوردســتان ده‌ڵێت حیزبەکەی لــەدوای پێکهێنانی 
کابینەی نۆیەمەوە چەند تێبینییەکی لەلا دروستبووە، 
تێبینییەکان گه‌یشــتوونه‌ته‌ ئاســتی نیگەرانی. ئەو 
پەرلەمانتــارەی یەکێتــی لەبــارەی نیگەرانییەکانی 
حیزبەکــەی لە پارتی دەڵێت: "بەشــێک لە کێشــە 
چارەســەرنەکراوەکانمان لەگــەڵ پارتی، پەیوەندی 

بە دەســەڵاتی خۆجێیی پارێزگاکانەوە هەیە. ئەگەر 
پارتی گلەیی ئەوە دەکات کە یەکێتی لە رێککەوتنی 
هەڵەبجــە کشــاوەتەوە، ئەوه‌ ئێمەش لــە هەولێر و 
بادینان کێشەمان هەیە“. سەرکۆ ئازاد گەڵاڵی دەڵێ 
دوو جار تێبینی و گلەییمان داوەتە پارتی. جارێک 
لەســەر ئاستی ســەرکردایەتی و مەکتەبی سیاسی 
بــە پارتیمان گوتــووە: "دەبێ لەنێــو ئەنجوومەنی 
وەزیرانی هەرێمی کوردستاندا دەسەڵاتەکانی جێگری 
ســەرۆکی حکومەت دیــاری بکرێن و قوباد تالەبانی 
بزانێت دەسەڵاتەکانی چین. چونکە تیمی ئێمە لەنێو 
ئەنجوومەنی وەزیراندا وا تێدەگەن کە پەراوێزخراون، 
لەکاتێکدا لە رێککەوتنی نێوانماندا پێنج جار وشەی 

تەوافوق هاتووە".

دوو نیگه‌رانییهك‌ه‌ی یهك‌ێتی

یەکێتیی نیشــتیمانیی کوردســتان لەسەرەتای 
دەستپێکردنی دانوستاندنەکانی پێکهێنانی کابینەی 
نۆیەمــی حکومەتەوە، جەختی لــەوە دەکردەوە كه‌ 
بەشــداریکردنی لە کابینەی نۆیەمدا، بەســتراوە بە 
دانانی پارێزگارێکی یەکێتی بۆ کەرکووک و وەرگرتنی 
وەزارەتــی دادی عێــراق. لــە پۆســتەکانی هەرێمی 
کوردستانیشــدا پێداگیرییەکی سەرسەختانەی کرد 

بۆ بەدەستهێنانی جێگری سەرۆکایەتییەکانی هەرێم 
و حکومــەت و ســەرۆکی پەرلەمــان و 6 وەزارەت و 
چەند دەستەیەک، بەڵام ئێستا گلەییەکانی یەکێتی 
لــە پارتــی گــۆڕاون بــۆ "دەســەڵاتەکانی جێگری 
دەســتبەکاربوونی  دواکەوتنــی  و  ســەرۆکوەزیران 

پارێزگاری کەرکووک".

پێشنیازه‌ نوێكه‌ی عه‌ره‌ب و 
توركمان

گلەییــەکان لــە دواکەوتنــی دانانــی پارێزگاری 
کەرکووکــەوە دەســتیانپێکرد. هەرچەندە رۆژی 11 
تەموزی ئەمســاڵ لە ســلێمانی و لــە کۆنگرەیەکی 
یەکێتــی  و  پارتــی  هاوبەشــدا  رۆژنامەڤانیــی 
نــاوی ئەندازیــار تەیــب جەباریــان وەک كاندیــدی 
پەســەندکراوی هــەردوولا بــۆ پۆســتی پارێزگاری 
کەرکووک ئاشکراکرد، بەڵام تاوەکو ئێستا نە لیژنە 
هابەشــەکەی نێوان هەردوو حیزب بۆ دانوســتاندن 
لەگــەڵ عەرەب و تورکمان دەســتبەکار بوونه‌ و نە 

لیستی برایەتیش کۆبوونەوەیان کردووە. 
پێشــتر تورکمــان و عەرەبەکانــی کەرکــووک 
پشتیوانیی دابەشکردنی پۆســتەکانی کەرکووکیان 
دەکــرد بــە هاوکێشــەی 32% بۆ کــورد و 32% بۆ 

عــەرەب و 32% بۆ تورکمــان و ئەوەی دەمێنێتەوە 
بۆ ئاشــووری و کلدانەکانی ئــەو پاریزگایە. رووداو 
زانیویەتی کە ئێستا تورکمان عەرەبەکانی کەرکووک 
بیرۆکەیەکــی نوێیان هەیە و ئەویش دابەشــکردنی 
پۆستەکانە بە جۆرێک کە 40% بۆ کورد و 30% بۆ 

تورکمان و 30% بۆ عەرەب بێت.

"هه‌ڵه‌بجه‌ به‌رامبه‌ر هه‌ولێره‌"

ئەندامێکی سەرکردایەتیی یەکێتیی نیشتیمانیی 
کوردســتان، كــه‌ داوایکــرد نــاوی بڵاونەکرێتــەوە، 

رەتیدەکاتــەوە گلەییەکانــی حیزبەکــەی لە پارتی 
گەیشتبنە قۆناخێک کە هەڕەشە لە پەیوەندییەکانی 
نیوانیان بکات، "بەڵام پارتی خواســتەکانی یەکێتی 
لەبەرچــاو ناگرێــت. ئێمە پێش رێککەوتن لەســەر 
پۆســتەکان، رێککەوتوویــن كــه‌ بەشــداریمان لــە 
حکومەتدا راســتەقینە بێت و بڕیارەکانی حکومەت 
بەهاوبەشــی بدرێن، نەک جێگرێکی بێدەســەڵاتمان 
هەبێــت و پارتی لە پارێزگاکانی دیکە پۆســتەکانی 
یه‌كێتی نه‌داته‌وه‌، بەڵام داوای پۆستەکانی هەڵەبجە 

لە یەکێتی بکات“. 
ئەو ئەندامەی ســەرکردایەتی یەکێتی گوتیشــی 
حیزبەکــەی داوای لــە پارتــی کردووەتــه‌وه‌ "کات 
نەکوژێــت بۆ دانانی پارێــزگاری کەرکووک و خالید 
شــوانی وەک وەزیری هەرێم بۆ هەماهەنگیی نێوان 
بەغــدا و هەولێــر دەســتبەکار ببــێ و رەوەند مەلا 
مەحموودیش تەنیــا بەربژێری ئێمەیە بۆ وەرگرتنی 
ســەرۆکی دەســتەی ناوچــە کوردســتانییەکان و 

نایگۆڕین“. 
ئەندامەكه‌ی سەرکردایەتیی یەکێتی دەڵێ پارتی 
داوای لێکــردوون "نــاوی رەوەنــد مــەلا مەحمــوود 
بگۆڕن بە کەسێکی دیکە“. لەبارەی گله‌یی پارتیش 
سه‌باره‌ت به‌ پاشەکشەی یه‌كێتی لە رێککەوتننامەی 
دابەشکردنی پۆســتەکانی هەڵەبجە، سه‌رچاوه‌كه‌ی 

 3 هەولێــر  لــە  "هەرکاتێــک  دەڵێــت:  )رووداو( 
بەڕێوەبەری گشتی و 2 قایمقام و چەند بەڕێوەبەری 
ناحیەمــان وەرگــرت، ئــەوکات پابەنــد دەبیــن بە 
رێککەوتنــی دابەشــکردنی پۆســتە ئیدارییەکانــی 

پارێزگای هەڵەبجەوە“. 

پارتی: كێشه‌ی كه‌ركووك ئاڵۆزه‌

ئەندامێکی ســەرکردایەتیی پارتی رەتیدەکاتەوە 
یەکێتــی  لەگــەڵ  رێککەوتــن  لــه‌  حیزبەکــەی 
پاشــگه‌زبووبێته‌وه‌ و ده‌ڵێــت: ”ئێمه‌ نــه‌ك له‌گه‌ڵ 
حیزبــه‌ كوردســتانییه‌كان، به‌ڵكــو له‌گــه‌ڵ لایه‌نه‌ 
عێراقییه‌كانیــش لــه‌ رێككه‌وتنه‌كانمان په‌شــیمان 
نابینه‌وه‌. بۆیــه‌ش پابەندین بە رێكکەوتنەکەمانه‌وە 
له‌گــه‌ڵ یه‌كێتی و جێبەجێی دەکەین، بەڵام یەکێتی 
بۆخۆشــیان دەزانن پرسی کەرکووک چەند ئاڵۆزە“. 
نووری حەمە عەلی، ئەندامی سەرکردایەتیی پارتی، 
باسی ئەو لیژنە هاوبەشەی پارتی و یەکێتی دەکات 
كه‌ ماوەیەکی زۆرە لەگەڵ لایەنەکانی نێو کەرکووک 
و بەغــدا گفتوگۆ دەکەن: "ئەندامــە یەکێتییەکانی 
نــاو ئــەو لیژنانــە بۆخۆشــیان دەزانــن کــە ناوی 
پارێــزگار لە گیرفانی ئێمەدا نییــە تاوەکو هەرکات 
ویستمان دەریبهێنین، دەبێت لەگەڵ لایەنە ناکۆکان 
رێکبکەویــن. كاتێكیــش‌ یه‌كێتی نــاوی كاك ته‌یب 
جه‌باریان داوه‌ته‌ ئێمه‌، یەک وشەشــمان لەســەری 

نەگوتووە".

نەوزاد مەحموود
رووداو - سلێمانی 

ئــه‌م هه‌فته‌یــه‌ شــاندێکی حکومەتــی هەرێمی 
کوردستان سەردانی بەغدا دەکات. شانده‌كه‌ ده‌یه‌وێ 
بۆ کەمکردنەوەی خاڵی ناکۆکییەکانی هه‌ولێر و به‌غدا 
سه‌باره‌ت به‌ نەوت و بودجە و پێشمەرگە و قەرزەکان 
دانوستاندن بكات. هه‌رچه‌نده‌ سەرچاوەیەکی ئاگادار 
بــه‌ )رووداو(ی راگه‌یاندووه‌ كه‌ ”چــاوه‌ڕوان ده‌كرێ 
تەنیــا بۆ بودجــەی ســاڵی 2020 و تێپه‌ڕاندنی لە 
پەرلەمان رككه‌وتن بكرێــت“، بەڵام پەرلەمانتارێکی 
پارتی دەڵێت: "شــاندی کوردســتان بۆ چارەسەر و 
رێککەوتن دێنه‌ به‌غدا و دۆسیەی دانوستاندنی شاندی 

هەردوولا مەرجی قورس و زۆریان تێدایە".

به‌غدا وردهك‌ارییهك‌انی له‌لایه‌‌

لەســەرەتای دەستپێکردنەوەی دانوستاندنەکانی 
نێــوان هەرێمی کوردســتان و حکومەتی عێراق، بە 
ســەرۆکایەتیی عادل عەبدولمەهدی، تاوەکو ئێســتا 
نەتوانــراوە ئەو خاڵــی ناکۆکییانە کەمتر بکرێنەوە. 
جووتیــار عــادل، گوتەبێــژی حکومەتــی هەرێمــی 
کوردســتان بە )رووداو(ی راگەیاند، هێشتا رۆژه‌كه‌ 
دیاری نەکراوە، بەڵام ئه‌م هه‌فته‌یه‌ شاندێکی هەرێمی 
کوردســتان سەردانی بەغدا دەکات "بۆ گفتوگۆکردن 

لەبارەی کێشەکان“. 
چوونی شاندی كوردســتان بۆ به‌غدا و جووڵەی 
هــەردوولا بــۆ دۆزینەوەی چارەســەر بۆ کێشــەکان 
لەکاتێکدایە كه‌ پەرلەمانی عێراق ئامادەکاری دەکات 
بۆ ته‌واوكردنی پڕۆژەیاســای بودجەی ساڵی 2020. 
ئه‌گه‌ر ئه‌و پڕۆژه‌یه‌ش به‌بێ تێگه‌یشتنێكی هاوبه‌ش 
له‌ ئه‌نجوومه‌نی وه‌زیرانــه‌وه‌ بگاته‌ په‌رله‌مان، مانای 

ئه‌وه‌یــه‌ هه‌ولێر و به‌غدا ده‌گه‌ڕێنــه‌وه‌ رۆژه‌ خراپ و 
ته‌نگژاوییه‌كانی رابردوویان.

دانــا جــەزا، ئەندامــی فراکســیۆنی پارتــی لــە 
پەرلەمانی عێراق، ورده‌كاریی ئه‌و خاڵانه‌ی ناكۆكییان 
له‌ســه‌ره‌ و گفتوگۆیــان له‌بــاره‌وه‌ ده‌كرێــت، بــۆ 
)رووداو( روونده‌كاته‌وه: "لەبارەی فرۆشتنی نەوت و 
کۆمپانیاکان و گرێبەستەکان و بودجەی پێشمەرگە 
و مووچەی فەرمانبــەران، وردەکاریی تەواو دراوەتە 
بەغدا. تەنانەت بە وردەکارییەوه‌ باســی دەرهێنان و 
فرۆشتنی نەوتی ئاڤانا و بای حەسەنی کەرکووکیشی 
تێدایە، بەڵام حکومەتی عێراق بەفەرمی وەڵامی ئەو 

کاخەزەی کوردی نەداوەتەوە". 

كێ قه‌رزهك‌ان وه‌ئه‌ستۆ ده‌گرێ؟

دوو لیژنەی سەرەکی لەنێوان هەرێمی کوردستان 
و بەغدا لە دانوســتاندنێکی چڕوپڕدان. لیژنەیەکیان 
تایبەتــە بە مــاددەی 140 و ناوچە دابڕاوه‌كان )كه‌ 
به‌فه‌رمی پێیانده‌گوترێت: ناوچه‌ ناکۆکی لەسەرەکان( 

و لیژنەی دووەمیش تایبه‌ته‌ به‌ پرسی نەوت و بابەتە 
دارایــی و ئابوورییــەکان. ئەوەی کــە پەیوەندیی بە 
مــاددەی 140ه‌وه‌ هەیــە، نەتــەوە یەکگرتــووەکان 
و شــاندی ســەربازیی ئەمریــکاش بەشــێوەیەکی 
لــه‌  بەشــداری  دوور  بــە  دوور  و  ناڕاســتەوخۆ 
دانوســتاندنەکاندا دەکەن و هانی رێککەوتن دەدەن. 
بــەڵام بۆ پرســە ئابوورییەکان، شــاندی هــەردوولا 
سەرقاڵی ئەوەن فراکسیۆنە پەرلەمانییەکانی عێراق 
لە وردەکاریی کێشــەکان ئاگاداربکەنەوە. دانا جەزا 
باسی خاڵە ناکۆکەکانی نێوان هەرێمی کوردستان و 
بەغدا دەکات و دەڵێ: "حکومەتی هەرێمی کوردستان 
داوای 48 ملیار دۆلاری بودجەی 5 ســاڵ و نزیکەی 
7 ترلیــۆن دیناری بودجەی 14 ســاڵی پێشــمەرگە 
و 5 ســاڵ پاره‌ی حەقدەستی کۆمپانیا نەوتییەکان 
و زیاتــر لە 10 ملیــار دۆلاری ئــەو قەرزانەی بەغدا 
کردوویەتی و پشکی کوردستانی تێدابووە و نەیداوە، 
له‌ حكومه‌تی عێراق ده‌كات". په‌رله‌مانتاره‌كه‌ی پارتی 
ورده‌كاریی ئــه‌و قه‌رزانه‌ روونتر ده‌كاته‌وه‌ و ده‌ڵێت: 
"بەغدا تاوەکو ئێستا 60 ملیار دۆلاری قەرزکردووە و 
دەبوو ٪17ی بداتە هەرێمی کوردســتان". سه‌باره‌ت 
بــه‌و خاڵانه‌ی دیكــه‌ كه‌ هه‌ولێــر له‌ به‌غــدا داوایان 
ده‌كات، دانــا جــه‌زا گوتی: "حكومه‌تی كوردســتان 
داوای قەرەبووکردنەوەی ناوچە زیانلێکەوتووەکان و 
ئەنفال و هەڵەبجە و شەهیدانی کورد و سەرژمێریی 
ناوچــە ناکۆکی لەســەرەکان و داهاتە نێوخۆییەکان 
ده‌كات“. بەلام به‌گوتــه‌ی ئەو پەرلەمانتارە، تاوەکو 
ئێستا بەغدا ئامادە نییە بەشداریی بکات لە دانەوەی 
ئەو 24 ملیار دۆلارەی حکومەتی هەرێمی کوردستان 
لە ساڵانی قەیرانی داراییدا قەرزی کردووە، " له‌گه‌ڵ 
ئه‌وه‌شــدا گفتوگــۆی جددی هــه‌ر هەیــە، بۆئەوەی 
بتوانن رێککەوتنێکی 3 ساڵە لەنێوانیان واژۆ بکەن". 
واتە ئەو ســێ ســاڵەی کە لەماوەی ســەرۆکایەتیی 

عەبدولمەهدی ماوە.

مه‌رجی دانه‌وه‌ی پاشهك‌ه‌وتی 
مووچه‌

ســەرچاوەیەکی ئــاگادار لــە گفتوگۆکانی نێوان 
هەردوولا به‌شــێك له‌ وردەکارییه‌كانــی بۆ )رووداو( 
روونكــرده‌وه‌. به‌گوتــه‌ی ئــه‌و ســه‌رچاوه‌یه‌، پێش 
ئەوەی شــاندی کوردســتان ســەردانی بەغدا بکات، 
حکومەتــی عێراق وەڵامیان ناردووە و رایانگەیاندووە 
کــە مەســەلەی بژاردنــی قەرزەکانی ســەر هەرێمی 
کوردستان لەلایان بەغداوە لە گفتوگۆکان دەربهێنن: 
"ئامانجــی بەغدا ئەوەیــە‌ لەکۆتاییدا بڕێکی زۆر کەم 
لــەو قەرزانــە بداتــەوە و بەرامبــەر وەرگرتنی 250 
هــەزار بەرمیــل نەوتەکــەش تەنیا مووچــە بنێرێ، 
لەگەڵ بڕێکی کەم پارەی بودجەی پڕۆژەکان. به‌غدا 

له‌سه‌ر هەڵەبجە و حکومەت و کەرکووک گله‌ییان له‌یهك‌دی هه‌یه‌

دوو كۆبوونه‌وه‌ی باڵای پارتی و یەکێتی 
هه‌ڵده‌وه‌شێنه‌وه‌

رووداو وردهك‌اریی ناکۆکییەکانی هه‌ولێر و به‌غدا بڵاودەکاتەوە

هه‌ولێر ده‌یه‌وێ بەغدا 
پاشەکەوتی مووچە بداتەوە

ده‌یه‌وێت بەو نەوتەی حکومەتی هەرێمی کوردستان 
خەرجیــی  پــارەی  دەمێنێتــەوە،  لەبەردەســتی 
کۆمپانیاکانی نەوت بداته‌وه‌“. ئەو سەرچاوەیە قسەی 
زیاتری بۆ )رووداو( کرد و گوتی، بەوپێیەی هەرێمی 
کوردستان بەهۆی بڕینی بودجەکەی لەلایەن بەغداوه‌ 
ناچــار بــووە سیســتمی پاشــەکەوتکردنی مووچە 
پەیڕەو بکات، حکومەتی هەرێمی کوردســتان داوای 
له‌ به‌غدا كردووه‌ پاشــەکەوتی مووچەی فەرمانبەران 
بداتــەوە، "بەڵام بەغــدا بە مەرجێــک ئامادەیە ئەو 
قەرزە بداتەوە کە هەرێمی کوردستان داوای بژاردنی 
قەرزە دەرەکییەکانی نەکات و داهاتە نێوخۆییەکانی 
بنێرێتە بەغــدا“. وه‌ك ئه‌و ســه‌رچاوه‌یه‌ی )رووداو( 
باســی ده‌كات، حکومەتــی هەرێمی کوردســتان لە 
دانوستاندنەکان بەردەوام دەبێت و ناکشێتەوە، بەڵام 
"بەوشــێوەیە نەوت رادەســت ناکات، چونکە بەغدا 
چەندە مەرجی هەن، هەرێمی کوردســتانیش هێندە 

مەرجی هەن".

رێككه‌وتنی سێ ساڵه‌ زه‌حمه‌ته‌

له‌ هه‌فته‌كانی رابردوودا لیژنه‌ سەربازییەکەی نێوان 
هەرێمی کوردستان و بەغدا گەیشتنە رێککەوتنێکی 
سه‌ره‌تایی بۆئەوەی بەغدا دەست بە ناردنی بودجەی 
پێشــمەرگە بکات. بەپێی زانیارییەکانــی )رووداو( 
کــە لــە ســەرچاوەیەکی وەزارەتــی پێشــمەرگەوە 
دەســتیکەوتووە، ئه‌و وەزارەته‌ لەســەر داوای عادل 
عەبدولمەهدی نووســراوێکی بــۆ وەزارەتی بەرگریی 
عێــراق نــاردووه‌، تاوه‌كــو مووچــەی پێشــمەرگە 
خەرج بکات، بەڵام هێشــتا پارەکــە خەرج نەکراوە. 
موسەننا ئەمین پەرلەمانتاری یەکگرتووی ئیسلامی 
لە پەرلەمانی عێراق، به‌ دووری ده‌زانێت بەو کێشــە 
قورس و ئاڵۆزانەوە رێککەوتنی 3 ساڵە واژۆبکرێت: 
”له‌كۆتاییــدا هەموو هەوڵەکان لەوەدا چڕدەبنەوە كه‌ 
رێککەوتنێک بۆ تێپەڕاندنی بودجەی 2020 بکرێت. 
چونکــە حکومەتی هەرێمی کوردســتان پێیوایە بەو 
مەرجانــەی بەغداوە ناتوانێ نەوت رادەســت بکات و 
بەغداش بەشێک لە مەرجەکانی کورد رەتدەکاتەوە".

"عه‌بدولمه‌هدی گوشاری له‌سه‌ره‌"

حكومه‌تی هەرێمی کوردستان لەگەل فراکسیۆنە 
کوردســتانییەکانی پەرلەمانی عیــراق و پەرلەمانی 
کوردســتان كۆبــووه‌وه‌ و هەمــوو وردەکارییەکانــی 
ئــەو کۆبوونەوانــەی خســتەڕوو کە تاوەکو ئێســتا 
شاندەکانی نێوان هەولێر و بەغدا گفتوگۆیان لەسەر 

کردوون. جووتیار عادل، گوته‌بێژی حكومه‌ت، دوای 
كۆبوونه‌وه‌كه‌ گوتی کە نیەتی رێككه‌وتن هه‌یه‌ له‌گه‌ڵ 
به‌غدا. ده‌شــیانه‌وێ پێش ره‌وانه‌كردنی پڕۆژه‌یاسای 
بودجه‌ بــۆ ئه‌نجوومه‌نی نوێنه‌رانی عێراق، شــاندی 
هه‌رێمی كوردستان تێبینییه‌كانی خۆی باس بكات و 
له‌ پرۆژه‌كه‌دا جێگه‌ی بكاته‌وه‌. گوته‌بێژی حكومه‌ت 
قسه‌یه‌كیشی كرد كه‌ ده‌ریده‌خات رێگه‌ی رێككه‌وتن 
زۆریش ته‌خت نییه‌: "به‌غدا 80 ملیار دۆلاری هه‌رێمی 

کوردستان قه‌رزداره‌“. 
موســەننا ئەمیــن دەڵــێ پەرلەمانتارانی شــیعە 
عەبدولمەهــدی  عــادل  له‌ســه‌ر  فشــاره‌كانیان 
چڕكردووه‌تــه‌وه‌. وه‌ك په‌رله‌مانتاره‌كــه‌ی یه‌كگرتوو 
باســی ده‌كات، ”عه‌بدولمه‌هدی ئامادە نییە جارێکی 
دیکە رێککەوتنی نەرم لەگەڵ کورد بکات و ناشوێرێت 
بیــكات. بۆیە چاوەڕوان دەکرێت رێککەوتنێکی یەک 
ساڵە لەنێوان کورد و حکومەتی عێراق بێتە کایەوە، 

کە زیاتر لە بەرژەوەندیی عێراقدا دەبێت".

48 ملیار دۆلاری بودجەی 5 ساڵ
7 ترلیۆن دیناری مووچەی 14 ساڵی 

پێشمەرگە

5 ساڵ پاره‌ی حەقدەستی کۆمپانیا 
نەوتییەکان

10 ملیار دۆلاری ئەو قەرزانەی بەغدا 
کردوویەتی و پشکی کوردستانی تێدا 

بووە

قەرەبووکردنەوەی ناوچە 

زیانلێکەوتووەکان و ئەنفال و هەڵەبجە و 

شەهیدانی کورد

سەرژمێری له‌ ناوچە ناکۆکی 

لەسەرەکان

دانەوەی ئەو قەرزانەی بەهۆی بڕینی 

بودجە و قەیرانی دارایی هاتنە سەر 

هەرێمی کوردستان

داواكاریی 
هه‌ولێر له‌ به‌غدا‌

"یهك‌ێتی پێیوایه‌ وه‌زیرهك‌انی گۆڕان له‌ وه‌زیرهك‌انی یهك‌ێتی ئاسووده‌ترن"

راپۆرت

شکار ئەحمەد
رووداو – هەولێر

ژماره‌یه‌ك رۆشنبیر و هونەرمەندی سلێمانی 
کەمپه‌ینێــك لــەدژی بەڕێوەبەرایەتــی گشــتی 
رۆشــنبیری و هونەری ســلێمانی ســازده‌كه‌ن. 
ئــه‌وان ده‌یانه‌وێ بزانن ئــه‌و 20 ملیار دینارەی 
حكومه‌تــی هەرێمــی كوردســتان بــۆ شــاری 
رۆشــنبیری،  پایتەختــی  وه‌ك  ســلێمانی، 
ته‌رخانــی كردبوو چۆن خه‌رجكراوه‌. یەکێک لە 
رێکخەرەکانی کەمپەینەکە دەڵێ بەشــی زۆری 
پارەكه‌ بەهەدەر دراوە. وەزاره‌تی رۆشــنبیری و 
پەرلەمانیش لێکۆڵینەوە لە دۆســیەکە دەکەن، 
به‌ڵام به‌ڕێوه‌به‌ری گشتیی رۆشنبیریی سلێمانی 
ره‌تیده‌كاته‌وه‌ پاره‌كه‌ به‌هه‌ده‌ر درابێ و دەڵێت 

ئاماده‌ی لێپێچینه‌وه‌یه‌. 
باخچه‌یه‌ك به‌ 77 ملیۆن دینار 

كڕدراوه‌
گۆران عەلی کەریم، هونەرمەند و یەکێک‌ لە 
رێکخەرانی کەمپه‌ینەکە بە )رووداو(ی راگەیاند: 
"دوای ئەوەی لیســتی چۆنیەتــی خەرجکردنی 
ئــەو 20 ملیار دینارە بڵاوکرایــەوە کە لەلایەن 
بەڕێوەبەرایەتیی گشتیی رۆشنبیری و هونەری 
ســلێمانی خەرجکراوە، ده‌بینین پاره‌یه‌كی زۆر 
به‌هــەدەردراوه‌". ئه‌و هونه‌رمه‌نده‌ باســی ئه‌وه‌ 
ده‌كات كــه‌ ســاڵی 2016 كه‌مپه‌ینێكــی دیكه‌ 
بۆ هه‌مان مه‌به‌ســت ســازكرابوو، "بەڵام ئێستا 
وەزارەتی رۆشنبیری و پەرلەمان و ئەنجوومەنی 
پارێزگای ســلێمانیش هاتوونەتــه‌ دەنگ، بۆیە 
لــە چەند رۆژی داهاتــوودا کەمپه‌ینێکی گەورە 
رادەگەیەنین و داوای لێکۆڵینەوە و بەدواداچوون 

دەکەین".
بەگوتەی رێكخه‌ری كه‌مپه‌ینه‌كه له‌ لیســتی 
خه‌رجییه‌كاندا هاتووه‌ كه‌‌ "4 ملیار و 793 ملیۆن 
و 989 هەزار دینار بۆ نۆژەنکردنەوەی کارگەی 
جگەرە تەرخانکــراوە، لەکاتیكــدا هەمووی بە 
قوتابیــی زانکــۆ بۆیــاخ کراوەتــەوە. هەروەها 
77 ملیــۆن دینــار بــۆ چاککردنــی باخچەیه‌ك 
تەرخانکــراوە کە 5 بۆ 6 ملیــۆن دینار زیاتری 
تێناچێت". ئه‌و هونه‌رمه‌نــده‌ به‌رده‌وام ده‌بێ و 
ده‌ڵێت: "پارەیەکی خەیاڵی بۆ نۆژەنکردنەوەی 

تــەلاری هونەر خەرجکــراوە، بەڵام کە دەچیتە 
ژوورەوە دەبــێ لووتــت بگریت!خەڵــک هەیــە 
لەوێ کاردەکات، پێیگوتووم كه‌ یەک دیناریش 
بۆ بەشــەکەی ئەوان خــەرج نەکراوە. ئەی ئەو 

پارەیە چۆن سەرفکرا؟"
”به‌ڕێز كار و چالاكی"

گۆران عەلی کەریم دەشڵێ: "له‌و پاره‌یه‌ دوو 
ملیار دینار بۆ بەڕێوەبەری گشتی تەرخانکراوە 
و کــەس نازانێــت چــۆن و بــە کــێ و بە چی 
دراوە. لەکاتێکــدا هیــچ هونەرمەندێــک پێنــج 
ملیۆن دیناریشــی پێنەدراوە. هەروەها نزیکەی 
ملیارێک و500 ملیۆن بەناوی )خەرجیی بەڕێز 
کار و چالاکــی( تەرخانکــراوە. ئەمانە هەمووی 
پێویســتی بە بەدواداچوون و لێکۆڵینەوەی ورد 
هەیــە“. ئەو رێکخەرەی کەمپینەکە گوتیشــی: 

"ئێمە ئاگادارین گەندەڵی و بەهەدەردانێکی زۆر 
لەو پارەیە کراوە و چەند کەس و کۆمپانیایەک 
کــە بازرگانی بە هونەرەوە دەکەن و ناوەکانیان 

لەلای ئێمە هەیە، تێیدا سوودمەند بوون“.
پەرلەمانیــش  و  رۆشــنبیری  وەزارەتــی 

گومانیــان لە چۆنیەتیــی خەرجکردنی پارەکە 
گوتەبێــژی  گۆمەشــینی،  فەرهەنــگ  هەیــە. 
وەزارەتی رۆشــنبیری و لاوان، بــە )رووداو(ی 
راگەیاند: "نووسراوی سەرۆکایەتی ئەنجوومەنی 
لایه‌نێكــی  چەنــد  و  پەرلەمــان  و  وەزیــران 

لــه‌  بۆیــه‌  به‌ده‌ستگه‌یشــتووه‌.  دیكه‌شــمان 
2019/8/18 وەزیری رۆشــنبیری نووسراوێکی 
بــۆ بەڕێوەبەرایەتیــی گشــتیی رۆشــنبیری و 
هونەری ســلێمانی ناردووه‌ بۆئه‌وه‌ی چۆنیەتیی 
خەرجکردنــی ئــەو پارەیەمــان پێبڵێــن. ئەو 
دۆسێیە دراوەتە لایەنە یاسایی و كارگێڕییه‌كان 
و ئــەوان لێکۆڵینەوەی تێــدا دەکەن“. لەبارەی 
کەمپەینەکەش، گوتەبێژی وەزارەتی رۆشنبیری 
و لاوان دەڵێ: "پاڵپشــتی هەموو کەمپه‌ینێكی 
یاسایی و رێگەپێدراو دەکەین و لە هەر شوێنێک 
پێویســتیان بە ئێمە بێت هاوکار و پشتیوانیان 

دەبین".
"پاره‌ دراوه‌ته‌ فیلمی 

به‌رهه‌منه‌هاتوو"
پەرلەمانــی کوردســتانیش بەدواداچوون بۆ 
دۆســیەکە دەکات. ســۆران عومــەر، ئەندامــی 
پەرلەمانی کوردســتان بە )رووداو(ی راگەیاند: 
دینارەکــەی  ملیــار   20 لــە  زۆر  "بەشــێکی 
نۆژەنکردنــەوەی  بــۆ  ســلێمانی  رۆشــنبیریی 
باڵەخانەکان و کڕینی کورســی تەرخانکراوە و 
بەهــەدەردراوە. لەکاتێکــدا پارەکە بۆ ژێرخانی 
نۆژەنکردنــەوەی  تەرخانکرابــوو،  رۆشــنبیری 
کاری  کورســی  دابینکردنــی  و  باڵەخانــەکان 
بەڕێوەبەرایەتییەکــە نییە و بــەو پارەیە چەند 

باڵەخانەیه‌کی تایبەت نۆژەنکراونەتەوە“. 
ســۆران عومەر ئاشکراشی کرد: "وردەکاریی 
بەهەدەردانی 20 ملیار دینارەکەی رۆشــنبیریی 
ســلێمانی دەدەمە چاودێریی دارایی و پێویستە 
لێکۆڵینەوەی لەســەر بکرێت. هەروەها ئەوەش 
ئاشــکراکراوە کە حکومەت پــارەی بۆ چەندین 
فیلمــی بەرهەمنەهاتوو تەرخان کــردووە. واتە 
چەندین ســاڵە پارەکە وەرگیراوە، بەڵام هێشتا 

فیلم و زنجیرەکان بەرهەمنەهاتوون“.

900 چالاكیی هونه‌ری
 له‌ سلێمانی كراون

سەبارەت بە چۆنێتیی خەرجکردنی 20 ملیار 
دیناره‌كه‌ی پایته‌ختی رۆشنبیری‌‌، بابەکر دڕەیی، 
بەڕێوەبــەری گشــتیی رۆشــنبیری و هونــەری 
ســلێمانی، بــە )رووداو(ی راگەیانــد: "70%ی 
ئەو 20 ملیار دینارەی رۆشنبیریی سلێمانی بۆ 
ژێرخانی رۆشــنبیری پارێزگاکە تەرخانکراوە و 
30%ی بــۆ چالاکیی هونــەری خەرجکراوە، کە 
رۆژانــە چالاکی هونەری بەڕێوەدەچن. لەماوەی 
چوار ســاڵی رابردووشدا زیاتر لە 900 چالاکیی 

هونەری لە سلێمانی بەرێوەچوون“. 
بابەکــر دڕەیــی ئامــاژەی بۆ ئــەوەش کرد 
كــه‌ پێشــتر حکومەتــی هەرێمــی کوردســتان 
10 ملیــار دینــاری بــۆ بەرێوەبەرایەتییەکەیان 
تەرخــان کردبــوو، بڕیاربــوو 20 ملیــار دینار 
دابین بکات. لە ســاڵی 2015 کاتێک ئەو وەک 
بەڕێوەبەری گشتی دەستبەکاربووە ، حکومەتی 
هەرێمی کوردســتان 10 ملیــار دیناری دیکەی 
بۆ بەڕێوەبەرایەتی گشــتی رۆشنبیری سلێمانی 
خەرجکردووه‌ و له‌و ســه‌رده‌مه‌وه‌ تاوه‌كو ئێستا 
"هیــچ بڕە پارەیــەک بەهەدەر نــەدراوە و هەر 
لایەنێکیش دەیەوێت، دەتوانێت بانگهێشــتمان 

بکات و لێپێچینەوەمان لەگەڵ بکات".

نەوزاد مەحموود
رووداو - سلێمانی 

باڵای ده‌ستله‌كاركێشــاوه‌ی  هه‌ڵســووڕاوێكی 
گۆڕان ده‌ڵێت: "دەستیشــم لەکارنەکێشابایه‌وه‌، 
هەوڵمــدەدا هەڵبژاردنــی خانــه‌ی راپه‌ڕانــدن و 
رێكخه‌ری گشــتی تێکبدەم، بۆ ئەوەی رایبگرم“. 
جێگری ده‌ستله‌كاركێشاوه‌ی سکرتێری پێشووی 
جڤاتی گشــتیی بزووتنەوەی گــۆڕان، رەخنە لە 
بزووتنەوەکــە‌‌  نێــو  شــێوازی هەڵبژاردنەکانــی 
دەگرێــت و پێیوایــە نایاســاییە و هــەر لەبــەر 
ئــەوەش له‌گــه‌ڵ چه‌نــد هه‌ڵســووڕاوێكی دیكــه‌ 
ده‌ستیان له‌كار كێشاوه‌ته‌وه‌. به‌ڵام تاوه‌كو ئێستا 
بزووتنه‌وه‌ی گۆڕان ئه‌و ده‌ستله‌كاركێشــانه‌وانه‌ی 
جڤاتــی  ئه‌ندامێكــی  و  نه‌كــردووه‌  په‌ســەند 
ســه‌رقاڵی  ده‌ڵێــت  بزووتنه‌وه‌كــه‌ش  گشــتیی 
ئه‌وه‌ن ده‌ستله‌كاركێشــاوه‌كان بگه‌ڕێننه‌وه‌ سه‌ر 

كاره‌كانیان. 
نیوه‌ی جڤاتی نیشــتمانی چاویان 

له‌ حكومه‌ته‌
رۆژی پێنجشــەممە، دەســتەیەکی نــوێ بــۆ 
سەرۆکایەتی جڤاتی گشــتی بزووتنەوەی گۆڕان 
هەڵبژێــردران و جەمــال محەممــەد، ســکرتێری 
جڤاتی نیشــتیمانی بە ســکرتێری جڤاتی گشتی 
هەڵبژێردرا. رۆژی یەکشەممەش 14 ی ئەیلوول، 
ئەندامانی خانەی راپەڕاندن و رێکخەری گشــتی 
هەڵبژێردران. شــێوازی بەڕێوەبردنی پرۆسەکە، 
لــە  هه‌ندێــك  لای  ناڕەزایەتــی  و  نیگەرانــی 

هەڵسوڕاوانی بزووتنەوەکە دروستکرد.
ســاڵح ژاژڵەیی، جێگری پێشــووی سكرتێری 
جڤاتــی نیشــتمانیی گــۆڕان، كه‌ له‌گه‌ڵ شــەش 
هه‌ڵســووڕاوی دیكه‌دا ده‌ستی له‌كاركێشاوه‌ته‌وه‌، 
دەڵێ چەند رۆژێک پێش دەستلەکارکێشانەوەیان، 
بە نامەیەک داوایان کــردووە "هەڵبژاردنەکان بۆ 
سەری ساڵ دوابخرێن، بۆئەوەی ئامادەکارییەکان 
و  مەکــۆ  لــە  هەڵبژاردنەکــە  و  تەواوبکرێــن 
باژێرڤانەکانەوە دەســتپێبکات و دواتر بێتە لای 
جڤاتــەکان“، بــەڵام داواکارییەکەیــان په‌ســەند 
نه‌كــراوه:‌ "جڤاتی نیشــتمانی بــۆ رۆژی دواتر، 

بەپەلە رۆژی 14ی مانگی دیاریکرد بۆ هەڵبژاردنی 
خانەی راپەرانــدن. ئیتر ئێمە هیچمان لەبەردەم 

نەمایەوە، جگە لە دەستلەکارکێشانەوە".
بەگوته‌ی ژاژڵه‌یی، ئەو جڤاتی نیشــتمانییەی 
گشــتییان  رێکخــەری  و  راپەڕانــدن  خانــەی 
هەڵبژاردووە، خۆیان ماوەی یاساییان ته‌واو بووه‌ 
و ناکرێ دامەزراوەیــەک، دامەزراوەیەکی گرنگتر 
هەڵبژێرێــت، ئەگــەر بۆخــۆی مــاوەی یاســایی 
بەســەرچووبێت: "تەنانەت زیاتر لە 23 کەســی 
ناو جڤاتی نیشــتیمانی ســیڤییان بۆ وەرگرتنی 
پۆستی حکومی پڕکردووەتەوە. لەکاتێکدا جڤاتی 
نیشــتمانی 50 کەســن. کەواتە چــی لە جڤاتی 
نیشتمانی دەمێنێتەوە بۆئه‌وه‌ی ئیشوکاری گۆڕان 

بەڕێوەببەن؟“.
”نه‌ده‌بووایه‌ بڕۆن "

گــۆڕان،  نێوخۆیــی  دەســتووری  بەپێــی 
هەڵبژاردنــە نێوخۆییــەکان لــە خــوارەوە بــۆ 
ســەرەوەیە و سەرەتا هەڵبژاردنی بازنە و رایەڵە 
و مەکۆ و باژێرڤانەکان ده‌كرێن. بەرپرسی مەکۆ 
و باژێروانەکانیــش راســتەوخۆ دەبنــە ئەندامی 
جڤاتــی نیشــتیمانی و دواتــر ئەندامانی جڤاتی 
نیشتیمانی خانەی راپەڕاندن و رێکخەری گشتی 
هەڵدەبژێــرن. بەڵام بۆ یەکەمجــار بەپێچەوانەی 
ئاراســتە یاســاییەکەی، هەڵبژاردن ئەنجامدرا و 
لە هەڵبژاردنی جڤاتــەکان و خانەی راپەڕاندن و 

رێکخەری گشتییەوە دەستپێکرا. 
د.هیــوا ســاڵح، ئەندامــی جڤاتــی گشــتیی 
بزووتنــه‌وه‌ی گۆڕان، رەخنەکانی ســاڵح ژاژڵەیی 
رەتناکاتەوە و دەڵێ بەشــێك لەوانەی دەنگیاندا 
لــە خــوارەوە  بــوون ســەرەتا  ئــەوە  لەگــەڵ 
هەڵبژاردنــەکان بكرێــن و بەپێــی دەســتووری 
نیوخۆیی گۆڕان بێت، " بەڵام لەبەرئەوەی تەمەنی 
خانەی راپەڕاندن بەسەرچووبوو، زۆرینە ئەوەیان 
پەســەندکرد کە خانەی راپەڕاندن پێشبخرێت“. 
هیوا ســاڵح نایشــارێتەوە لە زۆربەی پرسەکاندا 
جڤاتی گشتی رای جیاوازی لە جڤاتی نیشتمانیی 
هەیــە، "بەڵام کێشــەکە ئەوەیە جڤاتی گشــتی 
راوێژکارییــە و جڤاتی نیشــتمانی بڕیار دەدات“. 
گوتیشی: " زۆر کەس هێشتا وەک کاک ساڵح و 

ئــەو برادەرانه‌ی دیکە بیردەکەنەوە و بۆچوونیان 
وەک یەکە ، بەڵام دەبوو لەناو گۆڕان بمێننەوە و 

نامەی دەستلەکارکێشانەوە نەنووسن".

”كاك نه‌وشیروان ره‌تیدهك‌رده‌وه‌ "
رۆژی 10ی ئــەم مانگــە، جێگری ســکرتێری 
جڤاتی گشــتی بزووتنــەوەی گۆڕان و 6 ئەندامی 

دیکــە کــە پێکهاتبــوون لــە عەلــی تاهیــر، 
شــەریف قــادر، ســابر ئیســماعیل، ئــاوات 
بەهائەدین، عادل کاکەیی، حەیدەر حەسەن، 
نامــەی دەستلەکارکێشــانەوەی خۆیــان لــە 
بزووتنــەوەی گۆڕان بڵاوکــردەوە. ئەندامێکی 
جڤاتــی نیشــتیمانی بزووتنەوەی گــۆڕان کە 
داوای کــرد ناوی بڵاو نەکرێتەوە، پشــتیوانی 
ده‌ستله‌كاركێشــانه‌وه‌كه‌  هۆكاره‌كانــی  لــه‌ 
ده‌كات و دەڵــێ: "ئەگەر کاک نەوشــیروان لە 
ژیانــدا بووایه‌، ئەو شــێوازی هەڵبژاردنەوەی 
رەتدەکردەوە و ئەوە پێشێلکردنی دەستووری 
نێوخۆیی بزووتنەوەکەیە". گوتیشی، ئەوانەی 
ده‌نگیان بە دیاریکردنی رۆژی 14 ی مانگ دا 
بۆ هەڵبژاردنەکان، دەیانگوت دواتر هەڵبژاردنە 
نێوخۆییــەکان لە خــوارەوە ئەنجامدەدەین و 
کۆنفرانسی نیوخۆیی دەبەستین، بەڵام هێشتا 

هیچ وادەیەک بۆ ئەو هەڵبژاردنە و کۆنفرانسی 
نیشــتیمانی دیــاری نەکــراوە و دیاریش نییە 

بکرێت".
ســاڵح ژاژڵەیی، رەخنەی زۆرتر دەگرێت و 
دەڵێ: "چۆن دەبێ ســکرتێری جڤاتی گشتی 
خەڵکی سلێمانی بێت و جێگرەکەی لە هەولێر 
بێت؟ دەســتەی سەرۆکایەتی دەبێت لە یەک 
نزیــک بــن و ناکــرێ هەریەکە و لە شــارێک 
دابنیشن“. ئەو دەڵێ تاوەکو 10ی مانگ هیچ 
دەنگوباســێک نەبووه‌ جەمــال محەممەد، لە 
جڤاتی نیشتیمانییەوە بێتە جڤاتی گشتی: " 
نازانم چۆن بەو یەک دوو رۆژە هەموو شتێک 
چارەسەرکرا؟ بێگومان بۆخۆیان بە ئه‌ندامانی 
جڤاتــی گشــتییان گوتبوو دەنگــی پێبدرێ، 
بۆئەوەی ببێتەوە ئەندامی خانەی راپەڕاندن".

هه‌وڵده‌ده‌ن بیانگه‌ڕێننه‌وه‌

جگــە لە عومەری ســەید عەلــی کە وەک 
بــۆ دوو ســاڵی دیکــە  رێکخــەری گشــتی 
وەک  عوســمان  عەدنــان  هەڵبژێردرایــەوە، 
سکرتێری جڤاتی نیشتیمانی و جەمال حاجی 
محەممــەد، بــە ســکرتێری جڤاتی گشــتی و 
جەلال جەوهەر، دەرباز محەممەد، برزۆ مەجید 
و شــەماڵ عەبدولوەفــا بــە ئەندامــی خانەی 
راپەڕاندن هەڵبژێردران. د.هیوا ساڵح، ئەندامی 
جڤاتــی گشــتی بزووتنــەوەی گــۆڕان دەڵێ، 
هێشــتا بزووتنەوەکە دەستلەکارکێشــانەوەی 
ئەو 7 کەسەی پەسەند نەکردووە و سەرقاڵی 
ئەوەیه‌ قسەیان لەگەڵ بکات و بگەڕێنەوە سەر 
کاری خۆیــان، بەڵام ســاڵح ژاژڵەیی دووپاتی 
دەکاتــەوە ئەو بڕیــاری کۆتایی خــۆی داوە: 
"دەکرێ قســە لەگەڵ ئەو هاوڕێیانەم بکرێت، 
بەڵام من لە بزووتنەوەی گۆڕان تێگەیشــتم و 

جارێکی دیکە ناگەڕێمەوە“. 
گوتیشــی: "ئەگــەر هیوایــەک هەبێــت و 
گۆڕان گۆڕانکارییەکی باشی ئەنجامدا، رەنگە 
ئەوکات دەرفەتــی گفتوگۆیەک هەبێت، بەڵام 

بەوشێوەیەی ئێستا ناکرێت".

‌            ملیار دینارەکەی
پایتەختی رۆشنبیری چۆن خه‌رجكراوه‌؟

به‌هه‌ده‌ر دراوه‌

ئه‌ندامێكی په‌رله‌مانی كوردستان

له‌ سه‌رده‌می 
مندا به‌هه‌ده‌ر 
نه‌دراوه‌ و ئاماده‌ی 
لێپێچینه‌وه‌م

به‌ڕێوه‌به‌ری گشتیی رۆشنبیریی سلێمانی

جارێكی دیكه‌ 
ناگه‌ڕێمه‌وه‌

هه‌ڵسووڕاوێكی باڵای ده‌ستلهك‌اركێشاوه

ده‌مانه‌وێ 
بگه‌ڕێنه‌وه‌ سه‌ر 
كارهك‌انیان

ئه‌ندامێكی جڤاتی گشتی

كه‌مپه‌ینی بۆ 
دهك‌ه‌ین

هونه‌رمه‌ندێكی سلێمانی

پاڵپشتی 
كه‌مپه‌ین دهك‌ه‌ین

گوته‌بێژی وه‌زاره‌تی رۆشنبیری

له‌سه‌ر شێوازی هه‌ڵبژاردنی نێو بزووتنه‌وهك‌ه‌ ناكۆك بوون‌

گۆڕان ده‌یه‌وێ ده‌ستله‌كاركێشاوه‌كان 
بگه‌ڕێنێته‌وه‌

لە رۆژنامەی 
هاوکاری ناوی منیان 

کردە ئۆتۆنۆمی

هەڤپەیڤین

د. کوردستان موکریانی، ئەدیب و نووسەری کورد بۆ )رووداو(:

بەداخەوە پەشێو قەت ئەو 
بوێرییەی نەبوو پێمبڵێ خۆشیدەوێم

رووداو: پێــش ئەوەی باســی ژیانی تایبەتی 
خــۆت بکەی، لەبــەر ئەوەی باوکــت و مامت لە 
بــواری ئەدەب و چاپەمەنی و تەنانەت وێنەگرتن 
رۆڵێکی گرنگیان بینیوە، پێم خۆشە باسی ئەوان 
بکەی.. لە مەهابادەوە بۆ حەلەب، بۆچی باوکت 

لە مەهابادەوە چووە بۆ حەلەب؟
 موکریانــی: بــەر لــەوەی باوکم کــۆچ بکات 
بــۆ حەلەب، مامــم کۆچی کردووە، لــە مەهاباد 
دەرچــووە و چووەتە تەورێــز و مەراغە و دوایی 
چووەتە دەوڵەتەکانی دەوروبەر بۆ ئەوەی خۆی 
پێبگەیێنێــت. لەکۆتاییــدا دێتە ســەر بیرۆکەی 
ئــەوەی چاپخانەیــەک بکڕێــت و لــە شــوێنێک 
دایمەزرێنێــت. دەچێــت حەلــەب هەڵدەبژێرێت، 
چونکــە دەڵێــن ئەوســا 90%ی دانیشــتووانی 
حەلەب کورد بوونــە. هۆیەکی دیکەش ئەوەبوو 
کە بەدرخانییەکان کاتێک رۆژنامەی کوردستانیان 
چــاپ دەکــرد، زۆر ئەســتەم بوو لــە دەرەوەی 
کوردستانەوە رۆژنامەکە بگەیێننە ناو کوردستان، 
بۆیە مامم بڕیاریدا لەنێو کوردســتان چاپخانەکە 
دامەزرێنن و هەر لەوێ بەرهەمی خۆی بڵاوبکاتەوە 

و خەریکی کاری رۆژنامەگەری بێت.
رووداو: لــە حەلەب چاپخانەکە کاری کرد لە 

بواری ئەدەب و رۆشنبیریی کوردی؟
 موکریانی: بەڵــێ چاپی کرد، بەڵام جەنگی 
یەکەمی بەســەرداهات و ســووریا بەر فەرەنســا 
کەوت، فەرەنســییەکان رێگایان بە کورد نەدەدا 
تەنانەت چالاکی رۆشــنبیری بکەن، چەند گوڤار 
و رۆژنامەیەک تاک تاک دوو بۆ ســێ ژمارەی لێ 
بڵاودەکــردەوە، بەڵام رێگەیان پێ نەدا و ئەمانە 
هیچیان نەمان، لەوێ کتێبێکیشی چاپکرد بەناوی 
)خونچەی بەهارســتان( کە کتێبێکی مێژووییە. 
کە مامم لەوێ دادەمەزرێ، نامەیەک بۆ ماڵەوەیان 
دەنێرێ و دەڵێ کێ ماوە لە براکانم دەتوانن بێنە 

ئێرە، من لێرە پێیانبگەیێنم.
رووداو: کەواتە مامۆســتا گیو لەســەر داوای 
خوالێخۆشبوو حوسێن حوزنی موکریانی دەچێتە 

حەلەب؟
 موکریانــی: بەڵێ، ئەویش باوکــی دەیبات، 
کە دەگاتــە ئەوێ لەبەر ئــەوەی زمانی عەرەبی 
نەزانیــوە، مامۆســتایەکی بۆ دەگرێــت و لەوێ 
فێــری زمانــی عەرەبــی و فەرەنســیش دەبێت. 
دوای ئــەوە دەچێتە کۆلێژی پزیشــکی ددان بۆ 
ئــەوەی پســپۆڕی لەو بــوارە بەدەســتبهێنێت، 
دەگاتــە قۆناغی دووەم، لە ســاڵی 1924-1923 
فەرەنسییەکان بیانوو بە حوزنی دەگرن و زیندانی 
دەکەن لەبەر ئەوەی چالاکی رۆشــنبیری هەبووە 
و کوردایەتــی کردووە، بــەو مەرجەش لە زیندان 

ئازادی دەکەن کە لەوێ نەمێنێتەوە.
رووداو: کەواتــە فەرەنســییەکان دژی هەموو 

بزووتنەوەیەکی رۆشنبیریی کوردی بوونە؟
 موکریانــی: بەڵێ، پێشــی دەڵێــن ئینگلیز 
خەریکە لــە باکووری عێراق نیمچــە دەوڵەتێک 
یان حوکمڕانییەکی کــوردی دادەمەزرێنن، بڕۆن 

کوردایەتی خۆتان لەوێ بکەن.
جــا بۆیــە لــە ســاڵی 1923 باوکــم و مامم 
هەردووکیان پێکەوە دێنە بەغدا، بۆ ئەوەی بزانن 
دەتوانــن لە بەغدا بژین یان نــا، ماوەیەک لەوێ 

دەمێننەوە و پاشان دەگەڕێنەوە بۆ حەلەب.
رووداو: نەیانتوانیوە لەوێ نیشتەجێ ببن؟ 

 موکریانــی: ئــەوان هــەر ویســتوویانە لەناو 
جەرگەی کوردستاندا خزمەت بکەن و لە خەڵکەوە 

نزیک بن، بۆیە نەیانویستووە لە بەغدا بن. 
رووداو: کەواتە ســاڵی چەند بــوو کە یەکەم 

چاپخانەیان هێنایە رواندز؟
 موکریانی: ســاڵێ 1925 هاتن، بەڵام ساڵی 
1926 چاپخانەیان لــە رواندز دامەزراند. هەر لە 
هەمان ساڵیشدا داوا دەکەن گۆڤارێک دەربکەن و 

گۆڤارەکە ناو دەنێن )زاری کرمانجی(.
ســاڵانی  تاوەکــو  گۆڤــارە  ئــەو  رووداو: 

سییەکانیش هەر بەردەوام بوو..
 موکریانــی: تاوەکو ســاڵی 1932 بەردەوام 
بــوو، بەڵام تەنیــا توانی 24 ژمــارەی لێ چاپ 

بکات، دواتر حکومەتی بەغدا رایگرت.
رووداو: جگــە لــە چاپخانــە باوکــت و مامت 
رۆڵێکی گرنگیان لەبواری وێنەگرتن و فۆتۆگرافیدا 
هەبووە، خۆیان باســی ئەوەیان نەکردووە بۆچی 

لەو بوارەدا کاریان کردووە؟
 موکریانی: ئەوان دوو شــتی تەکنۆلۆژی زۆر 
باشــیان هێنایە کوردســتان، مامم لە ژمارە 1ی 
زاری کرمانجیدا لە سەروتارەکەی باسی دەکات، 
دەڵێ بۆیە ئەمەم هێناوە، چونکە کورد تەنیا بە 
زانســت و زانیاری دەتوانێت پێبــگات و دەبێت 
بچێتــە قوتابخانــە، قوتابخانەش پێویســتی بە 
کتێبە، کتێبیش پێویستی بە ئامێرێکە بۆ ئەوەی 
چاپــی بکات. هەر بۆیە بیری لــەوە کردبووەوە، 
دەتوانم بڵێم بیری لە شۆڕشــێکی رۆشنبیری و 
زانســتی کردبووەوە کاتێک کە ئەو چاپخانەیەی 
هێنا. کە کامێراکەشیان هێنا زیاتر باوکم خەریکی 
ئەو بوارە بوو، ئەویش یەکەمینجار بوو ئەو ئامێرە 
بهێننە کوردســتان، مەبەستی سەرەکییان ئەوە 
بــوو وێنــەی رۆشــنبیرانی کوردی پــێ بگرن و 
پیشــانی خەڵک و دونیــای بدەن کە کورد تەنیا 
چەکــی هەڵنەگرتــووە بــۆ مافی خــۆی، بەڵکو 

بوو، حوکمڕانی بەدەســت ئینگلیــزەوە بوو، زۆر 
لــە رۆژهەڵاتناســەکان دەهاتن، یەکێــک لەوانە 
)مەکەنــزی( بــوو، کە کتێبێکی لەبــارەی کورد 

هەیە.
مــن لەبیرمــە منــداڵ بــووم هاتــە ماڵمان و 
پرســیاری دەکــرد، باوکــم پێیگوت ئێــوە دوای 
رووخانی ئیمپراتۆریەتی عوسمانی 22 دەوڵەتتان 
بۆ عەرەب دروســتکرد، بەڵام یەک دەوڵەتتان بە 
رەوا نەبینی بۆ کورد، ئێمە لە نێوچاوانی ئێوەی 
دەبینیــن، منــی بانگ کــرد و گوتی ئــەو کچەم 
ناونــاوە کوردســتان، دەیان کەســی دیکەم لەو 
هەولێرە ناوناوە کوردستان بۆ ئەوەی کچەکانمان 

ئەو ناوە بپارێزن و ئەو ناوە هەر دەمێنێ. 
رووداو: تــۆ لە هەولێــر لەدایکبوویت، بەپێی 
بیرەوەرییەکانــی خۆت بێت باوکت پێی ناخۆش 
بووە کاتێک تۆ لەدایک بوویت، لەبەر ئەوەی کوڕ 

نەبووی، ئەمە چۆن بووە؟
 موکریانی: ســاڵی 1975 بوو من لە مۆسکۆ 
بــە ســەردان گەڕامەوە، باوکــم داوای لێکردم لە 
دەستنووســێک بگەڕێم، گوتی تۆ کتێبخانەکەم 
باش دەناســی بۆم بگەڕێ ئەو دەستنووسەم بۆ 
بــدۆزەوە، منیــش چووم بیدۆزمــەوە. لەنێو ئەو 
دەستنووســانە بیرەوەرییەکم دۆزیەوە، تەماشام 
کرد باســی منــی تێدایە، کــە خوێندمەوە دەڵێ 
دوێنێ شــەو بە خەم بووم، چاوەڕێم دەکرد ئەو 
منداڵەم کوڕ بێت، کەچی کچێکم بوو، بەڵام شەو 
خەونێکم دیت، لە خەونمدا بازێک هاتە سەر شانم 
دەندوکی لە نێو گوێچکەم ناو دوو ســێ قســەی 
بــۆ کردم زۆر دڵم خۆشــبوو، وادیــارە دوای ئەو 
کچەم کوڕێکم دەبێت. منیش ئەو دەستنووســەم 
هێنــا و گوتم کاتێــک من هاتوومەتــە دونیا تۆ 
پێــت ناخۆشــبووە کە من کچ بــووم؟ گوتی جا 
کــێ وا دەڵێ؟ گوتم خــۆت وادەڵێی، لەنێو ئەو 
دەستنووسە بەو شێوەیە باستکردووە، گوتی نا 
نەخێر ئێســتا تۆ بە 100 کوڕ ناگۆڕمەوە، بەڵام 
گوتم لێرە واتگوتووە و ئەو ئاواتەشت نەهاتەدی 
کــە لە دوای ئــەو کچە کوڕێکت ببێت، دیســان 
کچێکت بووە.. بەڵێ پێی ناخۆش بووە، بەڵام لە 

دواییدا منی زۆر خۆشویست.
رووداو: ئەگەر باسی ناوەکەت بکەین، دیارە بە 

مەبەستێکی تایبەتی ئەو ناوەی لێناوی؟
 موکریانــی: بەڵــێ، دوای ئــەوەی کۆمــاری 
کوردســتان لە رۆژهەڵاتی کوردستان نەما، ئیتر 
حــەزی دەکرد ناوەکە هەر بمێنێت، ناوی لە زۆر 
کەس نا کوردستان. یەکێک لەوانە من بووم، زۆر 
شانازیشــی بەو ناوە دەکرد. هەر بیانییەک هاتبا 
ماڵمــان منی بانــگ دەکرد و دەیگــوت تۆ وەرە 
چایەکە بێنە با کەسی دیکە نەیهێنێت بۆ ئەوەی 
پێیــان بڵێت ئەوە ناوی کوردســتانە، بەڵام ئەو 
ناوە لە ژیانمدا کێشەی زۆری بۆ من دروستکرد.

رووداو: وەکو چی؟

 موکریانــی: هەمیشــە حکومەت بە ئاشــکرا 
پێیدەگوتم تۆ ناوت کوردستانە، تۆ جوداخوازی، 
رەگەزنامەی عێراقییان پێنەدام لەبەر ئەوەی ناوم 
کوردســتان بوو، لەســەردەمێک بوو کە وشــەی 
کوردســتان قەدەغە بوو. ئیتر لەو ســەردەمەدا 
منیش داوای رەگەزنامەم دەکرد بۆ ئەوەی بچمە 
زانکۆ، ئەوســاش باوکم زیندانی بوو لە کوت یان 
حللــە، من چووم لەگەڵ شــاگردێکمان، پیاوەکە 
نــاوی )یەعروب شــیت خەتاب( بــوو، ناوەکەیم 
لەبیــر ناچێــت، گوتــی تۆ نــاوت کوردســتانە، 
چاپخانەکەتــان ناوی کوردســتانە، بیســتوومە 
دەڵێن فەرهەنگێکیش هەیە بەناوی کوردســتان، 
بۆ ئاڵایەکی کوردســتان لەســەر چاپخانەکەتان 
دانانێن؟ گوتم جا دانانی ئاڵا زۆر ئاســانە، بەڵام 
دانپێدانانەکەی گرانە.. گوتی تۆ ناتوانی بەو ناوە 
رەگەزنامە وەربگری، ناوی خۆت بنێ عەرەبییە، 
گوتــم نەخێر ئەوە یەکەمیــن دیارییە کە دایک و 
باوکم بەمنیان داوە، دیاریش نابێت رەتبکرێتەوە 
و منیش رەتی ناکەمەوە. ئیتر ئەو بابەتە ساڵێکی 
خایاند تاوەکو رەگەزنامەکەم وەرگرت، ئەویش بە 

پارە وەرمگرت، 500 دینارم دا.
رووداو: دەگوترێــت کێشــەی رەگەزنامەکەت 
یەحیــای  تاهــر  لای  گەیشــتووەتە  تەنانــەت 

سەرۆکوەزیران.
 موکریانی: بەڵێ، گەیشتە تاهر یەحیا، ئیتر 
بــە 500 دینار رەزامەندی دا بۆ ئەوەی بۆم واژۆ 
بکات لە وەزارەتی ناوخۆ، ئەوە بوو رەگەزنامەیان 

بەناوی کوردستان پێدام.
رووداو: تــۆ جارێکیش لە رۆژنامەیەکدا فایەق 
عوســمان کە یەکێک بوو لە بەعسییە گەورەکان 
و لــە ســاڵی 1976 کــوژرا، کێشــەیەکی بــۆ 

دروستکردبووی.. ئەوەیان چی بوو؟
 موکریانــی: کاتێک کە لە مۆســکۆ گەڕامەوە 
)فریاد جاف( کە پەیامنێری رۆژنامەی هاوکاری 
بوو لە ســلێمانی، هاتە زانکۆ و چاوپێکەوتنێکی 
لەگەڵــم کــرد، ناونیشــانی چاوپێکەوتنەکــەش 
ئەوەبــوو "گفتوگۆیــەک لەگــەڵ د.کوردســتان 
موکریانی"، فایەق عوسمانیش هێڵێکی بەسەردا 
هێنابــوو نووســیبووی "ئۆتۆنۆمــی"، هــەر بــە 
ئۆتۆنۆمیش چاپکرا، بەڵام بۆ بەیانییەکەی کاتێک 
کــە بورهان قانع لەوێ بــوو، دەچێت بۆ ئەوەی 
رۆژنامەکە وەربگرێت، دەبینێت کوردســتان بووە 
بە ئۆتۆنۆمــی، دەیەوێت بڵاوی بکاتــەوە، بەڵام 
دەڵێ ئاوا بــاوی بکەمەوە نابێت، بۆیە دەچێتە 
لای بەڕێوەبەری گشتی و دەڵێ ئەمە خۆی ناوی 

کوردستانە، ئەمە ئۆتۆنۆمی نییە.
رووداو: ئەگەر باسی سەرەتای خوێندنی ئێوە 
بکەین، ئێوە لە قوتابخانەی ئەیوبیە دەستتان بە 

خوێندن کردووە؟
 موکریانــی: بەڵێ لــە قوتابخانەی ئەیوبیەی 

کچان لە تەیراوە، کە ساڵی 1936 دامەزراوە. 

رووداو: ئەوکات لە هەولێر قوتابخانەی ناوەندی 
و دواناوەندیش هەبوون؟

 موکریانــی: بەڵــێ، قوتابخانــەی ناوەندی و 
دواناوەندی هەر لە نزیکی قوتابخانەی ئەیوبیەی 
کچان بوون، ناوەندی و دواناوەندیشــم هەر لەوێ 
تەواوکرد، بــەڵام زۆربەی مامۆســتاکان خەڵکی 

موسڵ بوون، کوردەکان کەم بوون.
عروبــە  مەســەلەی  لــە  موســاوی  رووداو: 
تونــدڕەون، ئەمــە لەنێــو ئەوانــدا رەنگدانەوەی 

هەبوو؟

 موکریانی: من ئەوەم لێیان نەدیت، بۆ نموونە 
دەبوو ئاڵا بەرز بکرێتەوە، من لە پۆلی دوو بووم 
دووجــار ئاڵایان بە مــن بەرزکــردەوە، بەڵام کە 

دەچوومە ماڵەوە دەبوو بە کێشە.
رووداو: بۆچی؟

 موکریانی: گەوهەری خوشــکم لە قوتابخانە 
لەگەڵــم بوو، یەکســەر خەبەری دەدایــە باوکم، 
باوکیشم دەیگوت رۆڵە تۆ ناوت کوردستانە چۆن 
دەبێت ئاڵایەک بەرز بکەیتەوە کە هیچ هێمایەکی 

کوردستانی تێدا نییە.
رووداو: باوکــت زۆر پێداگــری لەســەر ئــەوە 
دەکرد بەشــی کوردی بخوێنی، ئەمە پەیوەندی 
بەو باکگراوندە کوردییەوە هەبوو کە کاری لەگەل 
ئەدەب و نووســین هەبوو، یان هۆکارەکەی چی 

بوو؟
 موکریانــی: حــەزی دەکــرد یەکێــک لــەو 
منداڵەکانی ئەو رێچکەیە بگرێت کە ئەو و کاکی 
گرتبوویــان، جا ئەوەی لــەلای من دیبوو کە من 
دەستی نووســینم هەیە و زۆریش دەخوێنمەوە، 
خوشکەکانی دیکەشم زۆریان دەخوێندەوە، بەڵام 
نەیاندەنووسی، تاکەکەسێک لەنێو ئەو 8 منداڵەی 

کە دەینووسی من بووم.
رووداو: مامۆستا عەبدوڵڵا پەشێو رۆڵی هەبووە 
لــەوەی کە تۆ بنووســیت، یاخود هەندێکجار تۆ 

هەڵسەنگاندنت دەکرد بۆ شیعرەکانی ئەو.
 موکریانــی: ئەو شــیعرەکانی خــۆی بۆ من 

دەنارد بۆ ئەوەی چاوێکی پێدا بخشێنم بەرلەوەی 
بڵاوی بکاتەوە، ئیتر من هەڵمدەســەنگاند و بۆم 
دەنــاردەوە، هەندێکجــار ئــەو تێبینیانەی منی 

بەهەند وەردەگرت و چاکی دەکرد.
رووداو: لــە چ روویەکەوە هەڵســەنگاندنت بۆ 

دەکرد؟
 موکریانی: بۆ نموونە ئەو بیرۆکەیەی کە ئەو 
لەوێ باســی دەکات، ئەو وێنە شــیعریەی باسی 
دەکات، بیرۆکەکەی لە یەکێکی دیکە وەرگرتبوو، 
ئیتر منیش گوتم ئەوە لە فڵان شوێن وەرگیراوە 
و دەبێــت هێمایەک بــۆ ئەوە دابنێــی، ئەوەبوو 
کردی لە شــەونامەی شــاعیرێکی تینوو. ئەوەی 
دیکەیــان شــیعرێکی هەیــە کــە زۆر بەناوبانگە 
بەنــاوی "لە دەســتم دێ"، لــەوێ زۆر بە توندی 
باســی ژن دەکات و مامەڵە لەگــەل ژن دەکات، 
وەکو بڵێی تۆڵەســەندنەوەیەکی تێدایە و توندە. 
منیش بۆم نووســیوە بەم شــێوەیە نابێت قسە 
لەگەڵ ژن بکرێت، چونکە بەڕاســتی ژن ناسکە، 
دووەم شیعر جێگەی ئەوەی تێدا نابێتەوە، دەبێت 
هەمووی خۆشەویستی و جوانی بێت، کاتێک کە 
دیوانەکــەی چــاپ کــرد، لە ژێر ناونیشــانەکەی 
نووســی کاتێک کە مرۆڤ دەبێتە پارچەیەک لە 
تووڕەیی ئەو شیعرە لە دایک دەبێت، واتە تووڕە 

بووە کە ئەو شیعرەی نووسیوە.
رووداو: شــیعری )لــە دەســتم دێ( بــۆ تــۆ 

نووسراوە؟
 موکریانی: باوەڕ ناکەم، بەس خۆی دەزانێت 
بۆ کێی نووسیوە. بۆ دەبێت بۆ منی نووسیبێت؟ 
چونکە من هەر شــتی باشــم بۆ نووسیوە، نەک 
شــتێک کە ئەو تووڕە بــکات، نازانم... دووریش 

نییە.. ئەو دەزانێت.
رووداو: پەیوەندیی خۆشەویستی لەنێوان تۆ و 
عەبدوڵڵا پەشێو هەبووە؟ دەگوترێ بەشێک لەو 
شیعرانەی وەکو بورکانێک بووە و تەقیوەتەوە بۆ 
کوردستانی بچکۆلەی گوتووە، یاخود کوردستانی 

بچکۆلە و کوردستانی گەورەی پێکەوە گرێداوە.
 موکریانی: پەشــێو کاتێک کە منی ناســی، 
بەڕاســتی منــی خۆشویســت، بەڕێــزت دەڵێی 
هەندێــک لە شــیعرەکانی، کەســانێکیش دەڵێن 
هەمــوو دیوانەکانی، برایا وابووایــە، بەڵام بەڵێ 
هەندێک شیعری بۆ من نووسیوە، دەزانم کامانەن 
ئەو شــیعرانە، یەکێــک لەوانە وا بزانــم کراوەتە 
گۆرانیش )بەڵێن بدە(، بەڵێنی بدەمێ واو.. واو.. 

وابێ، ئیتر...
رووداو: بۆ بەڵێنت پێنەدا؟

 موکریانــی: پەشــێو کاتێک لــە ژیانی مندا 
پەیدابوو کە من کەڵکەڵەی تەواوکردنی خوێندن 
لە دەرەوەی وڵات هەموو مێشکی داگیرکردبووم، 
ئەوســا هیچ پرۆژەی خۆشەویســتی لــە ژیانمدا 
نەبــوو، هیــچ ئامادەییەکم نەبــوو بۆ پێکهێنانی 
ژیانی خێزانی، ئەگینا ئەو لە هیچی کەم نەبوو، 
نەخێــر. بەڵام خۆم ئــەو ئامادەییەم تێدا نەبوو، 
مــن دەمویســت بچمــە دەرەوەی وڵات و خــۆم 

پێبگەیێنم.
رووداو: خــۆ ئەویــش هاتــە دەرەوەی وڵات و 

هەندێک دەڵێن شوێن تۆش کەوتووە..
 موکریانــی: دەڵێــن کوردســتانی گــەورەی 
جێهێشت لەبەر کوردستانی بچووک، بەڵێ. بەڵام 
مــن دەمدیت ئەوانەی خێزانن لــەوێ، ژنەکان لە 
ماڵەوە هەر خەریکی چێشــتلێنانن، پیاوەکانیش 
ئەوپــەڕی ئازادییــان وەرگرتــووە لــە هەمــوو 
لایەنێکــەوە، جــا من ئامــادە نەبووم ئــەو ژیانە 

بۆخۆم پەیدا بکەم.
رووداو: پەشــێو هیــچ کاتێــک جگــە لەوەی 
خۆشەویستیی خۆی وەکو خۆت دەڵێی بە شیعر 
بۆ تۆ دەربڕیوە، پێیگوتی کە تۆی خۆشدەوێت؟

 موکریانی: نەخێــر، ئەو بوێریەی تێدا نەبوو 
بەداخەوە.

رووداو: حەزت دەکرد ئەو بوێریەی تێدابێت؟
 موکریانی: بەڵێ.

رووداو: چی دیکەت هەیە لەســەر ئەو بابەتە 
بیڵێــی؟ .. حــەز دەکــەی ئــەو بورکانــەی بۆ 
کوردستانی بچووک تەقییەوە، جارێکی دیکە کە 

ئێستا بەداخەوە دەڵێن نەخۆشیشە..
 موکریانی: هیوادارم تەندروســتی باش بێت، 
شــاعیرێکە ئێســتا جێگەی دیاری خــۆی هەیە، 
شیعرەکانیشــی دوای ئــەوەی منی ناســی، ژن 
و نیشــتمان لــە شــیعرەکانیدا بوونە هــاو واتا، 
هەتــا ئێســتاش لەنــاو شــیعرەکانیدا ئەمە هەر 

رەنگدەداتەوە.

ئەمەی خوارەوە دەقــی هەڤپەیڤینێکە لەگەڵ د. کوردســتان موکریانی، 
کە جگە لەوەی خۆی ئەدیب و نووســەر و کەســایەتییەکی ناسراوە، کچی 
گیــو موکریانی، نووســەری نــاوداری کوردیشــە. هەڤپەیڤینەکــە لەگەڵ 
بەرنامەی پەنجەمۆر کراوە کــە هاوکارمان )کاوە ئەمین( هەموو هەینییەک لە 
تەلەڤزیۆنی رووداوەوە پێشکەشــی دەکات. موکریانــی لەم بەرنامەیەدا، 
شاهیدی لەســەر رووداو و هەندێ نهێنی و بابەتی نەزانراوی چەند دەیەی 

رابردووی ناو دنیای رۆشنبیریی کوردستان دەدات.

رووداو- هەولێر

رۆشنبیریشی هەیە.
رووداو: بە حوکمی ئــەوەی لەگەڵیان ژیاوی، 
بیری ناسیۆنالیستی کورد لەلای ئەوان چۆن بوو، 

وەکو نموونەی رەفیق حلمی؟
 موکریانی: باوکم زۆر دۆست بوو لەگەڵ رەفیق 
حلمی، بەڵێ هەردووکیــان زۆر نەتەوەیی بوون، 
نەتەوەیی بوون لەو رووەوەی چاپخانەکەیان ناونا 
کوردستان، فەرهەنگەکەی ناوی کوردستان بوو، 
مــن ناوم کوردســتانە، منداڵەکانی کە 8 منداڵی 
هەیــە، هەموو ناوی کوردییان لێنراوە، یانیش لە 
هەولێر ئەگــەر منداڵێک لەدایــک بووایە دەچوو 

ناوێکی کوردیی لێدەنا.
لــە  رۆژنامانــەی  و  گۆڤــار  ئــەو  رووداو: 

چاپخانەکانی ئەوان لە چاپدراون کامانەن؟
 موکریانــی: زاری کرمانجــی کــە لــە رواندز 
دەرچــوو، 24 ژمارەی لێ چاپ کراوە لە ســاڵی 
1926 تاوکــو 1932. دواتــر رووناکی لە هەولێر 
چاپکرا، تەنیا 11 ژمــارەی لێدەرچوو، لە نێوان 
ســاڵانی 1935-1936، ئــەوەش لەبــەر ئــەوەی 
داوای ئاوی کردبوو بۆ شاری هەولێر دایانخست. 
پاشان لە ســەرەتای ســاڵانی پەنجاکان کاتێک 
کە رۆژنامەی هەولێــر دەردەچوو، لە چاپخانەی 
کوردســتان چــاپ دەکــرا. لــە نێــوان ســاڵانی 
1954 تاوەکــو 1960 گۆڤــای هەتاو چاپکرا کە 

سەرنووسەرەکەی گیو موکریانی بوو.
رووداو: گۆڤاری هەتاو رۆڵێکی گرنگی هەیە، لە 
پارچەکانی دیکەی کوردستان یان لەو شوێنانەی 
کوردی لێ ژیاوە، خەڵک شتی بۆ نووسیون. کێن 
ئەوانــەی لە گۆڤاری هەتاو بابەتیان نووســیوە؟ 
چونکە ســەرەتا مامۆســتا گیو موکریانی خۆی 

بابەتەکانی دەنووسی.
ژمــارە  ســەیری  ئەگــەر  موکریانــی:   
ســەرەتاییەکانی گۆڤاری هەتاو بکەین، دەبینین 
زۆربەی گیو موکریانی خۆی نووسیونی، تەنانەت 
حوزنی موکریانیش لە رووناکی هەر خۆی زۆربەی 
بابەتەکانی دەنووســی، بە هەمان شێوە لە زاری 

کرمانجی، دواتر خەڵک بابەتیان دەنارد.
 گۆڤاری هەتاو بۆ نموونە لە ئەمریکاوە بابەتی 
بۆ دەهات لەلایەن تاهر مەریوانی کە خۆی دکتۆر 
بــوو، هــەر جــارەو بابەتێکی بە زمانــی کوردی 
بڵاودەکردەوە لەبارەی یەکێک لە نەخۆشییەکان، 
هەندێک جاریش خەڵک هەر لێرەوە پرســیاریان 
لێدەکــرد و وەڵامەکەی بــۆ دەناردنەوە، هاوکات 
بابەتەکانــی لــە ئیســتانبوڵ و تــاران و بەغدا و 
زۆربەی هەرە زۆری شارەکانی هەرچوار پارچەی 
کوردســتانەوە بــۆ دەهات و بــاوی دەکردنەوە، 
چونکە خۆی پەیوەندی هەبوو لەگەڵیان، وایلهێات 
و گۆڤارەکــە  تێبکــەن  رووی  زۆر  کەســانێکی 

دەوڵەمەند بکەن.

رووداو: پەیوەنــدی بنەماڵەکــەی ئێوە لەگەڵ 
رۆژهەڵاتناســەکان و ئــەو کەســایەتیانەی کورد 

نەبوونە، چۆن بووە؟
 موکریانی: رۆژهەڵاتناسەکان خۆیان دەگەڕان 
لــە کەســانێک کە خەریکی نووســین و مێژوو و 
شــیعر نووســینن، بە تایبــەت چاپخانــە لەلای 
ئــەوان زۆر گرنگ بوو، خۆیان پەیوەندییان پێوە 

دەکردن.
)مینۆرســکی(م  نامەیەکــی  چەنــد  مــن 
بڵاوکردووەتەوە کە کاتی خۆی بۆ حوسێن حوزنی 
موکریانی ناردووە. هاوکات ئەوانەی مێژوونووس 
بوون، لەگەڵ ئەوانە پەیوەندییەکی زۆر باشــیان 

هەبووە.
کاتێــک کــە حوســێن حوزنــی لــە بەغداش 

پەشێو هەندێک 
شیعری بۆ من 

نووسیوە و دەزانم 
کامانەن 

فەرەنسییەکان 
بە مامم و باوکمیان 

گوتبوو بڕۆن 
کوردایەتی خۆتان 

لە عێراق بکەن

داو(
روو

ۆ: 
فۆت

( 

رووداو ـ هەولێر

شەڕی دژی خەلافەتەکەی داعش کز بووە، بەڵام 
ســەدان چەکداری بیانیی داعش لە گرتووخانەکانی 
عێراق و دەسەڵاتی خۆسەری لە رۆژئاوای کوردستان 
بوونەتــە بارێکــی گــران، وڵاتەکانیــان ئامــادە نین 
وەریانبگرنەوە، لەجیاتی ئەوە خەریکی تاوتوێکردنی 
کۆمەڵێ بیرۆکەن بۆ یەکلاکردنەوەی چارەنووسی ئەو 
چەکدارانــە، یەکێک لەوانە دامەزراندنی دادگایەکە لە 

کوردستان. 
نزیکــەی دوو هەزار چەکــداری بیانیی داعش کە 
800 کەســیان ئەوروپیــن، لــە گرتووخانەکانی ژێر 
دەسەڵاتی هێزەکانی سووریای دیموکرات )هەسەدە(
دان. ئەمریــکا داوا لــەو وڵاتانە دەکات داعشــەکانی 
خۆیــان وەربگرنەوە، بەڵام ئەوروپییەکان لە ترســی 
رای گشــتیی وڵاتەکانیــان و ئاکامــی درێژخایەنــی 
وەرگرتنــەوەی ئــەو چەکدارانە ناوێرن بــە دەم ئەو 
داوایەوە بچــن، رەخنەگرانیش دەڵێن ئەوروپییەکان 
گوانتانامۆیەکی نوێیان لە باکووری رۆژهەڵاتی سووریا 

دروستکردووە. 
رۆژنامــەی )هارێتز(ی ئیســرائیلی لەگەڵ دەیان 
سیاسەتوان و بەرپرسی باڵای رۆژهەڵاتی نێوەڕاست و 
ئەوروپی قسەی کردووە. سەرچاوەیەک لە وەزارەتی 
دەرەوەی وڵاتێکی ئەوروپی دەڵێ: “هەر قسە دەکەین 
و قســە دەکەیــن، بێ ئەوەی بە هیــچ کوێ بگەین. 

نازانین چی بکەین”.
دادگایەک لە رۆژئاڤا 

ســوعاد مــوراد خەلەف، ئافرەتێکــی تەمەن 21 
ســاڵی ئێــزدی و رزگاربــووی دەســتی داعــش، بە 
رۆژنامە ئیسرائیلییەکە دەڵێ: “کاتێک دەبینی ئەوان 
چییان بەســەر ئێرە هێنــاوە، هەروەها بە لەبەرچاو 
گرتنی ئەوەی خەلافەتەکەیان لە کوێ تێکشــکاوە، 
زۆر ئاســاییە داوا بکەین لێــرە دادگایی بکرێن. حەز 
دەکەیــن تۆڵەیان لــێ بکەینەوە”. ســوعاد لە ئابی 
2014 لە لایەن چەکدارانی داعشــەوە رفێنرا و وەک 
زۆربەی ئافرەتە هاوئاینەکانی کرا بە کۆیلە و کڕین و 

فرۆشتنی پێوە کرا. 
مــاوەی دوو ســاڵ بــوو بەرپرســانی ئیــدارەی 
خۆســەری لە رۆژئاوای کوردســتان داوایــان دەکرد 
وڵاتــان داعشــەکانیان وەربگرنــەوە، بــەڵام بەپێی 
راپۆرتەکەی )هارێتز(، ئیدارەی رۆژئاڤای کوردستان 

بۆچوونــی گۆڕاوە و پێداگری لەســەر ئــەوە دەکات 
چەکــدارە بیانییەکان لــە رۆژئاڤــا دادگایی بکرێن، 
ئەوەش پێویستی بە دانانی دادگایەکی نێودەوڵەتییە 
لەو ناوچەیە. بەڵام کاربەدەســتان پێیانوایە ئەگەری 
ئــەوە زۆر کەمــە دادگایەکی لەو جــۆرە لە باکووری 

رۆژهەڵاتی سووریا دابنرێ. 
دوودڵییــەی  ئــەو  هۆکارەکانــی  لــە  یەکێــک 
ئەوروپییــەکان بۆ نیگەرانیی تورکیا دەگەڕێتەوە کە 
یەپەگە بە باڵی سووریای پەکەکە دەزانێ. لە لایەکی 
دیکــەوە ئەوروپییەکان نیگەرانــی پەیوەندیی نێوان 
ئیدارەی رۆژئاڤا و حکومەتی دیمەشــقن و دەترســن 
چەکدارە بیانییەکان دواجــار بە کۆڵێک زانیارییەوە 
بکەونە دەســت حکومەتی ســووریا، بــە تایبەتیش 
ئەگەر ئەمریکا بکشــێتەوە و کورد ناچار بێ لەگەڵ 

حکومەتی سووریا رێکبکەوێ. 

و  گواســتنەوەی نهێنی بــۆ عێراق 
بڕیاری لەسێدارەدانیان

ســەرەتای ئەمســاڵ، 11 چەکداری فەرەنسیی 
داعش کە لە گرتووخانەکانی باکووری سووریا بوون، 
بەیانییــەک کە لە خەو هەڵســان، خۆیان لە بەغدا 
بینییەوە. بە گوێرەی راپۆرتەکە، ئەو چەکدارانە بە 
نهێنی لە شــەودا گوازرابوونەوە، دواتریش لە ئایار 

و حوزەیراندا بڕیاری لەسێدارەدانیان بۆ دەرچوو. 
حکومەتی فەرەنسا دژی حوکمی لەسێدارەدانە، 
بــەڵام ئامــاژەی بۆ ئەوە کردووە کە بەربەســت بۆ 
بڕیارەکانی دادگای عێراق دروســتناکات، چونکە بە 
بۆچوونــی ئەوان چەکــدارەکان دەبێ لە ناوچەیەک 
دادگایــی بکرێن کە لە شــوێنی تاوانەکەیان نزیکە. 
گوتەبێژێکی حکومەتی فەرەنســاش بــە )هارێتز(

ی گوتــووە کە داوایان کردووە حوکمەکان ســووک 
بکرێن. 

ئەو هەڵوێســتە نەیتوانیــوە تووڕەیی رێکخراوە 
نێودەوڵەتییــەکان بەرامبەر هەنــگاوە نهێنییەکەی 
فەرەنســا هێــور بکاتــەوە. ئاگنیــس کالامــارد، 
یەکگرتــووەکان،  نەتــەوە  تایبەتــی  هەواڵــدەری 
نامەیەکــی بــۆ حکومەتی پاریس نــاردووە و تێیدا 
داوای روونکردنەوەی کردووە لەبارەی گواستنەوەی 
نهێنیی داعشە فەرەنسییەکان لە باکووری رۆژهەڵاتی 

سووریاوە بۆ عێراق. 
کالامارد پێیوایە ئەو هەنگاوەی فەرەنسا خزمەتی 
دادپەروەری ناکات و راستییەکان دەشارێتەوە. ئەو 
لەوبارەوە بە )هارێتز( دەڵێ: “ئێمە سیاسەتێکمان 
هەیە بۆ ســەندنەوەی حەقــی قوربانیانی داعش لە 
عێراق، ســووریا و ئەوروپا. ئەوان کۆمەڵێک تاوانن 

لەسەر ئاستێکی نێودەوڵەتی، بۆیە دەبێ کاردانەوەی 
ئێمــەش هێندەی ئەو تاوانانە بــێ کە کراون"، ئەو 
پێشنیاری دادگایەکی هاوشێوەی دادگای نورنبێرگ 
دەکات، کە تێیدا ئەنجامدەرانی جینۆســایدی دژی 
جووەکان لە کاتی جەنگی دووەمی جیهانی، دادگایی 

کران. 
ژنــە دادوەرێکی کەیســی تیــرۆر لــە رۆژئاڤای 
کوردســتان بە مەرجــی ئاشــکرانەکردنی ناوی بە 
“ئێمــە  راگەیانــدووە:  راپۆرتەکــەی  ئامــادەکاری 
نەماندەویست ئەو جیهادییە فەرەنسییانە بۆ وڵاتێک 
بگوازرێنــەوە کە تێیدا بڕیاری لەســێدارەدانیان بۆ 
دەردەچێ. فەرەنسا و هاوپەیمانان خۆیان ئەوەیان 

رێکخست”. 
دادوەرەکە ئــەوەش دەخاتەڕوو کە “هەموو ئەو 
شتەی ئێمە دەمانەوێ، ئەوەیە دادگایی ئەو ئافرەت 
و پیاوانــە، کــە خەڵکی 52 وڵاتی جیــاوازن، لێرە 
بکــرێ. ئەوە مەعقوولترە، چونکــە تاوانەکان لێرە 
کــراون، قوربانییــەکان، ئەنجامدەرانــی تاوانەکان، 

شایەتحاڵەکان و بەڵگەکان هەموویان لێرەن”. 
لــە دادگاکانــی عێــراق تەنیــا کار لەســەر ئەو 
کەیسانە دەکرێ کە پەیوەندییان بە تیرۆرەوە هەیە، 
دۆسیەی وەک دەستدرێژیی سەر ئافرەتە ئێزدییەکان 
تاوتوێ ناکرێ و لە دەستووری عێراقیدا تاوانی دژی 

مرۆڤایەتی و جینۆساید بیری لێنەکراوەتەوە. 
دادگایەکی ناوچەیی 

لە وڵاتێکی عەرەبی
ژمارەیەک ســەرچاوە کە قســەیان بــۆ رۆژنامە 
بــژارەی  لــە  بــاس  کــردووە،  ئیســرائیلییەکە 
دامەزراندنی دادگایەکی ناوچەیی لە وڵاتێکی سوننە 
مەزهەبــی رۆژهەڵاتــی نێوەڕاســت دەکــەن. بەڵام 
کەسایەتییەکانی ئۆپۆزیسیۆنی سووریا دژی ئەوەن 
دادگایەک تایبەت بە چەکدارانی داعش بکرێتەوە و 
پارێزبەندی یاســایی بە لایەنەکانی دیکەی شەڕی 
نێوخۆی سووریا بدرێ، لەوانەش رژێمی سووریا. 

دادگای نێودەوڵەتیی تاوان
بەپێــی راپۆرتەکە، ئەوروپییەکان پێشــنیازی 
ئەوەشــیان کــردووە کــە دادگای نێودەوڵەتیــی 
تــاوان )ICC( بهێننە ناو پرۆســەکەوە. بەڵام ئەو 
هەنگاوە پێویســتی بــە رەزامەندیــی ئەنجوومەنی 
ئاسایشە. دادگاییکردنی چەکدارانی داعش دەکرێ 

پێی لایەنەکانی دیکەی شەڕی نێوخۆی سووریاش 
بهێنێتــە نــاو مەســەلەکەوە، بە تایبەتــی رژێمی 
ســووریا، بۆیــە رووســیا و چین رێگە نــادەن ئەو 

هەنگاوە سەربگرێ. 
عێراق و ســووریا لە پەیماننامــەی دامەزراندنی 
دادگای تاوانــی نێودەوڵەتیــدا لایەن نەبوون، ئەوە 
جگە لەوەی دادگاییەکانی )ICC( خاون، خەرجییان 
زۆرە و زیاتــر بــۆ لێپێچینەوە لە ســەرکردایەتیی 
گروپەکان دەستدەدەن هەتا لێکۆڵینەوە لە تاوانی 

سەدان چەکداری داعش.
دادگایەک لە هەرێمی کوردستان 

راپۆرتەکە لەســەر زاری بەرپرسانی ئەوروپی و 
شارەزایان ئاشکرای دەکات کە ئەو سیناریۆیەی لە 
هەموو سیناریۆکانی دیکە زیاتر رێی تێدەچێ کاری 
لەسەر بکرێ، کردنەوەی دادگایەکە لە عێراق کە لە 
راوێژکاری نێودەوڵەتی و دادوەری عێراقی پێکبێت. 
ســەرچاوەیەک لە وەزارەتی دەرەوەی وڵاتێکی 
ئەوروپــی دەڵێ: “ئێمە دەمانەوێ عێراقییەکان واز 
لە سزای لەســێدارەدان بهێنن. ئەمە ئەولەوییەتی 
ژمــارە یەکە. بەڵام ئەوان لەم لەحزەیەی ئێســتادا 
لەو شتە تێناگەن. دۆخی ئەوان هەندێک لە دۆخی 
ئێمــەی دوای جەنگــی دژی رژێمی نــازی دەچێ. 

روحی تۆڵەیان هەیە”. 
بیــل ویلــی، لێکۆڵــەری تــاوان لــە کەنــەدا 
و  دادپــەروەری  کۆمســیۆنی  بەڕێوەبــەری  و 
بەرپرســیارێتی نێودەوڵەتی کــە پەیوەندیی نزیک 
و بەردەوامــی لەگەڵ بەرپرســانی بــاڵای یەکێتیی 
ئەوروپا هەیە، پێشنیاری بۆ ئەوروپییەکان کردووە 
ئــەو دادگایە لــە هەرێمی کوردســتان بێ، چونکە 
بــە گوتەی ئــەو، رازیکردنی بەرپرســانی هەرێمی 
کوردســتان بە وازهێنان لە ســزای لەســێدارەدان 
ئاســانترە، دادگاکانیــان دادپەروەرتــرن و دۆخی 

ئاسایشیش لەوێ باشترە. 
ویلــی لەوبارەوە بە )هارێتز( دەڵێ: “بیرۆکەکە 
ئەوەیــە دادوەرە نێودەوڵەتییــەکان لەوێ دابنرێن، 
هەڵبەت دوای ئەوەی دەستکارییەکی بچووکیان لە 
یاســای تاواندا کرد. ئەوە بە شــێوەیەکی بەرچاو 

ئاستی دادپەروەری بەرز دەکاتەوە”. 
ژمارەیەکی کەم لەو ســەرچاوانەی قســەیان بۆ 
راپۆرتەکە کردووە، لەو باوەڕەدان حکومەتی بەغدا 

گڵۆپی سەوز بۆ ئەو هەنگاوە هەڵبکات. 

داوا دەکرێ چەکدارە بیانییەکانی داعش 
لە کوردستان دادگایی بکرێن

‘‘ رازیکردنی بەرپرسانی کورد بە وازهێنان لە سزای لەسێدارەدان ‘‘
ئاسانترە، دادگاکانیان دادپەروەرترن و دۆخی ئاسایشیش لەوێ باشترە

ناسر عەلی
رووداو - دهۆک

پارتــە  بۆئــه‌وه‌ی  ده‌كــرێ  ئامــاده‌كاری 
کوردستانییەکانی سنووری پارێزگای نەینەوا بە 
یەک لیست بەشداری له‌ هەڵبژاردنی ئەنجوومەنی 
پارێزگاكه‌دا بکەن. تاوه‌كو ئێستا کۆبوونەوەیه‌ك 
لەنێوان پارتی دیموکراتی کوردستان و یەکێتیی 
نیشتیمانیی کوردستاندا كراوه‌. پارتی پێی باشە 
پارتە کوردستانییەکان بە یەک لیست بەشداربن. 
هاوپەیمانیی پارتە ئێزدییەکانی شنگالیش دەڵێن 
هێشتا هیچ پارتێکی کوردســتانی داوای له‌وان 

نه‌كردووه‌ بچنە نێو لیســتی کوردســتانییه‌وه‌، 
به‌ڵام ئه‌گه‌ر داوایانلێكرا، خۆیان جیاناكه‌نه‌وه‌. 

بڕیارە رۆژی یەکی نیسانی 2020، هەڵبژاردنی 
ئەنجوومەنــی پارێزگاکانی عێــراق بەڕێوەبچن. 
کورد لە کەرکوک لیستی )کەرکوک کوردستانە(
ی راگەیاند. لە پارێزگای نەینەواش ئامادەکاری 
دەکەن بۆئەوەی بە یەک لیســت بەشــداری له‌ 
هەلبژاردنــدا بکــەن. داود جوندی، بەرپرســی 

مەڵبەندی یەکێتیی نیشــتیمانیی کوردستان لە 
شنگال- بە وەکالەت، بە )رووداو(ی راگەیاند كه‌ 

تاوه‌كو ئێستا کۆبوونەوەیەک لەنێوان ئەندامانی 
مەکتەبی سیاسیی پارتی دیموکراتی کوردستان 
و یەکێتیی نیشتیمانیی کوردستاندا لەسەر یەک 
لیستی له‌ پارێزگای نەینەوا كراوه‌، بەڵام هێشتا 

رێککەوتنی کۆتایی لەسەر نەکراوە.
دەربارەی هەڵوێســتی یەکێتی نیشــتیمانی 
کوردســتان لەباره‌ی یەک لیستی کوردستانی، 
یەکێتــی  “وەک  دەڵێــت  جونــدی  داود 
لەگــەڵ ئەوەدایــن پارتــە کوردســتانییەکانی 
پارێــزگای نەینەوا بە یەک لیســت بەشــداری 
لــه‌ هەڵبژاردنەکانــدا بکەن. بۆ ئەو لیســتەش 
ئامادەین لەگەڵ هەموو پارتە کوردستانییەکانی 

موسڵ دانوستاندن بکەین“. 
پارێــزگای نەینــەوا بــۆ پارتــی دیموکراتی 
کوردســتان لە هەموو پارتە کوردستانییەکانی 
دیکــە گرنگتــرە. چونکــە لــەدوای 2003 وە 
تاوه‌كــو ئێســتا، پارتــی كوردســتانیی هەرە 

بەهێــزی ئــەو پارێزگایەیە و زۆربــەی دەنگی 
کــوردی ئەو پارێزگایەی هەیە. بەرپرســی لقی 
14 ی پارتی دیموکراتی کوردســتان لە موسڵ 
لەبارەی دروســتکردنی لیســتی کوردســتانی 
لــە پارێــزگای نەینــەوا بــە )رووداو(ی گوت: 
“وەک پارتی هەڵوێســتمان ئاشکرایە و لەگەڵ 
ئەوەداین کە نەک تەنیا لەگەڵ یەکێتی، بەڵکو 
لەگەڵ سەرجەم لایه‌نه‌ کوردستانییەکانی دیکە 
رێکبكه‌وین“. عەلی خه‌لیــل دەڵێت “پارتی بە 
چاوی کوردســتانییانه‌ تەماشــای ئەو ناوچانە 
دەکات و پێمان باش نییە ته‌نانه‌ت یەک دەنگی 
کوردیــش بفەوتــێ. ئەگەر هەر یــەک لە ئێمە 
بەجیــا بەشــداربین، ئەوه‌ دەنگی کــورد لەوێ 
پەرشــوبڵاو دەبن. بۆیە پێمان باشــە بە یەک 
لیست بەشدار بین و ئامادەین سەردانی هەموو 
پارتە کوردســتانییەکانی ســنووری پارێزگای 

نەینەواش بکەین“.
پێش مانگێک چوار پارتی ئێزدی لە شنگال 
هاوپەیمانییەکیان راگەیاند، هەرچەندە یەکێک 
لــەو پارتانە لــە هاوپەیمانی کشــایەوە، بەڵام 
ئەوانەی دیکە هێشــتا ماون، حەیدەر شەشــۆ 
سەرۆکی پارتی دیموکراتی ئێزدی کە پارتەکەی 
یەکێک لەو سێ پارتەیە بە )رووداو(ی راگەیاند: 
“ئێمە هاوپەیمانییه‌كمان راگەیاندووە و خەریکی 
ئامادەکردنی لیستین. تاوه‌كو ئێستاش بڕیاره‌كه‌ 
ئەوەیە کە بەتەنیا بەشداری له‌ هەڵبژاردنەکاندا 
بكه‌ین“. ســه‌باره‌ت بــەوەی کە ئامادەن لەگەڵ 
لیســتی کوردستانی بە یەک لیست بەشداربن، 
حەیدەر شه‌شــۆ گوتی: “ناتوانیــن خۆمان لە 
کوردستان جیابکەینەوە. هێشتا هیچ پارتێکی 
کوردســتانی داوای لێنەکردوویــن بچینــە نێو 
لیســتی کوردســتانی. ئەگــەر داوایانکــرد و 

به‌رنامه‌ی ئەوان لــە بەرژەوەندیی ئێزدییەکاندا 
بێت، ئامادەین لەگەڵ لیستی کوردستانی و بە 

یەک لیست بەشداری له‌ هەڵبژاردندا بکەین“.

كار بۆ راگه‌یاندنی لیستی كوردستانی 
له‌ پارێزگای نه‌ینه‌وا ده‌كرێ

پارێزگای نەینــەوا دووەم گەورەترین پارێزگای عێراقە. یەک لەســەر ســێی 
پێکهاتــەی ئەو پارێزگایە کوردن. بەشــێک لــە قەزاکانی ئــەو پارێزگایە کورد 
تێیدا زۆرینەن و لە زۆربەی قەزاکانــی دیکەش کورد هەن. پاش 2003، بەهۆی 
یەکدەنگیی پارتە کوردســتانییەکانه‌وه‌ بەردەوام کورد لــەوێ بەهێزبوونە و 
توانیویانە پۆســتی ســەرۆکی ئەنجوومەنی پارێزگای نەینەوا بەدەستبهێنن. 
ئێســتا لە كۆی 39 ئەندامی ئەنجوومەنی پارێزگای نەینەوا، 13 یان کوردن )9 
ئەندام پارتین، 3 ئەندام یەکێتین و 1 ئەندامیش ســه‌ر به‌ کۆتای ئێزدییهك‌انن(. 
ئەمجارە بڕیاردراوە ژمارەی کورسییەکانی ئەو پارێزگایە لە 39 وە کەم بکرێتەوە 
بۆ 27 کورســی، کە 3 كه‌س لەو 27 کورسییە بۆ کۆتاکانی ئێزدی، کریستیان و 

شەبەک تەرخانکراون.

كورسییهك‌انی كورد كه‌مده‌بنه‌وه‌

پارتی

ئامادەین بە یەک 
لیست بەشداری 
له‌ هەڵبژاردنەکاندا 
بكه‌ین

یەکێتی

 له‌گه‌ڵ پارتی 
کۆبوونەوەیەکمان 
کردووه‌، 
بەڵام هێشتا 
رێکنهك‌ه‌وتووین‌

 ئه‌گه‌ر داوامان 
لێبكرێ، خۆمان 
له‌ كوردستان 
جیاناكه‌ینه‌وه‌

هاوپه‌یمانیی پارته‌ ئێزدییهك‌ان

ئەوروپییەکان دەیانەوێ عێراق سزای لەسێدارەدانی چەکدارە بیانییەکان راگرێ

نەوزاد مەحموود
رووداو - دهۆك

بەدرێژایی ئەو ســێ رۆژەی لەگەڵ دلڤین بووم 
بۆ ئەم گفتوگۆیە، فرمێســكم زۆرتر بینی لەوەی 
گوێــم لــە قســەی بێ، ئەو ئێســتا تێــدەگات چ 
رۆژگارێكی بێبەزەیــی منداڵیی ئەوی وێران كرد. 
نەمدەزانی بــۆ خۆی دەگری، یان باوك و خاڵ و 
مامەكانــی، یان ئەو هاوڕێیانەی كە رۆژگارێك لە 
كۆڵانەكانی تلقەســەب پێكەوە یارییان كردووە و 
دوای ئابــی 2014 تاكوتەرایــەك لەو هاوڕێیانەی 

بینییەوە.
دلڤین، یەكەمین كچی ئێزدیی بە كەنیزەككراوە، 
من لەگەڵی دەچمەوە نێو ئەو خانووە رووخاوەی 
نزیكەی ســاڵێك تێیدا دیل بــووە. بووكەڵەكەی 
لەژێر دار و پەردووی خانووەكە دەردەهێنێتەوە و 

قووڵ لێی رادەمێنێ! 
كاتێك لەلایەن داعشــەوە رفێنــرا، تەمەنی 9 
ساڵ بوو، هێشــتا یاری بە بووكەڵەكانی دەكرد. 
دلڤین پێنج ســاڵ لەمەوبەر كرابوو بە كەنیزەك. 
پێشــتر كڕین و فرۆشــتنی تەنیا لــە دووكانێكی 
بچووكــی تەنیشــت ماڵەكەیــان بینیبــوو، بەڵام 
دواتــر خۆی بــوو بە كاڵایەكی هەرزان بەدەســت 

چەكدارانــی داعشــەوە و لــە مــاوەی ئــەو پێنج 
ساڵەدا و بەو تەمەنە كەمەوە، چەندینجار كڕین و 

فرۆشتنی پێوەكرا.
دەمباتــەوە ئــەو شــوێنەش كــە یەكەمجــار 
تێیــدا لەگــەڵ كەســوكارەكەی دەســتگیركران. 
رێگای خێرای خوار شــارۆچكەی شنگال و چەند 
كیلۆمەترێك لەولای سایلۆ بە ئاراستەی باشووری 
رۆژئاوای شارۆچكەكە. وەك ئەوەی هێشتا بڕوا بە 
ئاوابوونی داعش نەكات، دوای تەواوكردنی قســە 
كورتەكانی، داوا لە شۆفێرەكە دەكات خێراییەكەی 
زیاتــر بــكات بــۆ ئــەوەی زووتــر ئــەو ناوچەیە 
جێبهێڵیــن! تەنانــەت نەیویســت قوتابخانەكەی 
خۆی ببینێتەوە "ناتوانم ئەو قوتابخانەیە ببینم و 
دالیــا و حەنان و لینام لێدیار نەبێت". ئەو ناوانە 
بە درێژایی ئەو سێ رۆژە چەند جارێك لە زمانی 
دلڤینەوە چەندبارە دەبنەوە. تێدەگەم كە چەندە 

تامــەزرۆی دیداری هاوڕێكانــی قوتابخانەكەیەتی 
"لە خوشكەكانیشم خۆشــترم دەوێن، خۆزگە بۆ 
یەكجار ئەوانم ببینیایە، تەنیا بە قسەیەك شتێكی 

زۆر خۆشم بیردەهێنانەوە و تەواو".

***
كاتێك هەواڵی پەلاماری داعش بە شــنگال و 
ئاواییەكانی دەوروبەریدا بڵاودەبێتەوە، كەسوكاری 
دلڤین وەكو هەزاران خێزانی دیكەی ئێزدی خۆیان 
كۆدەكەنــەوە بــۆ ئەوەی پەنا بۆ چیای شــنگال 
ببەن كە لە فەرمانەكانی رابردوودا پشت و پەنای 

ئێزدییەكان بووە.
دلڤیــن دەڵێت: "كە گوتیــان داعش ئێزدییان 
بــرا  و  داپیــرەم  و  دایكــم  لەگــەڵ  دەڕفێنــن، 
و خوشــكەكانم بەپــێ بــەرەو چیــای شــنگال 
بەڕێكەوتین، لە تەلقەسەبەوە گەیشتبووینە نزیكی 
شــنگال. زۆرمان نەمابــوو بگەینە دامێنی چیاكە 

ئەوكاتەی داعش گەیشتە سەر سەرمان".
دلڤیــن پێیوایــە ئــەوان هۆكاربــوون لــەوەی 
خێزانەكەیــان بە تەواوی بكەونە دەســت داعش. 
ئــەو دەڵێ: "لە رێــگا گوێم لە دایكــم بوو زیاتر 
لــە چەند جارێك بــە داپیرەمی گوت ئەم منداڵە 
بچووكانەمان پێنەبووایە ئێستا لە چیاكە بووین".
و  نزیكدەبوونــەوە  بەخێرایــی  چەكــدارەكان 
دواجــار گەمارۆیــان دان: "خاڵــم چــاوی لێبــوو 
چەكدارانی داعش چواردەوریان داوین )پەنجە بۆ 
ئەو شــوێنە رادەكێشــێ كە لێی دەستگیركران(. 
لێرە بوو خاڵم بە ئۆتۆمبیلەكەی نزیكبووەوە و لە 
دوورەوە هاواری كرد، وازیان لێبهێنن. چیتان لەو 
ژن و منداڵانە دەوێ، بەڵام یەكێك لە چەكدارەكان 
بە تووڕەییەوە هاواری كرد حەیوان، ئەوە بەسەر 
كێدا هاوار دەكەیت؟ دواتر تەقەی لە ئۆتۆمبیلەكە 
كرد و تایەكەی تەقاند، خاڵمیان دەستگیر كرد و 

بردیان. ئێستاش نەمانبینییەوە".
گەڕاینــەوە بــۆ ژێــر خێمــە شــڕۆڵەكەیان لە 
یەكێــك لە كەمپەكانــی نزیك دهــۆك. لەوێ لە 
تەنیشت دایك و داپیرەی دانیشتووە. ئەو هیچی 
لــە مانای ســێكس و جووتبــوون نەدەزانی، ئەو 
كاتەی چەكدارێكی داعش پەلاماری دا و پەردەی 
كچێنی برد. ئەو كە ئێســتا 14 ساڵە، هەر وەكو 
منداڵە نۆ ســاڵانەكەی تەلقەسەب مامەڵە دەكات 
و لە خوشكە بچووكەكەی تووڕە دەبێ كە بۆچی 

دەستكاری یارییەكانی كردووە.
دلڤین، بە دەنگی گریانی دایكی بێدەنگ بوو. 
دایكــی تێبینی كردبوو، یەكێــك لە چەكدارەكان 
لەودەمــەدا دەوروخولــی كچەكــەی دەدا "پــاش 
كەمێك مانەوەمان لەوێ بە دەستەبەســەركراوی، 

دلڤینیان جیاكردەوە و بردیان".
چەكدارەكان دلڤینیــان بردبووە خانوویەك لە 
مووسڵ كە چەند كچێكی دیكەی هاوتەمەنی خۆی 
تێدا بــووە: "ماوەی 8 رۆژ لەو خانووەدا بەندیان 
كردین. بەردەوام دەگریاین و هەموو كچەكان وەك 

من بەدەم گریانەوە داوای دایكیان دەكرد". 
دوای هەشــت رۆژەكە، یەكێك لە چەكدارەكان 
دەســتدرێژیی كردە ســەر دلڤین. چەكدارەكە بە 
دلڤینــی گوتبــوو كە ئیدی بۆ هەمیشــە لەگەڵی 
دەبێــت و بۆ هەرشــوێنێك بچێت دەبێت لەگەڵی 
بــڕوات "بردمی بــۆ بەعــاج. دوای چەند رۆژێكی 
بردمی بۆ تلقەســەب، پاشان بۆ تلبەنات، ئینجا 

بۆ شنگال".
ناخۆشــترین كاتی دلڤین لەگەڵ ئەو چەكدارە 
كە ناوەكەشی بیر نەماوە، لە شەنگال بوو "چەند 
مانگێك لە شنگال ماینەوە، زۆر ئازارم بە دەست 
ئــەو پیاوەوە چەشــت. ئەو دەیویســت وەك ژن 
مامەڵــەی لەگەڵ بكەم و منیش منداڵێك بووم و 
هیچم نەدەزانی؟ سەتان جار پێمگوت و هەوڵم دا 
تێیبگەیەنم كە من منداڵم، بەڵام نەیدەویست لەوە 
تێبگات. ئەو دڕندە بوو". دلڤین بە گریانەوە ئەو 

قسانەی گێڕانەوە.
لەسەر كۆشم مرد

 چەكدارەكە دلڤینی بۆ ماوەی رۆژێك گێڕایەوە 
بــۆ ئــەو خانــووەی كچــە هاوتەمەنەكانــی تێدا 
جێهێشت. هەندێك كچی نوێی تێدا بەند كرابوون 
كە ئەوانیش تەمەنیان كەم بوو وەك خۆی، بەڵام 
رۆژەكەی بە ئێشێكی قورس تێپەڕاند: "یەكێك لە 
كچەكان تەمەنی 11 ســاڵ بوو، خەڵكی شــنگال 

بوو. بەهۆی نەخۆشییەوە رەنگی نەمابوو، سەری 
كچەكەم خســتە كۆشم و دەیناڵاند. بانگی دایكی 
دەكــرد. بانگی خوشــكەكانی دەكــرد، بەردەوام 

دەنگی كزتر دەبوو تاوەكو لەسەر كۆشم مرد".
بــە رێگایەكی درێژدا دەڕۆین بۆ ئەوەی دلڤین 
بمانباتەوە ئەو ماڵەی تێیدا كەنیزەكی چەكدارێك 
بووە. لە تەنیشت چیاكەوە ئەو دەوارانە دەبینین 
كــە لێقەوماوانی ئێــزدی هەڵیانــداوە و هەر لەو 
بەرزییــەوە رۆژانە بە بینینی ماڵــە وێرانەكانیان 
برینیــان دەكولێتەوە. دلڤیــن دەڵێ "ئەگەر ئێمە 
بگەیشــتینایە چیاكە، ئاوامان بەســەر نەدەهات. 
خــۆ لەوانەیــە لە برســان بمردباین، بــەڵام ئەوە 

باشتر بوو".
بــە درێژایی ئــەو چەند مانگــەی چەكدارەكە 
لای خۆی رایگرتبوو لە شنگال، دلڤین رۆژانە لە 
ماڵێكــی دەرگا كلیلدراودا دەمایەوە تاوەكو دوای 
نوێژی شــێوان "ئا لەو ماڵەدا بووم". بۆردومانی 
فڕۆكە هەندێك خانووەكەی رووخاندووە. بەشێك 
لەو كەلوپەلە بێكەڵكانەی هێشــتا لە ژوورەكاندا 
ماونەتــەوە، رۆژانێــك بەدەســت دلڤینەوە بوون 
و خــواردن و خواردنــەوەی پــێ ئامادەكــردوون 
بۆ ئــەو چەكــدارە داعشــەی وەك دێوەزمەیەك 
هاتبووە ژیانییەوە "بەدرێژایی ئەو چەند مانگەی 
لــەم ماڵەدا بــووم، كەســێك دەرگای ماڵەكەی 
نەكــردەوە جگە لە خۆی. دڵپیس و كەللەڕەق و 

بێبەزەیی بوو. هەندێكجار كە پێمدەگوت هیچ لەم 
ماڵەدا نەمــاوە بیخۆم تاوەكو دێیتەوە، دەیگوت 
نــان و ئاو هەیە، دەتوانی بیخــۆی". لەو كاتەدا 
نــاوی چەكدارەكەی بیرهاتــەوە و گوتی "بەبیرم 
هاتــەوە، یەكەمجار ناوی ســوهەیب بــوو، دواتر 

بووە ئەبووبەكر".
بە جگەرەیەك فرۆشرام

ئەبووبەكــر، چیدیكــە بەدیار هەڵســوكەوتی 
منداڵانــەی دلڤینەوە ئۆقرەی نەگــرت و بڕیاریدا 
بیفرۆشێت. لە شنگالەوە بردییە تەلەعفەر و لەوێ 
لە نووسینگەیەكی كڕین و فرۆشتنی كچان و ژنان 
خســتییە مامەڵەوە. دەیبینــی چۆن هەندێك لە 
كڕیارەكان تەنیا بۆ گاڵتەكردن و كات بەسەربردن 
لەوێ بــوون: "یەكێك لە كــوڕەكان مۆبایلەكەی 
بەدەســتەوە بوو وێنەی ئێمــەی دەگرت و دواتر 
وێنــەی ئەو داعشــانەی گرت كە دانیشــتبوون و 
گاڵتەیــان بــە ئێمــە دەكــرد. جەمەدانییەكەی 

دەكــردە ملمــان و بــە جەمەدانییەكەی ســەری 
رادەكێشاین بەرەو لای خۆی".

هەر ئەو رۆژە داعشــێكی خەڵكی سەڵاحەدین 
كە كورد بووە دەیكڕێت: " خەڵكی لای دووز بوو، 
ناوی هەیسەم بوو. بردمی بۆ بە عاج، لە بەعاج 
شــتێكی ســەیرم بینی، دەچوویتە هــەر ماڵێك 
كچێــك و دوو كچی ئێزدییــان كڕیبوو. لە بەعاج 
تێبینی ئەوەشم كرد كە زیاتر لە هەر ناوچەیەك 

كچان و ژنانی ئێزدی تێدا دەفرۆشرا".
 رۆژێــك دوای چوونیان بۆ بەعاج، هەیســەم 
پێیدەڵێت كە داوای لێكراوە بچێ بۆ شەدادییە لە 
ســووریا و دوای چەند رۆژێكی دیكە دەگەڕێتەوە 
"لە دڵی خۆمدا گوتم تاوەكو ئەو دێتەوە رادەكەم، 
ئەو كاتە ساڵێك بوو لەبن دەستی داعشدا بووم، 
كــە بەیانی ئەو رۆیشــت منیــش رامكرد، رێگای 
هەڵاتنەكەم بەرەو گوندی ریســالە بوو، بەڵام لە 
رێگا دەستگیركرامەوە و بردمیانەوە بۆ ماڵەكەی 

هەیسەم".
دواتــر بیســتییەوە كــە دوو هاوڕێــی كچــی 
هاوتەمەنی خۆی لە مووســڵ خۆیان كوشــتووە: 
"چونكە ئەوەندە كڕین و فرۆشتنیان پێوە كردن، 
ئەوەندە سوكایەتییان پێكرابوو، خۆیان كوشت". 
دلڤیــن، هەروەهــا دەڵێ: "یەكێــك لە هاوڕێ 
كچانەم كە خۆی كوشتبوو، تەمەنی 11 ساڵ بوو. 
رۆژێك لەلایەن 5 چەكداری داعشەوە دەستدرێژی 

دەســتدرێژییەوە  بــەدەم  ســەری.  كرابــووە 
لێیاندابــوو. بۆیــە تەحەمولی نەكــرد. چووە ناو 
ســەیارەی داعشێك و فیشەكێكی لەسەری خۆی 

دا و خۆی كوشت".
هەیسەم ، دوای گەڕانەوەی كاتێك زانی دلڤین 
ماڵەكەی بەجێهێشتووە و هەڵاتووە، كەوتە گیانی 
كچــەی بێدەرەتان و تاوەكو دەســتەكانی شــل 
بوون لێیدا. دواتر بڕیاریدا فرۆشتنێك بیفرۆشێت 
ئازارەكەی هەرگیز نەبڕێتــەوە. هاوڕێیەكی وەك 
خــۆی جگەرەكێشــی هەبوو كــە دوور لە چاوی 
چەكدارانی داعش دەیانكێشــا "بەو كوڕەی گوت 
دەتوانــی جگەرەیەكــم بدەیتــێ؟ جگەرەكــەی 
وەرگــرت و ئینجــا پێیگــوت منیــش ئــەم كچە 
لاســارەت پێشــكەش دەكەم، بەڕاســتی بەهۆی 

لاسارییەكەی نرخی ئەو تەنیا جگەرەیەكە".
دلڤین بەردەوام كڕین و فرۆشتنی پێوەكراوە، 
زاكیــرە منداڵانەكەی یارمەتی نــەداوە ناوی ئەو 
هەمــوو چەكدارە ئەزبەر بكات كە ئەویان كڕیوە، 
دوای ئەوەی لێی بێزار بوون، یان پێویستیان بە 

پارە بووە، فرۆشتوویانەتەوە.
رۆژێــك لــە تەلەعفــەر، چەكدارێكــی داعش 
پێیدەڵێت لەگەڵی بڕواتە ماڵێك. ماڵێك كە دوو 
ئافرەتــی دیكــەی ئێزدی تێدا بــووە و ئەوانیش 
بێئاگابوون لە هەر شتێك. یەكێك لە ژنەكان لە 

دلڤینی پرسی: 
- ئەوەی تۆی هێنا بۆ ئێرە هیچی پێنەگوتی؟ 
- نەخێــر هیچــی وای نەگــوت، تەنیــا گوتی 
ئایا حەزدەكەی بچیتەوە نێو خزمە كافرەكانت؟ 

منیش پێمگوت بەڵی .
لەو كاتانەدا مێشــكی ئەوان بووبووە كانگای 
لێكدانەوە و هەڵقوڵانی بیرۆكە و ئەگەری خراپ، 
بــەڵام دلڤیــن دەڵــێ، نازانــێ بۆچی ئــەو رۆژە 
من هێندە گەشــبین و بێخەم بووم "داعشــەكان 
بــەم جادەیــەدا دەڕۆن و بەهیــچ  پیانگوتیــن 
شــێوەیەك ئــاوڕ بــۆ دواوە نادەنــەوە. تەنانەت 

ئەگەر بانگیشتان بكەن ئاوڕ نادەنەوە".
ئەوان بەترســێكی زۆرەوە رێگایان گرتەبەر. 
دلڤیــن گوێــی لــە یەكێك لــە ژنەكان بــوو بە 
دەنگێكی گڕی تێكشــكاوانە بەوی دیكەی گوت 

"لەوانەیــە لە پشــتەوە تەقەمان لێبكەن". بەڵام 
زۆرتــر و زۆرتــر دووركەوتنەوە و هیچ گوللەیەك 
نەهــات: "چەند كیلۆمەترێكمــان بە پیادە بڕی، 
دواتر ئۆتۆمبێلێكی سەربازیم بینی بەرەوڕوومان 
دەهات، ئێمە زۆر ترســاین، بەڵام كە گەیشــتنە 
لامــان گوتیــان ئێمــە پێشــمەرگەین، ئیدی لە 

خۆشییان گریاین".

لــە رێــگای گەڕانەوەمــان بــەرەو كامپەكە، 
لاماندایە مەزارگەی شــێخ شــەرفەدین. یەكێك 
كۆمەڵگــەی  بەنێوبانگەكانــی  مەزارگــە  لــە 
ئێزدی. یەكێك لە شــێخەكانی ئەوان ســەرقاڵی 
گفتوگۆكردنــە لەگــەڵ چەنــد كــچ و ژنێــك كە 
مەزارگەكەیــان  نێــو  ئاگردانــی  ئــەوەی  دوای 
ماچكــرد و گرێیەكی دیكەیان لەنێو قەدی پەڕۆ 
رەنگاورەنگەكانــی ئــەوێ دا، راوەســتابوون بۆ 
ئــەوەی پیاوە ئاینییەكەیان گەشــبینانە هیوای 

گەڕانەوەیان تێدا بچێنێتەوە.
لە شەرفەدین زۆر گریا، چونكە هەرگیز بڕوای 
نەدەكــرد كاتێك بۆ یەكەمجــار دەچێتە ئەوێ، 
گریانی دووری باوك و ئازیزانی، خۆشــییەكانی 
دیكەی لێ بســتێننەوە. پیــاوە ئاینییەكە رووی 
كردە دلڤین و بە ئاماژەیەكی دڵشــكاوانە گوتی: 
"ئــەوە هــی ئەوەیــە بیبەیــت و ژیانــی وێــران 
بكەیــت؟" دواتر ئــاوی خاوێنكردنەوە دەپرژێنێ 
بەســەریدا و دڵنیــای دەكاتەوە لەوەی ئێســتا 
ئــەو بووەتەوە بە هەمان ئەو كچەی هێشــتا لە 

كۆڵانەكانی تەلقەسەبدا یاری دەكرد.
حەبێكــم  پارچــە  چەنــد  دلڤیــن  دایكــی 
پیشــاندەدات: "شــەوانە لەبــەر ئــەوەی خەوی 
لێنەدەكەوت، ئەو دەرمانانەی دەخوارد. شەوانە 
دەیناڵاند لە دەســت ئــەوەی بینیبووی، خەونی 
بــەو شــتانەوە دەبینی كــە چەكدارانــی داعش 

بەسەریان هێنابوو". 
بــەڵام دلڤیــن، چەنــدە خــەون بــە شــاری 
تارماییەكانــەوە دەبینــێ، هێندەش پەرێشــانی 
)حەنــان(ی هاوڕێی لەدەســتچوویەتی. ناتوانم 
ســەردەربكەم كچێك بۆ وا هەڵــوەدای حەنانی 
هاوڕێی بووە "ئێســتا حەنان لە ژیاندا نەماوە؟" 
من دەپرســم، بەڵام وەڵامەكە دیسان ئەوەیە كە 
روخســاری لەنێــو لەپی بچووكی دەســتەكانیدا 
دەشــارێتەوە و فرمێســك بــە چاوەكانیدا دێنە 

خوارێ.

داوایان لە 
منداڵی نۆ ساڵی 
دەكرد وەكو 
ئافرەتی گەورە 
رەفتار بكات

لە بەعاج 
زۆربەی ماڵەكان 
كچێك یان دوو 
كچی ئێزدییان 
كڕیبوو

كچێكی 11 
ساڵان بەدەم 
هاواركردن بۆ 
دایكی لەسەر 
كۆشم گیانی 
دەرچوو

كەنیزەكەكانی خەلافەت..

یەكێك لەو 
چەكدارانەی 
منی كڕی كورد 
بوو

چیرۆكی 31  

تەمەنم 9 ساڵ بوو ئەوكاتەی 
چەكدارێكی داعش دەستدرێژی 
كردە سەرم

پێشانگەی نێودەوڵەتیی خواردن و جلوبەرگ لە دهۆک کرایەوە
رووداو - دهۆک

رۆژی 2015/9/15 پێشانگەی نێودەوڵەتیی کەلوپەلی خواردن، جلوبەرگ، جوانکاری، ئامێرە کشتوکاڵی و کارەباییەکان لە دهۆک بە بەشداری 60 کۆمپانیا کرایەوە.
ئیســماعیل ســەعید، بەڕێوەبەری پێشــانگەی نێودەوڵەتی دهۆک بە )رووداو(ی راگەیاند: "کۆمپانیاکانی هیند، پاکســتان، ســەنیگال، میســر و کۆمپانیا عێراقی و 

نێوخۆییەکان لە پێشانگەکەدا بەشدارن". بە گوتەی ئیسماعیل سەعید، کەلوپەلەکان لە وڵاتانی دوورەوە هاتوون بۆیە بە رێژەی 50% داشکاندنیان بۆ کراوە، پێشانگاکەش 
بۆ ماوەی 10 رۆژ بەردەوام دەبێت، رۆژانە لە سەعات 11ی پێشنیوەڕۆ تاوەکو 8ی ئێوارە بەڕووی هاونیشتمانیاندا کراوە دەبێت".

ئابووری

رەوا عەبدوڵڵا
رووداو - هەولێر

لەســەر  هەولێــر  و  بەغــدا  رێكکەوتنــی  دوای 
یەكخســتنی پێناســی گومرگی و جێبەجێكردنی لە 
مانگی شوباتی ئەمساڵ، خاڵە گومرگییەكانی نێوان 
شــارەكانی عێراق و هەرێمی كوردســتان هەڵگیران 
و جارێكــی دیكە كارگەكانی بەرهەمهێنانی خشــتی 
ســوور دەســتیان بەكار كردەوە، ئێستا رۆژانە زیاتر 
لە ملیۆنێك و 200 هەزار خشــت لە كوردســتانەوە 
هەناردەی شــارەکانی عێراق دەكرێت، بەڵام بەهۆی 
بەرزیی نرخی كارەبا و نەوتی رەش كارگەكان لەژێر 

هەڕەشەی داخستندان.
و  پــان  بەڕێوەبەرایەتــی  ئامــاری  بەپێــی 
بەدواداچــوون لە وەزارەتی بازرگانی و پیشەســازیی 
هەرێمــی کوردســتان، 11 كارگــەی پێشــكەوتووی 
بەرهەمهێنانی خشتی سوور ) 7 كارگە لە هەولێر، 3 
كارگە لە سلێمانی و كارگەیەک لە دهۆك( لە هەرێمی 
كوردســتان هەن، بەرهەمهێنانی ســاڵانەیان دەگاتە 
نزیكەی 860 ملیۆن خشت، بەڵام ئێستا 5 كارگەیان 
لــەكاردان کە بــە وزەی نزیكــەی 65% كاردەكەن و 
رۆژانە نزیكەی ملیۆنێك و 200 هەزار خشتی سوور 

هەناردەی شارەكانی عێراق دەكەن.
كارگەی هیلال بۆ بەرهەمهێنانی خشــتی سوور، 
یەكێكــە لە گەورەتریــن كارگەكانــی بەرهەمهێنانی 
خشت لەسەر ئاستی رۆژهەڵاتی ناوەڕاست، كارگەكە 
لە ســنووری گوندی بێستانەی ناحیەی قوشتەپەی 
سەر بە پارێزگای هەولێر دامەزراوە، لە ساڵی 2015 
دەستی بەكاركردووە و ساڵانە توانای بەرهەمهێنانی 
250 ملیۆن خشــتی سووری هەیە، پێشتر بەرهەمی 
بۆ شــارەكانی عێراق دەنــارد، دوای نەمانی گومرگ 
دەســتی بەهەناردەکــردن کــردەوە و ئێســتا رۆژانە 
نزیكەی نیو ملیۆن خشت هەناردەی شارەكانی عێراق 

دەكات.
ســەیف ســەنقرات، بەڕێوەبــەری جێبەجێكاری 
كارگەی هیــال، دەڵێت: "بەهــۆی بەرزیی كوالیتی 
خشــتەكانمان لە هەموو شــارەكانی عێراق خواست 
لەسەر بەرهەمەكانمان هەیە و 95%ی بە پارێزگاكانی 
بەغــدا، ئەنبار ، ســەڵاحەددین، نەجــەف و كەربەلا 

دەفرۆشین".
 ســەیف دەڵێــت: "كارگەكەمــان لەتوانایدایــە 
بــە وزەی 100% كاربــكات و رۆژانــە نزیكــەی 700 
هــەزار خشــت بەرهەم بهێنێ، خواســتیش لەســەر 
بەرهەمەكەمــان هەیە، بەڵام گرفتی ســەرەكی ئێمە 
و ســەرجەم كارگانــی دیكــەی كوردســتان زۆریــی 
تێچووی بەرهەمهێنانە كە ناتوانین لە نرخدا كێبڕكێی 
بەرهەمی كارگەكانی عێراق بكەین، هۆكارەكەشی بۆ 

ئەوە دەگەڕێتەوە کە حكومەتی عێراق تۆنێك نەوتی 
رەش بــە 100 هەزار دینار بە كارگەكان دەفرۆشــێ 
و بــۆ نرخی یــەک كیلۆوات كارەبا 60 هــەزار دینار 
وەردەگرێــت، بەڵام لێرە ئەو هاوكارییە نییە، تۆنێك 
نەوتــی رەش بــە 360 هــەزار دینــار دەكڕیــن و بۆ 
كیلۆواتێــك كارەبــاش حكومەت 120 هــەزار دینار 

وەردەگرێت".
هەرچەندە نرخی خشــتی ســوور لە شــارەكانی 
هەرێمــی كوردســتان زۆر هەرزانتــرە بــەراورد بــە 
شــارەكانی عێراق، بــەڵام لەگەڵ ئەوەشــدا 90%ی 
بەرهەمی كارگەكانی كوردستان لە شارەكانی عێراق 
دەفرۆشــرێت، لەوێ خەڵك خانوو بەخشت دروست 

دەكات، بەڵام لە كوردستان بلۆك بەكاردێت.
خاوەنــی  ئیبراهیــم،  ســەركەوت  ئەندازیــار 

بــۆ  كوردســتان(  )دار  راوێژكاریــی  نووســینگەی 
دیزاین و دروســتكردنی خانوو، دەڵێت: "ســەرەڕای 
تایبەتمەندییە باشــەكانی خشــت بۆ دروســتكردنی 
خانوو، ئەوەی وایكردووە خەڵكی هەرێمی كوردستان 
كەمتر خشــت لە دروســتكردنی خانــوو بەكاربهێنن 
ئەوەیە کە تێچووەکــەی زۆرترە لەچاو بەکارهێنانی 
بلــۆک، زۆریی تیچووەكــەش دەگەڕێتەوە بۆ گرانیی 
نرخی خشــت و كرێی كرێكار و پێویســتیی زیاتری 
بە چیمەنتۆ و كەرەســتەكانی دیكە و تەنانەت كاتی 

زیاتریشی دەوێت بۆ دروستكردن". 
پارێــزگای هەولێر لــەڕووی ژمــارەی كارگەكانی 
خشتی ئۆتۆماتیكی لەسەر ئاستی هەرێمی كوردستان 
لە پلەی یەكەمدایە. 13 كارگەی بەرهەمهێنانی خشت 
مۆڵەتیــان وەرگرتــووە، لــەم ژمارەیــە 7 كارگەیان 

دامەزراون و 4 كارگەیان ئێستا لەكاردان.
تەیب كــەژۆ عەلــی، بەڕێوەبەری گەشــەپێدانی 
پیشەسازیی هەولێر، دەڵێت: "پێشتر نەوتی رەشمان 
بەنرخی پاڵپشت بۆ كارگەكان دابین دەكرد و نرخی 
كارەبــاش هەرزانتــر بوو، بۆیە ســەرجەم كارگەكان 
لەكاردابوون و بەرهەمێكی باشیان هەبوو، بەڵام دوای 
دروســتبوونی قەیرانی دارایی ئەو پاڵپشتییە نەما و 
نرخی كارەباش زیاد كرا، حكومەتی عێراقیش خاڵی 
گومرگــی لەنێوان شــارەكانی عێراق و كوردســتان 
دانــا و لەكاتــی ناردنــی بەرهەمەكانیان بــۆ عێراق 
گومرگــی وەردەگرت، هەموو ئەمانە وایكرد، بەشــی 
زۆری کارگــەکان دابخرێــن ، ئێســتا بەهۆی نەمانی 
خاڵــە گومرگییەكان جارێكی دیكە چەند كارگەیەك 

دەستبەكار بوونەتەوە".

تەیــب كــەژۆ دەڵێــت: "چەندیــن جــار داوای 
گەڕانەوەی ئەو پاڵپشتییەمان كردووە، بەڵام تائێستا 

هیچ ئەنجامێکی نەبووە ".
ئەندازیار مســتەفا زوبێر، بەڕێوەبەری هونەری و 
سەرپەرشتیاری كارگەكان لە بەڕێوەبەرایەتی گشتیی 
گەشــەپێدانی پیشەســازی لە وەزارەتی بازرگانی و 
پیشەسازی، دەڵێت: "بەپێی توێژینەوە و پشكنینە 
تاقیگەییەكان، خاكی هەرێمی كوردستان بەگشتی و 
هەولێــر بەتایبەتی یەكێك لە خاكە هەرە نایابەكانە 
بۆ دروستكردنی خشتی سوور، كوالیتی خشتەكەی 

یەكجار بەرزە".
ئەو دەڵێت: " بەپێی یاســای ژمارە 20ی ســاڵی 
1998 كــە مــاوەی چەنــد مانگێکە لە كوردســتان 
كەوتووەتــە بــواری جێبەجێكــردن، هەر كەســێك 
بیەوێــت كارگــە دابمەزرێنێ بۆ ماوەی 10 ســاڵ لە 
باجی دەرامەت و رەســمی گومرگی بۆ هاوردەكردنی 
ئامێر دەبەخشــرێ، ئەو كارگانەش کە دامەزراون 5 
ساڵ لە باج و رەسمی گومرگی دەبەخشرێن، ئەگەر 
بیانەوێــت ئامێری نــوێ بۆ پێشــكەوتنی كارگەکە 

بهێنن".

رەوا عەبدوڵڵا
رووداو - هەولێر

بەپێــی ئامــاری بەڕێوەبەرایەتــی گشــتیی 
بازرگانــی، لە پێنج ســاڵی رابــردوودا بازرگانان 
زیاتــر لــە 500 هــەزار ئۆتۆمبێلیــان هــاوردە 
كردووە، بەهۆی باشبوونی باری ئابووری هەرێمی 
كوردستان و بڕیاری راگرتنی هاوردەی ئۆتۆمبێلی 
لێــدراو و ژێرئاوكەوتــووش، ئەمســاڵ فرۆشــی 

ئۆتۆمبێلی نوێ 20% زیادی كردووە.
گشــتی  بەڕێوەبەرایەتــی  ئامــاری  بەپێــی 
بازرگانــی، لــە مــاوەی پێنج ســاڵ و هەشــت 
مانگی رابــردوودا بازرگانان 520 هــەزار و 682 
ئۆتۆمبێلیــان لەڕێگــەی خاڵە ســنوورییەكانی 
ئیبراهیــم خەلیل ، حاجی ئۆمەران، باشــماخ و 

پەروێزخانەوە هاوردە كردووە.
بەپێی ئامارەكە، زۆرترین ئۆتۆمبێل لە ساڵی 
2018 هاوردەكــراوە كــە 143.087 ئۆتۆمبێــل 
بووە، كەمترینیش لە ساڵی 2016 هاوردەكراوە 

كە 35.043 ئۆتۆمبێل بووە.
نەوزاد ئەدهەم ، بەڕێوەبەری گشتیی بازرگانی 
لــە وەزارەتی بازرگانی و پیشەســازی ، دەڵێت: 

" دوای ســەرهەڵدانی قەیرانی دارایی و شــەڕی 
داعش، بەهۆی ناسەقامگیریی بارودۆخی ئابووری 
و سیاســی ، هاوردەكردنی ئۆتۆمبێل تا ســاڵی 
2016 كەمێك سست بوو، بەڵام بەهۆی جیاوازیی 
رەســمی گومــرگ و نرخــی تابلۆی كوردســتان 
بــەراورد بە شــارەكانی عێــراق، جارێكی دیكە 
ئــەم بازرگانییە جوڵــەی تێكــەوت، بەجۆرێك 
هاوردەكردنی ئۆتۆمبێل لە ساڵی 2017 و 2018 
بەراود بە ســاڵی 2015 و 2016 بەرێژەی %60 
زیــادی كــردووە، بەشــێك لــەو ئۆتۆمبێلانەش 
بــە بازرگانانی عێــراق فرۆشــراون و هەناردەی 

شارەكانی عێراق كراون".
بەهۆی یەكخســتنی پێناسی گومرگی كە لە 
مانگی شــوبات جێبەجێكرا و بریــاری راگرتنی 
هــاوردەی ئۆتۆمبێلــی لێــدراو و ژێرئاوكەوتــوو 
لەلایــەن وەزارەتی ناوخۆ كە لە مانگی تەممووز 
خرایــە بــواری جێبەجێكردن، پێشــبینی دەكرا 
هاوردەی ئۆتۆمبێل ئەمســاڵ پاشەكشێ بكات ، 
بەڵام بەپێی ئامارەكە لە هەشت مانگی یەكەمی 
ئەمســاڵدا بەراورد بە هەشــت مانگــی یەكەمی 
ساڵی رابردوو هاوردەكردنی ئۆتۆمبێل بە رێژەی 

22.4% زیادی كردووە.

نەوزاد ئەدهەم ، دەڵێت: "بەهۆی بریارەكەی 
وەزارەتــی ناوخــۆ هاوردەكردنــی ئۆتۆمبێل لە 
هــەردوو مانگی تەممووز و ئاب بەراورد بەهەمان 
دوو مانگی ساڵی رابردوو 22.8% كەمی كردووە، 
بەڵام بە تێكڕا هاوردەكردنی ئۆتۆمبێل لە هەشت 
مانگــی رابــردووی ئەمســاڵ بەراورد بە ســاڵی 
رابــردوو زیادی كردووە، هۆكاری بەشــێكی ئەم 
زیادبوونە بۆ ئەوەیە كە بەر لە بڕیارەكە بازرگانان 

ژمارەیەكی زۆر ئۆتۆمبێلیان هاوردە كرد".
نەوزاد ئەدهەم، گوتی: " بریارەكەی وەزارەتی 
ناوخــۆ و یەكخســتنی پێناســی گومرگــی لــە 
داهاتــوودا كاریگەریی خراپی لەســەر جووڵەی 
بازرگانیــی ئۆتۆمبێل دەبێت، چونكە بەشــێك 
لــەو جووڵــە بازرگانییــە بۆ جیاوازیی رەســمی 
گومرگی دەگەڕایەوە كە پێشتر هەبوو، بەشێكی 
دیكــەش بــۆ هاوردەكردنی ئۆتۆمبێلی دەســتی 
دوو دەگەڕایــەوە، ئەویــش بەهــۆی بڕیارەكەی 
وەزارەتی ناوخۆ رێگە بــە هاوردەكردنی نادرێت 
، بۆیە پێشــبینی دەكەین لە داهاتوودا جووڵەی 
بازرگانیــی ئۆتۆمبێــل لــە هەرێمی كوردســتان 

کەمبێتەوە".
هەر لەوبارەوە چۆمان عوسمان، بەڕێوەبەری 

فرۆشــتن لــە كۆمپانیــای ســاز بــۆ بازرگانیی 
ئۆتۆمبێلــی تۆیۆتا، دەڵێت: "ئەمســاڵ هەر لە 
ســەرەتای ساڵەوە فرۆشــی ئۆتۆمبێلەكانمان چ 
بەشێوەی تاك و چ بەشێوەی كۆ بۆ كۆمپانیاكان 
و حكومــەت جووڵەیەكی پێوە دیــار بوو، بۆیە 
گەشبینین بە زیادبوونی فرۆش، بەپێی داتاكانیش 
لە 9 مانگی رابردوودا فرۆشــی ئۆتۆمبێلەكانمان 
بەراورد بە 9 مانگی ســاڵی رابردوو لە عێراق بە 
رێژەی 20% و لە هەرێمی كوردســتان بە رێژەی 

15% زیادی كردووە".                
چۆمــان عوســمان دەڵێــت: "زیادبوونەكــە 
بەشێكی بۆ باشبوونی باری ئابووری و بەشێكیشی 
بۆ بڕیاری راگرتنی هاوردەی ئۆتۆمبێلی دەستی 

دووی لێدراو دەگەڕێتەوە".
زۆربەی كۆمپانیاكانی بەرهەمهێنانی ئۆتۆمبێل 
بۆ راكێشانی سەرنجی كڕیار و فرۆشی زیاتر بەر لە 
كۆتایی ساڵ چەند مۆدێلێكی ساڵی نوێ دەخەنە 
بــازاڕ، كۆمپانیــای تۆیۆتا ئێســتا دوو مۆدێلی 
تازە و كۆمپانیای كیا شــەش مۆدێل و هۆنداش 
ژمارەیــەك مۆدێلــی تــازەی خســتووەتە بازاڕ، 
كۆمپانیاكانــی دیكەش بەهەمان شــێوە مۆدیلی 
نوێیــان خســتووەتە بازاڕ، ئــەم ئۆتۆمبێلانەش 
بەشــێكیان گەیشــتووتەنە بازاڕەكانــی هەرێمی 

كوردستان فرۆشیشیان باشە.
 دەریــا وریــا، بەڕێوەبــەری فرۆشــتن لــە 
كۆمپانیــای نیــم بــۆ بازرگانیــی ئۆتۆمبێل كە 
بریكاری ســەرەكی كۆمپانیای كیا مۆتۆرسە لە 
هەرێمی كوردســتان، دەڵێــت: " كۆمیانیای كیا 
ئۆتۆمبێلی زۆرە، بەڵام ئێمە بۆ بازاڕی كوردستان 
13 جۆر هاوردە دەكەین، ئەمســاڵ ســێ جۆری 

نوێمان زیاد كردووە".
فرۆشــەوە  زیادبوونــی  بــارەی  لــە  دەریــا 
دەڵێت: "ئەمســاڵ فرۆشمان لە ســاڵی رابردوو 
باشــترە، بەتایبــەت لــە دوو مانگی رابــردوودا 
بەهۆی بریارەكــەی وەزارەتی ناوخۆ كە تایبەت 
بوو بــە راگرتنی هــاوردەی ئۆتۆمبێلی لێدراو و 
بڕاوە، فرۆشــمان نزیكــەی 30% زیادی كردووە، 
بەشــێوەیەكی گشتی فرۆشــی ئۆتۆمبێلی تازە 
بــە هەموو جۆرەكانی بەراورد بە ســاڵی رابردوو 

نزیكەی 20% زیادی كردووە".
گشــتی  بەرێوەبەرایەتــی  ئامــاری  بەپێــی 
هاتوچــۆی هەرێمــی کوردســتان، تاوەكو 31ی 
تەممــووزی ئەمســاڵ ملیۆنێــک و 683 هــەزار 
ئۆتۆمبیــل لە هەرێمی كوردســتان تۆماركراون، 
ســاڵ بەســاڵیش ژمارەكــە زیاتــر دەبێــت، بۆ 
نموونە لە 7 مانگی رابردووی ئەمساڵدا 94.339 
ئۆتۆمبێل تۆماركراون، بەراورد بە هەمان ماوە لە 

ساڵی رابردوودا، 36.4% زیادی كردووە.

رۆژانە ملیۆنێك و 200 هەزار خشت 
لە کوردستانەوە هەناردە دەكرێ

لە پێنج ساڵی رابردوودا زیاتر لە 
نیو ملیۆن ئۆتۆمبێل هێنراوەتە كوردستان

11 كارگەی 
پێشكەوتووی 
بەرهەمهێنانی خشتی 
سوور لە هەرێمی 
كوردستان هەن

فرۆشی ئۆتۆمبێلی تازە 20 % زیادی كردووە

ژمارەی هاوردەكردنی ئۆتۆمبیل لە پێنج ساڵ و هەشت مانگی رابردوودا

ساڵ

ژمارەی ئۆتۆمبیل

كۆی گشتی

2014

88.853

520.682

54.62635.04383.980143.087115.093

20152016201720182019

 )فۆتۆ: رووداو(

بەراوردی هاوردەكردنی ئۆتۆمبیل لە 8 مانگی یەكەمی 2018 - 2019 

كانوونی دووەم
شوبات

ئازار
نیسان

ئایار
حوزەیران

تەمموز
ئاب

كۆی گشتی

8.827
8.240
10.390
11.648
13.635
10.145
13.109
13.345
89.339

17.411
16.094
11.040
16.924
18.909
14.268

8.836
11.611

115.093

% 49.6
% 49
% 5.9

31.2%
28%
29%

% 32.6 -
% 13 -
% 22.4

رێژەی سەدیمانگ ژ/ ئۆتۆمبیل  
2018/ 8

ژ/ ئۆتۆمبیل
2019/ 8 

لــە مــاوەی 4 رۆژدا 15 هەزار ئەکادیمیســت و 
شــارەزا و 70 وەزیر و بەرپرســی حکومی لە 150 
وڵاتی جیهانەوە دوایین گۆڕانکارییەکانی کەرتی وزەی 
جیهانیان لە شــاری ئەبوزەبی لە میانەی 24 ەمین 
کونگرەی جیهانیی وزە تاوتوێ کرد. تیمیكی تۆڕی 
میدیایــی رووداو رووماڵــی ئــەم رووداوە گەورەیەی 
کــرد. لە 10 ســاڵی رابــردوودا بەهۆی کارەســاتە 
سرووشــتییەکان و دیــاردەی گەرمبوونــی زەوی و 
گۆڕانی کەشوهەوا نیگەرانییەکان زۆربوون سەبارەت 
بەوەی کە چۆن رێگری بکرێت لە تێکچوونی زیاتری 
کەشــوهەوا و کۆنترۆڵکردنــی کاریگەرییەکانی ئەو 

دیاردەیە لەسەر ژیانی مرۆڤ.
بۆ دابینکردنی وزە و بەدیاریکراوی وزەی کارەبا 
زیاتر لە سەدەیەکە مرۆڤ پشتی بە سەرچاوەکانی 
وەک خەڵووز و نەوت و گازی سرووشتی بەستووە کە 
بە هۆکاری ســەرەکی پیسکردن و گۆڕانکارییەکانی 
کەشوهەوا ئەژمار دەکرێن. کاریگەری بەکارهێنانی 
ئەو جۆرە سووتەمەنییانە کە بە سووتەمەنی فۆسیل 
ناســراون لەســەر ژینگە، هێنــدە بەرفراوانە کە لە 
کۆنگرەی جیهانیی وزەی ئەمساڵ بانگەواز بۆ کەمتر 

بەکارهێنان و کۆنترۆڵکردنیان کرا. 
بەپێی لێکۆڵینەوە زانســتییەکان، بەکارهێنانی 
ســووتەمەنی فۆســیل بــۆ بەرهەمهێنانــی کارەبا، 
سەرچاوەی ســەرەکی درووســتکردنی گازی دوانە 
ئۆکســیدی کاربۆنــە کــە بــە هــۆکاری ســەرەکی 
گۆڕانکارییەکانــی کەشــوهەوا و گەرمبوونی زەوی 
ناســراوە. دوانە ئۆکسیدی کاربۆن بەشی سەرەکی 

گازە زیانبەخشەکان پێکدەهێنێت.
رێککەوتنی پاریس

لایەنــی  و  وڵات   196 دا،   2015 ســاڵی  لــە 
نێودەوڵەتــی لە پاریس رێککەوتنێکیــان واژۆ کرد 

بــۆ ئــەوەی ئــەو وڵاتانــە هەوڵی جددی بــدەن بۆ 
کۆنترۆڵردنــی ئەو گازە زیانبەخشــانەی کە ســات 
بــە ســات و رۆژ بــە رۆژ دەکرێتــە بەرگەهــەواوە، 
بەئامانجی ئەوەی پلەی گەرمیی زەوی زیاتر نەبێت 
لە 2 پلەی سیلیســی کە زانایــان پێیانوایە ئەگەر 
ئــەوە رووبدات مەترســی گــەورەی لێدەکەوێتەوە، 
ســەهۆڵەکان لــە جەمســەری باکــوور و باشــوور 
دەتوێنــەوە و ئاســتی ئاوی ئۆقیانووســەکان بەرز 
دەبێتەوە و بەشێک لە شارەکان دەکەونە ژێرئاوەوە 
و ســەدان زیانی دیکەی لێدەکەوێتەوە. پارادۆکسی 
ســەرەکی ناو رێککەوتنی پاریس ئەوەیە کە وڵاتان 
پێویستیان بە بەرهەمهێنانی کارەبا هەیە، تەنانەت 
پێویستییەکانیان بە کارەبا لەبەر زیادبوونی ژمارەی 
دانیشــتووان و گەشەسەندنی زیاتری ئابووری ساڵ 
لە دوای ســاڵ زیاتر دەبێت. کەواتە چۆن کاربکەن 
بــۆ کەمکردنــەوەی بــڕی گازە زیانبەخشــەکان لە 
کاتێکــدا درووســتبوونی ئــەم گازە زیانبەخشــانە 
هاوتەریبە لەگەڵ گەشــەی پیشەسازی و ئابووری. 
وەڵامەکەی بەکارهێنانی سەرچاوەی وزەی پاکترە. 
گۆڕینی سەرچاوەکانی وزە بۆ ئەو سەرچاوانەی کە 
ژینگــە پیس ناکەن یان کەمتر ژینگە پیس دەکەن 
لێکەوتەیەکــی رێککەوتنــی ژینگەیی پاریســە کە 
ئەنجوومەنــی وزەی جیهان بە "شۆرشــە گەورەکە" 

ناوزەدی کردووە. 
شۆڕشی گەورەی وزە

بەکارهێنانــی ســووتەمەنی فۆســیل )خەڵووز 
و نــەوت و گاز( بەڕێــژەی 78% هۆکاری ســەرەکی 
گەرمبوونــی زەویــن. ســاڵ لە دوای ســاڵیش ئەم 
رێژەیــە بەهــۆی بەکارهێنانــی زیاتری ئــەو جۆرە 
سووتەمەنییانە زیاد دەبێت. گۆڕینی سەرچاوەکانی 
سووتەمەنی فۆسیل هێندە ئاسان نییە. گۆڕانکاری 
لە سیســتمی ئێستای وزەی جیهان گۆڕانکارییەکی 
گــەورە لە هەموو بوارەکانی ژیاندا درووســتدەکات، 
چونکــە هەمــوو لایەنێکــی ژیانــی جیهانــی نوێ 
بەندە بە وزەوە. لەبەر ئەوە شــارەزایانی ســەر بە 
ئەنجوومەنــی وزەی جیهــان ئەم ســەردەمەیان بە 
گۆڕانــە گەورەکە ناوزەد کــردووە و دەلێن تاوەکوو 
ســاڵی 2040 قوناخێکــی گــەورەی راگــوزەر لــە 
سەرچاوەکانی سووتەمەنی فۆسیلەوە بۆ سەرچاوەی 
پاکتر دەســتپێدەکات. گەورەترین تەحەدداش لەم 
سەردەمەدا ئەوەیە چۆن ژێرخانی وزەی ئێستا کە بۆ 

سووتەمەنییە فۆسیلییەکان دیزاین کراوە، بگۆڕدرێت 
بۆ ســەرچاوەی ســووتەمەنی نوێ. ئەمــە دەبێتە 
ئەرکێکی گەورە لە سەرشــانی پیشەســازییەکان و 
کۆمپانیا گەورەکانی بەرهەمهێنەری وزە کە دەبێت 
خۆیــان بــۆ ســەردەمی ڕاگــوزەر ئامــادە بکەن و 

ئاراستەی وەبەرهێنانەکانیان بگۆڕن.

وزە نوێبووەوەکان
ســەرچاوەکانی وزەی بــەدەر لە ســووتەمەنیی 
فۆســیل وەک وزەی با و وزەی خۆر و شەپۆلەکانی 
دەریــا و ســووتەمەنییە ســەوزەکانی دیکــە وەک 
ســووتەمەنی هایدرۆجینــی بە وزە نوێبــووەوەکان 
دەناســرێن. تاوەکوو چەند ساڵ لەمەوبەر تێچووی 
بەرهەمهێنانــی کارەبــا لەم جۆرە ســووتەمەنییانە 
چەندیــن هێنــدەی ســووتەمەنیە فۆســیلییەکان 
بــوو، بــەڵام بە یارمەتــی تەکنۆلۆجیــا و داهێنانە 
بەردەوامەکان لەم بوارەدا، ئێستا دابینکردنی کارەبا 

لەرێگــەی وزە نوێبووەوەکان توانای رکابەری هەیە 
لەگەڵ سەرچاوەکانی فۆسیل. بۆ نموونە لە ئەمریکا، 
بەپێی نوێترین لێکۆڵینەوەکان 75% ی ئەو کارەبایە 
کە لە رێگەی ســووتاندنی خەڵووزەوە بەرهەمدێت، 
ئێستا تێچووەکەی زیاترە لە تێچووی بەرهەمهێنانی 
کارەبا لە رێگەی سەرچاوە نوێبووەوەکانەوە. لەبەر 

ئەوە هیوایەکی گەورە هەیە کە بەکارهێنانی خەڵووز 
نــە تەنیــا لە ئەمریــکا، بەڵکو لــە وڵاتانی دیکەی 
جیهانیــش کۆتایی بێــت و جێگەی خــۆی بە وزە 

نوێیەکان بدات.
بەپێی ئــەو راپۆرتە زانســتییانە، بەکارهێنانی 
وزە نوێبــووەوەکان چیدیکــە بەتەنیــا کارێک نییە 
بــە ئاراســتەی ژینگەپارێــزی، بەڵکــو کارێکــی 
بازرگانییە و قازانجداریشــە. پێشبینی دەکرێت لە 
ســاڵی 2020 دا تێچــووی بەرهەمهێنانی کارەبا لە 
رێگەی سەرچاوە نوێیەکانەوە زیاتر دابەزێت. ئێستا 
تێچووی بەرهەمهێنانی یەک کیلۆوات کارەبا لە هەر 

کاژێرێکدا لەرێگەی سووتاندنی بەرهەمە نەوتییەکان 
و سووتەمەنی فۆسیل لە نێوان 0.05 دۆلار تاوەکو 
0.17 دۆلارە. بەڵام بەپێی دوایین خەمڵاندنەکان لە 
2020 دا تێچــووی بەرهەمهێنانی کارەبا لە رێگەی 
ســەرچاوە نوێیەکانــەوە 0.03 دۆلار تاوەکو 0.10 

دۆلار دەبێت.
 کێشــەیەکی دیکەی وزە نوێبووەوەکان ئەوەیە 
کــە قەبــارەی بەرهەمهێنانی کارەبــا لەرێگەی ئەو 
سەرچاوانە بەپێی وەرز و کاتەکانی ساڵ دەگۆڕێت 
و بەوپێیــەش گواســتنەوە و دابەشــکردنی کارەبا 
هێندە ئاسان نییە. بەڵام دیسان داهێنانی کۆمپانیا 
پیشەســازییەکان لەم بــوارەدا بوونەتــە هۆکار بۆ 
ئــەوەی بتوانرێــت لەو کاتانــەی کە کارەبــای زۆر 
بەرهەمدێت، وزە پاشەکەوت بکرێت بۆ ئەو کاتانەی 
کــە کارەبــا کەمتر بەرهەمدێت و لەم نێوەندەشــدا 
کۆمپانیاکانی وەک سیمێنس و جێنراڵ ئەلێکتریک 
پێشەنگن کە توانیویانە بە تێکەڵکردنی وزەی پاک 
لەگەڵ وزەی ئاسایی و فۆسیل، وزەیەکی خاوێنتر و 

جێگیرتر بگوازنەوە بۆ بەکارهێنەران.
گرینگیی گازی سرووشتی

گازی سرووشتی کە خۆی یەکێکە لە چەشنەکانی 
سووتەمەنی فۆسیل، بەراورد بە خەڵووز و نەوت لە 
رووی ژینگەییــەوە جێگەی بایەخە، چونکە کەمتر 
ژینگە پیس دەکات. بەکارهێنانی گازی سرووشتی 
لە وێســتگەکانی کارەبــا بەراورد بــە بەکارهێنانی 
گازوایــل بەڕێژەی 20% گازی زیانبەخشــی کەمتر 
درووســتدەکات و بەراورد بــە خەڵووزیش بەڕێژەی 
50%. ئەمــە ئەو گرینگییەیە کە گازی سرووشــتی 
هەیەتــی. بەپێــی ئەنجوومەنی جیهانیــی وزە، لە 
قۆناغی ڕاگوزەردا دەبێت گازی سرووشــتی شوێنی 
خەڵــووز و بەرهەمە نەوتییەکانــی وەک گازوایل و 
نەوتــی رەش بگرێتــەوە. لێرەدایە کــە لە قۆناغی 
ڕاگــوزەری وزە، هەرێمــی کوردســتان پێگەیەکــی 
گرینگــی دەبێــت بەو پێیــەی کــە دەوڵەمەندە بە 
گازی سرووشــتی و جگە لە دابینکردنی خواســتی 
ناوخۆ بۆ وزەی کارەبا و پیشەسازییەکان، دەتوانێت 

یارمەتیدەر بێت بۆ وڵاتانی دیکەش.
رۆڵی تەکنۆلۆجیا

دەســتیپێکردووە.  وزە  ڕاگــوزەری  قۆناغــی 
چیــدی نــەوت و گاز و خەڵــووز بەتەنیا ئەو ماددە 
بەنــرخ و ســتراتژییە نیــن کە وڵاتــان کارەبای لێ 
بەرهەمدەهێنــن. بەڵکو ئێســتا دەتوانــن لەرێگەی 
کەڵکوەرگرتن لە با و هەتاو و شــەپۆلەکانی دەریا 
و رووبار و ئەقیانووســەکان و چەندین سەرچاوەی 
دیکە کە تەواو نابن و ســنوورداریش نین، بەشێکی 

بەرچاو لە کارەبای پێویستی خۆیان بەرهەمبهێنن. 
ئەم گۆڕانکارییە خێرایە بەهۆی ئەوە ســەریهەڵداوە 
کە پیشەسازی و تەکنۆلۆجیا بەرهەمهێنانی کارەبای 
لەڕێی ســەرچاوە نوێیەکان هەرزانتــر کردووە و لە 
داهاتوویەکی زۆر نزیکیشدا تێچووەکانیان تەنانەت 
کەمتریــش دەبــن لــە ســەرچاوەکانی ئێســتای 
بەرهەمهێنانــی کارەبا. کۆمپانیا گەورەکانی جیهان 
هەر لە ئێســتاوە وەبەرهێنانــی زەبەلاحیان لە وزە 
نوێبووەوەکان کردووە. تەنانەت ئەو بانک و سندووقە 
گەورانەی کە پێشتر لە نەوت و گازدا وەبەرهێنانی 
گەورەیان دەکرد، ئێســتا روویان لــە وەبەرهێنانی 
گــەورە کــردووە لــە ســەرچاوە نوێبــووەوەکان. 
بەرێوەچوونی کۆنگــرەی جیهانیی وزە لە وڵاتێکی 
نەوتیــی وەک ئیمــارات کــە رۆژانە لە ســەرووی 2 
ملیۆن بەرمیل نەوت بەرهەمدەهێنێت، بەو واتایەیە 
کــە وڵاتــە نەوتییەکانیــش دەبێت خۆیــان بۆ ئەم 
راســتییە ئامــادە بکەن. هەر لەبــەر ئەویە زۆربەی 
وڵاتانــی دەوڵەمەند بە نەوتــی کەنداو وەبەرهێنانی 
گەورەیــان لــەم بــوارەدا کردووە و ئێســتا لەڕووی 
گەورەیی پــرۆژەکان و قەبارەی وەبەرهێنانەکان لە 
وزە نوێبووەوەکان لە جیهاندا پێشــەنگن. هەرێمی 
کوردستانیش دەبێت جددیتر لەم بابەتە بڕوانێت و 
ســەرچاوەکانی دابینکردنی وزەی خۆی هەمەڕەنگ 
بــکات. وەک چــۆن کریســتۆ بۆنیــۆ، بەڕێوەبەری 
جێبەجێکاری کۆمپانیای کیواتی فینلاندی بە ئێمەی 
گوت، هەرێمی کوردســتان هەتــاوی باش و چیای 
بەرزی هەیە و دەتوانێت بەباشــی ســوود لە وزەی 
خــۆر و بــا وەربگرێت بە مەرجێــک پلانێکی باش 
بۆ ئەو مەبەســتە ئامادە بکات و ئــاگاداری دوایین 

گۆڕانکارییەکان لەم بوارە بێت.

عومەر ئەحمەد

رووداو: ئێستا دۆخی پەیوەندیی نێوان حکومەتی 
هەرێمی کوردستان و حکومەتی فیدراڵی چۆنە؟ 

ســامر غەزبان: بە شــێوەیەکی گشتی لە پاش 
هەڵبژاردنــی بەڕێز نێچیرڤان بارزانی )بۆ پۆســتی 
سەرۆکایەتی هەرێمی کوردســتان( پەیوەندییەکان 
بــاش بوونــە، ئەو هاتــە بەغــدا و کۆبوونەوەیەکی 
بەرهەمــداری لەگەڵ رێــزدار ســەرۆکوەزیران عادل 
عەبدولمەهــدی هەبــوو. کۆبوونەوەیەکــی دیکەش 
دوای دەستنیشانکردنی بەڕێز مەسروور بارزانی )بۆ 
پۆستی سەرۆکایەتی ئەنجوومەنی وەزیران( کرا. من 
بەشداری هەردوو کۆبوونەوەکە بووم. هەردوو لایەن 
کۆک بوون لەسەر ئەوەی ئێمە وڵاتێکی یەکگرتووی 
خاوەن ســەروەرین و هەردوو لایــەن دەبێ پێکەوە 
کار بکــەن. هەروەهــا کۆک بووین لەســەر ئەوەی 
پرســەکانی وەک مووچــە و نەوت و غــاز دەبێ بە 
شێوەیەکی دۆستانە لە نێوان هەردوولادا چارەسەر 
بکرێــن. هــەردوو لایەن کۆک بوون لەســەر ئەوەی 

دەستوور مەرجەعە. 
دوای ئــەوە کۆبوونەوەیەکیــش لــە هەولێر کرا. 
من سەرۆکایەتی شــاندەکەم دەکرد و لەگەڵ بەڕێز 
مەســروور بارزانی کۆبووینــەوە و دواتریش لەگەڵ 
ســەرۆکی هەرێمی کوردســتان کۆبوونەوەمان کرد. 
بێگومان پەیوەندییەکان باشترن. هەردوولا سوورن 
لەســەر ئەوەی لە رێگــەی دیالۆگەوە کێشــەکانی 
نێوانیان چارەســەر بکەن. ئێمە رێککەوتین لەسەر 
ئــەوەی پەرە بــە دیالۆگ بدەیــن، کۆمەڵێک لیژنە 
پێکبهێنین بۆ ئەوەی بەدواداچوون بۆ پرسی نەوت 
و غاز، دابەشکردنی داهات و پرسی ئاسایش بکەن. 
رووداو: دانوســتاندنەکانی نــەوت و غــاز چۆن 
بەرەوپێش دەچن؟ ئێســتا لە چ قۆناغێکدان؟ ئایا 
ئاستێک لە تێگەیشتن لە نێوان هەردوو حکومەتەکە 

هاتووەتە ئاراوە؟
ســامر غەزبان: جارێ حەز دەکەم ئەوە بڵێم کە 
کێشــەی زۆر لەســەر چۆنێتی چارەسەرکردنی ئەو 
کێشــانە هەبوون، واتە چۆن لەســەر سیاسەتێکی 
هاوبەش رێکبکەوین؟ چــۆن نەوتی بەرهەمهاتووی 
هەرێمی کوردســتان بخەینە بازاڕەوە؟ رۆڵی سۆمۆ 
چییە و چۆن مامەڵە لەگەڵ داهاتی فرۆشی نەوتی 

هەرێمی کوردستان بکەین؟
ئێمە رێککەوتووین لەسەر ئەوەی کە بە ڕاستی 

دەبــێ لیســتێک لــە بنەما ئامــادە بکەیــن و ئەو 
بنەمایانــە رێنوێنــی ئێمە بن لــە دیالۆگدا. من بەو 
پڕۆسەیە ناڵێم دانوستاندن، چونکە یاسای بودجەی 
فیدراڵی 2019 زۆر روونە و ماف و بەرپرســیارێتی 
تێدایە. ئێســتا ئێمە لە حکومەتی فیدراڵ مووچەی 
هەموو فەرمانبەرانی هەرێمی کوردســتان دەدەین، 
وەک چۆن مووچەی پێشــمەرگەش لە چوارچێوەی 
بودجەی وەزارەتی بەرگریدایە. بەڵام یاساکە زۆر بە 
روونی باسی ئەوەش دەکات کە حکومەتی هەرێمی 
کوردســتان دەبــێ پابەنــد بێ بــەوەی 250 هەزار 
بەرمیل لە نەوتی بەرهەمهاتوو رادەستی حکومەتی 

فیــدراڵ بــکات، بــۆ ئــەوەی ســۆمۆ، کۆمپانیــای 
بازاڕدۆزی نەوتی حکومەتی فیدراڵ، بتوانێ لە بازاڕە 
نێودەوڵەتییەکان بیفرۆشی و پارەکەی بگەڕێنرێتەوە 
بــۆ خەزێنەی حکومەتی فیــدراڵ. بەداخەوە، ئەمە 

هەتا ئێستا نەکراوە. 
بێگومــان نیگەرانــی و ناکۆکــی زۆر هەیــە، بە 
تایبەتــی لەناو لیژنە تایبەتــەکان و پەرلەمانتارانی 
بەغدا، لــەوەی کە حکومەتی هەرێمی کوردســتان 
پابەنــد نییــە بە یاســاکەوە و رێــزی لێناگرێ، لە 
کاتێکــدا هەمــوو پەرلەمان یاســاکەیان پەســەند 
کردووە و کۆک بوون لەسەری، کوتلە کوردییەکانی 
پەرلەمان دەنگیان بۆ داوە. ئێســتا هەردوولا کاغەز 
ئاڵوگۆڕ دەکەن، هیوادارم کێشەکان لە کۆبوونەوەی 
رۆژانی داهاتوودا چارەســەر ببن و هەردوولا رێز لە 
جێبەجێکردنی یاســای بودجــەی فیدراڵی بگرین، 
ئەگینا کێشەی گەورەمان لە یاسای بودجەی ساڵی 

2020دا تووش دەبێ. 
رووداو: چەندی پێدەچێ هەتا دانوســتاندنەکان 
لەگــەڵ حکومەتی هەرێمی کوردســتان بەرهەمیان 
دەبێ و دەگەنە رێککەوتن؟ پێتوایە پێش تێپەڕاندنی 

بودجەی 2020 ئەو ناکۆکییانە چارەسەر ببن؟ 
سامر غەزبان: بە بۆچوونی من لە بەرژەوەندیی 
حکومەتی هەرێمی کوردســتانە بە خێرایی هەنگاو 
بەرەو پێشەوە بنێ، نابێ کات بەفیڕۆ بدەین. ئێستا 
لە ئەیلوولین و حەوت مانگ بەســەر پەسەندکردنی 
یاســای بودجەدا تێپەڕیوە. ئیســتا گفتوگۆی ورد 
لەبارەی یاســای بودجــەی 2020 لە ناو حکومەتی 
فیدراڵ دەکرێ. نابێ بە ئیسراحەتی خۆمان مامەڵە 
بکەین، دەبوو ئێســتا باسی کارکردنی پێکەوەیی و 
جێبەجێکردنی یاســای بودجەی فیدراڵی بکەین و 
لەسەر ئەو بنەمایانە رێکبکەوین کە بۆ ساڵی 2020 

رێنوێنی هەردوولامان دەکەن. 
رووداو: حکومەتی عێراق هیچ پلانێکی هەیە بۆ 
بەرزکردنەوەی ئاســتی هەنــاردەی خۆی لە رێگەی 
بۆڕیی نێوان کوردستان و بەندەری جەیهان؟ ئێستا 
چەنــدە نەوت لە رێگەی بۆڕیــی جەیهانەوە روانەی 

بازاڕەکان دەکرێ؟ 
سامر غەزبان: ئێستا رۆژانە نزیکەی 100 هەزار 
بەرمیل هەناردە دەکەین. حاڵی حازر پلانمان نییە 
بۆ بەرزکردنەوەی ئاستی هەناردە. هۆکارەکەشی بۆ 
ســنووری توانای بەرهەمهێنانــی کۆمپانیای نەوتی 
باکــوور دەگەڕێتەوە. جیا لەمــە، نەوتێکی زۆریش 
لە پاڵاوگەکانی هەرێمی کوردســتان کاریان لەسەر 

دەکــرێ، واتــە پاڵاوگەی کار و پاڵاوگــەی قەیوان. 
ئێمــە رۆژانە نزیکەی 140 بــۆ 150 هەزار بەرمیل 
نــەوت رەوانە دەکەین. رێگەی ســەرەکیی هەناردە 
لــە باشــوورە، کــە توانایەکی زۆریشــی لێیە )بۆ 
بەرهەمهێنان(، لەبەرئەوەی گەورەترین بازاڕی نەوتی 
عێراق بازاڕەکانی باشووری رۆژهەڵاتی ئاسیان، نەک 
بازاڕەکانــی یەکێتیی ئەوروپــا و ئەمریکا. بۆیە بۆ 

ساڵی داهاتووش لەو ئاستەدا دەیهێڵینەوە. 
لــە هەمانکاتــدا ئێمە لە پڕۆســەی ڕاکێشــانی 
بۆڕییەکی نوێداین لە کەرکووکەوە بۆ پیشــخابوور، 
تاوەکو شوێنی بۆڕییە کۆنەکە بگرێتەوە کە لە لایەن 
تیرۆریستانی داعشەوە زیانی گەورەی پێگەیشتووە. 
هــەر کاتێک ئەو بۆڕییەمان هەبوو و پەیوەندییەکی 
زۆرترمان لەگەڵ تۆڕەکانی باشــووریش دروستکرد، 
ئەوە لە داهاتوودا دەتوانین زیاتر لەو ئاستەی ئێستا 

هەناردە بکەین. 
رووداو: لە 2014، وەزیری نەوتی عێراق )بەهۆی 
فرۆشــتنی ســەربەخۆی نەوتەوە( ســكاڵایەکی لە 
دژی حکومەتــی هەرێمی کوردســتان بەرزکردەوە. 

بۆچوونی تۆ لەبارەی ئەو کەیســەوە چییە و چۆن 
دەبێ چارە بکرێ؟

ســامر غەزبان: ئەو سکاڵایە لە دادگای فیدراڵە 
و بێگومان ماوەیەکی زۆریشە لەوێیە. بێگومان ئێمە 
گوشار ناکەین. بەڵام لە هەمانکاتدا دەمانەوێ لەبەر 
بەرژەوەندیی هەموو خەڵکی عێراق ئەو کێشــانە بە 

شێوەیەکی دۆستانە چارەسەر بکرێن و رێککەوتنێکی 
تەندروست و درێژماوەمان هەبێ کە بە وردەکارییەوە 

دەریبخات سیاسەتێکی هاوبەشمان هەیە. 
ئێمە ئێستا کێشەمان لەگەڵ ئۆپێک بۆ دروست 
بووە، چونکــە حکومەتی هەرێمی کوردســتان بێ 
هاوئاهەنگــی لەگەڵ حکومەتی فیــدراڵ بڕێکی زۆر 
نەوت بەرهەمدەهێنێ، بێگومان ئەوە مەسەلەیەکی 
جدییــە. رێککەوتنی ئێمە لەگەڵ ئۆپێک بۆ هەموو 
عێراقــە، نەک هەر بــۆ حکومەتی فیدراڵ بە تەنیا. 
بۆیە هەموو ئەوەی لە هەرێمی کوردستاندا بەرهەم 
دەهێنــرێ، بە بەشــێک لە نەوتــی بەرهەمهاتووی 
عێــراق هەژمار دەکــرێ. کەوابێ وەک پێشــتریش 
گوتــم، هەرکاتێک رێککەوتنێکمان کــرد و خاوەن 
سیاســەتێکی هاوبــەش بوویــن بــۆ رێکخســتنی 
بەرهەمهێنــان و هەنــاردەی نــەوت، ئــەوە کێشــە 

هەڵپەسێردراوەکانیش چارەسەر دەبن. 
رووداو: لــە ســاڵی 2014، بەغــدا لــە ژووری 
بازرگانیی نێودەوڵەتیی لە پاریس رێکاری یاســایی 
لــە دژی تورکیــا گرتەبــەر، ئــەوەش دوای ئەوەی 
ئەنقەرە رایگەیاند کە نەوت لە هەرێمی کوردستانەوە 
هەناردەی بازاڕە نێودەوڵەتییەکان دەکات. ئیســتا 

بۆچوونی ئێوە چییە؟ 
ســامر غەزبان: ئێســتا گفتوگۆیەک لــە نێوان 
هــەردوولا هەیە. هیــوادارم بگەینــە رێککەوتنێک. 
گرنگترین خاڵ ئەوەیە کە ئێمە بگەینە رێککەوتنێک 
لە نێوان هەردوو وڵات و هەر کاتێک لایەنێکی سێیەم 
سیستەمەکەی بەکارهێنا، ئەوە دەبێ بە رەزامەندیی 
هــەردوو لایەن بێ. بەڵام ئەوەی لە رابردوودا کراوە 
تاکلایەنە و بێ رەزامەندیی حکومەتی فیدراڵ بووە، 
هەر بۆیە حکومەتی پێشوو سکاڵای تۆمار کردووە و 

حەقیان بووە وابکەن. 

سامر غەزبان، وەزیری نەوتی عێراق، لە 

پەراوێزی کۆنفرانسی نێودەوڵەتیی 

نەوت لە ئەبوزەبی بۆ )رووداو( دوا 

و هۆشداری دا کە یاسای بودجەی 

2020 لە ئانوساتدایە و بەغدا و هەولێر 

کاتێکی کەمیان بەدەستەوە ماوە بۆ 

ئەوەی ناکۆکییەکانیان چارەسەر بکەن. 

غەزبان ئاماژەی بۆ ئەوەش کرد کە 

بۆ بەرزکردنەوەی ئاستی هەناردەی 

نەوتی عێراق لە رێگەی تورکیاوە، 

حکومەتی عێراق پلانی هەیە بۆڕییەک 

لە کەرکووکەوە بۆ پیشاخابوور 

رابکێشێ کە شوێنی بۆڕییەکەی 

پێشووی حکومەتی بەغدا دەگرێتەوە.

سازدانی: عومەر ئەحمەد - ئەبوزەبی

 وەزیری نەوتی عێراق بۆ )رووداو(: 

بەغدا و هەولێر کاتی کەمیان بۆ رێککەوتن 
لەبەردەم ماوە

پەیوەندیمان 
لەگەڵ هەرێمی 
کوردستان باشتر 
بووە

گفتوگۆیەکمان 
لەگەڵ تورکیا هەیە 
و هیوادارم بگەینە 
رێککەوتن

گوشار لە دادگای 
فیدراڵی ناکەین 
بۆ ئەو سکاڵایەی 
لەدژی هەرێمی 
کوردستان 
بەرزکراوەتەوە

سەردەمی راگوزەری وزە بەڕێوەیە
دەبێت هەرێمی کوردستانیش سەرچاوەکانی 

 هەرێمی کوردستان دابینکردنی وزەی خۆی هەمەڕەنگ بکات
هەتاوی باش و 
چیای بەرزی هەیە و 
دەتوانێت بەباشی 
سوود لە وزەی خۆر و 
با وەربگرێت
بەڕێوەبەری جێبەجێکاری 
کۆمپانیای کیواتی فینلاندی

"پەپوولە بەڕوو"
ئازارەکانی سنوور دەگێڕێتەوە

پەسار فایەق
رووداو - هەولێر

"پەپوولــە بــەڕوو" نوێتریــن بەرهەمی 
ئەشکان ئەحمەدی، دەرهێنەری کوردە کە 
کورتەفیلمێکــی 15 خولەکییە و چیرۆکی 
کچێکی نەوجەوانی بێ باوک دەگێڕێتەوە.

بەهــۆی  نەوجەوانــە  کچــە  ئــەم   
لەدەستدانی باوکییەوە رووبەڕووی ژیانێکی 
سەخت دەبێتەوە. ئەشکان ئەحمەدی بە 
)رووداو(ی گــوت کە فیلمەکەی بەرهەمی 
ئەمساڵە و لە رۆژهەڵاتی کوردستانەوە بە 
زمانــی کــوردی بەرهەمهاتووە و بۆ چەند 
ســینەمایی  فێســتیڤاڵێکی 

نێردراوە.
فیلمەکە باس لە کچێکی نەوجەوان دەکات 
کە لە کاتی راوە پەپوولەدا باوکی دەکوژرێت، 
بەهۆی ئەوەی لە ســنوورەوە نزیکن و گومانی 
ئــەوەی لێکــراوە قاچاخچی بێــت. کچەکەی 
پاش لەدەســتدانی باوکی، بەهۆی دابونەریتی 
کۆمەڵگــەوە رووبــەڕووی ژیانێکــی ســەخت 

دەبێتەوە.
ئەشــکان دەڵێت، پەیامی ئــەو لەو فیلمە 
پەردەلادانــە لەســەر چیرۆکی ئەو کەســانەی 
بەبــێ هــۆکار دەکوژرێــن و هــەوڵ دەدرێــت 
تاوانی کوشــتنەکەیان پەردەپــۆش بکرێت و 
کەس لەبارەیەوە نەکۆڵێتــەوە. بەتایبەت لەو 
شوێنانەی کە ناوچەی سنوورین و بەهۆی کاری 
قاچاخ و کۆڵبەری، یان گومانی ئەو کارەوە 

دەکوژرێن.

زۆربەی دەرهێنەرە کوردەکان لە رۆژهەڵاتی 
کوردســتان، بــە زمانــی کــوردی و لەبــارەی 
کــوردەوە فیلم بەرهەمدێنــن، زۆربەی جاریش 
سانسۆر دەخرێتە سەر کار و چالاکییەکانیان.

ئەحمەدی لەوبارەیەوە دەڵێت: "ئێســتاش 
دەرهێنــەرە  بەرهەمــی  لەســەر  سانســۆر 
سینەماییەکان لە ئێران و رۆژهەڵاتی کوردستان 
هەیــە، بۆیە ئــەوان زۆرجــار ناچــار دەبن بە 
ناڕاستەوخۆ باس لە بابەتە سەرەکییەکەی نێو 
فیلمەکەیان بکەن". گوتیشــی، لە ئێران تەنیا 
یەک شــوێن نییە بڕیار لەســەر بەرهەمهێنانی 
فیلــم بــدات، بەڵکو چەند شــوێنێک هەن کە 
بڕیار لەسەر ئەوە دەدەن و بەپێی ئەو شوێنانە 
بڕیــاردان لەســەر کاری بەرهەمهێنانــی فیلــم 

دەگۆڕێت.
"پەپوولــە  کورتەفیلمــی 
بەڕوو" لە بەشی پێشبڕکێی 
نێودەوڵەتیی  فێســتیڤاڵی 
فیلمی دهۆک بەشدار بووە 
و بۆ فێستیڤاڵی نێودەوڵەتیی 
ســلێمانیش  فیلمــی 
لە  بــەڵام  نێــردراوە، 
فێستیڤاڵی سلێمانی 
 ، ە و تــە ە و ا تکر ە ر
بەهــۆی  ئــەوەش 
لــە  پیشــاندانی 
فێستیڤاڵی دهۆک.

ی  د حمــە ئە

لەوبارەیەوە دەڵێت: "فیلمەکەم بۆ فێستیڤاڵی 
سلێمانی و فێستیڤاڵی دهۆکیش ناردبوو، بەڵام 
بەهۆی نیشاندانی فیلمەکە لە فێستیڤاڵی دهۆک، 
فێستیڤاڵی سلێمانی بەپێی ئەو یاسایەی کاری 
پێ دەکــەن، رێگەی بە بەشــداریی فیلمەکەم 
نەدا. ئەو هیوای خواســت ئەو مەرجە لەســەر 
فیلمە کوردییەکان هەڵبگیرێ کە تەنیا دەبێت 
لە یەکێک لەو دوو فێســتیڤاڵە ســینەماییەدا 
بەشــداربن، بۆ ئەوەی زۆرترین ســینەماکار و 

بینەری سینەمایی فیلمەکانیان ببینن.
ئەشکان ئەحمەدی ســەرقاڵی تەواوکردنی 
فیلمێکی بەڵگەنامەییشــە بەنــاوی "13 هەزار 
هەنگاو" کە باس لە رەوشــی کۆڵبەران دەکات 
لەســەر ســنوورەکان و ئێســتا لــە قۆناغــی 

کۆتاییدایە.
ئــەم دەرهێنەرە کــوردە ســاڵی 1974 لە 
بانــەی رۆژهەڵاتــی کوردســتان لــە دایکبووە 
و تاوەکــو ئێســتا 10 کورتە فیلمــی بەرهەم 
هێناوە بەناوەکانی "مرۆڤەکان دوورن"، "ژنێک 
لــە هۆزی تــەم"، "دینگەی داریــن"، "گۆماو"، 
"رێبوارانی دۆڵی هەنار"، "وێنە نەگیراوەکان"، 
"تەنوور"، "روخســارە جێمــاوەکان"، "جانتای 
خوســاو" و هەروەها فیلمــی "رێبوارانی دۆڵی 
هەنــار" کە ئەمەی دوایی باس لە کارەســاتی 
ئەنفــال دەکات. ئەحمەدی تا ئێســتا چەندین 

خەڵاتی ناوخۆیی و نێودەوڵەتی وەرگرتووە.

رۆزا گەرگەری، خانمە گۆرانیبێژی کوردی جۆرجیا بۆ )رووداو( دەدوێت

تەنیا بە جەستە لە جۆرجیام، دڵ و 
هەست و خەیاڵم لە کوردستانە

رووداو: باسێکی خۆت بکە، رۆزا گەرگەری کێیە؟
رۆزا: من لە ساڵی 1991 لە تبلیسیی‌ پایتەختی‌ 
جۆرجیــا لەدایکبوومە، بەشــی ئامێــری پیانۆم لە 
قوتابخانەی میوزیک تەواو کردووە، هەروەها بەشی 
دەروونناسیم لە زانکۆ تەواو کردووە و، ماوەی چەند 
ســاڵێکە کاری هونەری دەکەم و چەند گۆرانییەکم 

بڵاوکردووەتەوە.
رووداو: لە کەیەوە تێکەڵی دنیای هونەر بوویت؟
رۆزا: هــەر لە منداڵییــەوە رۆحم لەگەڵ میوزیک 
و گۆرانــی تێکەڵ بووە، زۆر بچــووک بووم کاتێک 
لــە ماڵەوە لەبەرخۆمەوە گۆرانیــم دەگوت، دوای 
ئەوەی کەمێک گەورەبووم، لە قوتابخانە بەشی 
میوزیکم خوێند و ئامێری پیانۆم هەڵبژارد، 
ئیدی لەو کاتەوە بەشێوەیەکی ئەکادیمی 
ئاوێزانــی میوزیــک و گۆرانــی بووم، 
خێزانەکەشم زۆر هاوکار و پاڵپشتم 
بووە، بۆیــە بــەردەوام لە کار 
و چالاکییــە هونەرییــەکان 
و  دەکــرد  بەشــداریم 
دەگــوت،  گۆرانیــم 
خەڵکیــش زۆر بە 
دڵیان بووم 

نــاوی رۆزا گەرگەرییە، گۆرانیبێژێکی 

لەدایکبــووی  و  ئێزدییــە  و  کــوردە 

جۆرجیایە. ماوەی چەند ســاڵێکە لە تۆڕە 

کۆمەڵایەتییەکاندا بە خۆی پیانۆکەیەوە 

کــوردی  گۆرانیــی  و  دەردەکەوێــت 

دەڵێــت، بەهۆی دەنگە خۆشــەکەیەوە 

رۆزا  هەیــە.  زۆری  یەکجــار  بینەرێکــی 

دەڵێت هەرچەندە بە جەســتە لە جۆرجیا 

دەژی، بەڵام دڵ و هەســت و خەیاڵی لە 

کوردســتانی مەزنە و هیواخوازە رۆژێک 

دابێــت کوردســتانی مەزن بــە ئازادی 

ببینێ. رۆزا لەم هەڤپەیڤینەدا پتر باسی 

خۆی و هونەری کــوردی و کوردی جۆرجیا 

بە گشتی دەکات.

هەڤپەیڤین: هیوا سەڵاح

رووداو- هەولێر

و هاندەرم بوون.
 رووداو: لــە نێو بنەماڵەکەتاندا کێ زۆر هاوکارو 

پاڵپشتی تۆیە؟
رۆزا: لەنێــو بنەماڵەکەمانــدا باوکــم لــە هەموو 
کەســێک زیاتر هاوکار و پاڵپشــتم بووە، خۆیشــی 
هونەرمەندێکــی باش بــووە و ئامێری بلوێر و دەف 
و زوڕنای دەژەند، ئەمەش هاوکارێکی باشی من بوو 
بۆ فێربوونی هونەری میوزیک و مەقامات و ژەنینی 
ئامێری میوزیک، هەروەها دایکیشم هونەردۆستێکی 
باش بــوو، خاڵی دایکم نــاوی قەناتێ کاکێ-یە کە 
میوزیکژەنێکی ناوداری ئەرمینیایە، ئەمانە هاندەر و 
هاوکارم بوون بۆ ئەوەی زیاتر شــارەزای میوزیک و 
هونەر ببــم، دەمەوێت ئەوەش بۆ مێژوو باس بکەم 
کــەوا دایکم بوو منی بــردە قوتابخانەی میوزیکی و 
گوتی دەبێت بەشێوەیەکی ئەکادیمی فێری میوزیک 
و گۆرانی بیت، بەڵام وەکو گوتم ئێستا باوکم زیاتر 

هاندەر و پاڵپشتی منە.
رووداو: لە جۆرجیا تاچەند گرنگی بە میوزیک و 

گۆرانیی کوردی دەدرێت؟
رۆزا: هەڵبەتە لەوێ هونەر و میوزیک و کولتووری 
کــوردی کەوتووەتە پلەی دووەم، واتە زیاتر گرنگی 
بە هونەر و میوزیکی گورجســتان دەدرێت و کەمتر 
هونــەری کــوردی لەبەرچاوە. ســاڵی 1950 چەند 
دامەزراوەیەکــی رۆشــنبیری و کولتووریــی کوردی 
دامەزران، چەند گرووپێکی میوزیکی دروستکران، لە 
ساڵی 1973 لە گورجستان گرووپی میوزیکی وەتەن 
وەکو یەکەم گرووپی میوزیکی رۆکی کوردی دامەزرا، 
لە تبلیســی تاوەکو ئێســتاش رادیۆیەکــی کوردی 
هەیە کە زیاتر لە 35 ساڵە ئەم رادیۆیە کار لەسەر 
هونەر و کولتووری کوردی دەکات. پێشــتر شانۆی 
کوردیش پێشكەش دەکرا، لەگەڵ ئەوەشدا یەکێتی 
لاوانی کوردی گورجســتان هەیە کە منیش یەکێکم 
لــە ئەندامانــی، ئێمە لە رێگــەی کاری هونەرییەوە 
دەمانەوێــت لەگەڵ کوردی گورجســتان تێکەڵ بین 
و ئــەوان بە هونەر و رۆشــنبیریی باب و باپیرانمان 

ئاشنا بکەین.
رووداو: ئێستا ژمارەی کورد لەوێ چەندە؟

رۆزا: لەســەردەمی یەکێتــی ســۆڤیەتی جــاران 
زیاتــر لــە 40 هەزار کورد لە هەبــوون، بۆیە کتێب 
بە کوردی چاپ دەکرا و پێشــانگا و کاری هونەریی 
زۆر پێشــکەش دەکران، بەڵام بەداخەوە بەشــێکی 
زۆریان لەبەر بارودۆخی ئابووری کۆچیان بۆ وڵاتانی 
ئەوروپا و رووسیا کردووە، ئێستا نزیکەی 15 هەزار 
کورد لە گورجستان دەژین، بەداخەوە ئێستا رەوشی 
هونەر و کولتووری کوردی وەکو جاران نییە و کەمتر 

بەرچاوە.
رووداو: بنەماڵــەی ئێوە چــۆن و کەی چوونەتە 

جۆرجیا ؟
رۆزا: وەکــو هەمــوو کوردانــی دیکــە، ئێمــەش 

وەکــو بنەماڵەیەکی ئێزدی بــاب و باپیرانم خەڵکی 
ســەرحەدی باکووری کوردســتان بوونە، لە گوندی 
سێچان سەر بە قەرسێ بوونە، ئیدی لە ساڵی 1915 
لەبەر شەڕ و کوشتاری ئەو کاتە هەڵاتن بۆ ناوچەی 
قەفقاس و لە ئەرمەنستان و گورجستان گیرسانەوە، 
لەوکاتەوە ئێمە لە گورجستان دەژین و هەوڵمانداوە 
کولتوور و هونەر و فەرهەنگی خۆمان لەبیر نەکەین 

و پارێزگاری لێ بکەین.
رووداو: جۆرجییەکان چۆن دەڕواننە کورد؟

رۆزا: هاوڕێیەتییەکی باش لە نێوان جۆرجییەکان 
و کــورد هەیــە، هەڵبەتــە کوردی گورجســتان زۆر 
لــە حکومەت رازین، هەربۆیــە لەگەڵ جۆرجییەکان 
لەگــەڵ دوژمن بۆ پاراســتنی گورجســتان لە یەک 
بەرەدان، ئێمە سوپاســگوزاری ئەو خاکە و خەڵکی 
گورجســتانین کە هیــچ کاتێک زمــان و کولتووری 

ئێمەیان قەدەغە نەکردووە.
رووداو: کامە هونەرمەند زیاتر کاریگەری لەســەر 

رەنگە ئەو خەمگینییەی لە دەنگی مندا 

هەیە هی دووریی وڵات بێت

هاوڕێیەتییەکی 
باش لە نێوان کورد 

و جۆرجییەکاندا 
هەیە

ئێستا نزیکەی 
15 هەزار کورد لە 

جۆرجیا دەژین

کوردی جۆرجیا
 زۆر لە حکومەت 

رازین

جۆرجییەکان هیچ 
کاتێک زمان و 

کولتووری ئێمەیان 
قەدەغە نەکردووە

تۆ هەبووە؟
رۆزا: بەشــێکی زۆر لــە هونەرمەندانی دێرینی 
کورد کاریگەریی راستەوخۆیان لەسەر من هەبووە، 
وەکو هونەرمەندان کەرەپاتێ خەچۆ، شەرۆێ برۆ، 
شاکرۆ، مەریەم خان، عایشەشان، محەممەد شێخۆ، 
ئارام تیگران و چەندین دەنگبێژی ناوداری دیکەی 
کــورد. هەروەهــا کۆمەڵێک گۆرانیبێــژی دیکەش 
ســەرنجم رادەکێشــن، وەکو ئاینور دۆغان، جوان 
حاجۆ، خێرۆ عەباس کە گۆرانیی جوانیان هەیە و 

کاریگەرییان لەسەر هەستی من هەیە.
رووداو: ژیانــی کۆچبــەری چ کاریگەرییەکــی 

لەسەر هونەری تۆ هەبووە؟
رۆزا: من تەنیا بە جەســتە لە گورجستانم، دڵ 
و دەروون و هەســت و خەیاڵم هەر لە کوردستانی 
مەزنە، بە حەســرەتی وڵاتی خۆمــەوەم، هەڵبەتە 
ئــەم دوورییە لە کوردســتان کاریگەرییەکی زۆری 
لەسەر من و هونەرەکەم هەبووە، زۆرجار پێمدەڵێن 
لــە دەنگــی تۆدا خەمگینــی هەیــە، دەکرێت ئەم 
خەمگینییــە هی دووریــی وڵات بێــت، بەتایبەتی 
دەڤەری ســەرحەد کە هەمیشــە لــە خەیاڵمدایە، 
هەرچەنــدە هیچــکات نەمتوانیوە ســەردانی بکەم 
و لــە نزیکــەوە بیبینم، بــەڵام لەڕێــی گێڕانەوەی 
چیرۆکەکانــی باب و باپیرم لەســەر ســەرحەد، وا 
هەســت دەکەم هەمــوو کوچــە و کۆڵانەکانی ئەو 

شارە شارەزام.

ئەڵمانیا 25 %ی کۆچبەرانی ئیتاڵیا وەردەگرێتاراوگە
رووداوـ هەولێر

حکومەتــی ئەڵمانیــا ئامادەیــە 25%ی ئــەو کۆچبەرانە وەربگرێ کە لــە رێگەی دەریاوە خۆیــان گەیاندووەتە ئیتاڵیا، هەڵبەت ئەگــەر لەگەڵ پێوەرەکانی 
کۆچبەریی ئەڵمانیادا یەک بگرنەوە. 

هۆرست زیهۆفەر، وەزیری ناوخۆی ئەڵمانیا، بە رۆژنامەی )زوددویچە سایتونگ(ی ئەڵمانیای راگەیاندووە “هەمیشە گوتوومە سیاسەتی کۆچبەری 
ئێمــە مرۆڤانەیــە، ئێمە رێگە نادەین هیچ کەســێک لە ئاودا نوقم بێ”. پێشــتر حکومەتی نوێی ئیتاڵیا جەختــی لەوە کردبووەوە کە رێککەوتنێکیان 

لەگەڵ وڵاتانی ئەوروپیدا کردووە بۆ ئەوەی کۆچبەرانی نیشتەجێی ئیتاڵیا بەسەر خۆیاندا دابەش بکەن. 

كورد بازاڕە رۆژهەڵاتییەکانی سوێد 
كۆنترۆڵ دەکەن

رووداو - هەولێر

حکومەتــی ئەڵمانیــا دەســتی بــە هەوڵێک 
کــردووە بــۆ دادگایی چەکــدارە ئەڵمانەکانی ناو 
داعش، ئەوانەی دەســتیان لە کوشتن و رفاندنی 
کوردە ئێزدییەکاندا هەبووە. ئەم کارە پێویستی 
بــە بەڵگەی زۆر و شــایەتیدانی قوربانیان هەیە، 
یەکێک لە شــایەتەکان لە هەرێمی کوردستانەوە 
دەچێتە ئەڵمانیا بۆ ئــەوەی لە دادگا رووبەڕووی 
ئەو چەکدارە ببێتەوە کە دەســتدرێژی کردووەتە 

سەری. 
شــەزا سەلیم بەشار لە زستانی 2017 و دوای 
سێ ساڵ و نیو لە رفاندنی، لە دەست چەکدارانی 
داعش رزگاری بوو. لەو ماوەیەشدا 14 جار کڕین 
و فرۆشتنی پێکراوە. شــەزا بە کەناڵی )فۆکس 
نیــوز(ی ئەمریکی گوتبوو “هیچــکات ئەو رۆژەم 
لەبیر ناچێ کە بۆ یەکەمجار دەستدرێژییان کردە 

سەرم”. 
شــەزا خەڵکی گونــدی کۆچۆیە لــە ناوچەی 
شــنگال و لــە هاوینــی 2014 لەگــەڵ دایکــی، 
خوشــکێکی و دوو بــرای لەخــۆی بچووکتــری 
لەلایەن داعشــەوە رفێنران. مانگی داهاتوو شەزا 
دەچێتە ئەڵمانیا و لە دانیشتنی دادگایی یەکێک 

لەو چەکدارانەدا شــایەتی دەدات کە دەستدرێژی 
کردووەتە سەری. 

لــەدوای پەلامــاری داعش بۆ ســەر شــنگال 
و دەوروبــەری لــە ئابــی 2014، ســەدان هــەزار 
کوردی ئێزدی ئاوارە بوون کە هێشتا 360 هەزار 
کەسیان لە کەمپی ئاوارەکاندان لە ناوچەکانی ژێر 
دەســەڵاتی حکومەتی هەرێمی کوردســتان. لەو 
پەلامارەدا 6417 کوردی ئێزدی رفێنران کە 3548 
کەســیان ئافرەت و 2869 کەسیان نێرینە بوون. 
3059 ئێــزدی رزگاریان بووە و 2908 کەســیان 
هێشتا شــوێنبزرن. ئەو پەلامارەی داعش 2745 
منداڵی بێسەرپەرشــتی ئێــزدی لێکەوتووەتەوە 
و 100 هــەزار ئێزدیش لە چوار ســاڵی رابردوودا 

عێراقیان جێهێشتووە. 
شەزا بە کەناڵە ئەمریکییەکەی گوتبوو دەیەوێ 
دەنگی ئەوانە بێ کە بێدەنگ کراون و کارەساتی 

کۆمەڵگای ئێزدی بەبیری جیهان بهێنێتەوە.
لە ساڵی 2018 وە، یەکەی تاوانەکانی جەنگ 
لە هەرێمی نۆردڕاین وێسفالنی ئەڵمانیا تیمێکیان 
راســپاردووە بــۆ کۆکردنەوەی زانیــاری و بەڵگە 
لەسەر کۆمەڵکوژی و رفاندنی ئێزدییەکان. یەکەی 
تاوانەکانی جەنگ بەشێکە لە فەرمانگەی پۆلیسی 
تاوانــی فیدراڵــی ئەڵمانیــا کە لە ســاڵی 1970 

دامــەزراوە و ئەوکات هەوڵــی بەرەنگاربوونەوەی 
چالاکییە تیرۆریستییەکانی گروپە چەپەکانی سەر 

بە سوپای سووریان دەدا. 
رابــردوو کڵاوس ســۆرن، جێگــری  مانگــی 
ســەرۆکی یەکەمی تاوانەکانــی جەنگ بە کەناڵی 
)دۆیچە وێلە(ی ئەڵمانی راگەیاند کە زیاتر لە 100 
ئافرەتی ئێزدی شــایەتییان داوە و 100 ئافرەتی 
دیکەش ماون شــایەتی بــدەن، جەختی لەوەش 
کردەوە کە لێکۆڵەری ئافرەت شایەتی لە ئافرەتە 
ئێزدییەکان وەردەگرن و کۆی پڕۆســەکە کاتێکی 
زۆری دەوێ، رێگــە بــە شــایەتەکانیش دەدرێ 
کەسوکار یان هاوڕێکانیان لەگەڵ خۆیان بهێنن. 

بە گوێــرەی راپۆرتــی کەناڵــە ئەڵمانییەکە، 
یەکێــک لەو فاکتەرانەی وایکردووە پڕۆســەکە بە 
خاوی بەرەوپێش بچێ، ئەوەیە ئافرەتەکان دەبێ 
وردەکاریی ئازار و ئەشکەنجە و دەستدرێژییەکان 
بگێڕنــەوە، هەندێکجاریــش زۆری دەوێ هەتــا 
متمانــەی پێویســت لــە نێــوان قوربانییەکــە و 
لێکۆڵەرانی پۆلیس دروســت دەبــێ. ئافرەتەکان 
دواتــر دەبــێ هەمان ئەزموونی ســەختی خۆیان 
لە دانیشــتنە یەک لــە دوای یەکەکانــی دادگادا 

بگێڕنەوە. 
یەکــێ لــە قوربانییــە شــایەتەکان شــەزای 

تەمەن 28 ســاڵە کە جگە لەو دەســتدرێژییانەی 
کراوەتە ســەری، چەندین جاریش وەک قەڵغانی 
مرۆیی بەکارهێنراوە، مەیدانەکانی شــەڕی داعش 
و هێزەکانــی هاوپەیمانانــی بینیــوە و هــاوڕێ 
ئێزدییەکانــی بــە بەرچــاوی خۆیەوە کــوژراون. 
شەزا بە هەوڵی نووسینگەی کاروباری رفێنراوانی 
کــوردی ئێزدی لــە هەرێمی کوردســتان، لەگەڵ 
دایکی و خوشــکی رزگارکراوە، بەڵام دوو براکەی 
هەتا ئێستا شــوێنبزرن. بە گوتەی خۆی دوایین 
جــار کە چاوی بــە براکانی کەوتــووە، ئەو کاتە 
بوو کە بۆ کەمپەکانی مەشــقی ســەربازی داعش 

دەگوازرانەوە. 
حوسێن کۆرۆ، بەرپرسی نووسینگەی کاروباری 
رفێنــراوەکان داوا لە حکومەتــی ناوەندی دەکات 
رێگەیان بدرێ لە کەمپی دەستبەســەری چەکدار 
و خێزانە داعشەکان تاقیکردنەوەی دی ئێن ئەی 
بکەن. حوســێن دەڵێ “ئێمە پێمانوایە ئێزدی لە 
نێوان ئەواندا هەن. ئەگەر وڵاتان چەکدارانی بیانی 
وەربگرنــەوە، ئــەوە دوور نییــە منداڵی ئێزدیش 

لەگەڵ ئەوان بگوازنەوە”. 
بەشــێکی زۆر لــەو پارێــزەر و دادوەرانەی لە 
یەکەی تیرۆر کار دەکەن، ئەزموونی لێکۆڵینەوە لە 
جینۆسایدی دیکەیان هەیە، لەوانەش جینۆسایدی 

رواندا. بەڵام بە گوتەی یەکێک لە پارێزەرەکان 
کە قســەی بۆ )دۆیچە وێلە( کردووە “داعش 
بــە شــێوەیەکی بێوێنــە و سیســتەماتیک 

سوودی لە دەستدرێژی وەرگرتووە”. 
پارێزەرەکــە نایشــارێتەوە کــە لــە کاتی 
لێکۆڵینەوەکانــدا ئافرەت هەیە لە هۆش خۆی 

دەچــێ و ناچار دەبــن لێکۆڵینەوەکــە رابگرن، 
وەک چۆن کێشەی زمان و جیاوازیی کولتووریش 
بەربەستێکی گەورەی بەردەوام لێکۆڵینەوەکانە. 
پارێزەرەکە دەڵێ: “ئێمە وەک تیمی لێکۆڵینەوە 
بــەڵام  ژمارەیــن.  و  فاکــت  پەرۆشــی  زۆر 
شایەتحاڵەکانمان ئاوا نین. هەموو کات کێشەی 

کاتمان هەیە”. 
لــە ســاڵی 2015 وە زیاتر لــە 85 هەزار 
ئێزدی لە ئەڵمانیا داوای پەنابەرێتیان کردووە، 
لــەو ژمارەیــە هەزار ئافــرەت و منداڵیان لە 
چوارچێــوەی پرۆگرامێکی تایبەتی هەرێمی 
بــادن ڤورتمبێــرگ هێنراون کــە یەکێکیان 
نادیە موراد، براوەی خەڵاتی نۆبڵی ئاشــتی 
2018یە. نادیە موراد خۆیشــی کە خەڵکی 
هەمان گوندەکەی شەزایە، لەو لێکۆڵینەوانەدا 

شایەتی داوە و داوای لە ئافرەتەکانی دیکەش 
کردووە هەمان کار بکەن. 

ژنێکی ئێزدی لە دادگایەکی ئەڵمانیا 
رووبەڕووی داعشێک دەبێتەوە

رووداو - ستۆكهۆڵم
 

"بــازاڕی رۆژهەڵاتــی" کــە بەرهەمــە خۆراكییــە 
رۆژهەڵاتییەكانــی تێدا دەفرۆشــرێ، ســەرەتا وەكو 
ئەزموونێــك دەســتیپێكرد. ئــەم بازاڕانــە خۆراکی 
رۆژهەڵاتــی و ئــەو بەرهەمانەی تێدا دەفرۆشــرێ كە 
لە خواردنی ناوخۆیی و ســەوزە و بەهاراتی ئاسیایی 

نزیكن. 
دەســتەواژەی "بازاڕی رۆژهەڵاتی" لە تەک بازاڕی 
هیندی، پاكستانی و ئەوروپی، بۆ ساڵانی هەشتاكانی 
ســەدەی رابردوو دەگەڕێتەوە و ئێســتا بــۆ وڵاتانی 

دیكەی ئەوروپاش گواستراوەتەوە.
ئــەم بــازاڕە ئەمــڕۆ كێبڕكــێ لەگــەڵ برانــدە 
ئەوروپییەكانی دیكە دەکات، وەك بازرگانێكی كورد 

دەڵێت "كێبڕكێیەكی ئاسان نییە". 
لە پشــت ئــەم کارەوە، چەند بازرگانێكی كوردی 
دانیشتووی سوید هەیە، ئەوان ئێستا لەڕێگەی چەند 
فرۆشــیار و بازرگانێكەوە کە ســەرمایەکەیان گەورە 
نییە، لەســەر ئاســتی ناوخۆی ئەو وڵاتە ســەوزە و 
میوە بەرهەمدەهێنن و هەندێكیشیان لە كوردستانەوە 

وەبەرهێنانی بۆ دەكەن. 
بازرگانێكــی گــەورەی خــۆراک دەڵێــت: "ئەگەر 
حكومەتی هەرێمی کوردستان هاوكار بێت، بەرهەمە 

خۆراكییەكانی كوردستان لێرە ساخ دەكەینەوە". 
 بەڵێن ئەحمەد ســەعید، بازرگانێکی کوردە، ئەو 
لەگەڵ براكانی بــازاڕی )براكان( لە گەڕەكی ڤێخوێ 
بەڕێوەدەبــەن، بازاڕەكــەی ئــەوان کــە تێكەڵەیەکە 
لە ســوێدی، كــوردی و رۆژهەڵاتی، كێبڕكێی هەموو 
ماركێتــە ناســراوەكانی بواری خۆراك لــەو ناوچەیە 

دەكات. 
بەڵێــن دەڵێت: "نهێنیی كێبڕكێكەمــان خۆراكی 
رۆژهەڵاتییە، بۆ نموونە ئەو داوودەرمانەی دەیفرۆشین، 
هەمان تامی ئەوەی كەركووكی هەیە، گۆشتەكەشمان 

هەروایە، سەموونیش بەهەمان شێوە".
ئەو هەروەها دەڵێت: " ئێمە گۆشتێك دەفرۆشین 
كە وەك بەرخی تازەیە، ئەمە نەك تەنیا بیانییەكان 

سەرنجی سوێدییەكانی ئەم هەرێمەشی راكێشاوە". 
ئاڵان سەعید، فرۆشــیارێكی دیكەیە و بەرپرسی 
بــازاڕی یەكێــك لە ماركێتــە ناســراوەكانی ناوچەی 

شیستای بیانینشینی ستۆكهۆڵمە. 

ئــاڵان دەڵێت: "تەنیا لای ئێمە هەشــت جۆر 
برنجی رۆژهەڵاتی و زیاتر لە 15 جۆر چا و 10 جۆر 
ســەوزەواتمان هەیە، وێڕای ســەروپێی ئامادەكراو و 

كفتەی بەستوو".
دەشــڵێت: "دەرمان و بەهاراتمــان بەهەمان ئەو 
تــام و لەزەتــە هەیە، كە لای حاجــی عارفی حەوزە 

وشکەکەی سلێمانی هەیە، خەڵك ئەمەی دەوێت".
خواســت لەســەر بەرهەمــی ناوخۆیــی و فرێش، 
سەوزە و گۆشت لە سوێد و وڵاتانی دیكەی ئەوروپاش 

زۆر زیادی كردووە.
لە رێگەی باخچە بچووكە تایبەتەكان كە شارەوانی 
بە پارەیەكی زۆر كەم دەیداتە كەسانی بێكار یان بە 
ساڵاچوو، چاندنی سەوزە و میوەی دەگمەنی كوردی 

وردە وردە پەرەی سەند.
ســوێدییەكان لەو باخچانــەدا گوڵیــان دەچاند، 
كوردیش سڵق و گەڵامێو و كەرەوز و تەرخوون. ئێستا 

ئەمە بووەتە بازاڕ و هێدی هێدی بووەتە بزنسێك.
ئــاڵان دەڵێــت: "زیاتر لە هەشــت كــەس رۆژانە 
ســەوزەمان بــۆ دەهێنن و لێیان دەكڕین و شــتێكی 

كەمی دەخەینە سەر و بە خەڵكی دەفرۆشینەوە".

ئەو گوتیشی: "ئەوەی زۆر خواستی لەسەرە، سڵق 
و كــەرەوز و گەڵامێو و تەرخوونە، رۆژ هەیە 500 بۆ 
800 دەسك لای ئێمە دەفرۆشرێ کە هەمووی كوردی 

ئێرە دەیچێنن". 
 تەنیا لە ســتۆكهۆڵم لە هەشــت بازاڕی گەورەی 
ناوچە جیاجیاكانی ســتۆكهۆڵم بازاڕی لەم شــێوەیە 

هەن کە پشت بەو جۆرە بەرهەمە دەبەستن.
هیوا ســەید، لــە نێوان و ســوێد و فینلاند كاری 
بازرگانیی خۆراكــە رۆژهەڵاتییەكان دەكات، دەڵێت: 
"پێشتر برنج و چا و گۆشت و هەندێك سەوزەم لێرەوە 
دەبرد و لە فینلاند دەمفرۆشــت، ئێســتا كارەكەمان 
فراوان بووە و سەوزەش لەوێوە دەهێنین کە فرۆشتنی 
زۆر ئاســانە و خواستی زۆری لەسەرە، جاری واهەیە 

گۆشتیش دێنین، كە ئەو رۆژە سەربڕدراوە". 

لە ئاوارەییەوە بۆ کۆنترۆڵکردنی 
بازاڕەکانی سوێد

كەم كەس هەیە لە بازاڕەكانی ئیدمۆن لە ئۆپسالا 
و خولــەی شیســتا و ســەلامی كــوردە و جەلیــل و 

دلێر لە ســتۆكهۆڵمی پایتەخت شتی نەكڕیبێت، یان 
ناوەكانیانی نەبیســتبێت. ئەمانــە هەندێ لەو كوردە 
بازرگانانەی ســوێدن كە بازاڕی رۆژهەڵاتییان گەشــە 

پێداوە. 
دوو ناوی ناســراویش، پاڵپشــتێكی بەهێزی 
هەمــوو ئەمانە و ئــەو براندە سوێدییەشــن كە 
ئێستا ركابەری بازاڕە رۆژهەڵاتییەكانن. ئەویش 
كۆمپانیاكانــی )كــوردە( و )قیبلــە حــەڵاڵ(
ن. ئێســتا بەرهەمەكانی ئــەم ناوانە لە ماركێتە 

ناسراوەكانی وەك )ئیكا و ڤیلیس( دەبینی.
ئەوان بەهەمان شێوە لەو كوردانەی باشووری 
كوردســتانن کە لە ئاوارەییەوە بوونە ملیۆنێری 
ناســراوی ســوێد و ئێســتا كاریگەرییان لەسەر 

بازاڕی ئەو وڵاتە هەیە.
فارووق، بەرپرسی ئیداری لە ماركەی )قیبلە 
حەڵاڵ( دەڵێت: "ساڵی 1991 كە هاتمە سوێد، 
بــرا گەوركــەم لەگــەڵ شــەریكێكی دووكانێكی 
بچووكیان هەبوو، لە ماوەی نزیكەی 10 ســاڵدا 
گەیاندمانە ئەو ئاســتەی کە ئێستا خاوەنی سێ 
كارگەی گەورەین لەسەر ئاستی سوێد و ئەوروپا 

گۆشت بەرهەم دەهێنین".
كۆمپانیاكــەی ئەوان ئێســتا كێبڕكێی بازاڕە 
گــەورەكان دەكات و وێــرای فرۆشــی خۆیــان، 
پێداویستی هەموو بازاڕە رۆژهەڵاتییەكانی دیکەی 
سوێد دابین دەكات و هەناردەی زیاتر لە 6 وڵاتی 

ئەوروپیشی دەكات. 
بچیتــە هــەر ماركێتێك ناوی كوردە لەســەر 
بەرهەمێكــی خۆراكی دەبینی. خاوەنی ئەو ناوە 
كوردێكــی دیرینی ســوێدە کە ســەلام كوردەیە 
و لەنــاو كوردی ســوێد كەم كــەس هەیە ناوی 

نەبیستبێ. 
ئــەو خاوەنی كۆنتریــن بــازاڕی رۆژهەڵاتییە 
لە ســوێد کە لە هەشــتاكانی ســەدەی رابردوو 
دایمەزرانــدووە. ئەو لە بوارە جیاوازەكانی برنج، 
چا، پەنیر، خواردنی ئامادە، بەرهەمە پاقلەمەنی، 
بەهــارات و چەند بەرهەمێكــی دیكەی خۆراكی 

وەبەرهێنان دەكات و خاوەنی براندی خۆیەتی.
گەرچــی ئێســتا بازاڕەكەی نەمــاوە و تەنیا 
لــە رێگــەی بازرگانــی و ماركێتەكانــی دیكەوە 
وەبەرهێنــان دەكات، بەڵام هەمیشــە شــانازی 
دەكات بــەوەی وەك كوردێكــی دێرینی ســوێد 
كاریگەری هەیە و خەونی ئەوەی هەیە بەرهەمی 

كوردستان بگەیەنێتە بازاڕەکانی ئەوروپا. 

براندەكانی سوێد، 
ركابەرییەكی قورس

تا ئێستاش براندە سوێدییەكان نەیانتوانیوە 
پشــتی بازاڕە رۆژهەڵاتییەكان لــە زەوی بدەن. 
ســەلام كوردە لەوبارەیەوە دەڵێــت: "زۆربوونی 
خواســت لەســەر بەرهەمــی رۆژهەڵاتــی، ئــەو 
براندانەی ناچار كرد روو لە بەرهەمی رۆژهەڵاتی 
بكــەن، لەزۆر ناوەنــد بەرهەمەكانی من لەوانەی 

ئەوان زیاتر دەفرۆشرێن".
ئــەو نموونــە بــە چەنــد ناوێكی ناســراوی 
ســوێدی وەك )ئیكا، كووپ، ڤیلیس،هیمشۆپ( 
دەهێنیتــەوە كــە كۆمەڵەن و زنجیــرە ماركێتی 
بەهێــزن و ئەنجوومەنــی گــەورە و بەهێزیان لە 

پشتە. 
ئــەو بازرگانە کوردە دەڵێــت: "ئەوان لە هەر 
لقێكیان زیان بكەن، یان بازاڕەكەیان روو لە كزی 
و كەمی بكات، ئەنجوومەن هاوكارییان دەكات و 
نایەڵێت بكــەون، بەڵام ئێمە هەمووی دەكەوێتە 
سەر خۆمان، ئەمە جیا لە پشتگیریی حكومەت 
و دەیان دامەزراوەی دیكە، بۆیە ركابەری لەگەڵ 
ئەوان كارێكی ئاســان نییە، رووكردنە بەرهەمە 
خۆراكییــە رۆژهەڵاتییــەكان لەلایــەن ئەوانەوە، 
کارتێکی بەهێــزی ئەوانە بۆ ركابەرایەتی لەگەڵ 

كاری بازرگانیی ئێمە". 

بازاڕە رۆژهەڵاتییەكان لە كێبڕكێیەكی قورسی ماركە سوێدییەكاندان

مارکێتەکەی سەلام كوردە، كۆنترین بازاڕی رۆژهەڵاتی لە ستۆكهۆڵم كە بەهۆی توندوتیژی دایخست

كچی هونەرمەندێكی ئێزیدی خۆی دەخنکێنێتژنان
رووداو ـ دهۆک

رۆژی 2019/9/13 كچێكی تەمەن 18 ساڵی ئێزیدی دوای گەڕانەوەی لە جەژنی جەما خۆی هەڵدەواسێت و كۆتایی بە ژیانی خۆی دەهێنێت.
هونەرمەند خەڵەف باپیر، باوكی هەیامە، بە پۆلیسی گوتووە بۆ گۆرانی گوتن لە جەژنی جەما بانگهێشتكرابوو، و لەگەڵ هاوژین و منداڵەکانم تا شەو لەوێ ماینەوە، 

بەرەبەیانی رۆژی دواتر بینیمان كچەكەم لە ژوورەوە بە پەت خۆی خنكاندووە.
هەروەها هەڵۆ شەمۆ، دایكی هەیامیش دەڵێ: “كچەكەم زۆر ئاقڵ و بێدەنگ بوو، نەمبیستووە كێشەیەكی لەگەڵ كەس هەبێت، بۆیە لەم رووداوە گومانمان لە کەس نییە”.

دوای رووداوەکە پۆلیسی دهۆک پەراوی لێکۆڵینەوەی بۆ دۆسیەکە کردووەتەوە و لێکۆڵینەوەش بەردەوامە.

دیمەن بورهان
رووداو - هەولێر

دوای خۆکوشــتنی کــوڕە 16 ســاڵانەکەی، 
دەروونــی  پزیشــکێکی  ســەردانی  پەخشــان 
بــا  "ئەمــە  پێیدەڵــێ:  پزیشــکەکە  دەکات. 
ببێتە وانەیەک بــۆ ئاگاداربوون له منداڵەکانی 

دیکەت".
ئەم ڕســتەیە ژیانی پەخشان دەگۆڕێت، لە 
گریان و پاڵەپەســتۆی دەروونییەوە بۆ دانانی 
ڕێکخراوێک بەناوی "ئەژی". ئێســتا 14 کەسی 
خۆبەخــش لــە بــوارە جیاجیاکانــدا هاوکاریی 
کەسوکاری ئەوانە دەکەن کە بە هەر هۆکارێک 
بێت خۆیان کوشــتووە. ئەم ڕێکخراوە بووە بە 
لانەیەکــی ئارام بۆ دڵدانــەوەی چەندین خێزان 
کە کەسێکی نزیکیان لەدەستداوە و لە بارێکی 

دەروونیی سەختدان.
پەخشان و ڕێکخراوەکەی، ئێستا لە هەوڵی 
نووســینەوەی ڕەشنووســێکدان بۆ وەزارەت و 
لایەنە پەیوەندیدارەکان تا بە هەندێ رێکار بەر 
بە دیاردەی خۆکوشتن بگرن و کەمی بکەنەوە.
پەخشــان کاکەوەیس، دانیشتووی هەولێرە 
و زیاتــر لــه بیســت ســاڵە لــە چوارچێــوەی 
ڕێکخراوە نێودەوڵەتییەکاندا کار لەسەرجێندەر 
و توندوتیژیــی دژی ئافرەتان و مافی منداڵ و 
بواری پەروەردە دەکات، ئێستاش بەڕێوەبەری 

ڕێکخراوی )ئەژی(یە. 
ئەو دەربارەی بیرۆکەی دانانی ئەم ڕێکخراوە 
بــە )ڕووداو(ی گــوت: "بیرۆکــەی دانانی ئەم 
ڕێکخــراوە لە دوای مەرگــی کوڕەکەم هات کە 
له مانگی یازدەی ســاڵی رابردوو بە هۆکارێکی 

نادیــار خۆی کوشــت، بەیانیەکــی زوو لەخەو 
هەســتام و بینیم تەبای کــوڕم، لە ژوورەکەی 
خــۆی کۆتایی بە ژیانی هێنابــوو، ئەو دیمەنە 

ئێمەی شۆک کرد". 
تەبــا لــەدوای خــۆی چەنــد نامەیەکیشــی 
جێهێشــتبوو. لە یەکێک لە نامەکانیدا دەڵێت: 
"مــن ئــەم جیهانــە بەجێدێڵم، چونکــە بەبێ 

من شــوێنێکی باشــترە، خۆشــمدەوێن". ئەم 
بــوو  کارەســاتبار  وەرچەرخانێکــی  ڕووداوە 
لــە ژیانی پەخشــان و خێزانەکەیــدا و دەڵێت 
"کەوتمــە حاڵەتێکــی دەروونیــی ســەختەوە، 
هەســتم بــە تاوانبــاری دەکــرد، ئــەو هەموو 
پرســیار و ناڕەحەتیــەی هەمبوو، شــوێنێک، 
سەنتەرێک، ڕێکخراوێک نەبوو بچم چارەسەری 

دەروونــی خــۆم و خێزانەکەمــی لێبکەم و ئەو 
خەمە قورســەمان لەگەڵ هەڵبگرێت، تەنانەت 
پزیشــکی دەروونــی کارەکــەی لــێ ســەختتر 
کــردم و پێیگوتــم بــا ئەمە وانەیــەک بێت بۆ 
ئاگاداربوونــت لــە منداڵەکانــی دیکــەت. ئەم 
ڕســتەیە و هاتنــی خێزانێکــی نەناســراو بــۆ 
پرســەی کوڕەکــەم کە گوتیان هەمــان ئازاری 

تۆمــان هەیــە و هاتوویــن دڵنەواییتان بکەین، 
بوو بە هــۆکاری لەدایکبوونی بیرۆکەی دانانی 

ئەم ڕێکخراوە".
رێکخــراوی ئەژی کــە ناوەکــەی هێمایە بۆ 
و  خۆکوشــتن  بیرۆکــەی  بەرەنگاربوونــەوەی 
هێــز بەخشــینەوە بە ئیــرادەی ژیــان، ماوەی 
کەمتر له شــەش مانگە دامــەزراوە. ئەوان بەو 

هیوایــەن کە ئەژی لانەیەک بێت بۆ کۆکردنەوە 
و کەمکردنــەوەی خەمی هەموو ئەو خێزانانەی 
کەسێکیان لەدەستداوە و کارەساتێکی لەدوای 

خۆی بۆ خێزانەکەی جێهێشتووە.
پەخشــان دەڵێــت: "لێــرەوە لــە ڕێگــەی 
هاوکاریــی ڕێکخــراوە بیانییــەکان دەمانەوێت 
وەزارەت  بــۆ  بکەیــن  ئامــادە  ڕەشنووســێک 
و لایەنــە پەیوەندیــدارەکان، بــۆ نموونــە ئەو 
بــە  پەیوەندییــان  کۆمەڵایەتیانــەی  هــۆکارە 
دیاردەی خۆکوشــتنەوە هەیە چارەســەرەکانی 
دەنێریــن بۆ وەزارەتی کاروبــاری کۆمەڵایەتی، 
هەروەهــا هۆکارە دەروونییــەکان بۆ وەزارەتی 
تەندروســتی، دانانــی چەند خاڵێکی یاســایی 
دانانــی  بــۆ  بەمشــێوەیە،  و  پەرلەمــان  بــۆ 
ڕێگەچارەیــەک بــۆ کەمکردنــەوەی دیــاردەی 
خۆکوشــتن بە دیاردەی خۆسووتاندنیشەوە کە 
وەلانراوە و وەک خۆکوشتن زۆر باس ناکرێ".

پەخشان کاکەوەیس بەنیازە سنووری کاری 
رێکخراوەکە فراوانتر بکات و بۆ عێراق بێت، تا 
ببێتە چەترێک بۆ کۆکردنەوەی خانەوادەی ئەو 
کەســانەی خۆیان دەکوژن و هەموو پێکهاتە و 

نەتەوەیەک لەخۆبگرێت.
ســەبارەت بەچۆنیەتــی هەماهەنگیی نێوان 
ئــەم خانەوادانە، پەخشــان کاکەوەیس گوتی: 
"لەکاتــی حاڵەتێکی خۆکوشــتن کــە لەڕێگەی 
میدیــا یاخود کەســێکەوە دەیبیســتین، ئێمە 
دەچیــن بــۆ پرســەکە و دڵنەوایــی خێزانەکە 
دەکەیــن، بەردەوام دەبین لە پەیوەندی لەگەڵ 
یەکتر، ئێستا جگە لە خانەوادەی کورد لەگەڵ 
چەنــد خانەوادەیەکی عەرەبیــش پەیوەندیمان 

هەیە".

  پەخشان کاکەوەیس

"ئەژی" ئەو خێزانانە کۆدەکاتەوە 
کە یەکێ لە ئەندامانیان خۆی کوشتووە 

  )تەبا( كوڕی پەخشان

عومەر چاوشین
رووداو - قەڵادزە

كچــە خوێندكارێكــی پۆلــی 12ی وێژەیــی لە 
ناحیــەی ژاراوەی ســەر بە قەزای پشــدەر، پاش 
وەرگرتنــەوەی ئەنجامــی تاقیكردنەوەكانی خولی 
دووەم لەناو ماڵی خۆیاندا ئاگر لە خۆی بەردەدات.
رۆژی پێنجشــەممە، 12ی ئەیلولی 2019 كچە 
خوێندكارێكی تەمەن 20 ساڵ بەناوی )ڤ.ص.و(، 
دانیشتووی ناحیەی ژاراوەی سەر بە قەزای پشدەر 
لە ماڵی خۆیاندا ســووتا. )ڤ( قوتابی خوێندنی 

ئێواران بوو لە ئامادەیی ئارامی ئێواران.
 )ب( كە برای ئەو كچە خوێندكارەیە، دەڵێت 
خوشــكەكەی لەبەرئەوەی دوو ســاڵ لە خوێندنی 
رۆژ دەرنەچــوو، لە قوتابخانەی ئێــواران درێژەی 
بەخوێنــدن دەدا "بــەڵام لە ئێوارانیش دوو ســاڵ 
بــوو لە زمانــی ئینگلیزی و وانەیەكــی دیكە لاواز 
بوو، لە تاقیكردنەوەكانی كۆتایی ساڵ سەركەوتوو 

نەدەبوو، زۆر خەفەتی بەوە دەخوارد".
 ئەو برایەی )ڤ( باســی ئەو ڕۆژە دەكات كە 
رووداوەكەی تێدا روویدا و دەڵێت: "نمرەی باشــی 
هەبوو لــە وانەكانی دیكە، كۆنمرەكــەی 80 بوو، 
بەڵام كێشــەی لە وانەی زمانی ئینگلیزیی بوو كە 
بەردەوام لێی دەترســا و لەكۆتاییشــدا شكســتی 

هێنا". 
)ڤ( دوانیــوەڕۆی ئەو ڕۆژە و نزیكەی 12 ڕۆژ 
پــاش وەرگرتنەوەی ئەنجامــی تاقیكردنەوەكانی، 
نەوتی بردبووە بەشی پشتەوەی ماڵەوەیان و خۆی 

سووتاند. 
ئەو كچە لە نەخۆشخانەی قەڵادزەوە بەڕێكراوە 
بۆ ســلێمانی. بــرای )ڤ( دەڵێت: "خوشــكەكەم 
ئێســتا تەندروستی بەرەو باشــی دەڕوات، ئێمە و 
ئەویش سكاڵامان لەدژی كەس نییە، چونكە بەهۆی 
دەرنەچوونــی بــووە لە خوێندن، لە نەخۆشــخانە 
بەردەوام پەشیمانی دەردەبڕێت و دەڵێت دوعام بۆ 

بكەن و خۆزگە ئەو كارەم نەدەكرد".
)ئــە( یەكــێ لــە خوشــكەكانی ئــەو كچــە 
خوێندكارەیــە و بەچــاوی پڕ لە گریانەوە باســی 
خوشكەكەی دەكات و دەڵێت: ")ڤ( كچێكی ژیر 
و زیرەك بوو، نەماندەزانی بە شكستی لە خوێندن 
ئەو كارەساتە بەسەر خۆی دەهێنێ، هیچ بە ڕەنگ 

و ڕوخســار و كــردار و گوفتارییــەوە دیــار نەبوو 
كە خۆی بســووتێنێ، خوشــكەكەم زۆر حەزی لە 
قانــون بوو، دەیگوت دەبێ ببمــە پارێزەر. ئەگەر 
ڕۆژێك وانەی قوتابخانەی نەبووایە كتێبی دیكەی 
دەخوێنــدەوە و دەیگــوت مــرۆڤ نابێت لە كتێب 
داببڕێ، )ڤ( لەوانە نەبوو خۆی ئەشكەنجە بدات، 

یان هەڕەشەی خۆسووتاندن بكات".
یەكێــك لــە دراوســێكانی ماڵــی ئــەو كچــە 
خوێندكارە كە نەیویست ناوی بڵاوبێتەوە، دەڵێت 
)ڤ( لــە دەرەوە تەنیا چەنــد هاوڕێیەكی هەبوو، 
زۆر تێكەڵــی خەڵك نەدەبــوو، زۆر وریا و زیرەك 
بوو، لە ماڵەوە و لە دەرەوە زۆر بێكێشــە بوو، لە 
ماڵەوەش بەگشتی زۆر تەبابوون و كەس نەیزانیوە 

كێشەیان هەبووبێت.
هــەر لەوبــارەوە مامۆســتا ئــاوات مەحموود، 
بەڕێوەبەری ئامادەیــی ئارامی ئێواران لە ناحیەی 
ژاراوە دەڵێــت: ")ڤ( یەكێــك لــە خوێنــدكارە 
وریاكانی ئامادەییەكەمان بوو، زۆر بێكێشــە بوو، 

پێمانوانەبوو ئەمساڵ بمێنێتەوە". 
ئەو بەڕێوەبەرە بێئاگایی خۆی نیشاندا لەوەی 
كە ئــەو خوێندكارەیــان لەســەر دەرنەچوونی لە 

تاقیكردنەوە خۆی ســووتاندبێت و گوتی: "نازانم 
لەبەرچی خۆی ســووتاندووە، تەنیــا بە تەلەفۆن 
هەواڵپرســیمان لە كەســوكاری كــردووە و هیوای 

چاكبوونەوەمان بۆ خواستووە". 
مامۆستا ئاوات دەڵێت بە تەنیا لە ئامادەییەكەی 
ئێمــە خوێندكاران لاواز نین لــە وانەی بیركاری و 
زمانی ئینگلیزی، بەگشتی لە زۆر شوێنی دیكەش 

خوێندكاران كێشەی ئەو وانانەیان هەیە.
گوتەبێــژی  بــە  كــرد  پەیوەنــدی  )ڕووداو( 
بەڕێوەبەرایەتــی پۆلیســی راپەڕیــن ، بەڵام هیچ 

روونكردنەوەیەكی لەسەر ئەو رووداوە نەدا.
عوسمان ئەحمەد، بەڕێوەبەری بەشی كارگێڕی 
لە نەخۆشخانەی گشتیی شەهیدانی نوێی قەڵادزە 
"ســەرلەئێوارەی  گوتــی:  رووداوەكــە  لەبــارەی 
رۆژی 2019/9/12 كچێكی دانیشــتووی ناحیەی 
ژاراوە لەلایەن كەســوكارییەوە گەیێندرایە بەشــی 
چارەســەری  دوای  نەخۆشــخانە،  فریاكەوتنــی 
ســەرەتایی دەركەوت بە نەوت خۆی سووتاندووە، 
90%ی جەستەی تەنیا لەسەر پێستیەوە سووتابوو، 
برینەكــەی قــووڵ نەبوو، ئومێــدی چاكبوونەوەی 

لێدەكرا و دواتر بەڕێمانكرد بۆ سلێمانی".

كچێكی 20 ساڵان لە 
ژاراوە خۆی دەسووتێنێ

كەسوكارەكەی دەڵێن بەهۆی دەرنەچوونی بووە 
لە تاقیكردنەوەی خولی دووەم

عومەر چاوشین
رووداو - كۆیە

بەرەبەیــان  تــا  شــەوە  ئــەو  خــاوەر 
نەخەوتبــوو، كەســوكارەكەی نازانن پێشــتر 
نیــازی خۆخنكاندنــی هەبووە یاخــود لەناكاو 
كەوتووەتە بیری خۆهەڵواســین. ئەوان دەڵێن 
هەرگیز بەبیری كەسیاندا نەهاتووە كچەكەیان 
پەنــا بــۆ كارێكــی وا ببــات، چونكــە هیــچ 

كێشەیەكی نەبووە.
ســاڵ،   17 تەمــەن  ســەباح،  خــاوەر 
بەرەبەیانــی ڕۆژی سێشــەممە، 2019/9/10، 
لــە گەڕەكی قەندیلی قــەزای كۆیە تەرمەكەی 
بە هەڵواسراوی لە ماڵی خۆیاندا دۆزرایەوە. 

باوكــی خــاوەر كــە خەریكــی بەڕێكردنی 
میوانەكانــی پرســە بوو، دەڵێــت: "هەركەس 
ئێمــە بناســێت، دەزانێــت زۆر بێ كێشــەین، 
لەگەڵ هیچ كەســێك كێشەمان نەبووە و لەناو 

خۆشماندا زۆر تەباین".
باوكی خاوەر باسی ئەو بەرەبەیانیە دەكات 
كە كچەكەی تێیدا خۆی كوشــتووە و دەڵێت: 
"ئەو شــەوە تا نزیكەی ســەعات سێی بەیانی 
دانیشــتبوو، تا درەنگ دایكی و خوشــكەكانی 
لەگەڵــی بــوون و بــە گاڵتــە و خۆشــییەوە 
یەكتریــان بەجێهێشــتبوو خەوتبــوون، نازانم 
بۆچــی دوای ئەوە چووەتە ئەو ژوورە و خۆی 

هەڵواسیوە".
ســەباح دەڵێت كچەكەی زۆر هەست ناسك 
بــووە و بــە زۆر شــت تــووڕە دەبــوو "بەڵام 
پێموانیە كەس خاوەری ڕەنجاندبێت، من هیچ 
هۆكارێكــم بەخەیاڵــدا نایــەت و نازانم بۆچی 
وای بەســەر خۆی هێناوە". هەر لەبەر ئەوەش 
دەڵێت داوامان لەدژی كەس نییە و كەســیش 

بە تۆمەتبار نازانین.
چیمــەن رەفیــق، بەرپرســی لقــی كۆیەی 
یەكێتی ژنانی كوردســتان دەڵێــت: "لە دوای 
رووداوەكــە بــۆ بەدواداچــوون و بۆ پرســە و 
سەرەخۆشــی چووینــە ماڵــی خــاوەر و لــە 
نزیكــەوە دایكــی و كەســوكارەكەیم بینــی، 
باسیان كرد كە پێش رووداوەكە نان و میوەی 
خــواردووە و پاشــماوەكانی بەجێمــاوە، لەوە 
نەچووە هیچ كێشــەی هەبووبێت، ئەوەی لەپڕ 
بەخەیاڵــدا هاتووە و هیچ كێشــەیەك لەنێوان 
خۆیان و كەســی تر لە دەرەوەی خێزانەكەیان 

ڕووینەداوە".

 چیمەن گوتیشی: "دوای پرسەكە 
هەواڵــم پرســینەوە، گوتیــان خاوەر 
تــازە لە نەخۆشــیی مانگانــەی ژنانە 
چاك بووەتەوە. ســووڕی مانگانە زۆر 
كاریگەری لەسەر دەروونی ژنان هەیە، 
پێویستە هەموو كەس ئاگاداری ئەوە 
بن. لەبەرئەوەی نیشــانەكانی سووڕی 
چــاك  تــازە  و  هەبــووە  مانگانــەی 
بووەتــەوە، رەنگــە كاریگەریــی ئەو 

حاڵەتە دەروونیەی لەسەر مابێ". 
بەڕێوەبــەری  ســەعدوون،  ســتار 
بەشــی كارگێڕیی پزیشــكی دادوەری 
لــە نەخۆشــخانەی گشــتیی كۆیــە، 
لەبــارەی رووداوەكــە رایگەیانــد: "لە 
نزیك كاژێر چواری بەرەبەیان تەرمی 
بەشــەكەمان،  گەیەندرایــە  كچێــك 
یەكلابوونــەوەی  تــا  لەبەرئــەوەی 
هۆكاری رووداوەكان هەموو ڕووداوێك 
گوماناویــە، ئــەو رووداوەش بەهەمان 
بــۆ  تەرمەكەیمــان  بــوو،  شــێوە 
پەیمانگای پزیشكی دادوەریی هەولێر 
نارد بۆ دەســتكەوتنی زانیاریی زیاتر 
، تەرمەكە شــوێنی حەبــل بەملیەوە 

دیار بوو".
دانــا  رائیــد  لەوبــارەوە  هــەر 
نووســینگەی  لێپرســراوی  حاجــی 
كۆیــەی پۆلیســی بەرەنگاربوونەوەی 
توندوتیژیی دژی ژنان گوتی: "پۆلیس 
رێكارەكانــی خــۆی گرتووەتەبــەر و 
دواتر دادوەر دۆســیەكەی گواســتەوە 

بۆ لای ئێمە".
 گوتیشــی: "ئەو كچە بەدەســتی 
خۆی و لە ماڵــی خۆیان لە ژوورێكدا 
كە خۆراكــی تێدا هەڵگیراوە، تەنەكە 
رۆنێكی بەكارتۆنــەوە ناوەتە ژێرپێی 
خۆی و خۆی بە حەبل هەڵواسیوە". 
دانــا حاجــی دەڵێــت لەبەرئەوەی 
ڕووداوەكە خۆخنكاندنە و بەدەســتی 
تۆمەتبــار  كەســی  و  بــووە  خــۆی 
نەكردووە پێــش ڕووداوەكە، فەرمانی 
گرتن بۆ كەس دەرنەچووە و كەسیش 
دەســتگیرنەكراوە. بــەڵام تا ئێســتا 
لەبەرئەوەی ڕووداوەكە تازەیە، وتەی 
كەســوكاری وەرنەگیــراوە و هۆكاری 

خۆكوشتنەكەی نەزانراوە.

كچێكی تەمەن 17 ساڵ 
لە كۆیە خۆی دەخنكێنێ

لە گوندێکی شێخان پیاوێک هاوژینەکەی و پیاوێکی دیکە دەکوژێتکۆمەڵایەتی
رووداو ـ دهۆک

بەهۆی کێشــەیەکی کۆمەڵایەتی لە گوندی موغارای ســەر بە شــارۆچکەی ئەتروش لە قەزای شــێخان، پیاوێک هاوژینەکەی و پیاوێکی دیکە دەکوژێت و تاوەکو ئێســتاش 
دەستگیر نەکراوە. موقەدەم هێمن سلێمان، گوتەبێژی پۆلیسی دهۆک بە )رووداو(ی راگەیاند، رۆژی 2019/9/15 پیاوێک بەناوی )ح. س( تەمەن 50 ساڵان کە خەڵکی گوندی 

موغارایە، هاوژینەکەی خۆی کە تەمەنی 25 ساڵە لە ماڵەوە کوشتووە و دواتریش پیاوێکی دیکەی تەمەن 30 ساڵانی کوشتووە. بەگوێرەی زانیارییەکانی هێمن سلێمان، ئەو پیاوە 
کرێکار بووە لە یەکێک لە کۆمپانیا نەوتییەکان و رووداوەکە لەسەر کێشەی کۆمەڵایەتی بووە، گوتیشی: “ناسنامەی بکوژەکە دیارە، بەڵام هێشتا نەتوانراوە دەستگیربکرێت و پەراوی 

لێکۆڵینەوەیان بۆ رووداوەکە کردووەتەوە”.

باوکی خۆی بە قەناس دەکوژێت
تریسکە شێرزاد
رووداو - هەولێر

دیاربێــت،  هۆکارەکــەی  ئــەوەی  بەبــێ 
بــە نیشانشــکێن باوکــی خــۆی دەکوژێــت 
و بــۆ شــوێنێکی نادیــار رادەکات، پۆلیــس 
تۆمەتبارەکەی دەســتگیرنەکردووە و 
کەســوکاری کوژراوەکــەش هیچ 
سکاڵایەکیان تۆمار نەکردووە.

رۆژی  محەممــەد، 
 2019 ئەیلوولــی  8ی 
خۆیــدا  باخەکــەی  لــە 
لــە  گوندەکەیــان  لــە 
سنووری زاخۆی سەر 
بە پارێــزگای دهۆک، 
ئاودانــی  خەریکــی 
بــوو،  درەختەکانــی 
کوڕەکەی لە دووریی 
چەنــد مەترێک بێ 
باوکــی  ئــەوەی 
لێبێت،  ئاگای 

بە قەناس تەقەی لێکرد و کوشتی. 
 محەممەد حوســێن، تەمەن 70 ساڵ، هەر 

لەوێدا و دەستبەجێ گیانی دەرچووبوو.
بەڕێوەبــەری  عومــەر،  ســەعدی  عەمیــد 
پۆلیســی قــەزای زاخــۆ لەبــارەی رووداوەکە 
رایگەیاند "دوای ئەوەی لە رووداوێکی کوشــتن 
لــە گونــدی خێلەخێی ســەر بە قــەزای زاخۆ 
ئاگادارکراینــەوە ، هێزەکانی پۆلیس چوون بۆ 
گوندەکە و تەرمەکەیان بۆ پشــکنین رەوانەی 

نەخۆشخانەی زاخۆ کرد."
عەمید ســەعدی گوتی: "دوای لێکۆڵینەوە 
دەرکەوت ئەو پیاوە لەلایەن کوڕەکەی خۆیەوە 
کــوژراوە، تاوانبارەکــە لە شــوێنی رووداوەکە 
رایکردووە و تا ئێستا نەمانتوانیوە دەستگیری 

بکەین."
دەربارەی هۆکاری کوشتنی ئەو پیرەمێردە، 
عەمید سەعدی گوتی: "بەهۆی پرسە تا ئێستا 
کەســوکاری کــوژراو نەهاتوون ئیفــادە بدەن، 
تاوانبارەکــەش وڵاتینامــەی ئەڵمانــی هەیــە، 
نازانین هۆکاری کوژرانی ئەو پیاوە چییە، ناوی 
بکوژەکەمــان داوەتە هەمــوو فڕۆکەخانەکان و 

پۆلیســی شــارەکان، دەزانیــن تــا ئێســتا لە 
کوردســتانە، بــە زووتریــن کات دەســتگیری 

دەکەین".
بــەڕۆژ زاخۆیــی، برازای محەممەد، باســی 
کێشەی نێوان مامی و ئامۆزاکەی بۆ )رووداو( 
کــرد و گوتی: "ماوەی چەند ســاڵێکە کێشــە 
کەوتووەتە نێــوان مامم و ئامۆزاکەم، هۆکاری 

ئەو کێشەیەش ئامۆزاکەم بوو".
بەڕۆژ دەڵێت: " ئامۆزاکەم تەمەنی 37 ساڵە 
و خاوەنــی پێنج منداڵــە، هاوژینەکەی لەگەڵ 
خــۆی بــۆ ئەڵمانیا نەبــرد، خۆی مــاوە ماوە 
دەهاتەوە زاخۆ، مانگێک لە لای هاوژینەکەی و 
منداڵەکانی دەمایەوە و دەگەڕایەوە ئەڵمانیا".

وەک بەڕۆژ باسی دەکات، سێ ساڵ بەر لە 
ئێســتا ئامۆزاکەی لە دەرەوە هاتووەتەوە ، بە 
باوکی گوتووە ژنەکەم تەڵاق دەدەم، باوکیشی 
زۆر تووڕە بووە و نەیهێشــتووە تەڵاقی بدات. 
کێشەی ئەو باوک و کوڕە لەوکاتەوە بەردەوامە.
وەک بەڕۆژ دەڵێت، محەممەد بە کوڕەکەی 
گوتبوو گەر دەتەوێت ژنێکی دیکە لە ئەڵمانیا 
بهێنیت بیهێنــە، بەڵام نابێت دایکی ئەو پێنج 

منداڵــە تــەڵاق بدەی، خــۆت لێــرە نیت کێ 
ئاگاداری ئەو منداڵانە دەبێت؟ ئەو ئافرەتە هیچ 
گوناهێکی نییە و هیــچ هەڵەیەکی بەرامبەرت 
نەکردووە، بۆ کوێ بچێت بە پێنج منداڵەوە؟

بە گوتەی بەڕۆژ، ئامۆزاکەی ئەو قســانەی 
باوکی بەدڵ نەبووە و هەر پێداگربووە لەســەر 
تەڵاقدانــی ژنەکەی. ســاڵی 2017 بێ ئەوەی 
باوکی و کەســوکاری ئاگاداربن تەڵاقنامەی بۆ 

ناردووە.
کاتێــك محەممــەد بەوە دەزانێــت، زۆر لە 
کوڕەکــەی تووڕە دەبێت، بــەڵام کوڕەکەی لە 

تەڵاقدانی ژنەکەی پاشگەز نابێتەوە.
بەڕۆژ گوتیشی: "دوای ساڵێک ئامۆزاکەم لە 
دادگا لە هاوژینەکەی جیابووەوە، مامیشــم بۆ 
ئەوەی منداڵەکان و دایکیان بێ شــوێن نەبن، 
خانوویەکی بۆ گرتن بۆ ئەوەی ئاگاداریان بێت 

و پێویستیان بە هیچ کەسێك نەبێت".
وەک بــە ڕۆژ باســی دەکات، دوای ئەوەی 
ئامۆزاکەی ژنەکەی تەڵاقــداوە، چووەتەوە بۆ 
ئەڵمانیا و دوای مانگێک هاتووەتەوە، لە زاخۆ 
دەســتی بە مامەڵەی کڕین و فرۆشتنی زەوی 

و خانوو کــردووە، بەڵام نێوانی لەگەڵ باوکی 
باش نەبوو.

بــەڕۆژ باســی هەڵســوکەوتی ئامۆزاکــەی 
دەکات و دەڵێــت: "زۆر گۆڕابوو، چەندین جار 
مامــم ئاگاداری کەســوکاری خۆی کردەوە کە 
کوڕەکەی چەکی پێیە، باوکم و چەند کەسێکی 
خزممان چەکەکەیان لــە ئامۆزاکەم وەرگرت، 

ئەوەش ئامۆزاکەمی زیاتر تووڕە کردبوو".
بــەڕۆژ دەربــارەی ســاتی کوژرانــی مامی 
"مامــم  دەڵێــت:  کوڕەکــەی  بەدەســتی 
ســەرلەبەیانی ئــەو رۆژەی کوژرا رۆیشــتبوو 
بۆ گوندەکەمــان، هەفتەی دوو جار یان زیاتر 
دەچوو باخەکەی ئاو بدات، نیوەڕۆ ئامۆزاکەم 
چووبــووە ماڵــەوە نانی نیــوەڕۆی خواردبوو، 
پرســیاری باوکی کردبوو ئەوانیش گوتبوویان 

لە گوندە".
هــەر دوای ئــەوە دەچێتــە گوندەکە و بێ 
ئەوەی هیچ قســەیەک لەگەڵ باوکی بکات بە 
چەکێکی قەناس گولـــلەیەک لە باوکی دەدات 

و دەیکوژێ.

شكار ئەحمەد
رووداو - هەولێر

دوو هاووڵاتیــی كــوردی دانیشــتووی هەرێمــی 
كوردستان لە ئیستەنبوڵ فێڵیان لێدەكرێت و ماوەی 
5 رۆژ دەستبەســەر دەكرێن و ئەشكەنجە دەدرێن. 
یەكێكیان دەڵــێ ئەوانە بەناوی كۆمپانیا خۆیان بە 

ئێمە ناساند، بەڵام مافیا دەرچوون.
دژوار محەممەد حوسێن كە ماوەی چەند ساڵێكە 
وەك نوێنــەری كۆمپانیایەكــی ئیماراتی لە هەرێمی 
كوردســتان كاردەكات، بــە )رووداو(ی گــوت: "من 
 GLOBAL( نوێنــەری كۆمپانیــای گڵۆبال ســفەیر
SPHERE(م كــە كۆمپانیایەكــی ئیماراتییــە و لە 
هەموو جیهانــدا كاری تەمویلكردنی پڕۆژە دەكات، 
بەكاری كۆمپانیاكــەم چووم بۆ توركیا، بەڵام لەوێ 

كەوتمە داوی باندێك".
لــە  بانگێشــتنامەیەكیان  دژوار  كۆمپانیاكــەی 
كۆمپانیایەكی توركی پێدەگات بۆ رێككەوتن لەسەر 
پڕۆژەیەك كە بریتی بووە لە دروستكردنی بورجێك 
لە توركیا، خاوەنی كۆمپانیاكە دژوار دەستنیشــان 
دەكات بۆ ئەوەی بە نوێنەرایەتی كۆمپانیاكەی بچێتە 
توركیا و لەوێ گرێبەست لەگەڵ كۆمپانیا توركییەكە 

بكات.
دژوار دەڵێــت: "رۆژی 2019/8/23 چــووم بــۆ 
ئیســتانبوڵ. لەگەڵ خــاوەن و چەنــد كارمەندێكی 
كۆمپانیــا توركییەكە كۆبوومەوە. داوام لێكردن ئەو 
رێككەوتننامەیەی كە پێشتر قسەمان لەسەر كردبوو 
بیهێنــن، بەڵام ئــەوان گوتیان جــارێ ئامادە نییە، 
منیش گوتم كە ئامادەتان كرد دووبارە كۆدەبینەوە، 
كۆمپانیاكــە ئێمەیــان بــرد بــۆ هۆتێلێــك و لەوێ 

ماینەوە".
دژوار چیرۆكی دەستبەسەركردنیان دەگێڕێتەوە 
و دەڵێــت: "دوای دوو رۆژ كۆبوونــەوەی دووەمــم 
لەگەڵ كۆمپانیاكە كرد، ئەوان نووسراوێكیان خستە 
بەردەمــم و گوتیان ئــەوە رێككەوتنەكەیە و واژۆی 
بكە، نووســراوەكەم خوێندەوە بینیم نووسرابوو كە 
دەبــێ من یــەك ملیۆن دۆلاریــان بدەمێ بەبێ هیچ 
بەرامبەرێــك، منیش زانیم ئەوە رێككەوتننامە نییە 
و دەیانەوێت قۆڵم ببڕن، گوتم من داوای رێككەوتن 
لەســەر پڕۆژەكــەم كردووە نەك پارەی پێشــەكی، 
ئەوان گوتیان ئەوە رێككەوتنەكەیە و دەبێت واژۆی 
بكەی و لە ماوەی پێنج رۆژ پارەكەش بدەی، ئەگەرنا 
بۆت نییە لە توركیا دەربچی، منیش واژۆم نەكرد".

دژوار و هاوڕێیەكەی دەستبەســەر دەكرێن. ئەو 
دەڵێ: "تێگەیشتم ئەوانە مافیان نەك كۆمپانیا، بۆیە 
واژۆم لەســەر نووســراوەكە نەكرد و كۆبوونەوەكەم 
بەجێهێشــت، لەگــەڵ هاوڕێیەكەم بە نــاوی عومەر 
عادل بە ئۆتۆمبێلێك گەڕاینەوە بۆ هوتێل، لە رێگا 
پێشــیان پێگرتین و من و عومەریان دەستبەســەر 
كرد، بردیانین بۆ ئەو هوتێلەی لێی دەماینەوە، لەوێ 
زانیم ئــەو هۆتێلەش هەر هی خۆیانــە، لە ژوورێك 
بەندیــان كردیــن و زۆر ئازاریان دایــن، گوتیان هەر 
دەبێت واژۆ لەســەر نووســراوەكە بكەی، بەڵام هەر 

رازی نەبووم".
دژوار گوتیشــی: "دواتر ئێمەیان گواســتەوە بۆ 
شــوقەیەكی بچووك لە شوێنێكی چۆڵ. بە نزیكەی 
20 كەس لێیانداین، جارێك هەوڵماندا رابكەین، بەڵام 
شــوێنەكە چۆڵ بوو دەرفەتی دەربازبوونمان نەبوو، 

ئێمەیان گەڕاندەوە بۆ شوقەكە".
بەگوتــەی دژوار، باندەكە خەڵكی كوردیشــیان 

لەگــەڵ بــووە: "ئەو بانــدە یەكێك بوو لــە گەورە 
مافیاكانــی توركیــا و هەموویــان توركــن، بــەڵام 
یەكێكیــان لەگەڵ بوو بەناوی )س.ف( كە كوردە و 

خەڵكی هەولێر بوو. هەر ئەویش هەموو زانیارییەكی 
لەســەر من دابــوو بە باندەكە و بە فێــڵ و بەناوی 
كۆمپانیــا منیــان برد بــۆ توركیــا، لەوكاتەش كە 

ئێمەیان دەستبەسەر كردبوو، ئەویش لێیدەداین".
دژوار دەڵێت: "دوای ئەوەی باندەكە بێهیوا بوون 
لــەوەی نووســراوەكە واژۆ بكەم، پاســپۆرتەكەیان 

لێسەندم، من 20 هەزار دۆلارم پێبوو، دوو هاوڕێشم 
توانییان 25 هەزار دۆلاری دیكە پەیدا بكەن و بە 45 
هەزار دۆلار ئێمەیان لەژێر دەستی ئەوان دەرهێنا".

دژوار بە جەســتەیەكی برینــدارەوە دەگەڕێتەوە 
هەولێــر و دەڵــێ: "درەنگانــی شــەوی 2019/9/1 
گەڕامــەوە  هەولێــرەوە  فڕۆكەخانــەی  لەڕێگــەی 
كوردســتان، زانیاریم هەبوو كــە )س.ف( دوو رۆژ 
پێش من لەگــەڵ ئافرەتێكی مەغریبی بەناوی )ن( 
گەڕابوونەوە هەولێر، بۆیە لە هەولێر چووم بۆ دادگا 
و ویستم سكاڵا تۆمار بكەم، بەڵام لێیان وەرنەگرتم، 
گوتیان تۆ خەڵكی سلێمانیت و دەبێت لەوێ سكاڵاكە 
تۆمار بكەی، لەكاتێكدا تۆمەتبارەكە لە هەولێر بوو".
بەڵام لە سلێمانیش سكاڵاكەی دژوار وەرناگیرێ. 
ئــەو گوتی: "چــووم بــۆ دادگای ســلێمانی، بەڵام 
ئەوانیــش لێیانوەرنەگرتــم و گوتیــان رووداوەكە لە 
توركیا بووە، بۆیە دەبێت لەوێ سكاڵا تۆمار بكەی، 
بــەڵام من لــە توركیا رفێنراوم و ئەشــكەنجەدراوم، 
چــۆن دەتوانــم ئەمجــارەش بچمەوە؟ پێم ســەیرە 
یەكێك لە تۆمەتبارەكان لە كوردستان بێت و بڵێن 

بڕۆ لە توركیا سكاڵا تۆمار بكە".
بەگوتــەی دژوار )س.ف( كاری فێڵبازییــە لــە 
توركیا: "ئێستا زانیاریم لەسەر )س( كۆكردووەتەوە، 
ئەو خەڵكی هەولێرە و لە توركیا دادەنیشــێ، لەوێ 
خانوویەكی بەكرێ گرتبوو، بەڵام تاپۆی خانووەكەی 
ســاختە كــردووە و گوتوویەتی هــی خۆمە، لەیەك 
كاتــدا بە پێنج كەســی فرۆشــتووە كــە یەكێكیان 
كوردە و نــاوی مەروانە. )س.ف( كوڕێكی خەڵكی 
سلێمانیشــی بەناوی )ئە( لەگەڵــە و لەگەڵ چەند 
ئافرەتێكی مەغریبی خەریكی كاری ســاختەكاری و 

فێڵبازین".

تریسكە شێرزاد 
رووداو – كەركووك

پێش ئــەوەی خۆی بكــوژێ، داوای لە باوكی 
كردبــوو بۆی بچێتــە خوازبێنیی ئــەو كچەی كە 
خۆشیدەویســت، بەڵام باوكــی رازی نەبوو. بۆیە 
بە بەرچــاوی ئەندامانی خێزانەكەیەوە دەمانچەی 
دەرهێنــا و گوللەیەكی لەخۆی دا و دەمودەســت 

گیانی دەرچوو.
شەوی 2019/9/6، گەنجێكی تەمەن 20 ساڵ 
بەناوی محەممەد سەركەوت، دانیشتووی گەڕەكی 
فەیلــەق لە كەركــووك، بە بەرچــاوی ئەندامانی 
خێزانەكەیەوە خۆی كوشــت. محەممەد شاگردی 
چایخانەیەك بوو لە شەقامی پزیشكانی كەركووك.
موقــەدەم زەید عــادل، بەڕێوەبــەری بنكەی 
پۆلیســی عەرەفــە بــە )رووداو(ی راگەیانــد كە 
هــۆكاری خۆكوشــتنی ئــەو گەنجــە بۆ ئــەوان 
روون نەبووەتــەوە، چونكە هێشــتا ئیفادەیان لە 
كەسوكاری وەرنەگرتووە. پۆلیس تەنیا پرسیاری 
چەكەكەیــان كــردووە، خێزانەكەیشــی دەڵێن نە 
ئەوان و نە محەممەدیش پێشتر چەكیان نەبووە، 
بۆیە نازانن ئەو چەكەی لە كوێ دەستكەوتووە. 

بــرای  و  بــاوك  بــە  پەیوەنــدی  )رووداو( 
محەممەدەوە كرد، بەڵام مۆبایلەكانیان داخرابوو. 
بــە گوتەی كەســێكی نزیك لەو خێزانــە، ئەوان 

نایانــەوێ كەس بــە رووداوەكە بزانــێ، تەنانەت 
پرسەشیان بۆ دانەناوە.

)ئــە.ن( هاوڕێی محەممەد دەڵێت: "محەممەد 
چەنــد هاوڕێیەكی كەمی هەبوو، وازی لە خوێندن 
هێنابوو، لە چایخانەیەك كاری دەكرد و كەسێكی 

تا بڵێی بێ كێشە بوو".
)ئــە( دەڵێــت بەمدواییە تێبینییــان كردبوو 
هەڵســوكەوتی هاوڕێكەیــان گــۆڕاوە، بــەردەوام 
دەمبەخەنــدە بوو، لە جــاران زیاتر كاری دەكرد. 
ئــەوان دەیانزانــی كــە محەممــەد كەوتووەتــە 
پەیوەندیــی خۆشەویســتییەوە، بــەڵام هیچی بۆ 

هاوڕێكانی باس نەكردبوو.
 دڵخۆشییەكەی محەممەد بەمدواییە گۆڕابوو، 
بــەردەوام نیگــەران دەردەكــەوت. )ئــە( دەڵێت 
رۆژێك محەممەدم بینــی بە تووڕەییەوە لە ماڵی 
خۆیــان هاتە دەرەوە و بەپەلە رۆیشــت، نەمزانی 

چییەتی، ئەوەندە خێرا بوو فریای نەكەوتم".
محەممەد خالید هاوڕێیەكی دیكەی محەممەدە 
و ئاگاداری بەشــێك لە ژیانی بووە. ئەو دەڵێت: 
"مــاوەی جەند مانگێك بوو لــە دوكانێكی نزیك 
چایخانەكــەی محەممەد ئیشــم دەكــرد، زوو زوو 
لەلای ئەو چام دەخواردەوە، لەو رێگەیەوە بووین 

بە هاوڕێی نزیكی یەكدی".
شــەوێك محەممەد دڵی خۆی بــۆ هاوڕێكەی 
دەكاتــەوە. محەممــەد خالیــد دەڵێت: "باســی 

خۆشەویستی و هاوســەرگیریمان كرد. محەممەد 
گوتی من كچێكم خۆشدەوێ، خۆشەویستییەكەش 
راستەقینەیە، هێندە متمانەمان بە یەكدی هەیە، 
تەنانەت پاسوۆردی فەیسبووكمان لەلای یەكدییە. 
بەنیــازم بە خێزانەكەم بڵێم خوازبێنی ئەو كچەم 

بۆ بكەن". 
محەممــەد خالیــد واز لــە كارەكــەی دێنێ و 
ئیدی ئاگاشــی لــە هاوڕێكــەی نامێنــێ تاوەكو 
شەوی 2019/9/6 هەواڵی خۆكوشتنی محەممەد 
دەبیستێ "سەرەتا باوەڕم نەكرد، گوتم محەممەد 
شــتی وا ناكات، ئەو بەتەمای هاوســەرگیری بوو 

لەگەڵ خۆشەویستەكەی". 
ئەو دەڵێت "محەممەد داوای لە باوكی كردبوو 
خوازبێنی ئەو كچەی بۆ بكەن، بەڵام باوكی رازی 

نەبوو، بۆیە خۆی كوشت".
)ئە( قەت لەو باوەڕەدا نەبووە محەممەد خۆی 
بكوژێ و دەڵێت ســەعاتێك پێــش ئەوەی خۆی 
بكوژێ، لەگەڵ هاوڕێیەكی چووبوو بۆ بازاڕ مۆبایل 

بكڕێ.
)ئــە( گوێی لە دەنگی ئەو فیشــەكە بووە كە 
گیانی لە محەممەد ســەند و دەڵێت: "لەبەردەرگا 
وەستابووم. یەكێك لە دراوسێكانمان هاتە دەرەوە 
و گوتــم: ئــەو دەنگەدەنگە چییە لــە ماڵی كاك 
سەركەوت؟ ئەویش گوتی: محەممەد زۆر تووڕەیە 
و هــەر هاوار بەســەر دایــك و باوكیــدا دەكات. 

ئێمە لەو قســانەدا بوویــن، دەنگی تەقە لە ماڵی 
محەممــەد هــات، بــە پەلــە چووینــە ژوورەوە و 

بینیمان محەممەد خۆی كوشتووە". 

)ئــە( لــە ماڵی محەممەد بووە تــا ئەوكاتەی 
پۆلیس گەیشــتووەتە ئەوێ. كاتێــك لە باوك و 
براكەیان پرسیوە ئەو كوڕە بۆچی خۆی كوشتووە؟ 

ئەوان گوتوویانە: كچێكی خۆشدەویســت، چەند 
جارێك داوای كــرد بچینە خوازبێنی، بەڵام ئێمە 

رازی نەبووین، بۆیە خۆی كوشت. 

بە 45 هەزار دۆلار
 لەدەست باندێكی توركی رزگاریان بوو

بە بەرچاوی خێزانەكەیەوە خۆی كوشت 
محەممەد حوسێن

شكار ئەحمەد
رووداو - هەولێر

لەمــاوەی دوو هەفتــەی داهاتــوودا کارکــردن 
لە ســێ پــڕۆژەی گەورەی وەبەرهێنــان لە هەولێر 
دەستپێدەکاتەوە کە زیاتر لە سێ هەزار کەس تێیدا 
زەرەرمەندبوونە. بەڕێوەبەری گشتیی وەبەرهێنان 
دەڵــێ:" فەرمانــی دەســتگیرکردن بــۆ خاوەنــی 

پڕۆژەکان دەرچووە". 
سامان عارەب، بەڕێوەبەری گشتیی وەبەرهێنان 

شكار ئەحمەد
رووداو - هەولێر

بریکاری وەزیری ئاوەدانکردنەوە و نیشتەجێکردن 
رایدەگەیەنێــت، وەزارەتــی دارایی دەســتی بەســەر 
ئەو پارەیەدا گرتووە کە ســەرۆکایەتی ئەنجوومەنی 
وەزیــران بــۆ پڕۆژەکانی نیشــتەجێبوون رەزامەندی 
لەســەر داوە و بڕیــار لەســەر خەرجکردنــی نادات، 
بەمەش وەزارەتی ئاوەدانکردنەوە و نیشتەجێکردنی 

لەبەردەم هاووڵاتیان تووشی ئیحراجی کردووە.
ســاڵی 2011 پەرلەمانــی کوردســتان یاســای 
ژمارە حەوتی دروســتکردنی یەکەی نیشتەجێبوونی 
بــۆ کەمدەرامەتــان دەرکرد، بڕیار بوو ســاڵانە 250 
ملیــار دینــار بۆ دروســتکردنی پێنج هــەزار یەکەی 
نیشــتەجێبوون تەرخان بکرێ و لەماوەی دوو ساڵدا 
تــەواو بکرێن، بەڵام بەهــۆی قەیرانی دارایی نەتوانرا 
تەواویــان بکــەن. بــە گوتــەی بریــکاری وەزارەتی 
ئاوەدانکردنەوە و نیشتەجێکردنیش ئێستا وەزارەتی 

دارایــی بەهۆی خەرجنەکردنی پارەی هەندێک پڕۆژە 
رێگــرە لە تەواوکردنــی پڕۆژەکان و دابەشــکردنیان 

بەسەر فەرمانبەر و خەڵکی کەمدەرامەتدا.
ئاگرین عەبدوڵڵا، بریکاری وەزارەتی ئاوەدانکردنەوە 
و نیشــتەجێکردن بــۆ کاروباری نیشــتەجێکردن بە 
)رووداو(ی راگەیانــد: "حکومــەت چــوار پــڕۆژەی 
نیشتەجێکردنی بۆ خەڵکی کەمدەرامەت و کرێنشین 
و فەرمانبــەران لــە شــارەکانی هەولێر، قــەڵادزێ، 
ســۆران و هەڵەبجە هەبوو، لە ســاڵی 2012 بڕیاری 
درووســتکردنیان درا و دەبوو لە ماوەی دوو ســاڵدا 
تەواو بکرێن، ئەو پڕۆژانە شــوقەکانیان تەواو بووە، 
بەڵام بەهۆی قەیرانی دارایی و شەڕی داعش نەتوانرا 
خزمەتگوزاری سەرەکی پڕۆژەکان وەک ئاو و ئاوەڕۆ و 

کارەبا و شەقامە ناوخۆییەکانی تەواو بکرێن".
بریکاری وەزارەتی ئاوەدانکردنەوە و نیشتەجێکردن 
گوتیشی: "خۆشبەختانە نزیکەی شەش مانگ پێش 
ئێســتا بە هــەوڵ و گوشــارێکی زۆر ســەرۆکایەتی 
ئەنجوومەنی وەزیران رەزامەندی لەسەر خەرجکردنی 

دوو ملیــار و 300 ملیــۆن دینــاردا بــۆ تەواوکردنی 
خزمەتگوزاریــی ئــەو پڕۆژانە، بەڵام تاوەکو ئێســتا 
دووجــار لەلایــەن وەزارەتی داراییــەوە خەرجکردنی 
راگیــراوە، بەبیانــووی ئــەوەی کە حیســابەکانیان 

یەکدەخەنەوە".
بەڵێندەرەکان هەڕەشــەی راگرتنی کارەکانیان لە 
پــڕۆژەکان دەکــەن. ئاگرین عەبدوڵــا دەڵێ: "ئێمە 
بە واژۆی وەزیری ئاوەدانکردنەوە و نیشــتەجێکردن 
نووســراومان کــردووە بــۆ وەزارەتی دارایــی، بەڵام 

تاوەکو ئێستا کێشەکەیان بۆ  چارەسەر نەکردووین و 
وەڵاممان نادەنەوە، ئێستا بەڵێندەرەکان دەڵێن ئێمە 
کارەکانمــان رادەگرین ئەگەر ئەو پارانەمان نەدەنێ، 
ئێمە تووشــی ئیحراجی بووین لەبەردەم رای گشتی 
و هاونیشــتمانیاندا، بۆیــە ئەگەر ئــەو پارانەمان بۆ 
خــەرج نەکرێت ناتوانین ئــەو بەرنامەیەی داماننابوو 
بــۆ تەواوکردنی خزمەتگوزاریی پــڕۆژەکان کە بڕیار 
بــوو لــە چەنــد مانگی داهاتــوو تەواویــان بکەین و 
شوقەکان دابەش بکەین بەسەر خەڵکی کەمدەرامەت 

و کرێنشیندا".
بریکاری وەزارەتی ئاوەدانکردنەوە و نیشتەجێکردن 
ئاماژە بە وردەکاری ئەو پڕۆژانە دەکات و دەڵێ: "396 
شــوقەی هەولێر کە لە بنەسڵاوەیە 19 ملیار و 600 
ملیۆن دیناری تێدەچێت، بۆ دروستکردنی شوقەکان 
17 ملیار و 600 ملیۆن دینار و خزمەتگوزارییەکەشی 
بایــی دوو ملیــار دینارە، قەڵادزێ کە 84 شــوقەیە، 
ســۆران 144 شــوقە و 72 شــوقەش لە هەڵەبجەن، 
تێچووی 696 شــوقەکە 39 ملیــار دینارە، تێچووی 
خزمەتگوزاریی ئەو پڕۆژانەش نزیکەی 5 ملیار دینارە 
و پێشتر هەندێک پارەی تێدا خەرجکراوە و ئەو دوو 
ملیــار و 300 ملیــۆن دینارە لەو 5 ملیــار دینارەیە 
کە بۆ خزمەتگوزاریی پڕۆژەکان لەلایەن ئەنجوومەنی 
وەزیران بڕیاری لەسەر دراوە، بەڵام وەزارەتی دارایی 
خەرجکردنــی ئەو پــارەی راگرتووە، هەمــوو رۆژێ 
بەرپرسی حیساباتی دارایی وەزارەتی ئاوەدانکردنەوە 
و نیشتەجێکردن دەنێرین بۆ  وەزارەتی دارایی، بەڵام 
ئامادەنین کێشەکە چارەسەر بکەن و لەو ئیحراجییە 

شكار ئەحمەد
رووداو - هەولێر

ســه‌ره‌ڕای ئــه‌وه‌ی وەزارەتی ناوخــۆ بڕیاریداوه‌ 
ئۆتۆمبێکی مۆدێل نزم و لێدراو هاورده‌ نه‌كرێن، بەڵام 
چەند بەرپرسێکی پله‌به‌رزی ئه‌و وه‌زاره‌ته‌ تۆمه‌تبار 
ده‌كرێــن كه‌ ئۆتۆمبێلــی قه‌ده‌خه‌كراویان هاوردەی 
هەرێمــی کوردســتان کــردووە. په‌رله‌مانتارێكــی 
كوردستان ده‌ڵێت به‌ به‌ڵگه‌وه‌ وه‌زاره‌تی ناوخۆیان 

ئاگاداركردووه‌ته‌وه‌. 

"رۆژانه‌ هاورده‌دهك‌رێن"

لــە مانگــی حەوتــی 2019، وەزارەتــی ناوخۆ 
بڕیاریــداوه‌ ئۆتۆمبێلی مۆدێل خوار 2017 و لێدراو 
و بنئاوکەوتــوو و کــۆن هــاورده‌ نه‌كرێــن. بــەڵام 
بەپێــی بەدواداچوونی چەند ئەندامێکی پەرلەمانی 
کوردســتان، "رۆژانــە و بەشــێوەیەکی نایاســایی 
ئۆتۆمبێلی کۆن هاوردە دەکرێن". دابان محەممەد، 
ئەندامی لیژنەی دەستپاکی لە پەرلەمانی کوردستان، 
بە )رووداو(ی راگەیاند: "لەدوای بڕیارەکەوە، رۆژانە 
ئەو ئۆتۆمبێلانە لەڕێگەی دەروازەی سنووری باشماخ 
و پەروێزخانــەوە، بەدەر لە یاســا و رێنماییەکانی 
وەزارەتی ناوخۆ و دەروازە سنوورییەکان، هاوردەی 
هەرێمــی کوردســتان دەکرێن“. ئــەو پەرلەمانتارە 

دەشڵێ: "بەڵگەی تەواومان لەبەردەستە کە چەند 
بەرپرسێکی پلە باڵای وەزارەتی ناوخۆ لەو کارەوه‌ 
گلاون. بــە واژۆی ئەوان لە دەروازە ســنوورییەکان 
بە نایاسایی ئۆتۆمبێل هاوردەی هەرێمی کوردستان 
دەکرێــن. هەر خۆشــیان مامەڵــەی ئۆتۆمبێلەکان 
دەکەن و تابلۆیان بۆ وەردەگرن، کە زیاتر بریتین لە 
ئۆتۆمبێلی جۆری مارسیدس، تۆیۆیا )لاندگرۆزەر(. 
بەتایبەتــی ئەوانــەی پێیاندەگوترێــت مۆنیــکا و 
لێگزســی مۆدێل 2006 و 2007، ئێســتاش لەنێو 
بازاڕەکانــی هەرێمــی کوردســتان مامەڵەیان پێوە 

دەکرێت".

"واژۆیه‌ك به‌ 6 هه‌زار دۆلاره‌"

ئەندامه‌كــه‌ی لیژنەی دەســتپاکی لە پەرلەمانی 
کوردستان دەشڵێ: "زانیاریمان هەیە کە رێگەپێدان 
بەنــاوی هاوردەکردنــی ئۆتۆمبێلــی بــێ ســەرەتا 
دەکرێــت. ئۆتۆمبێلەکەش وجودی نییــە و واژۆی 
لەسەر دەکرێت و دواتر ئەو واژۆیە بە 5 بۆ 6 هەزار 
دۆلار دەفرۆشــرێتەوە. ئینجا مامەڵەی ئۆتۆمبێلی 
دیکــەی بێ ســەرەتای پێ تۆمار دەکرێــت،. واتە 

واژۆكه‌ بەو پارەیە دەفرۆشرێتەوە“. 
دەروازە  بەرپرســانی  تێوەگلانــی  لەبــارەی 
ســنوورییەکانیش لەو مامەڵە نایاساییانەدا، دابان 
محەممــەد دەڵــێ: "نازانــم ئەوانیــش دەســتیان 

تێکەڵکردووە لەگەڵ ئەو گرووپە مافیاییانە یان نا، 
بەڵام ئەگەر لەگەڵیشیان نەبن، بەبەرچاوی ئەوانەوە 
دەکرێت و بەناچاری دەبێت رێگە بە هاوردەکردنیان 

بدەن".
به‌گوته‌ی ئه‌و ئەندامه‌ی پەرلەمانی كوردســتان 
"لیژنەیــەک لــە پەرلەمــان ســەردانی وەزارەتــی 
ناوخۆیــان کــردووە، بەڕێوەبــەری گشــتی دیوانی 
وەزارەتەکەیان لەو مامەڵە نایاساییە و چەند شتێکی 
دیکەش ئاگادار کردووەتــەوە. لە قۆناغی یەکەمدا 
داوامــان لە وەزارەتی ناوخۆ کــردووە بەدواداچوون 
و لێکۆڵینــەوە بکەن و بەزووترین کات ئەم مامەڵە 
نایاساییە رابگرن. ئەگەرنا دۆسیەکە دەجوڵێنین و 
دەیخەینە بەردەستی دەستەی دەستپاکی و لایەنە 

پەیوەندیدارەکانی دیکە".

گومرگ: پابه‌ندین به‌ بڕیاری 
وه‌زاره‌ته‌وه‌

د. ســامی جەلال، بەڕێوەبەری گشــتی دیوانی 
وەزارەتــی ناوخــۆ بــە )رووداو(ی راگەیانــد: "لە 
رۆژی 2019/7/1ـەوە وەزارەتی ناوخۆ بە رێنمایی 
بڕیاری هاوردەکردنی ئۆتۆمبێلی سنووردار کردووە. 
هــەر ئۆتۆمبێلێکیش بەدەر لە رێنماییەکان هاوردە 
بکرێ، لێپرسینەوەی یاسایی لەگەڵ دەکرێ. چونکە 
لە دەرەوەی یاسا و رێنماییەکانی وەزارەتی ناوخۆیە 

و پێویستە لەڕێگەی گومرگەکانەوە بەدواداچوون و 
چاودێریی هاوردەکردنی ئۆتۆمبێل بکرێ“. ســاماڵ 
عەبدولڕەحمــان، بەڕێوەبــەری گشــتی گومرگــی 
هەرێمی کوردستانیش بە )رووداو(ی راگەیاند: ”بە 
هیچ شــێوەیەک لەڕێگەی گومرگەکانەوە ئۆتۆمبێل 
بەشێوەی نایاســایی هاوردە نەکراوە. گومرگەکان 
بەتــەواوی پابەنــدن بەو نووســراوانەی كه‌ خۆمان 
بۆیــان دەکەیــن و بەپێــی یاســا و رێنماییەکان و 

رەزامەندیی ئێمە دەکرێت".
ئۆتۆمبێلــە  ئــەو  هاوردەکردنــی  لەبــارەی 
نایاساییانەش بەڕێوەبەری گشتی گومرگی هەرێمی 
کوردســتان دەڵێ: "سنوورێکی بەرفراوان هەیە کە 
ئەو ئۆتۆمبێلانەی لێوەدێت یان بەشێوەیەکی نهێنی 
لەنێو کاڵای دیکە دەشاردرێتەوە و داخیلی هەرێمی 

کوردستان دەکرێ".

کێشەی پڕۆژەکانی نیشتەجێبوون لە 
هەولێر چارەسەر دەکرێن

گوتەبێژی یەكێتی وەبەرهێنەران

نزیكەی 120 پڕۆژە 
لەلایەن دەستەی 
وەبەرهێنانەوە 
هەڵوەشاونەتەوە و 
بەشێکیان دەدرێن بە 
وەبەرهێنەری دیکە

پەرلەمانتارێکی كوردستان

بەرپرسی پله‌ باڵای 
وەزارەتی ناوخۆ 
لەپشتی ئەو کارەن

"نرخی واژۆیه‌ك 6 
هه‌زار دۆلاره‌"

گومرگی هەرێمی کوردستان

هیچ ئۆتۆمبێلێك 
به‌ گومرگهك‌اندا 
نه‌هێنراوه

به‌غدا

ده‌سه‌ڵاتی 
سنوورهك‌انی هه‌رێمی 
كوردستانمان نییه‌

هەندێ وەبەرهێنەر 
زیاتر لە 100 ملیۆن 
دۆلاری خەڵکیان 
بردووە و هەڵاتوون

کار لە پڕۆژەکانی 
دەشتی بەهەشت، 
کانی ئەڵمانی 
و کۆیە ستی 
دەستپێدەکاتەوە

دۆسیەی زیاتر لە 
30 وەبەرهێنەر لە 
دادگای هەولێرە

دارایی پارە ناداتە وەزارەتی 
ئاوەدانکردنەوە و نیشتەجێکردن

ئۆتۆمبێلی کۆن بە قاچاخ هاوردەی 
هه‌رێمی کوردستان دەکرێن

لە هەولێر بە )رووداو(ی راگەیاند: "پێشــتر شەش 
پــڕۆژەی وەبەرهێنــان لە هەولێر کێشــەی زۆریان 
تێدابوو، وەبەرهێنەرەکانیان مافی خەڵکیان خوارد 
و پڕۆژەکانیشیان تەواو نەکرد، لە ماوەی رابردوودا 
کێشەی پڕۆژەکانی فلۆریا ستی، مەموزین و زێڕین 
چارەسەرکران، ئێستا لەو پرۆژانە دەست بەکارکردن 

کراوەتەوە".
لەبــارەی پڕۆژەکانی دەشــتی بەهەشــت، کانی 
ئەڵمانی و کۆیەســتی کە پڕۆژەی گەورەن، سامان 
عــارەب دەڵــێ: "ئــەو پڕۆژانــە 100% کێشــەیان 
تێدابــوو، مافــی زیاتــر لە 3 هــەزار کەســی تێدا 
خورابوو، بــەڵام لەبەرئەوەی پڕۆژەی گەورە بوون، 
هیچ وەبەرهێنەرێک ئامادە نەبوو وەریانبگرێت، بۆیە 
ئەنجوومەنی باڵای وەبەرهێنان بڕیاریدا ئاسانکاری 
و ئیمتیــازات بدات بــەو وەبەرهێنەرانەی پڕۆژەکان 
تــەواو دەکەن، کە پێدانی زەوی بۆ پڕۆژەی دیکە، 
فراوانکردنــی پڕۆژەکە و تەملیککردنی بەشــێک لە 
پێکهاتەی پڕۆژەکە لەخۆدەگرێ، بۆیە وەبەرهێنەر 

ئامادەن بۆ تەواوکردنی هەرسێ پڕۆژەکە".
بڕیــارە لــە دوو هەفتــەی داهاتــوودا دەســت 
بــە کارکردن لــە هەرســێ پڕۆژەکــەدا بکرێتەوە. 
بەڕێوەبەری گشــتیی وەبەرهێنان لە هەولێر گوتی: 
"بــۆ پڕۆژەی دەشــتی بەهەشــت کــە دوو هەزار و 
300 یەکەی نیشتەجێبوونە، حکومەت رەزامەندی 
داوە ئــەو وەبەرهێنــەرەی پڕۆژەکــە تــەواو بکات، 

پڕۆژەیەکی دیکــەی پێدەدرێت، پێنج وەبەرهێنەر 
داواکارییــان پێشــکەش کــردووە، پــڕۆژەی کانی 
ئەڵمانیش کە 320 یەکەیە، پڕۆژەکە فراوان دەکرێ 
و شــوقەی زیاتر دەدرێت بە وەبەرهێنەرەکە، دوو 
وەبەرهێنەریش ئامادەییان نیشانداوە تەواوی بکەن، 
بۆ کۆیەســتیش کە 410 یەکەی نیشــتەجێبوونە، 

وەبەرهێنەرێک ئامادەیە پڕۆژەکە تەواو بکات".
سامان عارەب گوتیشی: "ئێمە لە 2019/8/26 
ئاگادارییەکمان بڵاوکردەوە و ماوەی 15 رۆژمان دا 
بــەو وەبەرهێنەرانەی دەیانەوێت ئەو پڕۆژانە تەواو 
بکەن، لە 2019/9/9ـ ئەو وادەیە تەواو بوو، ئێستا 
ئێمە هەڵسەنگاندن بۆ وەبەرهێنەرەکان دەکەین و 
باشترینیان دەستنیشان دەکەین و پێشبینی دەکەم 
لە ماوەی دوو هەفتەی داهاتوودا دەستبەکار ببن".

لەبارە ئەو وەبەرهێنەرانەش کە ســکاڵا لەدژیان 
تۆمارکراوە، سامان عارەب دەڵێ: "خاوەنی هەرسێ 
پڕۆژەی دەشتی بەهەشت، کانی ئەڵمانی، کۆیەستی 
دۆسیەکانیان لە دادگایە، بەڵام وەبەرهێنەرەکانیان 
هەڵاتــوون بــۆ دەرەوەی هەرێمــی کوردســتان، 
نووســراومان بۆ لایەنــە ئەمنــی و دادوەرییەکانی 
عێراق کردووە کە دەســتگیریان بکەن، بەگشــتی 
ئێســتا لە هەولێر 15 وەبەرهێنەر دۆسیەکانیان لە 

دادگایە".
 گوتیشی: "جگە لەوانە 13 وەبەرهێنەری دیکە 
کە پابەندنەبوون بە نرخی خزمەتگوزارییەکان، لە 
داواکاری گشــتی داوای یاســاییمان لەدژیان تۆمار 
کردووە، بەشــێک لەوانە دۆسییەکانیان لە دادگای 
تێهەڵچوونەوەیە و بەشێکیشیان لە دادگای تەمیزە، 
هەروەها داواکاری گشــتی خۆی چەند کەیســێکی 
دیکــەی جوڵاندووە لــە دژی خاوەنی پڕۆژەی دریم 
ســتی و ســیپا ســتی و چەند پڕۆژەیەکی دیکە و 

دەســتەی دەســتپاکیش لێکۆڵینــەوە لــە چەنــد 
پڕۆژەیەکی وەبەرهێنان دەکات".

بەپێــی ئامارەکانــی یەکێتــی وەبەرهێنەرانــی 
کوردستان نزیکەی 120 پڕۆژە هەڵوەشێنراونەتەوە. 
مــەلا یاســین مەحمــوود، گوتەبێــژی یەكێتــی 
وەبەرهێنەرانی كوردستان بە )رووداو(ی راگەیاند: 
"لــە هەرێمــی کوردســتان نزیكــەی 120 پــڕۆژە 
لەلایەن دەستەی وەبەرهێنانەوە هەڵوەشاونەتەوە، 
خەریکــی  کوردســتان  هەرێمــی  حکومەتــی 
خۆڕێکخستنەوەیە و لە ماوەیەکی نزیکدا بەشێکی 
زۆر لــەو پڕۆژانــە دەدرێن بە وەبەرهێنەری دیکە و 

دەست بە پڕۆژەکان دەکەنەوە".

مەلا یاســین مەحمــوود گوتیشــی: "لە هەموو 
شــارەکانی هەرێمی کوردســتان ئەو کێشــەیەمان 
هەیــە، بەشــێک لەو وەبەرهێنەرانــە زیاتر لە 100 
ملیــۆن دۆلاری خەڵکیــان بــردووە و هەڵاتوون بۆ 
شارەکانی ناوەڕاســت و خوارووی عێراق و وڵاتانی 
دیکە، بەشــێک لەوانە لە وڵاتانــی دەرەوە ڤێلایان 
هەیــە و لەســەر قووتــی خەڵــک ژیانێکــی باش 
بەســەردەبەن، بۆیە پێویســتە وەزارەتی ناوخۆی 
حکومەتی هەرێمی کوردســتان داوا لــە وەزارەتی 
ناوخــۆی عێــراق بکات بــۆ دەســتگیرکردنی ئەو 
وەبەرهێنەرانە و رادەستکردنەوەیان تاوەکو دادگایی 

بکرێن".
لەکاتی قەیرانی دارایی بەشێک لە وەبەرهێنەرانی 
کورد چوون بۆ تورکیا و ئێران و لەوێ دەســتیان 
بە کاری وەبەرهێنان کرد. یاسین مەحموود دەڵێ: 
"لەکاتی قەیرانی دارایی بەشێک لە وەبەر‌هێنەرەکان 
هەرێمــی کوردســتانیان بەجێهێشــت و چوون بۆ 
تورکیا و ئێران، ئەوان دۆلاریان بردبوو، بەڵام بەهۆی 
پاشەکشەی ئابووریی ئەو دوو وڵاتە زەرەرمەندبوون، 
ئەوانــەی لە ئێران دەســتیان بــە وەبەرهێنان کرد 
نزیکەی 80%ی سەرمایەکانیان لەدەستدا، ئەوانەی 
چووشــن بۆ تورکیا نزیکەی50%ی سەرمایەكانیان 
لەدەســتداوە، ئەمەش ئــەو وەبەرهێنەرانەی ناچار 
کردووە دووبارە بگەڕێنەوە و لە هەرێمی کوردستان 

دەست بە وەبەرهێنان بکەنەوە".

رزگارمان بکەن".
بەپێی یاسای ژمارە 7ی پەرلەمانی کوردستان، 
دەبوو 9 هەزار یەکەی نیشــتەجێبوون بۆ خەڵکی 
هەژار دروســت بکــرێ، بەڵام بریــکاری وەزارەتی 
یەکــەی  هــەزار   5" دەڵــێ:  ئاوەدانکردنــەوە 
نیشتەجێبوون بەهۆی قەیرانی داراییەوە کارکردن 
تێیاندا وەستاوە، لەو چوار هەزار یەکەیەی دیکەش 
تەنیا 612 یەکە لە ســلێمانی دابەشــکراوە و دوو 
هەزار و 676 یەکە لە ســلێمانی تــەواو نەکراون، 
لــە هەولێریش هــەزار و 776 یەکە و لە دهۆکیش 
دوو هــەزار و 440 یەکە بۆ دروســتکردن دانراون، 
تێچووی تەواوکردنی هەموویان 200 ملیۆن دینارە 
و هەوڵدەدەین لەماوەی ئەو چوار ساڵەی کابینەی 
نۆیەمدا تەواویان بکەین، ئەگەر پارەیان بۆ خەرج 

بکرێت".
لەبارەی سوودمەندانی ئەو پڕۆژانەی وەزارەتی 
ئاگریــن  ئاوەدانکردنــەوە و نیشــتەجێکردنیش، 
عەبدوڵڵا گوتی: "یەکەکان بەسەر هاونیشتمانیانی 
فەرمانبەرانــدا  و  کرێنشــێن  و  کەمدەرامــەت 
دابەشدەکرێن، نیوەی بۆ کرێنشین و کەمدەرامەتان 
دەبێت و نیوەکەی دیکەش بۆ فەرمانبەرانە، بەپێی 
یاســا و رێنماییەکان ئەو هاونیشتمانیانە دەتوانن 
سوودمەندبن کە دانیشتووی پارێزگاکەن، خێزاندار 
و کەمدەرامەتن، لە پێشینەی خانووبەرە و یەکەی 
وەبەرهێنانیش سوودمەند نەبووبن، هیچ یەکەیەکی 
نیشــتەجێبوونی بەنــاو نەبێت، حکومــەت بەبێ 
پێشەکی یەکەکانیان پێدەدات و  پارەکە بە ماوەی 

25 ساڵ دەدەنەوە بە حکومەت".
)رووداو( پەیوەنــدی بــە وەزارەتــی داراییەوە 
کــرد، بــەڵام ئامــادە نەبــوون لــەو بــارەوە هیچ 

زانیارییەک بدەن.

وەزارەتی دارایی ئێمەی لەبەردەم 
هاونیشتمانیان ئیحراج کردووە 

بریکاری وەزارەتی ئاوەدانکردنەوە: 

به‌غداش كێشه‌ی هه‌یه‌

لە عێراقیش ئەم بارزگانییە نایاســاییە دەکرێ. 
عەلائەدین قەیســی، گوتەبێژی دەســتەی دەروازە 
ســنوورییەکانی عێــراق بــە )رووداو(ی راگەیاند: 
"هاوردەکردنی ئۆتۆمبێل بەشــێوەی نایاســایی لە 
دەوازە ســنوورییەکان و بەنــداوەکان، بەتایبــەت 
بەنداوی ئوم قەســری باکوور و باشــوور هەیە، کە 
لەنێو کۆنتێنەردا بەناوی کاڵای ناوماڵ و جلوبەرگ 
و کارەبایی هاوردە دەکرێ، بەڵام کە پشــکنینیان 
بارەکانــدا  لەنێــو  ئۆتۆمبێلیــش  دەکەیــن،  بــۆ 

شاردراونەتەوە".
لەبارەی ئاماری ئەو ئۆتۆمبێلانەی بەشێوەیەکی 
نایاسایی هاوردەکراون و دەستیان بەسەردا گیراوە، 
گوتەبێژی دەستەی دەروازە سنوورییەکانی عێراق 
گوتی: "مانگانە دوو سێ کاروان دەستیان بەسەردا 
دەگیــرێ. مانــگ هەبووە دەســتمان بەســەر 24 
ئۆتۆمبێلــدا گرتووە کە بازرگان و خەڵکی دیکەش 
دەیکــەن، بــەڵام هەمــوو هەوڵەکانمــان پووچەڵ 
کردۆتەوە“. ســەبارەت بە هاوردەکردنی ئۆتۆمبێلی 
مۆدێل کۆن بەشــێوەیەکی نایاســاییش لە دەروازە 
ســنوورییەکانی هەرێمی کوردستانەوە، عەلائەدین 
قەیســی دەڵێ: "ئێمە دەسەڵاتمان بەسەر دەروازە 
ســنوورییەکانی هەرێمی کوردســتاندا ناشــکێت و 
نازانیــن لەوێــش بەهەمــان شــێوە هاوردەکردنی 

ئۆتۆمبێل بەشێوەیەکی نایاسایی هەیە یان نا".

رووداو - برایت ساید

بــادەم بــە یەكێك لــە باشــترین جۆرەكانی 
چەرەس دادەنرێت، بەوپێیەی بە ڤیتامینەكان و 
كانزا گرنگەكان دەوڵەمەندە. ماڵپەڕی پزیشكیی 
برایت ســاید باسی ئەو گۆڕانكارییانە دەكات كە 
بەسەر جەستەدا دێن ئەگەر بێت و رۆژانە چوار 

دانە بادەم بخۆیت:
- كۆلیسترۆڵی 

جەستە كەمدەكاتەوە:

نیشانەكانی بەرزیی كۆلیسترۆلی زیانبەخش 
لەخوێندا بریتین لە كۆبوونەوەی پەڵەی سپی لە 
پێڵووی چاوەكان، ئازاری قاچ و زوو ســپیبوونی 
موو. بادەم یەكێكە لەو پێنج خۆراكە بەسوودانەی 
كە ئاستی كۆلیسترۆڵی زیانبەخش لە جەستەدا 

دادەبەزێنن، پزیشــكان دەڵێن بۆ ئەو كەسانەی 
ئاستی كۆلیسترۆڵی زیانبەخشیان ئێجگار بەرزە، 

دەتوانن رۆژانە -10 20 دانە بادەم بخۆن.
- وەرینی قژ كەمدەكاتەوە:

خۆراك رۆڵێكی گرنگی هەیە لە تەندروســت 
هێشتنەوەی قژ، زۆرجار وەرین و تەنكبوونی قژ 
هۆكارەكەی دەگەڕێتەوە بۆ كەمیی ڤیتامینەكان 
لە جەســتەدا، بــادەم بەهــۆی دەوڵەمەندی بە 
ڤیتامینەكان بەگشتی و ڤیتامین B بەتایبەتی، 
یارمەتی گەشەی خێرای قژ دەدات و وەرینیشی 

كەمدەكاتەوە.
- دۆستی دڵە:

چەورییــە  ئۆكســێنەكان،  دژە  بــادەم 
سوودبەخشــەكان، مەگنیسیۆم و مسی تێدایە، 

بەمەش یارمەتی تەندروســت هێشتنەوەی دڵ و 
لوولەكانی خوێن دەدات.

- ناهێڵێ پێست پیر بێت:

بــادەم رێگــە لــە چرچولۆچبوونی پێســت 
دەگرێت، چونكە مەنگەنیزی تێدایە كە یارمەتی 
دروستبوونی كۆلاجین دەدات، هەروەها ڤیتامین 
Eیشی تێدایە كە رێگە لە زوو پیربوونی پێست 

دەگرێت.
- كێش دادەبەزێنێ:

توێژینەوەكان دەریانخســتووە ئەو كەسانەی 
دەیانەوێت كێشی جەستەیان دابەزێنن، دەتوانن 
بادەم وەك ســووكە ژەم بخــۆن، چونكە بادەم 
زیندەكردارەكانــی جەســتە چــالاك دەكات و 

پرۆسەی هەرسكردنیش خێرا دەكات.

رووداو - برایت ساید

دەرەقــی(  )رژێنــی  پەریــزادە  رژێنــی 
بەرپرســە لە دروســتكردنی ئەو هۆڕمۆنانەی 
بــە زیندەچالاكییەكانــی  كــە پەیوەندییــان 
جەستە، پلەی گەرمی و لێدانی دڵەوە هەیە، 
ئەمانە بەشێكی ئەو نیشانانەن كە دەرخەری 

گرفتن لە رژێنی دەرەقیدا:
- هەستكردن بە ماندووبوون:

سەرچاوەی دروســتكردنی وزەی جەستە، 

پشــت بــە هۆڕمۆنەكانــی رژێنــی دەرەقــی 
لــە  هۆڕمۆنانــە  ئــەم  كاتێــك  دەبەســتێ، 
جەســتەدا كەمدەبنەوە، هەست بە بێهێزی و 
ماندووبــوون دەكەی، بۆیە ئەوانەی بەردەوام 
هەســت بــە ماندووبــوون دەكــەن بەبێ هیچ 
هۆكارێك، دەبێت ســەردانی پزیشك بكەن بۆ 
ئەوەی دڵنیابنەوە لەوەی رژێنی پەریزادەیان 

تەمبەڵ نەبووە.
- گۆڕانكاری لە لێدانی دڵ:

بەشــێوەیەكی ئاسایی لێدانی دڵ لە نێوان 

60-100 لێدانە لە خولەكێكدا، ئەو كەسانەی 
رژێنــی دەرەقییــان تەمبەڵــە، لێدانی دڵیان 
10-20 لێدان كەمتر دەبێت لە باری ئاسایی، 
ئەوانەشــی بەپێچەوانەوە رژێنــی دەرەقییان 
زۆر چالاكــە، هەســت بە دڵەكوتــێ دەكەن، 

چونكە لێدانی دڵیان زیاد دەبێت.
- گۆڕانی كێشی جەستە:

گۆڕانی كێشــی جەســتە لە زیادبوون یان 
كەمبــوون بەبــێ هیــچ هۆكارێكی ئاشــكرا، 
یەكێكە لە نیشانە بڵاوەكانی نەخۆشیی رژێنی 

دەرەقی، لەكاتی كەمچالاكیی رژێنەكە كێشی 
جەســتە زیاد دەكات، لــە كاتی زۆر چالاكیی 
رژێنەكەش بەبێ پەیڕەوكردنی هیچ رژیمێكی 

دیاریكراو كێشی جەستە كەمدەكات.
- وشكبوونی پێست:

كەشــوهەوا  گۆڕانــی  لەگــەڵ  زۆرجــار 
وشــكبوونی پێســت و قــژ روودەدات، بەڵام 
ئەو كەســانەی پێستیان وشــكە و خورشتی 
هەیە، دەبێت سەردانی پزیشك بكەن، چونكە 

رەنگە رژێنی دەرەقییان تەمبەڵ بووبێ.

رووداو - وێب مێد

ددانی ژیــری، مانای ئەوە ناگەیێنێت كە 
كەســێك ژیر و دانایــە تەنیا بەهۆی ئەوەی 
لەگەڵ هەڵكشــانی تەمەن، واتە لە تەمەنی 
ســەرووی 18 ســاڵ، ئــەم ددانــە دەردێت. 
ئــەم ددانانــە لە دواوەی هەمــوو ددانەكانن 
و دوو دانەیــان لــە شــەویلاگی ســەرەوە و 
دوو دانەشــیان لــە شــەویلاگی خــوارەوە 
دەردەكەون، بەمشــێوەیەش سێتی تەواوی 

ددانەكان دەبێتە 32 ددان.
توێژینــەوەكان دەریانخســتووە بەهــۆی 
گۆڕانكاری لە شــێوازی ژیــان، لەوانەیە زۆر 
كەس ددانی ژیرییان نەبێت، دەركەوتنی ئەم 

ددانانــە زۆرجار گرفتیان بەدواوەیە، چونكە 
لەوانەیە بەشــێوەیەكی ناڕێــك دەربكەون، 
ئەمەش لەوانەیە زیان بە تەندروســتیی دەم 
و ددان بگەیێنێت، بەڵام پرســیارە باوەكەی 
خەڵكی ئەوەیە، ئایا پێویست دەكات ددانی 
ژیــری دەربهێنرێت؟ پزیشــكانی پســپۆڕی 
ددان دەڵێــن ئەگەر ددانەكــە هیچ گرفتێك 
دروســتنەكات، پێویســت بــە دەرهێنانــی 
نــاكات، بــەڵام لــەم حاڵەتانــەدا باشــترە 

دەربهێنرێت:
- ئەگەر ددانەكان لەژێر پووك مابوونەوە 
و دەرنەكەوتن، چونكە بەمشــێوەیە هۆكارن 

بۆ دروستبوونی كیس.
و  دەركەوتــووە  ددانەكــە  نیــوەی   -

ناتوانرێت بە تەواوی پاكبكرێتەوە و ئەمەش 
هــۆكارە بــۆ كۆبوونەوەی بەكتریــا و دواتر 

هەوكردنی بەدوادا دێت.
- هەســتكردن بــە ئــازار لــە شــوێنی 

دەرهاتنی ددانەكە.
- هەوكردن لە دەوروبەری ددانەكە.

- هەوكردنی پووك.
- بوونــی گرفــت لە ددانەكانی تەنیشــت 

ددانی ژیری.
لەكاتــی ســەردانی نۆڕینگەی پســپۆڕی 
وێنەیەكــی  داوای  ددان  پزیشــكی  ددان، 
تیشكی دەكات بۆ ئەوەی شوێنی ددانەكە و 
شێوەكەی بزانێت، دواتر بەپێی ئاڵۆزییەكە 

بڕیار دەدات دەریبهێنێ یان نا.

بۆ دابەزاندنی كۆلیسترۆڵ و كێشی لەش

رۆژانە چوار دەنك بادەم بخۆ

چوار رێگا بۆ نەهێشتنی 
بۆنی دەم

نیشانەكانی تەمبەڵبوونی رژێنی دەرەقی

چ كاتێك ددانی ژیری 
دەردەهێنرێ؟

رووداو - برایت ساید

زۆربەی خەڵكی حەزیان لە خواردنی شــیرینییە، 
ئەم حەزە زیاتر لە نێو خانمان و منداڵاندا بەربڵاوە و 
زۆربەی جاریش كۆنترۆڵ ناكرێ، زۆر لەو خۆراكانەی 
رۆژانــە دەیانخۆین شــەكریان تێدایــە، زۆر خواردنی 
شــەكر وا لــە مرۆڤ دەكــەن بەردەوام هەســت بەم 

نیشانانە بكات:
- برسێتیی بەردەوام:

كاتێك كەســێك بــەردەوام شــیرینی دەخوات، 
ئاســتی شــەكر لە خوێنیدا بەرز دەبێتەوە، بەمەش 
شــەكرێكی كەمتر بــۆ خانەكانی جەســتە دەچێت، 
شــەكر ســەرچاوەی وزەیە بۆ خانەكانی جەســتە، 
كاتێكیش ئەو شــەكرەیان پێنــەگات، ئەوا خانەكان 

بــەردەوام داوای خــۆراك دەكــەن بۆ 
ئەوەی وزەیان دەستكەوێت.

- زۆر میزكردن:
بەهۆی بەرزبوونەوەی ئاســتی شەكر لە خوێندا، 
شــلەكان لەلایــەن گورچیلەكانــەوە نامژرێــن، لــەو 
حاڵەتەدا جەســتە هەوڵدەدات هاوسەنگی لە نێوان 
ئاســتی شــەكر لە خوێن و خانەكاندا رابگرێ، بۆیە 

دەخــۆن زوو زوو میــز ئەو كەسانەی شیرینی زۆر 
دەكەن.

- هەوكردنی میزەڕۆ:
هەوكردنی میزەڕۆ لەنێو خانمان و پیاواندا باوە، 
بەڵام دەركەوتووە لەنێو خانماندا، بەتایبەت ئەوانەی 
ئاســتی شەكری خوێنیان بەرزە و شەكرەیان هەیە، 
بەربڵاوترە، شەكر ژینگەیەكی گونجاو بۆ زیندەوەرە 
زیانبەخشــەكان دروستدەكات. ئەو كەسانەی شەكر 

زۆر دەخۆن، زۆرتر تووشی هەوكردن دەبن.
- وشكبوونەوەی پێست:

زۆر خواردنی شــەكر بــە چەند رێگەیەك دەبێتە 
هۆی وشــكبوونەوەی پێســت. ئەوانەی زۆر شــەكر 
دەخــۆن زوو زوو میز دەكەن، ئەمەش دەبێتە هۆی 
وشكبوونەوەی جەستە و سەرئەنجام وشكبوونەوەی 
پێســت. هەروەها زیــان بە دەمــارەكان دەگات كە 
ئەوانیش كاردەكەنە سەر ئارەقە رژێنەكان و بەمەش 

وشكبوونەوەی پێستی لێدەكەوێتەوە.

زۆر خواردنی شەكر چی 
لە جەستە دەكات؟

1

2

3

4

بەشــێكی زۆری خەڵكــی بەدەســت بۆنــی 
ناخۆشــی نێودەمــەوە دەناڵێنــن كــە چەندین 
بــە  بایەخنــەدان  لەوانــە:  هەیــە،  هــۆكاری 
پاكڕاگرتنــی دەم و ددان، یاخــود گرفتەكانــی 

كۆئەندامی هەناسە و هەرس.
 بەم چــوار رێگایە بۆنی ناخۆشــی نێودەم 

كەم دەبێتەوە:
         پاكڕاگرتنی دەم و ددان:

كۆبوونــەوەی خــۆراك لەســەر ددانــەكان 
كــە دواتــر دەبێتە هــۆی دروســتبوونی كلس، 
یەكێكە لە هۆكارەكانی بۆنی ناخۆشی نێودەم، 
پزیشكانی پسپۆڕی ددان رێنمایی دەدەن رۆژانە 
لانیكەم دوو جار دەم و ددان بشۆردرێت، بەڵام 
شێوازی شۆردنیشی زۆر گرنگە و دەبێت كاتی 
شــۆردنی ددان لە دوو خولەك كەمتر نەبێت و 

لەگەڵیدا زمانیش بشۆرێ.
          غەرغەرەی دەم:

یەكێكی دیكە لە رێگەكانی نەهێشتنی بۆنی 
دەم ئەوەیە غەرغەرەی دەم بكەی. دەتوانی بە 
هەندێــك ماددەی پاككەرەوەی دەم و ددان ئەو 
كارە بكەی كە لە دەرمانخانەكان بەردەستن، 
یاخــود بە ئاو و خوێ، ئــەم كارە بەكتریا 
زیانبەخشــەكانی نێــو دەم ناهێڵــێ كە 

هۆكاری بۆنی ناخۆشی نێو دەمن.
         خۆراك:

دەبێت لە خواردنی ئەو خۆراكانەی 
دەبنــە هــۆی بەخشــینی بۆنێكــی 
ناخۆش بە دەم دووربیت، وەكو پیاز 
و ســیر، چونكە تەنانەت شۆردنی 
ددانیش نابێتە هۆی لەنێوچوونی 

بۆنەكــەی، ماددەكانی نێــو ئەم دوو 
خۆراكــە لــە رێگــەی خوێنەوە 

بۆیە  دەچنە ســییەكان، 
لــە جیاتی ئــەوە ئەو 
خۆراكانــە بخۆن كە 
بۆنــی دەم خــۆش 
دەكــەن وەك: چای 
گێــاس،  ســەوز، 

كاڵەك و ماست.
          

 وازهێنان لە جگەرە:

لەوەی  جگەرەكێشان جگە 
دەبێتە هــۆی زەرد هەڵگەڕانی 

هەمانكاتــدا  لــە  ددانــەكان، 
هۆكارێكــی دیــاری بۆنی ناخۆشــی 

دەمیشــە، بۆیــە باشــتر وایــە واز لە 
تووتن بهێنیت ئەگەر بەدەست بۆنی 

ناخۆشی دەمەوە دەناڵێنی.

و  بەریتانیــا  حکومەتــی  نێــوان  ململانێــی 
بــووە،  توندتــر  برێگــزت  لەســەر  ئۆپۆزیســیۆن 
لــە کاتێکــدا تەنیا مانــگ و نیوێک بــۆ دوا وادەی 
جێبەجێکردنــی برێگزت مــاوە. زۆرینەی پەرلەمان 
دژی بۆچوونی سەرۆکوەزیرانن کە پێیوایە بەریتانیا 
بــێ رێککەوتنیش بــێ دەبێ لە یەکێتیــی ئەوروپا 
دەربچــێ، لە کاتێکدا راپۆرتێکی حکومەت لەبارەی 
مەترســییەکانی ئەو جــۆرە دەرچوونە هۆشــداری 

دەدات.
بۆریــس  رابــردووی  هەفتــەی  کۆبوونــەوەی 
جۆنســن، سەرۆکوەزیرانی بەریتانیا و لیۆ ڤارادکار، 
هیــچ  بــێ  ئێرلەنــدا  کۆمــاری  ســەرۆکوەزیرانی 
 )Backstop( رێککەوتنێــک لەبــارەی بەکســتۆپ
کۆتایــی هات، ئەگەر ئەو ناکۆکییە هەتا دوا وادەی 
رێککەوتنــی بەریتانیا و یەکێتیی ئەوروپا بەردەوام 
بــێ، ئــەوە لەندەن ناتوانێ بێ کێشــە لە یەکێتیی 

ئەوروپا دەربچێ. 
بەکستۆپ رێکارێکی یاساییە لە نێوان بەریتانیا 

و یەکێتــی ئەوروپا بۆ ئەوەی ســنوورەکانی نێوان 
هــەردوو ئێرلەنــدا لــە رۆژی دوای جێبەجێکردنــی 
برێگــزت بــە کراوەیــی بمێننــەوە، ئەو رێــکارە لە 
هەمانکاتــدا بــۆ پاراســتنی رێککەوتنــی ئاشــتی 
بێڵفاســتە، کــە کۆتایــی بــە ســێ دەیە شــەڕی 
خوێناویی نێوان جوداخوازەکان و یەکێتیخوازەکانی 

ئێرلەندای باکوور هێنا. 
هەر لە ســەرەتای دانوستاندنەکانی برێگزتەوە، 
چارەنووســی پەیوەندییە بازرگانــی و مرۆییەکانی 
نێــوان هــەردوو ئێرلەندا خاڵی ســەرەکیی ناکۆکی 
نێــوان بەریتانیــا و ئەوروپییــەکان بــووە. تێرێــزا 
مەی، سەرۆکوەزیرانی پێشــووی بەریتانیا، لەسەر 
ئــەوە لەگەڵ ئەوروپییــەکان رێککەوتبــوو کە کار 
بــە بەکســتۆپ بکرێ، ئــەو رێککەوتنــەش هەموو 
بەریتانیــای لــە سیســتەمی گومرگــی یەکێتیــی 

ئەوروپادا دەهێشتەوە. 
رێککەوتنەکەی مەی لە سێ دانیشتنی پەرلەمانی 
بەریتانیادا رەتکرایەوە. پەرلەمانتارانی ئۆپۆزیسیۆن 
پێیانوایە دوو بژارەیان ماوە بۆ ئەوەی بەریتانیا بێ 
رێککەوتن لە ئەوروپا دەرنەچێ. یەکێک لە بژارەکان 

 17 دوای  بۆڵتــن،  جــۆن  رابــردوو  هەفتــەی 
مانــگ ماڵئاوایی لە پۆســتی راوێژکاری ئاسایشــی 
نیشــتمانیی کۆشکی سپی کرد. تا ئێستا دیار نییە 
بۆڵتن خۆی وازی لە پۆســتەکە هێناوە، یان دۆناڵد 
ترەمپ، ســەرۆکی ئەمریکا ئەوی دوورخستووەتەوە، 
ئــەوەی دیــارە ئەوەیــە لایەنگرێکــی سەرســەختی 
دەســتتێوەردان و رێگەچارەی سەربازی لە کۆشکی 

سپی دوورکەوتەوە.
چۆن لە پۆستەکەی نەما؟

بــە گوێــرەی راپۆرتێکــی رۆژنامەی )واشــنتن 
پۆســت(ی ئەمریکــی، ترەمــپ لــە پەیوەندییەکی 
تەلەفۆنیدا داوای کۆبوونەوەی لەگەڵ بۆڵتن کردبوو. 
لــەو کۆبوونەوەیــەدا بۆڵتــن پێشــنیازی وازهێنانی 
کردبــوو، ترەمپ داوای کردبوو رۆژی دواتر قســەی 
لەسەر بکەن، بەڵام ئەوە دوایین جار بوو بۆڵتن چاوی 

بە سەرۆک بکەوێ. 
رۆژی سێشــەممە بۆڵتن لە نامەیەکی دوو دێڕیدا 
دەستلەکارکێشــانەوەی خۆی بە ترەمــپ راگەیاند: 
“لەڕێگەی ئەم نووسراوەوە دەست لەکار دەکێشمەوە، 
لە ئێستاشــەوە کاری پێدەکرێ”. سەرۆکی ئەمریکا 
نەیهێشــت بگاتە نیــوەڕۆ و وەک زۆربــەی جارەکان 
لــە رێگــەی تویتــەرەوە رایگەیاند “من لەگــەڵ زۆر 
لە پێشــنیازەکانی ئــەودا ناکۆک بــووم، ئەندامانی 
دیکــەی ئیدارەکــەش بە هەمانشــێوە. بۆیــە داوای 

دەستکێشانەوەم لە جۆن کرد”. 
بۆڵتن هــەر لە ســەرەتای دەســتبەکاربوونیەوە 
دەیزانی لەبارەی زۆر پرســەوە لەگەڵ سەرۆکەکەیدا 
هــاوڕا نین، بۆیەش لــە مانگی ئایاری ئەمســاڵ بە 
گۆڤاری )نیویۆرکەر(ی ئەمریکی گوتبوو: “ســەرۆک 
بۆچوونــی من لەبــارەی هەموو کێشــەکان دەزانێ، 
چونکــە ئەو منی لەســەر تەلەفزیۆنــی فۆکس نیوز 
بینیبــوو. بەڵام کاتێک دێیــە نێو حکومەتەوە، بۆت 
دەردەکــەوێ ناکــرێ هەمــوو ئەو شــتانە بکەی کە 

ماوەی دوو ســاڵ کۆمەڵێک ئامێری ســیخوڕی 
بەسەر مۆبایلەوە لە نزیک کۆشکی سپی و لە شوێنە 
هەســتیارەکانی واشــنتن دی ســی جێگیرکراون، 
بەرپرســانی حکومەتی ئەمریــکا پەنجەی تۆمەت 
بۆ ئیســرائیل درێژ دەکەن. بە گوتەی بەرپرسانی 
پێشووی دەزگا هەواڵگرییەکانی ئەمریکا، ئامێرەکان 
بۆ سیخوڕی بووە بەسەر سەرۆکی ئەمریکاوە، بەڵام 
کۆشکی سپی هیچ هەڵوێستێکی بەرامبەر ئیسرائیل 

نەنواندووە. 
بــە گوێــرەی راپۆرتێکی گۆڤــاری )پۆلیتیکۆ(
ی ئەمریکــی، ئامێــرەکان کە بە “ســتینگ رەیز” 
ناســراون، ئاماژەی هەڵخەڵەتێنــەر بۆ مۆبایلەکان 
دەنێــرن و لــەو رێگایــەوە شــوێنی مۆبایلەکــە و 
ناوەڕۆکــی پەیوەندییــەکان و داتاکانی وەردەگرن. 
یەکێــک لــەو ســێ ســەرچاوەیەی قســەیان بــۆ 
گۆڤارەکــە کــردووە، دەڵــێ: “ئەگــەری زۆرە ئەو 
ئامێرە بۆ ســیخوڕی بەسەر سەرۆک دۆناڵد ترەمپ 
و راوێژکارە باڵاکانیــەوە دانرابێ”، بەڵام دیار نییە 
ئاخۆ هەوڵەکەی ئیسرائیل سەرکەوتوو بووە یان نا. 
ترەمپ بەوە بەناوبانگە کە تەلەفۆنی “نەپارێزراو” 
بۆ پەیوەندی لەگەڵ هاوڕێکانی بەکاردەهێنێ. رێک 
ســاڵێک لەمەوبەر، رۆژنامــەی )نیویۆرک تایمز(ی 
ئەمریکی ئاشــکرای کرد کە “سیخوڕە چینییەکان 
گــوێ لــە پەیوەندییــە تەلەفۆنییەکانــی ترەمــپ 
دەگرن”. سەرۆکی ئەمریکا راپۆرتەکەی رەتکردەوە. 

لە ئایاری 2018، وەزارەتی ئاسایشی نیشتمانیی 
ئەمریکا کۆمەڵێک ئامێری ســیخوڕی لە واشــنتن 
دۆزیبووەوە، بێ ئەوەی بزانن ئەو ئامێرانە هی کام 
وڵاتن، بۆیەش وردەکارییەکانیان بۆ ئاژانسە ئەمنی 
و هەواڵگرییە پەیوەندیدارەکان ناردبوو. بە گوتەی 
ســێ بەرپرســەکە، ئێف بی ئای لــە راپۆرتەکەی 
خۆیدا جەختی لەوە کردبــووەوە کە ئاماژەکان بۆ 
ئەوە دەچن ئیسرائیل لە پشت دانانی ئەو ئامێرانە 

بێت. 
ســەرچاوەکانی گۆڤارەکە پێشــتر لە پۆســتی 
بــاڵای هەواڵگــری و ئەمنیــی ئەمریــکادا کاریــان 
کردووە. یەکێکیان دەڵێ ئێف بی ئای سەرپەرشتی 
لێکۆڵینەوەکانــی دەکــرد، ئامانجیــش ئــەوە بوو 
شــتێکی کەمیان دەســتبکەوێ لەبــارەی مێژووی 
ئامێرەکان، ئەو شوێنەی پارچەکانی ئامێرەکەی لێ 
دروســتکراوە، تەمەنی هەرکام لە ئامێرەکان و ئەو 

وڵاتەی کە خاوەنی ئەو جۆرە ئامێرەیە. 
بەرپرسێکی باڵای پێشووی هەواڵگریی ئەمریکا 
دەڵــێ: “زۆر روون دیــارە کــە ئیســرائیلییەکان 

بەرپرسیارن لەو هەوڵە”. 
ئیــاد شــتومایەر، گوتەبێــژی باڵیۆزخانــەی 
ئیســرائیل لە ئەمریــکا، رەتیدەکاتــەوە ئامێریان 
دانابــێ و دەڵــێ: “ئەم تۆمەتانە قســەی پووچن. 
ئیســرائیل کاری ســیخوڕی لەناو ئەمریکا ناکات”. 
کاربەدەســتانی پێشــووی هەواڵگریی ئەمریکا ئەو 
لێدوانە رەتدەکەنەوە و دەڵێن ئیســرائیلییەکان لە 
کۆبوونەوە داخراوەکانیشدا هەمان شتیان بە هاوتا 

ئەمریکییەکانی خۆیان گوتووە. 
یەکێــک لە بەرپرســانی پێشــووی هەواڵگریی 
ئەمریکا دەڵێ، دوای لێکۆڵینەوەکانی ئێف بی ئای 
و دەرکەوتنی ئەوەی کە ئیســرائیل لە پشــت ئەو 
هەوڵــەوە بووە، ئیدارەی ترەمپ هیچ هەوڵێکی بۆ 

“تەمبێکردن”ی ئیسرائیلییەکان نەدا و تەنانەت لە 
کۆبوونەوە تایبەتەکانیــش رەخنەی لە حکومەتی 

ئیسرائیل نەگرت. 
بەرپرســێکی باڵای پێشــووی ئیدارەی ترەمپ 
بە گۆڤارە ئەمریکییەکەی راگەیاندووە، مەترسیی 
سیخوڕی تەنیا لەسەر بەرپرسانی باڵا نییە، بەڵکو 
لەسەر ئەو کەسانەشە کە ئەو بەرپرسانە پەیوەندیی 
نزیکیان لەگەڵیان هەیە. ترەمپ پەیوەندیی نزیک 
و بەردەوامــی لەگــەڵ رودی جولیانی پارێزەری و 
شــان هەنیتی، پێشکەشکاری فۆکس نیوز هەیە. 
بەرپرســەکە دەڵێ: “کەسانی نێو بازنەی ترەمپ 

ئامانجی ئەو هێرشە سیخوڕییانەن”. 
بەرپرســەکەی  و  هەواڵگــری  بەرپرســەکانی 
پێشــووی ئیــدارەی ترەمــپ پێیان ســەیر نییە 
ئیســرائیل دەســت بۆ ئەو هەوڵە ببــات. یەکێک 
لــە بەرپرســەکان بە )پۆلیتیکــۆ( دەڵێ: کاتێک 
باسەکە دێتە سەر کۆکردنەوەی زانیاریی هەواڵگری 
“ئیسرائیلییەکان دەست لە هیچ ناپارێزن. ئەوەی 
بــۆ ئەوان گرنگە پاراســتنی ئاسایشــی دەوڵەتی 
ئیســرائیلە و ئەوەی بۆ ئەم ئامانجە پێویست بێ 

دەیکەن“. 
پەیوەندییەکانی ئیسرائیل و ئەمریکا لە قۆناغی 
سەرۆکایەتی باراک ئۆبامادا کز ببوون، رێککەوتنی 
ئەتۆمیــی ئێــران و بــڕوای ئیــدارەی ئۆبامــا بە 
چارەســەری دوو دەوڵەتی بۆ کێشەی فەڵەستین 
و ئیســرائیل دوو لە هۆکارە سەرەکییەکان بوون. 
بەڵام پەیوەندییەکانی نێوان تەلەبیب و واشنتن لە 

ســەردەمی دۆناڵد ترەمپ پەرەی زۆری سەندووە، 
لەکاتێکــدا ترەمــپ ئۆرشــەلیمی بــە پایتەختی 
ئیســرائیل لەقەڵەم دا، رێککەوتنە ئەتۆمییەکەی 
ئێرانی هەڵوەشــاندەوە و ســزای سەختی بەسەر 

تاراندا سەپاند. 
دیاردەی ســیخوڕی بەســەر بەرپرسانی باڵای 
حکومەتی ئەمریکاوە لە واشنتن شتێکی نوێ نییە، 
بەڵام بە گوێرەی راپۆرتەکە، زۆر نین ئەو وڵاتانەی 
توانا یان پارەی پێویست بۆ دانانی ئەو ئامێرانەیان 
هەبێ کە لە نزیک کۆشــکی ســپی دۆزراونەتەوە، 
هــەر بۆیــە پەنجەی تۆمــەت بۆ ئیســرائیل درێژ 

دەکرێ. 
بە گوێــرەی راپۆرتێکی )ڤایــس نیوز(، یەک 
دانە ئامێری سیخوڕیی ستینگ رەیز بە 150 هەزار 
دۆلارە. یەکێک لە بەرپرســانی پێشووی ئیدارەی 
ترەمــپ دەڵێ: “نرخی ئەو ئامێــرە زۆرە. ئەوەی 
کراوە شــتێکی ئاســان نییە و بە هەموو کەسێک 

ناکرێ”. 
هەواڵگریی ئیسرائیلی بەردەوام جێی نیگەرانی 
ئەمریکییــەکان بــوو، وەک بەرپرســێکی کۆنــی 
ئەمریکــی دەڵــێ: “هەمــوو کات ترســی ئــەوەم 
هەبووە کە ئیســرائیلییەکان ئاگایــان لە گفتوگۆ 
نهێنییەکانــی ئێمە بێ، گومانی ئــەوە هەبوو کە 
ئەوان خەریکن گوێمان لێدەگرن”، چونکە هاوبەشە 
ئیســرائیلییەکانیان زانیاریــی سەرنجڕاکێشــیان 
لابــووە، هەر ئــەوەش وایکــردووە ئەمریکییەکان 
پێیانوابێ ئیسرائیل سیخوڕییان بەسەرەوە دەکات. 

دەتەوێ”. 
ماوەی دەســەڵاتی بۆڵتــن و رۆژی 

دوای دەرکردنی
بەشێک لە کێشــەکەی نێوان ترەمپ و راوێژکارە 
تەمەن 70 ســاڵەکەی کێشــەی تاکەکەسی بوون و 

پەیوەندییــان بــە دزەپێکردنــی زانیاری بــۆ میدیا 
هەبووە. بەرپرســانی ئەمریکی بۆ )واشنتن پۆست(
یان ئاشکرا کردووە کە کاربەدەستانی کۆشکی سپی 
لای ترەمپ گازندەیان کردووە لەوەی بۆڵتن زانیاریی 
کۆبوونەوەکانی وەک چەکێک بەکارهێناوە، نموونەی 
ئەوەش زانیارییەکانی تایبەت بە دانوســتاندنەکانی 

نێوان ئەمریکا و تاڵیبان بووە. 
بۆڵتــن لەگــەڵ دانوســتاندن و رێککەوتن لەگەڵ 
بزووتنــەوەی تاڵیبان نەبوو، ئــەو پێیوابوو ئەمریکا 
دەتوانێ ژمارەی هێزەکانی بۆ نۆ هەزار سەرباز کەم 
بکاتەوە، بێ ئــەوەی لەگەڵ تاڵیبان رێکبکەوێ. بە 
گوێــرەی راپۆرتێکی )نیویــۆرک تایمز(ی ئەمریکی، 

مایک پۆمپیۆ و هاوپەیمانەکانی لە ئیدارەی ئەمریکی 
بۆڵتنیان خســتبووە پەڕاوێزی ئــەو هەوڵەوە کە نۆ 
دانیشــتنی نێوان ئەمریــکا و تاڵیبان لــە دەوحەی 

قەتەری لە خۆگرتبوو. 
چارەسەری کێشەی ئەفغانستان، رێککەوتن لەگەڵ 
تاڵیبان و دواجاریش کێشانەوەی 14 هەزار سەربازی 
ئەمریکی لەو وڵاتە یەکێک لە خاڵە ســەرەکییەکانی 
سیاســەتی دەرەوەی ئیدارەی ترەمپ بوو. سەرۆکی 
ئەمریــکا لەو هەوڵەیدا هەتا ئەو شــوێنەش چوو کە 
بیرۆکــەی کۆبوونەوە لەگەڵ بەرپرســانی تاڵیبان لە 

کەمپ دەیڤید بخاتەڕوو. 
کۆریــای باکــوور خاڵێکــی دیکــەی ناکۆکیــی 
نێــوان ترەمــپ و بۆڵتن بوو. دۆناڵــد ترەمپ یەکەم 
ســەرۆکی ئەمریکایــە کــە بــێ هیچ پێشــمەرجێک 
ئامادەی دانوستاندن لەگەڵ هاوتا کۆرییەکەی خۆی 
کیــم جۆنگ ئون بــوو. بەڵام بۆڵتن لــە دوو دەیەی 
رابــردوودا بــەردەوام جەختی لــەوە کردووەتەوە کە 
کۆریــای باکوور لــە ژێر هیچ گوشــار و لە بەرامبەر 
هیچ گەرەنتییەک دەســت لە بەرنامە ئەتۆمییەکەی 
هەڵناگرێ. لە سەرەتای 2018 لە وتارێکدا لە )وۆڵ 
ستریت جورناڵ( داوای لێدانی پیۆنگیانگی کردبوو. 

دوو گفتوگۆی راســتەوخۆی نێوان ترەمپ و کیم 
جۆنگ ئون شکســتیان هێنا، بەڵام ئەوە سەرکەوتن 
نەبوو بۆ بۆڵتن. دیپلۆماتێکی ئەوروپی کە بۆڵتن لە 
نزیکەوە دەناســێ، بە )نیویۆرکەر( دەڵێ: “کێشەی 
بۆڵتن ئەوەیە کە ترەمپ جەنگی ناوێ”، لە کاتێکدا 
لە ناو کۆمارییەکاندا کەم کەس هەیە هێندەی بۆڵتن 
بــڕوای بەوە هەبێ هێزی ســەربازی وەک ئامرازێکی 
ســەرەکی لــە جێبەجێکردنــی سیاســەتی دەرەوە 

بەکاربێت. 
مانگێــک دوای دەســتبەکاربوونی بۆڵتن، دۆناڵد 
ترەمپ کشانەوەی وڵاتەکەی لە رێککەوتنی ئەتۆمی 
لەگــەڵ ئێــران راگەیانــد. بۆڵتــن چەنــدە بایەخ بە 

سیاسەتی دەرەوەی ئەمریکا دوای لادانی بۆڵتن

ئیسرائیل بە ئامێری سیخوڕی چاودێریی ترەمپی کردووە 

برێگزت پەرلەمان و حکومەتی بەریتانیا بەگـژ یەکدا دەکات

"لادانی بۆڵتن ڕێ بۆ دانیشتنی 
ترەمپ و سەرۆککۆماری ئێران 

خۆشدەکات"

‘‘‘‘

زۆر روون دیارە کە ئیسرائیلییەکان 
بەرپرسیارن لەو هەوڵە

بەرپرسێکی باڵای پێشووی هەواڵگریی ئەمریکا: 

ئۆپۆزیسیۆنی بەریتانیا هۆشداری داوە 
ئەگەر جۆنسن پابەندی یاسا نەبێ، 
متمانەی لێ دەستێننەوە

لێكۆڵەرێكی رەند:

"ئەگەر ترەمپ بیەوێ دەستکەوتی 
دیپلۆماسی بۆ سەرکەوتن لە 

هەڵبژاردن بەکاربهێنێ، ئەوە لە 
رۆژهەڵاتی ئاسیا ژاپۆن و کۆریای 

باشوور نیگەران دەکات و لە رۆژهەڵاتی 
نێوەڕاستیش سعودیە و ئیسرائیل"

‘‘‘‘

لە دوو دەیەی رابردوودا 7000 
سەربازی ئەمریکی لەو وڵاتانەدا 

کوژراون کە بە ناوچەی چالاکیی گرووپە 
تەکفیرییەکان دادەنرێن

‘‘‘‘

سیاسەتی دەرەوەی ئەمریکا دوای لادانی بۆڵتن

ئیسرائیل بە ئامێری سیخوڕی چاودێریی ترەمپی کردووە 

برێگزت پەرلەمان و حکومەتی بەریتانیا بەگـژ یەکدا دەکات
ســەرۆکوەزیرانی  رێککەوتنەکەی  زیندووکردنەوەی 
پێشــووە. بژارەیەکــی دیکەش ئەوەیە بەکســتۆپ 
تەنیــا ئێرلەندا وەک حاڵەتێکــی ریزپەڕ بگرێتەوە. 
ئەو بژارەیە لەلایەن پارتی دیموکراتی یەکێتیخوازی 

ئێرلەندای باکوور رەتکراوەتەوە. 
بۆریس جۆنسن سوورە لەسەر ئەوەی بەریتانیا 
ئەگەر بــێ رێککەوتنیش بێ لــە یەکێتیی ئەوروپا 
دەربچــێ، بــۆ ئــەو مەبەســتەش دوو جــار داوای 
هەڵبژاردنی پێشــوەختەی کردووە کە بەپێی داوای 
جۆنسن دەبێ پێش کۆبوونەوەی لووتکەی یەکێتیی 
ئەوروپــا بەڕێوەبچێ. هەردوو هەوڵەکەی جۆنســن 
شکســتیان هێنــاوە، لەبــەر ئــەوەی نەیتوانی دوو 
لەسەر ســێی دەنگەکانی پەرلەمان بەدەستبهێنێ. 
زۆربــەی راپرســییەکان ئامــاژە بــۆ ئــەوە دەکەن 
کــە پارتــی دەســەڵاتدار دەتوانێ لــە هەڵبژاردنی 

پێشوەختدا زۆرینەی رەها بەدەستبهێنێ. 
کۆبوونــەوەی لووتکــەی یەکێتیــی ئەوروپــا لە 
رۆژی 17ی تشــرینی یەکــەم بەڕێوەدەچــێ. ئەوە 
دواییــن دەرفەتــی بەریتانیا و یەکێتیــی ئەوروپایە 
بۆ ئــەوەی پێش 31ی تشــرینی یەکەم رێکبکەون 

یــان بە لایەنی کــەم داوای درێژکردنــەوەی ماوەی 
دانوســتاندنەکان بکەن، یانیش وەک جۆنسن داوای 
دەکات، بێ رێککەوتن لە یەکێتیی ئەوروپا دەربچن. 
پارتی کاری بەریتانیا کە سەرکردایەتیی هەوڵەکانی 
ئۆپۆزیســیۆن دەکات، دەیــەوێ هەتــا دوای ئــەو 
کۆبوونەوە لووتکەیە چاوەڕێ بکات و ئەو کات بڕیار 

لەسەر هەنگاوی داهاتووی خۆی بدات. 
رۆژی دووشــەممەی رابــردوو، پەرلەمانتارانــی 
بەریتانیا یاسایەکیان تێپەڕاند کە داوا لە حکومەت 
دەکات ئەگەر هەتا 19ی تشرینی یەکەم نەگەیشتنە 
هیچ رێککەوتنێــک، ئەوە ماوەی دانوســتاندنەکان 
هەتــا 31ی کانووی دووەمــی 2020 درێژبکاتەوە. 
شــاژنی بەریتانیا یاســاکەی پەسەند کردووە و هی 

ئەوەیە جێبەجێ بکرێ.
میدیاکانــی بەریتانیــا ئامــاژە بۆ ئــەوە دەکەن 
کە جۆنســن دەیەوێ یاســای بەریتانیا تێپەڕێنێت، 
یەکێک لــەو خاڵانەش کە بیری لێدەکاتەوە ئەوەیە 
بــێ ئەوەی هیــچ ئەڵتەرناتیڤێک بخاتــەڕوو، داوای 
درێژکردنەوەی ماوەی دانوستاندنەکان لە یەکێتیی 
ئەوروپــا بــکات، بــەو هیوایەی کــە ئەوروپییەکان 

کۆریای باکــوور دەدات ئەوەنــدەش ئێرانی بەلاوە 
گرنگە. هاوینی پارســاڵ بۆڵتن بە یاریدەدەرەکانی 
خۆی گوتبوو دەبێ ئۆپەراســیۆنەکانی ئەمریکا لە 
ســووریا فراوانتر بکرێن و تەنیا لە تێکشــکاندنی 
داعشــدا کورت نەکرێنەوە، بەڵکو سنوورێکیش بۆ 
فراوانخوازیی ئێران لە رۆژهەڵاتی نێوەڕاست دابنرێ.

 
بۆڵتن و هەڵوێستی 

بەرامبەر ئێران
بۆڵتن لەگەڵ لێدانی سەربازی و گۆڕینی رژێمە 
لــە تاران، ترەمــپ بڕوای بە گوشــاری ئابووری و 
هەوڵی دیپلۆماســیی ژێربەژێرە. بەپرسێکی باڵای 
ئێران بە گۆڤــارە ئەمریکییەکە دەڵێ: “ترەمپ لە 
ســاڵی 2017 هەشــت جار داوای کۆبوونەوەی لە 
حەسەن رووحانی سەرۆککۆمار کرد”، بەرپرسێکی 
ئەمریکی لە ئەفغانستان داوای کۆبوونەوەی لەگەڵ 
ئێرانییــەکان کــردووە و ئێرانییەکانیش لەڕێگەی 
بازرگانێکــی رۆژهەڵاتی نێوەڕاســتەوە نامەیان بۆ 

کۆشکی سپی ناردووە.

ئێران خاڵی ســەرەکی ناکۆکیــی نێوان بۆڵتن 
و دامــەزراوە جیاجیاکانی ئیــدارەی ئەمریکا بوو. 
ترەمــپ لــە حوزەیرانــی رابــردوودا زۆر نزیک بوو 
لەوەی هێرشی ئاســمانی بکاتە سەر ئێران، دوای 
ئەوەی هێزە ئێرانییەکان فڕۆکەیەکی بێفڕۆکەوانی 
ئەمریکییان خســتە خوارەوە. ترەمــپ لە بڕیاری 
لێدانەکــە پاشــگەز بــووەوە، وەک بەرپرســێکی 

ئەمریکی دەڵێ “بۆڵتن بەوە وێران بوو”. 
لــە یــەک ســاڵ و نیــوی رابــردوودا ئەمریــکا 
ژمارەیەک ســزای قورســی بەســەر دامەزراوەکانی 
وزە و پیشەســازیی ئێرانــدا ســەپاندووە. ئامانج 
لەو گوشــارانە دروســتکردنی بێزاری و گوشــاری 
نێوخۆییە لەسەر حکومەتی تاران. بۆڵتن پێیوابوو 
گوشــارەکان دەبــێ توندتربــن، بــەڵام پۆمپیۆ و 
هاوپەیمانانــی ئەمریــکا پێیانوابــوو ســزاکان زۆر 
لــەوە توندترن کە ئەوان دەیانویســت. بە گوێرەی 
راپۆرتەکەی )واشــنتن پۆست(، پۆمپیۆ داوای لە 
راوێژکارانی خۆی کردبوو هیچ زانیارییەک لەبارەی 

ئێرانەوە نەدەنە بۆڵتن و تیمەکەی. 

سێ کەسی ئاگادار بە تۆڕی میدیایی )بلومبێرگ(
ی ئەمریکییــان راگەیاندووە، رۆژی دووشــەممەی 
رابــردوو و پێــش دەستلەکارکێشــانەوەی بۆڵتن، 
دەمەقاڵییەکــی تونــد لە نێوان ترەمــپ و بۆڵتندا 
دروســتبووە، کاتێــک ترەمپ پێشــنیازی کردووە 
ســزاکان لەسەر ئێران سووک بکرێن، ئەوەش وەک 
رێخۆشکردن بۆ دانیشــتنی لەگەڵ سەرۆکی ئێران 
لە پەراوێزی کۆبوونەوەکانی ئەنجوومەنی گشــتیی 
نەتەوە یەکگرتووەکان کە بڕیارە لە دوایین هەفتەی 

ئەم مانگە بکرێ. 
بــە گوێــرەی راپۆرتەکــە، ترەمپ هەمــان رۆژ 
بڕیــاری دەرکردنی بۆڵتنی دابــوو، رۆژی دواتریش 
هەوڵــەکان بــۆ رێکخســتنی کۆبوونــەوەی نێوان 
ترەمپ و حەسەن رووحانی، سەرۆککۆماری ئێران 
دەستیپێکرد، یەکێک لە بژارەکانیش ئەوەیە ترەمپ 
بەشداریی کۆبوونەوەیەکی دوو قۆڵی نێوان رووحانی 

و ئیمانوێل ماکرۆن، سەرۆکی فەرەنسا بکات. 
تۆماس رایت، لێکۆڵەر لە پەیمانگای برووکینگز، 
لە راپۆرتێکدا لە گۆڤاری )ئەتڵانتیک( پێیوایە ئەوە 
ئاماژەیەکە بۆ ئەوەی ترەمپ خەریکە لە سیاسەتی 
دەرەوەدا “بادەداتەوە” بۆ لای دیپلۆماســی. رایت 
لەگــەڵ ژمارەیەک کاربەدەســتی نزیــک لە ترەمپ 
قســەی کردووە و هەموویان کۆکن لەســەر ئەوەی 
“قۆناغێکی نوێ” لە سیاســەتی دەرەوەی ترەمپ 

دەستپێدەکات. 
نزیکبوونــەوەی هەڵبژاردنەکانــی ئەمریــکا لەو 
بادانەوەیەدا بێ کاریگەری نییە، بەڵام هەر ئەوەش 
دەســتی ئێران و کۆریــای باکوور بەهێزتر دەکات. 
ئەگەر ترەمپ بەنیاز بێ دەســتکەوتی دیپلۆماسی 
بۆ ســەرکەوتن لە هەڵبژاردن بەکاربهێنێ، ئەمە لە 
رۆژهەڵاتــی ئاســیا دڵی ژاپۆن و کۆریای باشــوور 
خۆشناکات و لە رۆژهەڵاتی نێوەڕاستیش سعودیە و 

ئیسرائیل نیگەران دەکات.  

رووداو - هەولێر

دوور نییــە لــە دواییــن مانگەکانــی ئەمســاڵدا 
بەرەنگاربوونــەوەی  بــۆ  ئەمریکــی  ســەربازێکی 
تیــرۆر رەوانەی ئەفغانســتان یان عێــراق بکرێ کە 
هیــچ یادەوەرییەکــی لەبــارەی هێرشــەکانی 11ی 
ســێپتەمبەری 2001 نییە. لە مــاوەی تەمەنی ئەو 
ســەربازە هەژدە ســاڵییەدا جەنگی ئەفغانســتان و 
عێراق و شەڕی نێوخۆی سووریا و لیبیا روویانداوە، 
کە لە هەموویاندا مەلەفی تیرۆر باڵادەستە. ناوەندی 
دژەتیــرۆری ئەمریکــی لــە راپۆرتێکــدا بــە بۆنەی 
هەژدەیەمین ساڵیادی هێرشەکانی 11ی سێپتەمبەر 
جەخت لەوە دەکاتــەوە کە بزووتنەوە جیهادییەکان 

هێشتا بەردەوامن لە چالاکی. 
بە گوێرەی راپۆرتەکە، ژمارەی ئەو کەسانەی لە 
18 ســاڵی رابردوودا لەسەر خاکی ئەمریکا لە لایەن 
گرووپــە جیهادییەکانەوە کوژراون کەمە، بە جۆرێک 
لــەو ماوەیەدا 104 ئەمریکی لەســەر خاکی ئەمریکا 
کوژراون، لەو ژمارەیە 49 کەســیان لە هێرشــەکەی 
حوزەیرانــی 2016 دا کــوژراون. 140 ئەمریکیــش 
بەهۆی هێرشی جیهادییەکانەوە لەو وڵاتانەدا کوژراون 

کە بە ناوچەی جەنگی هەژمار ناکرێن. 
لــە نزیک دوو دەیــەی رابــردوودا نزیکەی 7000 
ســەربازی ئەمریکــی لــەو وڵاتانەدا کــوژراون کە بە 
ناوچەی چالاکیــی گرووپە تەکفیرییــەکان لەقەڵەم 
دەدرێــن، لەوانــەش عێــراق و ئەفغانســتان، لــەو 
ژمارەیە 600 سەربازیان بەدەستی میلیشیا شیعییە 
عێراقییەکانــی نزیک لە ئێران کوژراون، زیاتر لە دوو 
هەزاریشــیان لە شەڕی دژی تاڵیبان لە ئەفغانستان 

کوژراون. 
گرووپــە جیهادییــەکان بەشــدارییەکی کارایــان 
لە شــەڕە نێوخۆییەکانــی رۆژهەڵاتی نێوەڕاســت و 
باکــووری ئەفریقــادا هەیــە، لە کاتی هێرشــەکانی 
2001 ەوە هەتا ئێســتا زیاتر لە یەک ملیۆن کەس 
لە شەڕە نێوخۆییەکانی ئەفغانستان، عێراق، لیبیا، 
مالــی، نایجیریــا، ســۆماڵ، یەمــەن و وڵاتانی دیکە 
کوژراون. لەو ژمارەیە ســەدان هەزاریان بەدەســتی 

هێزە حکومییەکانی ئەو وڵاتانە کوژراون. 
ئامانجێکی ســەرەکیی هێرشــە تیرۆریستییەکان 
دروستکردنی ترسی گشــتییە، راپۆرتەکە ئاماژە بۆ 
ئەوە دەکات کە گرووپە جیهادییەکان هەتا رادەیەکی 
زۆر لەو ئامانجەیاندا ســەرکەوتوو بوون، بە جۆرێک 
ژمــارەی ئــەو کەســانەی لــە 2001 بــۆ 2017 زۆر 
نیگەرانــی ئەوەن کەســێکی نزیکیان لە هێرشــێکی 
تیرۆریستیدا بکوژرێ، لە ٪8 بۆ ٪13 بەرزبووەتەوە. 

چ شتێکی باش کراوە؟
لــە دوای هێرشــەکانی ســێپتەمبەری 2001ەوە 
هەڵمەتێکی نێودەوڵەتی بۆ بەرەنگاربوونەوەی تیرۆری 
گرووپە تەکفیرییەکان دەســتیپێکردووە. بە گوێرەی 
راپۆرتەکە، پێکهێنانی پەیوەندیی هەواڵگری لەگەڵ 
هاوبەش و هاوپەیمانان کرۆکی “هەوڵەکانی ئەمریکا 
لــە دژی قاعیدە و داعش پێکدەهێنێ”، بەهۆی ئەم 
هاوئاهەنگییەوە ژمارەیەکی زۆر سەرکردەی رێکخراوە 
تەکفیرییەکان کوژراون و حەشــارگەی ئەو گرووپانە 

کراونەتە ئامانج. 
سەرهەڵدانی داعش هاوکات بوو لەگەڵ “جیهادی 
ئەلیکترۆنی”، کە یارمەتیدەری ئەو گرووپە بوو لەوەی 
بە خێرایی و لەسەر ئاستێکی بەرفراوان پڕوپاگەندەی 
خــۆی بڵاوبکاتــەوە. راپۆرتەکــە دەڵێــت “گرووپە 
جیهادییەکان تا ئێستاش لەسەر ئینتەرنێت چالاکن”، 
بەڵام دەرکەوتنیان “لەســەر تۆڕە کۆمەڵایەتییەکانی 
وەک فەیسبووک و تویتەر زۆر مەترسیدارتر بووە بۆ 

ئەو گرووپانە خۆیان”. 
لــە ســاڵانی 2015 و 2016، چەکدارانی بیانیی 
داعش دوو هێرشــی گەورەیان لە پاریس و بروکسڵ 

رێکخست، لە هەردووکیاندا 166 کەس کوژران و 753 
کەس برینداربوون. بە گوێرەی راپۆرتەکە، ریکۆردی 
ئەمریــکا لــەو رووەوە تــەواو لە هــی ئەوروپییەکان 
باشــترە. لە 18 ســاڵی رابردوودا، چەکدارانی بیانی 
رێکخراوە تەکفیرییەکان نەیانتوانیوە هیچ هێرشــێک 

لەسەر خاکی ئەمریکا ئەنجام بدەن. 
لــەو پۆڵێنــەدا، چەکــداری بیانــی بەو کەســە 
دەگوتــرێ کە لە وڵاتێکــی رۆژئاواییەوە چووەتە ناو 
رێکخراوێکی تەکفیریی رۆژهەڵاتی نێوەڕاست و دواتر 

گەڕاوەتەوە رۆژئاوا. 
شکست لە رادەستکردنەوەی 

مەلەفەکان
ســەرەڕای هەوڵــە لۆکاڵــی و نێودەوڵەتییەکان، 
رێکخــراوە  پڕوپاگەنــدەی  و  چالاکــی  ســنووری 
جیهادییەکان لە وڵاتانی ئیسلامی پەرەی سەندووە. 
“بەهــاری  دوای  نێوخۆییەکانــی  شــەڕە  و  رووداو 
عەرەبی” وایکردووە “نفووز و سنووری چالاکییەکانی 
ئەو رێکخراوانە پەرە بســتێنێ”. ئێستا لە سووریا، 
عێراق، یەمەن، میســر، لیبیا و ئەفغانســتان شەڕی 
نێوخۆ یان ئاڵــۆزی ئەمنی هەیە کە تێیاندا گرووپە 

جیهادییەکان بەشێکی سەرەکی کێشەکانن. 
تیرۆریزمــی  شــەڕی  دەســتپێکردنی  لەگــەڵ 
نێودەوڵەتــی بــە ســەرکردایەتی ئەمریکا، ســەدان 
هــەزار ســەربازی ئەمریکی رەوانەی ئەفغانســتان و 
عێراق کران. بەڵام درێژەکێشــانی هەردوو جەنگەکە 
و بەرزبوونــەوەی باجی گیانی و داراییان بووە هۆی 
ئەوەی لە نێوخۆی ئەمریکا پشتگیری رای گشتی بۆ 

دەستێوەردانی سەربازی کەمببێتەوە. 
لە راپرســییەکی ساڵی 2018دا، زیاتر لە نیوەی 

ئەمریکییەکان پێیانوابوو کە وڵاتەکەیان دەبێ ژمارەی 
هێزەکانی لە سووریا کەمبکاتەوە یان بە تەواوەتی ئەو 
وڵاتە جێبهێڵن. لە راپرســییەکی 2019شدا، نیوەی 
ئەمریکییــەکان رایان لەگەڵ ئەوە نەبوو ســەربازانی 
وڵاتەکەیان لە ســووریا بمێننەوە. ئێستا ئەمریکا لە 

80 وڵاتی جیهان بەرەنگاری تیرۆر دەبێتەوە. 
بــە پێــی راپۆرتەکــە، ئەمریــکا و هاوپەیمانــە 
رۆژئاواییەکانی هەتا ئێستاش ناتوانن هەموو مەلەفی 
بەرەنگاربوونەوەی تیرۆر رادەستی هێزە خۆجێییەکان 
بکــەن، یەکێک لە هۆکارەکانی ئەمــەش ئەوەیە کە 
بەشــێکی زۆری هەوڵەکانی ئەمریکا بۆ پێگەیاندنی 

هێزە لۆکاڵییەکان شکستی هێناوە، نموونەی ئەوەش 
عێراقــی پێــش 2014 و پرۆگرامەکــەی ئەمریکا بۆ 
راهێنــان و پڕچەککردنی 15 هەزار چەکداری گروپە 

میانڕەوەکانی سووریا بوو. 
سەرکەوتن و شکست لە 
گۆشەنیگای جیهادییەکانەوە

بە گوێــرەی راپۆرتەکە، مــەودای بڵاوبوونەوەی 
ئایدیۆلۆژیای گرووپە سەلەفییە جیهادییەکان یەکجار 
فراوانترە لە پێش 2001، بەشــداریی ئەوروپییەکان 
لە جەنگەکانی ئەفغانستان و عێراق بیانووی ئەوەی 
بــە جیهادییەکان دا کــە پانتایی مانای “دوژمن” لە 
ئەمریــکاوە بۆ ئەوروپا فــراوان بکەنەوە، وەک چۆن 
شکستی ئەوروپییەکان لە تێکەڵکردنی موسڵمانان 
لەگەڵ کۆمەڵگاکانیان دەرفەتێکی زێڕینی بەو گروپانە 
بەخشی تا لەو کیشوەرە هەوڵی کۆکردنەوەی ئەندام 

بدەن. 
ســەرەڕای ئــەوەش، راپۆرتەکــە پێیوایە لایەنی 
شکســتی گرووپــە جیهادییــەکان گەورەتــرە لــە 
لایەنــی ســەرکەوتنیان، لەبەر ئەوەی تێکشــکانی 
خەلافەتەکەی داعش چەکێکی گەورەی کۆکردنەوەی 
ئەندامــی لــەو گرووپــە ســەندەوە، فەرماندەیــی 
قاعیدە و داعش بە شــێوەیەکی بەرچاو لاواز بووە، 
ناکۆکــی قووڵــی تەکتیکی و ئایدیۆلــۆژی لە نێوان 
گرووپە جیهادییەکاندا ســەریهەڵداوە، جیا لەمەش 
ئــەو گرووپانە بە پێچەوانــەی حیزبوڵڵا و حەماس 
نەیانتوانیوە بــۆ بزووتنەوەی جەمــاوەری بگۆڕێن، 
لەبــەر ئــەوەی گرووپــە ســەلەفییە جیهادییەکان 
نەیانتوانیــوە لە نێــوان ئایدیۆلۆژییەکەی خۆیان و 

سیاسەتدا هاوسەنگی دروست بکەن. 

داواکــەی رەتبکەنــەوە. بــژارەی دووەمیش ئەوەیە 
جۆنســن نامەیەکی راشــکاوانە بۆ برۆکســڵ بنێرێ 
و پێیــان رابگەیەنــێ کــە لەنــدەن درێژکردنەوەی 

رێککەوتنەکەی ناوێ. 
دەرچوونــی بێ رێککەوتنی بەریتانیا لە ئەوروپا 
ئاکامی سەختی بۆ ئابووریی و بازرگانیی بەریتانیا 
بە دواوەیــە. هەفتەی رابردوو، حکومەتی بەریتانیا 
لە ژێر گوشــاری پەرلەماندا راپۆرتێکی بڵاوکردەوە 
کە شــەش هەفتە لەمەوبەر لەبــارەی لێکەوتەکانی 
دەرچوونــی بێ رێککەوتنی بەریتانیــا لە یەکێتیی 

ئەوروپا ئامادە کرابوو. 
بــە گوێــرەی راپۆرتەکەی حکومــەت، بەریتانیا 
ئامادەیی ئەوەی نییە مانگی داهاتوو بێ رێککەوتن 
لــە بەریتانیا جیاببێتەوە، بۆ نموونە بارهەڵگرەکان 
دەبێ هەموو جــارێ 60 کاژێر چاوەڕێ بکەن هەتا 
بە کاناڵی نێوان فەرەنســا و بەریتانیادا بپەڕنەوە، 

ئەوەش کاریگەری لەســەر خۆراک و دەرمان دەبێ 
و نیگەرانیــی جەماوەری دروســتدەکات و ئەگەری 

خۆپیشاندانی سەرتاسەری هەیە. 
داوە  هۆشــداری  بەریتانیــا  ئۆپۆزیســیۆنی 
ئەگەر جۆنســن پابەندی یاســا نەبێ، متمانەی لێ 
دەســتێننەوە. ئەو هەنگاوە پێویستی بە زۆرینەی 
دەنگەکانــی پەرلەمانە و ئەگەر ســەر بگرێ، ئەوە 
نوێنەرانــی بەریتانیــا 14 رۆژیــان لەبــەر دەســت 
دەبــێ بۆ ئەوەی ســەرۆکوەزیرانی نوێ بناســێنن. 
ئەگــەر پەرلەمان لــەو ماوەیەدا نەتوانێ کەســێک 
بۆ پۆســتەکە دەستنیشان بکات، ئەوە هەڵبژاردنی 
پێشــوەخت تاکــە بژارەیــە، ئــەوەش بۆ جۆنســن 

دووشەشە. 
پارتــی کار جەخت لەوە دەکاتــەوە کە جێرمی 
کۆربن، ســەرکردەی پارتەکەیان باشــترین بژارەیە 
بۆ ئەوەی بە شــێوەیەکی کاتی شــوێنی جۆنســن 

بگرێتەوە. لیبراڵ دیموکراتەکان و کۆنزەرڤاتیڤەکانی 
دژی جۆنســن دژی ئەو بژارەیەن و پێشنیازی کێن 
کڵارک و هەریــت هارمــەن دەکــەن کــە کۆنتریــن 

پەرلەمانتارانی بەریتانیان.
کێــن کلارک لــە 1970 وە ئەندامی پەرلەمانە و 
بە باوکی پەرلەمان ناسراوە، بەڵام لە رۆژی چواری 
ســێپتەمبەرەوە ئەندامێتییەکەی هەڵپەســێردراوە، 
لەبەر ئەوەی لەگەڵ ئۆپۆزیســیۆن دژی دەرچوونی 
بــێ رێککەوتنی بەریتانیا لە ئەوروپا دەنگی دابوو. 
هارمــەن لە ســاڵی 1982 ەوە پەرلەمانتاری پارتی 

کارە. 
داوای  لەســەر  بەریتانیــا  پەرلەمانــی   
ســەرۆکوەزیران و بە رەزامەندیی شاژن هەتا رۆژی 
14ی تشرینی یەکەم داخراوە. هەرچەند لە بەریتانیا 
ئەو هەنگاوەی ســەرۆکوەزیران شتێکی باوە، بەڵام 
ئۆپۆزیسیۆن پێیانوایە ئامانجی جۆنسن ئەوەیە لەو 

ماوەیە پەرلەمان لەبارەی برێگزت بێدەنگ بێ. 
هەرچەنــد پێگــەی جۆنســن لــە پەرلەمــان و 
پارتەکــەی خۆیــدا لاواز بــووە، بــەڵام مەترســیی 
دەرچوونــی بێ رێککەوتنی بەریتانیــا لە یەکێتیی 
ئەوروپــا زۆر بەهێزە. پەرلەمانــی بەریتانیا دەکرێ 
ســەرۆکوەزیران ناچار بــکات داوای درێژکردنەوەی 
وادەی دانوســتاندنەکان هەتــا کۆتایــی کانوونــی 
بەریتانیــا  بــەڵام  بــکات،  ئەمســاڵ  دووەمــی 
هەڵبژاردنێکی گشــتیی پێشوەختەی لە پێشە، کە 
گومان دەکرێ پێش کۆتایی ئەمساڵ بەڕێوەبچێ. 

جۆنسن بەربژێرێکی بەهێزی ئەو هەڵبژاردنەیە. 
ئەگــەر لــەو هەڵبژاردنــەدا ســەربکەوێ، ئــەوە لە 
ســەرەتاکانی 2020 خەونــی لــە مێژینــەی خۆی 
بــۆ جیاکردنــەوەی بەریتانیا لە یەکێتیــی ئەوروپا 
دەهێنێتــەدی، جــا بــە رێککەوتــن بــێ یــان بێ 

رێککەوتن. 

ئەو رێگەچارانەی لە رابردوودا بۆ چارەســەری 
كێشــەی كورد لە عێراق گیرانەبــەر، خەریكە بە 
بنبەست دەگەن. هەروەها لێكەوتەی درێژەكێشان 
و مانــەوەی كێشــەكە، كۆمەڵێــك دەرئەنجامــی 
هەبووە كە كێشــەی كــوردی لە عێــراق ئاڵۆزتر 
كرد. ئەمە ســەرباری ئەوەی بە تێپەڕبوونی كات 
كێشەگەلێكی جۆراوجۆری تریش سەری هەڵداوە 

كە چارەسەریان ئەستەمە.
لێرەدا پرســیار ئەوەیە كورد چی بكات، چۆن 
لەناو ئەم هەموو ئاڵۆزی و دەرئەنجامە خراپانەدا 
بتوانێ بگەڕێتەوە ســەر ئەســڵی كێشــەكەی كە 
كێشەی ناسنامەی خاك و نەتەوەیە؟ بەتایبەتیش 
كاتێك ستراتیجی دەسەڵات لە عێراق هیچكات بە 
ئەندازەی ئێســتا ســتراتیجێكی روون نەبووە كە 

جەوهەرەكــەی زاڵكردنی ناســیۆنالیزمی عروبییە 
بەڵام بە بەرگ و رووپۆشێكی مەزهەبییەوە. 

كورد پێویســتە بەرچاوی روون بێت لەوەی بۆ 
داهاتوو زەمەن یارمەتیدەری نابێت لە تێپەڕاندنی 
كێشــە و قەیرانەكانی لەگەڵ عێــراق، چونكە لە 
داهاتوودا كێشەكەی تەنیا لەگەڵ دەوڵەت نابێت، 
بەڵكوو ئایدیۆلۆجیایەكیش لە بۆسەدایە بۆ كورد. 
گۆڕانكاری هاوكێشەكانی ناوچەكەش وەك هەندێك 
ئومێدیان لەســەر بینا كردووە، دەســتەبەری ئەو 
رەوشەی بۆ ناكات كە عێراق بخاتە سەر راستەڕێی 
مامەڵەكردنێكــی تەندروســتانە بــۆ دۆزینــەوەی 

چارەسەرێك بۆ كێشەی كورد لە عێراق.
هەرچەنــدە بزووتنــەوەی سیاســی كــورد بۆ 
كۆتاییهێنان بە كێشەكەی لەگەڵ دەوڵەتی ناوەند، 

لەلای خۆیەوە نەخشــەڕێی )فیدراڵی( پەســەند 
كــرد، بــەڵام لەبــەر دوو هــۆكار ئــەم بژارەیەش 
كۆتایی بەكێشەكە نەهێنا. یەكەمیان لەبەرئەوەی 
كێشەی خاك لەنێوان ئیدارەی هەرێمی كوردستان 
ئــەو  مایــەوە.  ناوەنــد  دەوڵەتــی  ئیــدارەی  و 
رێگاچارەیەش كە لە دەســتووردا بۆ چارەسەری 
ئەم كێشــەیە دەستنیشــانكرا، نەبووە دەروازەی 
رزگاربــوون لە كێشــەكە، بەڵكــو ئاڵۆزتری كرد. 
دووەمیــش بەهــۆی ئەوەی عەقڵیەتــی حوكمڕان 
لــە ناوەند نەك باوەڕی بەو چارەســەرە نییە كە 
كورد ئومێدی لەسەر هەڵچنیوە، بەڵكوو بەهەموو 
توانایەوە دژایەتی ئەو پرەنسیپە دەكات كە عێراق 
بــەرەو فیدراڵــی بەرێــت. رۆژ لــە دوای رۆژیــش 
پایەكانــی ناوەندێتی لە عێراق تۆكمەتر دەكەن و 
هەنگاو بە هەنگاو ئەو ستراتیجە جێبەجێ دەكەن 

كە ریشەی فیدراڵییەت هەڵدەتەكێنێ.
گەرچی نەخشەڕێی )فیدراڵی( نەیتوانی زامنی 
هەمــوو مافەكانی كــورد لە عێراق بــكات، بەڵام 
كــورد پێی رازی بووە و هیوای لەســەر بنیاتناوە 
كــە بەهۆیــەوە لــە دوورمــەودادا بگاتــە كەناری 
ئارامــی. بەڵام بەهۆی زهنیەتی ئەو ســتراتیجەی 
بەغــدا بەڕێوەدەبــات كە باوەڕی بــە قبوڵكردنی 
جیاوازی نییە و هێشتا لەو بازنەیە تێنەپەڕیون كە 
دەیانەوێ هەموو جیاوازییەكی ئاینی و نەتەوەیی 
لەناو خۆیاندا بتوێننەوە، بۆیە نەخشەڕێی فیدراڵی 
نەبوو بە بژارەیەك كە هەردوو تەرەفی كێشــەكە 
باوەڕیان پێی هەبێت وەك چارەسەرێكی ناوەندی. 
كەواتە سەرباری ئەوەی فیدراڵی نەخشەیەك نەبوو 
تەواوی كێشــەی كورد چارە بكات، بەڵام ئێســتا 

ئەویش هەڕەشەی لەسەرە. تازە زەمەن ناگەڕێتەوە 
تــا رێگایەكی تــر بگرینە بەر، بــەڵام گرتنەبەری 
سیاســەتی عەقڵانی دەتوانێت قەرەبووی بەشێك 
لــە هەڵەكان بكاتەوە. بۆیە لــە دۆخێكی وادا كە 
كورد لانیكەم لەم كاتەدا چارەی تری لەبەردەست 
نییە، پێویســتە دەســتبگرێت بــەو بژارەیەوە و 
لەبەرانبەر هەوڵەكانی بەغدا بۆ بەهێزكردنی پایەی 
ناوەندگەرێتی، دەبێت كوردستانیش هەوڵ و كارت 
بەكاربهێنــێ بــۆ بەهێزكردنی پێگــەی فیدراڵی، 
ئەویش سەرەتا لەو رێگەیەوە دەكرێت كە هەرێمی 

تر لە عێراق دروستبكرێت.
لــە رابــردوودا شــارە ســوننییەكانی عەرەبی 
عێراق، بە جیاجیا و پاشــان هەمووشیان پێكەوە 
رێكارە یاسایی و دەستوورییەكانی بە هەرێمكردنی 
ناوچەكانیان گرتەبەر، بەڵام ناوەند بە مەبەســتی 
سیاســی رەتیكــردەوە. پارێزگای شیعەنشــینی 
)بەسرە( بە هەمان رێگادا رۆیشت و بەغدا گرفتی 
خستە بەردەم هەوڵەكانی ئەویش. هۆكارەكەشی 
روونە كە ســتراتیجی شــیعە لە عێراق ئەوە نییە 
رێگە بدات ناوەند لاواز بێت و هەرێمەكان بەهێزبن، 
بەپێچەوانــەوە دەخــوازن مەركەزییــەت بەســەر 
تەواوی عێراقدا بســەپێنن، چونكە لەو رێگەیەوە 
ئاســانتر تەشــەیوع گەشــەدەكات كــە ئامانجی 

ستراتیجی شیعەیە لە ئێران و لە عێراقیش. 
پێویستە ئێستا كورد چەند هەنگاوێك بنێت، 
لەوانە هاندانی عەرەبی سوننە بۆ جوڵاندنی هەمان 
داواكاری رابردوویــان لــە بەهەرێمكردنــی ناوچە 
سوننییە عەرەبییەكان، ئەمەش وەك چارەسەرێكی 
تــازەی دوای داعــش بۆ پێكەوەژیانی ســوننە و 

شیعە. لە بەرانبەر ئەمەشدا كورد پرۆژەیەكی تازە 
پێشــكەش بكات بۆ دۆزینەوەی چارەسەرێكی تر 
بۆ كێشەی خاك و ناسنامەی خۆی لە عێراق. ئەو 
هەڵەیەش راستبكاتەوە كە وەك چارەسەرێك بۆ 
كێشەی كەركووك بەجیا پێشنیازی بەهەرێمكردنی 
كرا. چونكە جیاكردنەوەی كەركووك لەناوچەكانی 
تــر، دەبووە هۆی لەدەســتچوونی جوگرافیایەكی 
فراوانتــر لــە خاكــی كەركــووك لــە ناوچەكانی 
گەرمەسێر، هەروەها لەدەستچوونی هەموو دەشتی 
نەینەوا و لە دوورمەوداشــدا كەركووكیش دەبووە 

هەرێمێكی زۆرینە عەرەبی.
كــورد بــە بــژارەی مــادەی 140 نەیتوانــی 
كێشەی خاك چارەسەر بكات و لە داهاتووشدا ئەو 
مادەیە دەبێتە مەترسیی گەورە بۆ لەدەستچوونی 
كۆمەڵگــەی  ئێســتا  خاكــە.  ئــەو  یەكجاریــی 
نێودەوڵەتــی چاوی بڕیوەتە كێشــەكانی عێراق و 
بەدوای چارەســەرێكدا دەگەڕێن كە عێراقییەكان 
كۆبكاتەوە. گرنگە كورد بیر لەوە بكاتەوە ناوچە 
كوردســتانییەكانی دەرەوەی هەرێــم هەموویــان 
پێكەوە لە بەدرەوە بۆ شەنگال بكرێنە هەرێمێكی 
سەربەخۆ. كەركووك پایتەختی ئەم هەرێمە بێت، 
پارێزگایەك لە گەرمەســێر لــە قەزاكانی بەدرە و 
مەندەلــی و خانەقین و خورماتوو دروســتبكرێت 
و پارێزگایــەك لــە دەشــتی نەینــەوا لە قــەزا و 
ناحییەكانــی شــەنگال و شــێخان و تەلعەفەر و 
حەمدانیە و تەلكێف دروســتبكرێت و ببنە ســێ 
پارێزگا لە هەرێمی دووەمی سەر خاكی كوردستان. 
گەرچی ئەمە كارێكی ئاسان نابێت، بەتایبەت 
كە بەغدا دەیەوێ هەرێمی كوردستانیش نەمێنێ، 

بەڵام هەلومەرجی ناوخۆی عێراق و رەوشی خراپی 
ســوننە، ئەو كۆمەڵكوژیانەی بەرانبەریان كراون، 
ژمــارەی بێ سەروشــوێنەكانیان كە بە ســەتان 
هــەزار كــەس مەزەندە دەكرێن و چارەنووســیان 
نادیارە، هەروەها خراپیی دۆخی كوردی ئێزدی و 
كریستیان و شەبەك و پێكهاتە جیاجیاكانی تری 
دەشتی نەینەوا، مەترسی سەرهەڵدانەوەی داعش 
و تێكچوونــەوەی دۆخــی عێراق، هەمــوو ئەمانە 
یارمەتیــدەرن لەوەی پرســێكی وا بورووژێنرێت و 
ناوبژیوانــی نێودەوڵەتی بهێنرێتە ناو كێشــەكە و 
وەك چارەســەری بەدیل پێشكەش بكرێت، وەك 
حاڵەتی ئەمری واقیع ئەگــەری فەرزكردنی هەیە 
بەســەر بەغدادا و بەمەش مەترســی و هەژموونی 

لایەك بەسەر تەرەفەكانی ترەوە دەڕەوێتەوە. 
بۆ كوردیش لەلایەك پرســی فیدراڵی دەچێتە 
قۆناغێكی تــرەوە، خەونی بەغدا كۆتایی دێت لە 
نەهێشتنی هەرێمی كوردستان یان دوولەتكردنی. 
هەروەها كێشەی لەگەڵ ناوەند بەو جۆرەی ئێستا 
نامێنێ. لەمپەرێكیش لەبــەردەم هەژموونگەرایی 
عەرەب دروســت دەبێت بۆ گۆڕینی دێمۆگرافیای 
ناوچە كوردستانییەكان. رەوشی كورد لەو ناوچانە 
بەجۆرێكی تــر دەگۆڕێت كە ئەو مەترســییانەی 
ئێســتا لەســەریان هەیــە نامێنێــت و لەگــەڵ 
پێكهاتەكانی تــر پێكەوە خۆیــان بەڕێوەدەبەن. 
بۆ دوورمــەوداش دەكرێت لە هەر گۆڕانكارییەكی 
ناوچەكــە ئارەزوومەندانە بیر لــە یەكگرتنی ئەم 
دوو هەرێمــە بكرێتەوە، ئــەوەش دەروازەیەك بۆ 
چارەسەری كێشەی خاك و ناسنامەی نەتەوەیی 

كورد لە عێراق دەكاتەوە.

ئەمساڵ زۆرێك لە حیزبەكان بڕیاری كۆنگرە 
و هەڵبژاردنی ناوخۆییان داوە، بە شێوەیەك كە 

دەتوانین ئەمساڵ ناوبنێین وەرزی كۆنگرەكان.
 مەرجــی كۆمیســیۆن بۆ بەســتنی كۆنگرە 
لەسەر ئەو حیزبانە، جووڵەی بەستنی كۆنگرەی 
لەنــاو حیزبەكاندا خێراتر كــردووە، ئەمەش دوو 

ڕووی باش و خراپی هەیە.
باشــەكە ئەوەیــە ناكرێــت حیزبــەكان داوای 
هەڵبــژاردن و گۆڕانــكاری سیاســی لــە دەرەوە 
بكەن، بەڵام بۆخۆیان لەم پێویســتییە رابكەن، 

بۆیە بەناچارییش بێت دەبێت كۆنگرە ببەستن.
و  كۆنگــرە  كــە  ئەوەیــە  خراپییەكەشــی 
هەڵبژاردنــی ناوخۆیــی ئەحزاب ببێتە شــتێكی 
رۆتینــی بــۆ رازیكــردن و پڕكردنــەوەی فۆرمی 
بەشــداری لــە هەڵبژاردنــە گشــتییەكاندا نەك 

وێستگەیەكی گرنگی گۆڕانكاری.

بــەڵام هەرچــۆن بێــت دەكرێــت ئەنجامدانی 
هەڵبــژاردن و كۆنگــرە خولییەكان لــە ئەحزابدا 
لەلایــەن ئەوانــەوە بقۆزرێتــەوە كــە دەیانەوێت 
گۆڕانكاری بكەن، یان دەیانەوێت پارتی سیاسیی 

خۆیان بەهێز بكەن.
كۆنگرە بۆ چییە؟

نابێ كۆنگرە بەتەنیا كەرنەڤاڵێكی میدیایی و 
خۆنمایشكردنێكی كادێرە بێ تفاقەكانی حیزب و 
ئاهەنگێك بێت بۆ یەكتربینین و قســەی خۆش 

و نانخواردن.
دەبێــت كۆنگــرە مینبەرێكــی راســتەقینە و 
راشــكاو بێت بۆ باســكردن لــە گیروگرفتەكانی 
حیزب و دانانی بەرنامە بۆ خولی ئایندە تا تیایدا 
حزب هەنگاوبەهەنگاو بچێتە پێشەوە و نفووز و 

دەسەڵاتی خۆی لە كۆمەڵگەدا زیاد بكات.

و  رۆتیــن  تەنهــا  كۆنگــرە  ئەگــەر  بــەڵام 
خۆنمایشــكردن بێت و هیچ ئیلزام و ئیلتیزامێك 
دروستنەكات و پێشڕەفت لە حیزبدا دروستنەكات، 
ئەوە جگە لە كوشتنی كات و بەخەرجدانی دارایی 
گشتی و هەروەها بێهیواكردنی زیاتری ئەندامانی 
حــزب شــتێكی دیكە نییــە و لەم حاڵەتەشــدا 

نەبەستنی باشترە.
یەكێك لە پێویستییەكانی كۆنگرە دەكەوێتە 
و  ئەویــش چاودێــری  كــە  پــاش كۆنگــرەوە 
بەداواداچوونە بۆ جێبەجێكردنی ئەو بەرنامەیەی 
بڕیاری لێدراوە لە چەند ساڵی داهاتوودا ئەنجام 
بدرێــت. زۆرینەی ئەو بەرنامانــەی لە كۆنگرەی 
ئەحزابــی كوردســتانیدا بڕیاریــان لێدەدرێت بە 
تــەواوی جێبەجێ ناكرێــن و تەنیا وەك بەڵێن و 

دروشمی میدیایی دەمێننەوە.
"ی.ن.ك"

یــەك لــەو حیزبانــەی بەتــەواوی ئاتاجی بە 
كۆنگرەیــە و ئیدی ناكرێــت دوایبخات، یەكێتی 
نیشتمانیی كوردستانە، كەسی یەكەمی نەماوە و 
ململانێیەكی راستەقینەش لەسەر دەسەڵات لەم 

حیزبەدا هەیە.
یەكێتــی چ لەڕووی شــەرعییەت و چ لەڕووی 
رێكخراوەیی پێویســتییەكی زۆری بە بەســتنی 
كۆنگرە هەیە، كۆنگرەیەك كە سەركردایەتییەكی 
روون و خاوەن شەرعییەت بۆ ئەم حیزبە بێنێتە 
كایەوە و ململانێی دەسەڵات لەناوخۆی حیزبەكەدا 
بەلایەكدا بخات، تا ئەم حیزبە هەم بپەرژێتە سەر 

ململانێــی دەرەوەی خــۆی و هەمیــش بتوانێت 
بەڕاستی بەرپرسیارێتییەكانی لەناو حكومەت و 

ئیدارە محەلییەكاندا هەڵبگرێت.
ریسكی یەكێتی نیشتیمانی لە كۆنگرەدا لەسەر 
كەســی یەكەمە، ئەگەر یەكێتی بتوانێت كەسی 
یەكەم یەكلایی بكاتەوە ئیشــی مەیسەر دەبێت، 
بەڵام ئەمەش زۆر قورســە، چونكە باڵانســێكی 
هێزی راســتەقینە لەناو پێكهاتــەی ئەم حزبەدا 
هەیــە و هەمــوو جەمســەرەكان بەیەك ئاســت 
لەیەكــەوە نزیكــن و وەك یەك بەهێزن، ئەمەش 
وادەكات چارەسەری ئەو حیزبە بۆ كەسی یەكەم 
تەنیــا لە رێگــەی تەوافوقەوە بێت و پێویســتە 
جەمسەرەكانی بەرلەوەی بچنە كۆنگرەوە، لەسەر 

كەسی یەكەم رێكبكەون.
لێرەدا پێویســتە سەركردایەتی یەكێتی خۆی 
لە دەســتوەردانی دەرەكی بپارێزێت، زۆر گرنگە 
یەكێتــی خــۆی ســەركردایەتییەكەی یەكلایــی 
بكاتــەوە و رێگــە نەدات هیــچ زلهێزێكی بێگانە 
كەلێنی ململانێكان بقۆزێتــەوە و ئەم كارەی بۆ 
بــكات. لێرەدا دەتوانین بڵێین كۆنگرەی داهاتوو 

چارەنووسی یەكێتی دیاری دەكات.
"یەكگرتووی ئیسلامی 

كوردستان"

بەپێچەوانەی یەكێتی نیشتمانی، یەكگرتووی 
ئیســامی كە بڕیارە ئەمساڵ كۆنگرە ببەستێ، 
پێویستییەكی ئەوتۆی بە كۆنگرە نییە، چونكە 
ئەگــەر یەكێتــی نیشــتمانی ســەری كۆنگرەی 

بئێشــێت ئــەوا یەكگرتــوو ســەری كۆنگــرەی 
نائێشێت، بەڵكو سەری هەڵبژاردنە گشتییەكانی 
دێشــێت و لەڕاستیشدا هەر حیزبە و شوێنێكی 
دێشــێت و گرنگــە حیــزب حەبی چــارەی ئەو 

شوێنەی بخوات، نەك شوێنێكی دیكەی.
یەكگرتــووی ئیســامی بــە درێژایــی ژیانی 
سیاسی خۆی كێشەی هەڵبژاردنە گشتییەكانی 
هەبــووە نــەك كێشــەی ســەركردایەتی، یــان 
ململانێی دەسەڵات، بۆیە كۆنگرە شتێكی ئەوتۆ 

بۆ یەكگرتووی ئیسلامی چارەسەر ناكات.
لەنــاو یەكگرتووی ئیســامیدا نە كێشــەی 
شــەرعییەت هەیــە، نــە كێشــەی پەیكــەرەی 
رێكخراوەیــی و نــە كێشــەیەكی راســتەقینەی 
ململانێی دەســەڵات، تەنانەت لــەڕووی ئایدیای 
سیاسیشــەوە تاڕادەیــەك ئایدیــای یەكگرتوو 
روونــە، لــە ئۆپۆزســیۆندا ئیجابیــە و لەڕووی 
جەماوەریشــەوە پۆپۆلیســت نییــە و خیتابی 
واقیعییــە و یەكــەم حزبیــش بــوو بڕیــاری 
ئۆپۆزسیۆنبوونی دا، بەڵام كێشەكە هەر ئەوەیە 
ماركێتینی ئەم روئیایە بەتەواوی لاوازە، ئەویش 
بە هۆی لاوازیی میدیا و ئۆرگانە سیاسییەكانی 

دیكەی حیزبەكەوە.
بەڵام ئایا بۆچی یەكگرتوو بڕیاری پێشخستنی 
كۆنگــرەی خۆی داوە؟ ئەمــە دەبێت چاوەڕێی 
رۆژانی كۆنگرەكە بین بزانین چی لێدەخوێنینەوە. 
یەكگرتووی ئیسلامیش دیسانەوە دەبێت خۆی 
بپارێزێت لە دەســتوەردانی دەرەكی. بەكورتی 
یەكگرتووی ئیسلامی شــوێنێكی دێشێ، بەڵام 

حەبی شوێنێكی دیكە دەخوات.
بزووتنەوەی گۆڕان

ئێستا بزووتنەوەی گۆڕانیش لە سەروبەندی 
رێكخستنەوەی ئۆرگانەكانی خۆیدایە، گۆڕانكاری 
كــردووە بەتایبەت لە خانــەی راپەڕاندندا، وەك 
دەبینرێت چەند گەنجێكی هێناوەتە خانەكەوە، 
بــەڵام ئاكامــی هەڵبژاردنەكانی ئــەم دواییە و 
بارودۆخی ناوخۆی حیزبەكە و ئەو پاشەكشانەی 
لەم دواییە بەخۆیــەوە بینیویەتی، پێماندەڵێن 
ئەگەر ئەم حیزبە بیەوێت هەستێتەوە، زۆر لەمە 

زیاتری دەوێت و ئەم شتانە هیچی بۆ ناكەن.
لەو هەنگاوانەی بزووتنەوەی گۆڕان پێویستی 
پێیە: تەبایی ناوخۆیی و هەروەها رێكخستنەوەی 
گوتاری سیاسی و پاشان بەهێزكردنەوەی میدیا 

و ئۆرگانەكانیەتی.
بــە  پێویســتی  گۆڕانیــش  بزووتنــەوەی 
دیاریكردنی ســتراتیجێكی چەند ساڵە هەیە تا 
دەگاتەوە هەڵبژاردنە گشــتییەكان، كە بۆ ئەم 
حیزبە دەرئەنجامی هەر هەڵبژاردنێكی دیكە لە 
كوردســتان ئەنجام بدرێت تەواو چارەنووسساز 
و یەكلاكەرەوەیــە، بــۆ ئەمەش پێویســتی بە 
رێكخســتنەوەی گوتار و نووســینەوەی روئیای 
سیاســی خۆی هەیە و پاشــان ناســاندنی ئەو 

روئیایە بە جەماوەر.
ســەركردایەتی ئێســتای بزووتنەوەی گۆڕان 
ئەركی رزگاركردنی گۆڕانیان لەسەرشانە، ئایا لە 

قۆناغی داهاتوودا دەتوانن ئەمە بكەن؟

پێیانباشــە  موقتــەدا ســەدر  لایەنگرانــی 
ســەردانەكەی ئــەو بــۆ ئێــران بــە بابەتێكی 
ناسیاســی هەژمار بكەن. تەنانەت هەندێكیان 
بڵاوكردنەوەی وێنەی دانیشــتنەكەی موقتەدا 
ســەدر لە بەینــی خامنەیی، رابــەری ئێران و 
قاســم ســلێمانی، فەرماندەی سوپای قودس، 
بە بابەتێكی سیاسەتی ناوخۆی ئێران هەژمار 
دەكەن. بەڵام بۆ ئەو كەسانەی بەدواداچوونی 
سیاسەتی عێراق و ناوچەكە دەكەن، ئەستەمە 
بــڕوا بــەوە بكــەن. چونكە لە عاشــووراكانی 
رابردوودا، ســەدر دیمەنێكی وای پیشاننەداوە 
ئێرانــدا  بەرپرســانی  لەگــەڵ  دەمێكیشــە  و 

ساردوسڕە!
بۆچوونێكــی دیكەش باس لەوە دەكات كە 
لەوانەیە موقتەدا ســەدر بۆ رێككەوتن لەگەڵ 
ئێرانییەكان ســەبارەت بــە تێپەڕكردنی عادل 
عەبدولمەهدی سەردانی تارانی كردبێت. بەڵام 
ئەمــەش ناچێتە عەقڵەوە، چونكە ســەرەڕای 
هەوڵێكــی  هێشــتا  رەخنــەكان،  و  گوشــار 

لابردنــی  بــۆ  ســەدر  ســائیرون-  بەرچــاوی 
عەبدولمەهدی لەئارادا نییە. 

بــەڕای هەندێكی دیكەش، لەوانەیە ســەدر 
خەریكی ناوبژیوانیی ئێران و سعودیە بێت و بۆ 
ئەوە ســەردانی تارانی كردبێت. راستییەكەی، 
ئێران و سعودییە كەناڵێكی بەهێزتر لە عێراق 
و ســەدریان هەیــە بۆ ئــەوەی بتوانن گفتوگۆ 
بكــەن. ئــەوان دەتوانــن لەڕێــی هەندێــك لە 
وڵاتــە عەرەبییەكانــی کەنــداو یــان تەنانەت 
راســتەوخۆ پەیام بۆ یەك بنێرن ئەگەر مەیلی 
دانوستاندنیان هەبێت نەك سەدر كە ماوەیەك 
لەگەڵ ئێرانییەكان لە یەكتری لالووت بوون. 
رۆڵی ئایەتوڵڵا حائیری و كێشەی 

ناوخۆیی شیعەی عێراق

دوابەدوای هێرشــی فڕۆكە بێفڕۆكەوانەكان 
بۆ ســەر بنكە و بارەگاكانی حەشدی شەعبی، 
موقتەدا ســەدر رایگەیاند كــە پێیوانییە ئەوە 
كاری ئیســرائیل بێــت و لەگــەڵ بەشــێك لە 

ســەركردەكانی حەشدی شــەعبیش سەبارەت 
بــە ملكەچبوون بــۆ بڕیارەكانــی حكومەت و 
بابەتی دروستكردنی هێزی ئاسمانیی حەشدی 
شــەعبی كەوتــە ناكۆكــی. هــاوكات لەگــەڵ 
ئەوانەشــدا، ئایەتوڵڵا كازمــی حائیری كە بە 
ئەســڵ كەربەلاییــە و لــە حــەوزەی علمییەی 
قوم وانە دەڵێتەوە، فەتوایەكی ســەبارەت بە 
حەرامكردنــی مانــەوەی هێزەكانی ئەمریكا لە 
عێــراق دەركرد. كازمی حائیری لە فەتواكەیدا 
حەشــدی شەعبیی بە "موقەدەس" ناوبردووە. 
قســەكانی ئەم ئایەتوڵڵایەش بۆ سەدر گرنگە 
و ناتوانــێ لێیان بێخــەم بێت. چونكە، باوكی 
سەدر وەســیەتی كردووە شــیعەكان پێڕەوی 
لەم ئایەتوڵڵایە بكەن! ئەگەر سەدر گوێ بەمە 
نەدات، دوورنییە بەشێك لەو لایەنگرانەی لێی 
بتەكێتــەوە كــە "تەقلیــد"ی كازمــی حائیری 
دەكــەن. بە ئەگەری زۆر، ســەدر ناتوانێت بە 
تــەواوی واز لــە گوتارەكانی پێشــووی خۆی 
ســەبارەت بە ســەربەخۆیی سیاسەتی عێراق 
بهێنێ، بەڵام ململانێی زیاتر لەگەڵ حەشــدی 
شــەعبی )بەشــێك لەو هێزە( و گوێنەدان بە 
كازمی حائیری، پوتانســیێلی دابەشكردنێكی 
دیكەی لەنێو سەدرییەكان تێدایە كە زەحمەتە 
لەم ئانوساتەدا موقتەدا سەدر ریسكێكی وا لە 

پێشچاو نەگرێت.
موقتەدا ســەدر چەند جارێكیش هۆشداریی 
ئــەوە  خوازیــاری  و  حكومــەت  داوەتــە 
بــووە كــە بێلایــەن بێــت و بــەلای هەندێكدا 
نەیشكێنێتەوە. دەشێ ئەمەش ئاماژە بێت بۆ 
ئــەو نیگەرانییانــەی كە ســەبارەت بە پێدانی 
پۆســتی گرنــگ بە هەندێــك لە بەرپرســانی 
بەدر و داشــكاندنی سیاسەتەكان بەلای كوتلە 
ركابەرەكەی ســەدر لە ئارادان. دانوســتاندن 

لەگەڵ بەرپرســانی ئێران دەتوانێت كاریگەری 
لەســەر كێشــەی نێــوان ســەدر و لایەنەكانی 

پێكهێنەری حكومەت هەبێت.
پەیوەندیی ئاڵۆز، بەڵام 

بەردەوامی سەدر لەگەڵ ئێران

ســەدر لــە بنەماڵەیەكی ناوداری شــیعەیە 
خاڵێكــی  بــە  خانەوادەییــەوە  لەڕێــی  كــە 
بەیەكگەیشتنی سیاسەت و مەزهەب لە عێراق 
و لوبنان و ئێران هەژمار دەكرێت. خزمایەتیی 
ســەدرییەكانی عێراق و لوبنان لەگەڵ یەكتری 
و بەیەكگەیشــتنیان بــە ماڵەكانــی خومەینی 
و خاتەمــی لەڕێــی زەواجــەوە، گرێیەكی ئەو 
پەیوەندییــە سیاســی- مەزهەبییــەن. جگــە 
لەوە، حەسەن نەسروڵڵای رێبەری حیزبوڵڵای 
لەگــەڵ  بەهێــزی  تیكەڵاوییەكــی  لوبنانیــش 
بنەماڵــەی ســەدرییەكان هەبــووە و دەشــێ 
رۆڵێكیشــی لــە پەیوەندیی ئێران و ســەدردا 

هەبێت.
 نووســینگەی تایبەتــی موقتــەدا ســەدر، 
"جوجەتولئیســام  ســیفەتی  ئێســتا  تــا 
وەلموســلمین"ی بۆ بەكاردێنێــت كە لە كۆی 
پێنج پلە، سێیەم پلەی رۆحانییەكانی شیعەیە. 
بەڵام كەســانی نزیك لەو نەیانشــاردووەتەوە 
كــە بەتەمای وەرگرتنــی پلــەی ئایەتوڵڵاییە 
و پێدەچێــت جــۆری پەیوەندییەكانی لەگەڵ 
حــەوزەی قــوم )ئێران( و حــەوزەی نەجەف 
)ئایەتوڵڵاعەلی سیســتانی( هۆكارێك بووبێت 
لــەوەی تا ئێســتا بــەو پلەیە نەگەیشــتووە. 
موقتــەدا ســەدر دەرســی "خــارج"ی لە قوم 
وەرگرتــووە كــە مەرجێكــی وەرگرتنی پلەی 
ئایەتوڵڵاییــە، بەڵام تا ئێســتا بــەو مەرامەی 
نەگەیشــتووە. ســەرەڕای ئەوەی كە ساڵانێك 

لە ئێران ماوەتەوە و دەرسی دینی خوێندووە، 
بەڵام لەڕووی سیاســییەوە لە نیوەی دووەمی 
لــە  ساردوســڕیی  بــەدواوە  2000ەكان 
پەیوەندییەكانیدا لەگەڵ تاران دروستبوو. كار 
گەیشتە ئەوەی كە لایەنگرەكانی سەدر تەنانەت 
لەگەڵ گرووپە شیعییەكانی نزیك لە ئێرانیش 
لە یەكیاندا و دژی قاســم سلێمانی فەرماندەی 
سوپای قودســی ئیرانیش دروشمیان گوتەوە 
)یا قاســم ســلیمانی..... هژا صــدر ربانی(. 
ســەدر زیاتر لە سیاسەتێكی مەزهەبی، رووی 
لە گوتارێكی ناسیۆنالیســتی- دینی كرد و لە 
دەرئەنجامی ئەوەشدا پەیوەندیی خۆی لەگەڵ 
سعودیە و وڵاتانی سوننەمەزهەبدا گەشەپێدا. 
ئەو پێشتر رایگەیاندبوو كە دژی دەستوەردانە 
لە كاروباری ناوخۆی عێراق، بەڵام ناشــیەوێت 
دژایەتیكردنــی  مەیدانــی  ببێتــە  عێــراق 
دراوســێكانی كــە ئاماژەیەكە بۆ كێشــەكانی 
بەینی ئێــران لەگەڵ ئەمریكا و وڵاتانی دیكە. 
هەڵبــەت لەگــەڵ ئەمەشــدا پەیوەندییەكانی 
خــۆی لەگــەڵ ئێــران نەپچڕاند و لە ئاســتی 
ناوخۆی عێراقیشدا، دواجار رازی بووە لەگەڵ 
ژمارەیــەك لەوە هێزانەی كە بەنزیك لە ئێران 
دەناســرێن، ببێتە كۆڵەكەیــەك بۆ پێكهێنانی 

حكومەت! 
 

سوپرایزەكانی سەدر

موقتەدا ســەدر بە كەسایەتییەك ناوبانگی 
دەركردووە كە جارجار بڕیاری كتوپڕ دەدات. 
لــەم ماوەیەی دواییشــدا، مەیلی بەكارهێنانی 
تویتەری زیاد بووە و بەشــێك لە پەیامەكانی 
خــۆی لــەو رێگایــەوە دەگەیێنێــت. ئەمەش 
وایكــردووە كــە تــا ئەندازەیەك هاوشــێوەی 

سەرۆك ترەمپ بێت لە ئەمریكا!

موقتــەدا ســەدر چەند جارێــك بڕیاریداوە 
و دواتــر بەجۆرێك لێی پەشــیمان بووەتەوە. 
وەك هەڵوەشــاندنەوەی ســوپای مەهدی كە 
دواتــر بەناوی دیكــە داینایەوە، یــان بڕیاری 
تەركی سیاسەت كە دواجار رووی تێكردەوە. 
دەشــێ ئەمــەی ئێســتاش، بڕیاریكی دیكەی 
كتوپڕ بێت بۆ باشــتركردنی پەیوەندییەكانی 

لەگەڵ ئێران. 
 ئەنجام

سەردانەكەی سەدر بۆ ئێران، ئەویش دوای 
قۆناغێك لە ساردوســڕی، ناتوانێت سیاســی 
نەبێــت. پێگــەی ئایینــی- سیاســی ســەدر 
وابەستەی دنیای شیعییە و لەوەشدا لە چەند 
خاڵێكی وەك وابەستەیی خێزانی و وابەستەیی 
دەبەســترێتەوە.  ئێرانــەوە  بــە  ئایینــی، 
جگــە لەوە، لــەڕووی سیاسیشــەوە، پێگەی 
لــە سیاســەتی ئێســتای عێراقــدا و دۆخــی 
حكوومەتیــش، تا ئەندازەیەكی زۆر گرێدراوی 
چۆنیەتــی تەعامولــی ســەدرن لەگــەڵ ئــەو 
گرووپانــەی كــە بــە نزیكــی ئێــران هەژمار 
دەكرێــن. پێچەوانەوەی ئەوەی باســدەكرێت، 
رەنگــە گۆڕینــی عــادل عەبدولمەهــدی لــەم 
قۆناغەدا بە قازانجی ســەدر نەبێت و ئەمەش 
تــا ئەندازەیــەك وابەســتەی هێوركردنەوەی 
گرژییــە ناوخۆییەكانە كە لەوەشــدا ناتوانێت 

رۆڵی ئێران لەبەرچاو نەگرێت.
بــە ئەگــەری زۆر، دەركەوتنەكەی ســەدر 
لــە بەینــی خامنەیی و ســلێمانی لــە تاران، 
كورتخایەنــی  لانیكــەم  كەمكردنــەوەی  بــە 
ناكۆكییــە ناخۆییەكانی شــیعە و بە تایبەتی 
ناكۆكییەكانــی ســەدر لەگــەڵ بەشــێك لــە 

حەشدی شەعبی تەرجەمە دەبێتەوە.

هەرێمی دووەمی 
كوردستان

وەرزی كۆنگرەی ئەحزاب

بۆچی سەدر لە تاران 
دەركەوت؟

هێمن عەبدوڵڵا

به‌غدا وه‌ك خۆی 
ده‌مێنێ؟

وه‌ڵامی ئه‌و پرســیاره‌ تاوه‌كو ئێســتا نه‌خێره‌. دۆسێی زۆر له‌نێوان 
هه‌ولێر و به‌غدادا كه‌ڵه‌كه‌بوون و چاره‌ســه‌ركردنی هه‌مووشــیان كاتی 
ده‌وێ. جــاران چاوه‌ڕوانیــی هه‌ولێر لــه‌ به‌غدا ئه‌وه‌بــوو كه‌ مووچه‌ی 
فه‌رمانبــه‌ران بنێرێــت، بــه‌ڵام ئێســتا داوا ده‌كات كۆمه‌ڵێــك قه‌رزی 
كه‌ڵه‌كه‌بووش، كه‌ مافی هه‌رێمی كوردســتانن و ساڵانی رابردوو به‌غدا 
نه‌یداونه‌ته‌وه‌، بیانداته‌وه‌. ســه‌رۆكوه‌زیرانی عێراق پیاوێكی باشه‌ و له‌ 
ده‌ربڕینه‌كانیدا، به‌رله‌وه‌ی ببێته‌ سه‌رۆكوه‌زیران و ئێستاش، پیشانیداوه‌ 
كــه‌ لــه‌ دۆزی گه‌لی كوردســتان تێده‌گات، بــه‌ڵام ئه‌وه‌نده‌ به‌س نییه‌ 
و به‌كــرده‌وه‌ رۆژ به‌ رۆژ ده‌كه‌وێته‌ گۆشــه‌یه‌كه‌وه‌ كــه‌ ره‌نگه‌ نه‌توانێ 
پیاوه‌ باشه‌كه‌ی جاران بمێنێ له‌گه‌ڵ هه‌ولێر. به‌تایبه‌تیش له‌ مه‌سه‌له‌ی 
بودجه‌دا ئه‌وه‌ی ئه‌مساڵ به‌ باشی بۆ كوردستان شكایه‌وه‌، له‌ئێستاوه‌ 
دیاره‌ هه‌وڵی جددی هه‌ن بۆئه‌وه‌ی بۆ ساڵی داهاتوو وانه‌بێ و دیاره‌ كه‌ 

سه‌رۆكوه‌زیران گوشاری زۆری له‌سه‌ره‌.

هه‌فته‌ی داهاتوو به‌رهه‌م ساڵح دێته‌ هه‌ولێر و پێشوازیی لێده‌كرێت. 
ئه‌گه‌ر به‌شداری له‌ مه‌راسیمی ده‌ستبه‌كاربوونی نێچیرڤان بارزانی، وه‌ك 
سه‌رۆكی نوێی هه‌رێمی كوردستان به‌ سه‌ردانی فه‌رمی هه‌ژمار بكه‌ین، 
ئه‌مه‌ دووه‌مینجار ده‌بێت كه‌ سه‌رۆككۆماری عێراق به‌فه‌رمی له‌ هه‌ولێر 
له‌لایه‌ن بارزانییه‌كانه‌وه‌ ده‌ســتی ده‌گوشــرێت. ئه‌گه‌ر ئه‌و سه‌ردانه‌ بۆ 
هه‌وڵدان بێت بۆ نه‌هێشتنی نیگه‌رانی و ساردیی رۆژانی رابردووی نێوان 
پارتی و یه‌كێتی، ئیشــێكی باش و پێویســته‌. چونكه‌ راســتییه‌كه‌ی 
ئێســتا كوردســتان هیچ پێویســتی به‌وه‌ نییه‌ له‌ســه‌ر دابه‌شــكردنی 
پۆسته‌كان له‌ ئیداره‌ خۆجێییه‌كانی وه‌ك هه‌ڵه‌بجه‌ و ناوچه‌كانی دیكه‌، 
حوكمڕانییه‌كــه‌ی له‌رزۆك بكاته‌وه‌. كێشــه‌ی گــه‌وره‌ی ئه‌مڕۆی ئێمه‌ 
ئــه‌وه‌ نییــه‌ كه‌ ده‌ســه‌ڵاته‌كانی قوباد تاڵه‌بانی چین و فــان وه‌زیر و 
جێگره‌كه‌ی كه‌ی ده‌ســتبه‌كار ده‌بن. رێگه‌ی راستیش ئه‌وه‌یه‌ وه‌كچۆن 
پارتی پشتیوانی له‌ سه‌رۆكی نوێی په‌رله‌مانی كوردستان ده‌كات )كه‌ 
یه‌كێتییــه‌( ئاواش یه‌كێتی پشــتیوانی له‌ ســه‌رۆكی نوێی حكومه‌تی 

كوردستان بكات و هه‌وڵبدات سه‌ریبخات.

كێشــه‌ی ئێمــه‌ له‌ هه‌فته‌ و مانگه‌كانی داهاتــوودا له‌ به‌غدا ده‌بێت. 
چونكــه‌ ئــه‌وه‌ په‌یوه‌ندی بــه‌ قووتی ژیانــی خه‌ڵــك و چاره‌نووس و 
هه‌یبه‌ت و شــه‌رعیه‌تی كیانه‌ كوردســتانییه‌كه‌مانه‌وه هه‌‌یه‌. كێشه‌كه‌ 
ئه‌وه‌یه‌ كه‌ چۆن پارتی و یه‌كێتی له‌گه‌ڵ گۆڕان و حیزبه‌كانی دیكه‌ش 
به‌یه‌كده‌نگی نه‌هێڵن ره‌شه‌بای پێش و كاتی دانانی بودجه‌ی 2020ی 
عێراق و بانگه‌شه‌ و موزایه‌ده‌ی دژه‌كوردانه‌ی لایه‌نه‌ عێراقییه‌كان له‌كاتی 

هه‌ڵبژاردنه‌كانی پارێزگاكاندا بمانخات.

له‌گــه‌ڵ ئه‌وه‌ی كه‌ هه‌موو بژاره‌كانی دیكه‌ كاتین، به‌ڵام گرێكوێره‌ی 
راده‌ســتكردنی نه‌وتی كوردســتان به‌ ته‌سلیمبوونی بێ قه‌ید و شه‌رت 
به‌ به‌غدا ناكرێته‌وه‌. ئه‌و ژێرخانی وزه‌یه‌ی ســاڵه‌ها كاری له‌ســه‌ر كرا 
و كوردستانی زۆرتر خسته‌ به‌رچاوی كۆمه‌ڵگه‌ی نێوده‌وڵه‌تی، ناكرێت 
به‌بــێ رێككه‌وتن و ده‌ستخســتن و گه‌ره‌نتیكردنــی مافه‌كانی خه‌ڵكی 
كوردستان هه‌رزانفرۆش بكرێت و راده‌ستی به‌غدایه‌ك بكرێت كه‌ نازانیت 
سبه‌ی كێ حوكمی ده‌كات و چۆن جارێكی دیكه‌ به‌ نه‌وته‌كه‌ی خۆمان 
ده‌مانسووتێنێته‌وه‌. بۆیه‌ش وه‌كچۆن مام جه‌لال له‌گه‌ڵ سه‌رۆك بارزانی 
له‌ مه‌راسیمێكدا به‌شێوه‌ی سیمبۆلیك كلیلی بۆڕیی نه‌وتی كوردستانی 
ده‌ســووڕاند و په‌یامیــان ده‌دایه‌ جیهان كه‌ نه‌وتــی خۆمان بۆ خۆمان 
ده‌بێت‌، ده‌بێ ئێســتاش ســه‌ركرده‌كانی یه‌كێتی بــه‌و رۆحیه‌ته‌ی مام 
جه‌لاله‌وه‌ هاوشانی پارتی ده‌ستیان به‌و كلیله‌وه‌ بێت و نه‌هێڵن به‌غدا 

بكه‌وێته‌ دۆخێك كه‌ بتوانێ بۆڕییه‌كه‌ بگرێته‌وه‌.

پارتــی و یه‌كێتــی زۆرتر له‌ هــه‌ر كاتێك له‌ به‌غدا پێویســتیان به‌ 
یه‌كدییــه‌ و ده‌بــێ‌ یــه‌ك تیم بن. ده‌بــێ هه‌ر هیچ نه‌بــێ ئه‌مجاره‌ باز 
به‌سه‌ر ناكۆكییه‌ لاوه‌كی و كه‌مبایه‌ختره‌كانیاندا بده‌ن و پشوودرێژ بن و 
هه‌ڕه‌شه‌ گه‌وره‌تره‌كه‌ ببینن، كه‌ له‌ماوه‌ی داهاتوودا له‌سه‌ر كوردستان 
دروســتده‌بێ. ئه‌گه‌ریش ئه‌وه‌ نه‌كرێت، ده‌توانن‌ به‌رهه‌م ساڵح و فوئاد 
حوسێن و نوێنه‌رانی دیكه‌ی كوردستان له‌ به‌غدا رابسپێرن و ده‌سه‌ڵاتیان 
بده‌نێ كه‌ هه‌رچییه‌ك له‌ كوردستان رووبدات و ئه‌و دوو حیزبه‌ له‌سه‌ر 
هه‌ر پرسێكی نێوخۆییش ناكۆك بن، ئه‌وان له‌وێ به‌و بایه‌ نه‌له‌رێنه‌وه‌ 

و فۆكه‌سیان نه‌گۆڕن.   

ئەردۆغان و سەودای
چەكی ئەتۆمی

ڕۆژهه‌ڵات؛ له‌ جیاوازییەوە 
به‌ره‌و یه‌كێتی

جیاوازیــی "ژینگــه‌ی سیاســی" ناوخــۆ و 
ده‌ره‌وه‌، بۆ ئێمه‌ی كورد هه‌ر له‌ كۆنه‌وه‌ بووەته‌ 
هۆی مشــتومڕی نێوان ئه‌و كه‌ســانه‌ی كه‌ له‌م 
دوو دنیــا جیــاواز و دوو ژینگــه‌ ناوێكچــووه‌دا 
ده‌ژین. هۆكاره‌كه‌شــی ڕوونــه‌، دنیایه‌ك ئازاد و 
دێموكراتیكه‌ و به‌پێچه‌وانه‌وه‌، دنیایه‌كی تر پڕ له‌ 
كۆتوبه‌ند و دیكتاتۆرییه‌ت! بۆیه‌ ناكرێ قایل به‌مه‌ 
بین به‌رده‌وام "شــێوه‌ڕوانین"ه‌كان به‌ نیســبه‌ت 
پرســه‌ جۆربه‌جۆره‌كانی ناوخــۆ و ده‌ره‌وه‌ یه‌ك 
بێ. به‌سروشــتی پتانسییه‌له‌ دێموكراتیكه‌كانی 
دنیای ده‌ره‌وه‌، مرۆڤی نیشته‌جێی ئه‌م ژینگه‌یه‌ 
ڕادیكاڵتر و ئاڕمانخوازتر و ئایدیالیستتره‌، به‌ڵام 
ئه‌و كه‌سه‌ی له‌ دنیایه‌كدا به‌ ناوی ناوخۆ ده‌ژی، 
له‌بــه‌ر زه‌بروزه‌نگی ده‌ســه‌ڵاتی دیكتاتۆر ‌هه‌وڵ 
ده‌دا خۆبوێرانه‌تــر و واقعبینانه‌تر و ڕیالیســتتر 
بجووڵێتــه‌وه‌. به‌ واتایه‌كی تــر، لێره‌دا ئه‌م دوو 
مرۆڤه‌ بۆ پرسێكی هاوبه‌ش به‌ حوكمی جیاوازیی 
ژینگه،‌ یه‌كێكیان ڕادیكاڵه‌ و یه‌كێكیان خۆبوێره‌، 

یه‌كێكیان ئایدیالیسته‌ یه‌كێكیان ڕیالیسته‌.
به‌ هه‌ڵه‌ نه‌چووبم شه‌هید دكتور قاسملوو له‌ 
یه‌كــێ لە دوایین گرته‌ڤیدیۆییه‌كانی له‌ ناوچه‌ی 
ته‌رگه‌ڤــه‌ر له‌نــاو پۆلێك پێشــمه‌رگه‌دا ده‌ڵێ: 
"ئه‌وانه‌ی كه‌ دانیشتوون له‌ ئەوروپا و له‌ به‌غدا و 
نازانم له‌ كوێ، به‌ڵێ ده‌ڵێن بۆ شه‌ڕ ناكه‌ن و بۆ 
فڵان ناكه‌ن و... له‌ كه‌مپه‌كانی ئەوروپا دابنیشی 
و به‌ پێشــمه‌رگه‌ بڵێی شه‌ڕ بكه‌، ئه‌گه‌ر پیاوی 

وه‌ره‌ بۆخۆت بزانه‌ شه‌ڕكردن چییە...
ئه‌وه‌ی شه‌هید دكتور قاسملووش باسی ده‌كا 
به‌ جۆرێ، ڕێك جیاوازیی ئه‌م دوو دنیایه‌یه‌، من 
ئــه‌م جیاوازییه‌م وه‌ك "كه‌لێن" ته‌عبیر كردووه‌، 

ئه‌و لێره‌دا باســی دوو ســووچی سێكوچه‌كه‌ی 
خه‌بات ده‌كا كه‌ بریتییه‌ له‌ هێزی پێشمه‌رگه‌ و 
كوردی دیاســپۆرا كه‌ به‌حه‌قیش گله‌یی لێده‌كا! 
)مه‌به‌ســتم له‌ ســێكوچكه‌ی خه‌بات: ناوخۆی 
وڵات، كورد له‌ دیاســپۆرا و هێزه‌ سیاسییه‌كانی 

ڕۆژهه‌ڵاتی كوردستانه‌.(
لــه‌ هه‌مان كاتیشــدا ده‌بێ چه‌مكێكی تریش 
بــه‌ ناوی "ژینگه‌ی زه‌ینی" وه‌ك هۆكارێكی تری 
جیاوازی شــێوه‌ڕوانینه‌كان ده‌ستنیشان بكه‌ین. 
بــۆ وێنه‌ ئه‌وه‌ زۆر ئاســاییه‌ كاتێك كه‌ســێكی 
په‌نابــه‌ری هه‌ڵاتــوو له‌ چنگی سیســتم، کە به‌ 
شــێوه‌یه‌كی ڕاســته‌وخۆ تووشــی زیانی گیانی 
و ماڵی بووه‌ به‌هۆی ده‌ســه‌ڵاتی سیاســییه‌وه‌، 
دژایه‌تــی و لارییه‌كی زۆرتری هه‌بێ به‌نیســبه‌ت 
ئه‌و كه‌سه‌وه‌ كه‌ له‌ناوخۆ ده‌ژی و ڕه‌نگه‌ ته‌نانه‌ت 
مووچه‌خۆری سیســتمیش بێ. له‌ زه‌ینی ئه‌ودا 
ساتوسه‌ودای دانوستاندن ڕه‌نگه‌ وه‌ك هه‌ڕه‌شه‌ 
و هێڵی ســوور ســه‌یر بكــرێ و ئه‌میــان وه‌ك 

ده‌رفه‌تێك و كایه‌ی سیاسی لێی بڕوانێ.
بــه‌ڵام له‌گه‌ڵ هه‌مــوو ئــه‌م جیاوازییانه‌، له‌ 
ڕاســتیدا ئه‌زموونه‌كانی ڕابــردوو پێمان ده‌ڵێن 
زۆربه‌ی هه‌ره‌زۆری خه‌ڵكی ده‌ره‌وه‌ و ناوخۆ وه‌ك 
ئامانجــی دواڕۆژ یه‌ك مه‌به‌ســتیان هه‌یه‌، به‌ڵام 

بێگومان میكانیزمه‌كانیان جیاوازه.
به‌داخه‌وه‌ لە ســاتەوەختی ئێســتادا به‌پێی 
نه‌بوونی په‌یوه‌ندییه‌كــی تۆكمه‌ و واقعبینانه‌ و 
هه‌روه‌ها دوو تایبه‌تمه‌ندی ژینگه‌ی سیاســی و 
ژینگه‌ی زه‌ینــی "كه‌لێن"ێكی جددی ســازبووه‌ 
كه‌ پێویســتی بــه‌ پڕكردنه‌وه‌ هه‌یــه‌، هه‌رچه‌ند 
ئەم كەلێنانە هه‌ر تایبه‌ت نین به‌ شــێوه‌ڕوانینی 

تــری  لــه‌ زۆر شــوێنی  و  ناوخــۆ و ده‌ره‌وه‌ 
كۆمه‌ڵــگای خۆمــان ده‌بینرێن، بــه‌ڵام ئه‌مه‌یان 
زۆر جاران دەگاتە ئاستی ڕووبەڕووبوونەوەیەكی 
مەترسیدار كه‌ خه‌ریكی سازكردنی كۆمه‌ڵگایه‌كی 

دووجه‌مسه‌رییه‌.
هــه‌ر بۆیە دەبێ میكانیزمگەلێك بدۆزرێتەوە 
بــۆ پڕكردنەوەی ئەم كەلێنانــە، ڕەنگە بۆ ئەم 
مەبەستەش ڕێنیشاندەری بژاردەكانی كۆمەڵگا 
باشــترین میكانیزم بێ لەم زرووفە زەمەنییەدا. 
بــژاردەكان وەك "كارگێڕانــی گۆڕان" پێناســە 
دەكرێن كە تواناییەكی شــوێندانەریان هەیە بۆ 
ئەوەی ڕووداوەكان بۆ لایەكی تایبەت و دیاریكراو 
بەرن، یان تەنانەت بەر بە ڕوودانی پێشــهاتێك 
بگــرن، دیارە مەرج نییە ئــەم بژاردانە تەنیا و 
تەنیا سەركردەی سیاســیی حیزبێك بن، رێك 
بەپێچەوانــەوە بەپێی بارودۆخی ڕۆژهەڵات ئەوە 
نووسەران، هونەرمەندان، چالاكڤانانی مەدەنی، 
ڕۆژنامەوانان و ئەدیبانن كە دەتوانن كەلێنەكان 
پڕبكەنەوە و هاوتەریبییەكی سیاسی بۆ سازدانی 

گوتارێكی هاوبەش سازدەن.
كێشەیەك كە لێرەدا خۆی دەردەخا، ئەوەیە 
كــە خودی بژاردەكان لــە ناوخۆ و لە دەرەوەی 
ســنوورەكانی ڕۆژهەڵات كەلێنێكی مەعریفەیی 
باســمكرد  وه‌ك  هەیــە،  ئانتۆلۆژیكیــان  و 
شێوەڕوانینیان بۆ پرسەكان لێك دوورە و ڕەنگە 
ئەمە گەورەترین مەترســی بێ بۆ ســەر دۆخی 

سیاسی و كۆمەڵایەتی.
ده‌بــێ دنیای ده‌ره‌وه‌ قبووڵــی ئه‌وه‌ بكا كه‌ 
له‌ناوخۆ هێڵــه‌ ســووره‌كانن چوارچێوه‌ی كایه‌ 
سیاســییه‌كان دیاری ده‌كه‌ن و چالاكانی ناوخۆ 
به‌سه‌ر لێواری هه‌ڵدێردا هه‌نگاو ده‌نێن، هه‌ڵدێری 
مان و نه‌مان! ئه‌وه‌شمان له‌بیر نه‌چێ كه‌ دایمه‌ 
پێو‌یســت نــاكا تــۆ وه‌ك چالاكێكی سیاســی 
ناوخــۆ، كاتێ كه‌ ده‌بینــی ده‌ره‌تانی ده‌ربڕینی 
بیــری جیاوازت نییه‌ و بــووز ناخوا كه‌ به‌ دژی 
ده‌سه‌ڵاتدا بێیه‌وه‌ وا باشتره‌ بێده‌نگه‌ی لێڕاكه‌ی، 
دیاره‌ ئه‌مه‌ به‌ هیچ كلۆجێك به‌ مانای به‌رگرتن به‌ 
ده‌ربڕینی بیروڕای تۆ نییه‌ و ته‌نیا بۆ به‌رگرتنه‌ 
له‌ قووڵبوونه‌وه‌ی كه‌لێنه‌كان، ئه‌گینا پاشی چل 
ســاڵ مل خێسكردن بۆ ئه‌سڵی پازده‌ی یاسای 
بنه‌ڕه‌تی به‌باوه‌ڕی من شكاندنی كه‌رامه‌تی خۆت 

و شكۆی نه‌ته‌وه‌كه‌ته‌!
هیچ گومانێك لەوەدا نییە كە ئۆپۆزیسیۆنی 
كورد تەنانەت ئۆپۆزیســیۆنی ئێرانی بەگشــتی 

ناتوانێ ببێتە هۆی ڕووخانی كۆماری ئیســامی 
و تەنانــەت ئاڵوگۆڕێكــی بچووكیش، ئەزموونی 
چل ســاڵی ڕابردوو سەلمێنەری ئەم ڕاستییەن. 
كەوابوو بۆ پڕكردنەوەی كەلێنی ناوخۆ و دەرەوە 
وەك یەكــەم هەنــگاو پێویســتە ڕەخنەیەكــی 
نێوگوتاری لە هەردوولا ســازبێ، خەسارناســی 
بكرێ، خاڵە هاوبەش و جیاوازەكان دەستنیشان 
بكرێــن و دواجــار ئــەم دوو هێڵــە لــە دۆخی 
هاوتەریبــی بێنەدەر و لــە پنتێكڕا یەكبگرنەوە 
و ئــەم پنتــە ببێتە ســەرەتای خاڵگۆڕانێك بۆ 
پڕكردنەوەی ئەم كەلێنانەی باسمان لێوەكردن.

 PKK و HDP ڕه‌نگــه‌ جــۆری په‌یوه‌نــدی(
وه‌ك نموونه‌ بتوانێ تا ڕاده‌یه‌ك یارمه‌تیده‌ر بێ، 
هه‌رچه‌ند وه‌باڵی جیاوازییه‌كان وه‌ك دۆخی ئێران 

و توركیا و ته‌نانه‌ت حیزبه‌كانیش ده‌كێشم.(
لەڕاســتیدا دەكــرێ قایــل بــە ســێ فەزای 
تایبــەت بیــن: فــەزای ناوخــۆی رۆژهــەڵات، 
فەزای دەرەوەی وڵات )حیزبە سیاســییەكانی 
كوردســتان و كوردانی تاراوگەنشــین( و فەزای 
مەجازی. دۆخی ئەم سێ فەزایە بەگشتی لێكتر 
جیــاوازە، رەنگــە گەورەتریــن جیاوازییەكەش 
ئــەوە بێ كــە بزووتنەوەی مەدەنــی لە ناوخۆ 
بێ ‌ســەرە و ڕەهەندە ڕێكخراوەییەكانی لاوازە، 
بــۆ وێنە ئــەو جووڵانــەی لەناوخۆ ســازدەبن 
بــەردەوام نابن و لەســەر یــەك كەڵەكە نابن، 
ئــەو ڕووداوە كۆمەڵایەتی سیاســییانەی ناوخۆ 
وەك كارگ هەڵدەتۆقــن بــۆ ماوەیەكــی كورت 
و ســەرلەنوێ دادەمركێنەوە، لەلایەكی دیكەوە 
فەزای دەرەوە تاڕادەیەك لەباری بوونی پلانێكی 
لاوازە.  فكرییــەوە  ڕەهەنــدی  و  ســتراتیژیك 
بــەڵام وەك خاڵــی ئیجابــی دەرەوە خاوەنــی 
سیستمێكی ڕێكخراوەیی بەئەزموونە و ناوخۆش 
پتانسییەلێكی باشی لەباری ڕه‌هەندی فكرییەوە 
هەیە، پەیوەندی ڕاســتەوخۆی ئەم دوو لایەنە 
بەهۆی دۆخی دیكتاتۆری لە ئێران نالوێ، بۆیە 
فەزای ســێیەم واتە فەزای مەجازی و سۆشیال 
مێدیــا كــە نوێنەرانــی هــەردوو لای تێدایــە، 
دەتوانێ ببێتــە ئاڵقەیەكی بەهێزی پەیوەندیی 
نێوانیــان، شــوێنێك كە هەموو لایــەك لێكتر 
گرێــدەدا، هەربۆیە ئەركی بژاردەكانی كۆمەڵگا 
ئەوەیە لەڕێی ئەم فەزایەوە هەوڵی پڕكردنەوەی 
كەلێنەكان بدا. ئه‌مه‌ش چه‌توون نییه‌، مانگرتنی 
ڕۆژهه‌ڵاتــی كوردســتان لــه‌ 21ی خه‌رمانانــدا 

ئه‌مه‌ی سه‌لماند!

رەجــەب تەیــب ئەردۆغان لــە چەند ڕۆژی 
ڕابــردوودا و لــە كۆبوونەوەیەكــی ئەندامانی 
پارتی داد و گەشەپێدانی توركیادا، ڕاشكاوانە 
و بــە بێباكییــەوە ڕایگەیانــد كــە دژایەتیی 
خاوەنداریــی چەكــی ئەتۆمی بــۆ توركیای، 
لەلایەن ئەو وڵاتانەوە كە خۆیان خاوەنی چەک 
و جبەخانەی ئەتۆمین، پێ قبووڵ ناكرێت. ئەم 
گوتەیــەی ئەردۆغان لێکدانەوەی جۆراوجۆری 
بــۆ كــرا و مشــتومڕی زۆری لێكەوتووەتەوە. 
ئامانجی ڕاســتەقینەی ئەردۆغان لەم وتانەی 
چی بوو و چەندە ڕێی ‌تێدەچێت؟ ئایا توركیا 
دەتوانێــت بچێتە نێو یانــەی وڵاتانی خاوەن 

بۆمبی ئەتۆمەوە؟
لە دەیەی 1950 دا توركیا یەكەم هەنگاوی 
بۆ دەستڕاگەیشتن بە وزەی ئەتۆمی هەڵگرت 
و بەپێــی ڕێككەوتنێک بڕیــار وابوو دەوڵەتی 
 CAREM-25 ئەرجەنتین ڕیاكتۆرێكی جۆری
بــۆ توركیا بســازێنێ، بــەڵام دواتــر بەهۆی 
گومانهەڵگربوونــی ئەوجۆرە ڕیاكتــۆرە، ئەو 
پرۆژەیــە لەلایەن توركیاوە هەڵوەشــایەوە و 
دروســتكردنی ریاكتۆرەكە وەســتا. هۆكاری 
وەستانی ئەو پرۆژەیە ئەوە بوو كە لە ڕوانگەی 
بەشــێكی زاڵ لــە كاربەدەســتانی ئەوكاتــی 
توركیــاوە، ئەوجــۆرە ریاكتــۆرە مەســرەفی 
دووفاقــەی هەبوو، ســەرەڕای بەرهەمهێنانی 
وزەی ئەتۆمــی بــۆ مەبەســتی ئاشــتیانە، 
دەیتوانی "پلۆتۆنیۆم"ـیش بەرهەمبهێنێت كە 
سەرەكیترین مادەی پێویستە بۆ بەرهەمهێنانی 
بۆمبی ئەتــۆم. بەڵام دواتر ڕوســیا هاتە نێو 
كایەكــەوە و هــەردوولا ڕێككەوتــن لەســەر 
دروستكردنی وزەخانەی كارەبای ئەتۆمی "ئاک 

كیو" لە مێرسین.
بەهەرحــاڵ چاڵاكبــوون لــە بــواری وزەی 
ئەتــۆم تەنانەت بۆ مەبەســتی ئاشــتیانەش 
كۆمەڵێک ئیلزامات و دەروەستبوونی پێویستە 

كــە توركیاش ملی بــۆ هەرهەموویــان داوە. 
توركیا لە ساڵی 1980 واژۆی لەسەر پەیمانی 
 )NPT( قەدەغەی پەرەپێدانی چەكی ئەتۆمی
كــردووە. دوو ســاڵ دواتر و لە ســاڵی 1982 
دا بڕگــەی چاودێریــی پارێزەرانەی ئاژانســی 
نێودەوڵەتیی وزەی ئەتۆمیشــی واژۆ كردووە 
)IAEA safeguard( كە بڕگەیەكی تایبەتی 
)ئێن پی تی( یە و بەمەبەســتی چاودێری و 
پشتڕاســتكردنەوەی بەكارهێنانی ئاشتیانەی 
مادە ئەتۆمیەكان و لەژێر فەرمان و چاودێریی 
ئاژانســی نێودەوڵەتیــی وزەی ئەتۆمدا ئیش 
دەكات. توركیا هەروەها ساڵی 1996 پەیمانی 
قەدەغەی گشتگیری تاقیكردنەوە ئەتۆمیەكان 
)CTBT( واژۆ دەكات و بۆ ساڵی 2000ـیش 
پرۆتۆكۆلــی زیادكراو بۆ پەیمانــی قەدەغەی 
پەرەپێدانــی چەكی ئەتۆمی قبــووڵ دەكات. 
بە لەبەرچاوگرتنی هەموو ئەمانەی ســەرەوە، 
دەتوانین بڵێین توركیا هەموو پەیماننامەكانی 
دەروەســتبوون بە مەرجەكانــی بەكارهێنانی 
ئاشــتیانەی وزەی ئەتۆمی واژۆ كردووە. وەها 
وڵاتێــک لەژێــر چاودێریــی وردی ڕێكخــراوە 
نێودەوڵەتیەكاندایە و نەک هەر توركیا بەڵكو 
هیــج وڵاتێكــی دیكــەش كە پێشــتر چەكی 
ئەتۆمیی نەبووە، ناتوانێت بەڕێگای یاســایی 
ببێتە خاوەنــی ئەو جۆرە چەكە. ســەرەڕای 
هەموو ئەمانە، توركیــا لەمێژە لەژێر چەتری 
پشــتیوانی ئەتۆمیی ناتۆدایە و جگە لەوەش 
لــە ســاڵی 1962وە و لەكاتی ســەرهەڵدانی 
قەیرانی كووباوە تابە ئەمڕۆ دەگات، كۆمەڵێک 
چەكــی ئەتۆمیــی ئەمریكی لە شــوێنانێكی 
وەک ئینجەرلیــک لەنێــو خاكــی توركیــادا 
هەن، كەواتە ئیدیعای پێویســتیی توركیا بە 
چەكی ئەتۆم لەبەر ترســی ئەمنی و پرســی 
ئاسایشــی وڵات لەلایەن ئەردۆغانەوە هەرگیز 
جێگای باوەڕکردن نییە. ئەی كەواتە ئەردۆغان 

وڕێنەی چی دەكات؟
بەبڕوای مــن ئەو قســانەی ئەردۆغان دوو 
مەبەستی لەپشتەوە بوو. بەشێكیان مەسرەفی 
ناوخۆیی و بەشێكیشی بۆ مەسرەفی دەرەكی 
و وەک پەیامێک بۆ كۆمەڵگای نێودەوڵەتی و 

وڵاتانی زلهێز بوو.
ســەبارەت بە ڕووە دەرەكیەكەی قسەكانی 
ئاڵــۆزە.  نەختێــك  دیمەنەكــە  ئەردۆغــان، 
هەرچەنــدە بەڕواڵــەت دەگوترێــت لەپــاش 
دابەشــبوونی یەكێتــی ســۆڤیەتەوە كۆتایی 
بــە جیهانــی دووجەمســەری هاتــووە، بەڵام 
حاشاهەڵناگرێت كە بە هاتنەسەركاری فلادیمیر 
پووتن، جەمســەری ڕۆژهــەڵات كە بە دۆڕاو و 
تەنانــەت لەناوچوو ئەژماردەكــرا، وردە وردە 
خەریكە دەبووژێتەوە و ئامریكا )جەمســەری 
ڕۆژئــاوا( چیدی وڵاتە یەكلاكەرەوەكەی جاران 
نییە. لەم نێوەندەشدا توركیا لەمێژە و بەتایبەت 
لەســەردەمی بوونیەوە بە ئەندامی ناتۆ، سەر 
بە جەمســەری ڕۆژئاوا و هاوپەیمانی ئامریكا 
ئەژماركــراوە. بەڵام توركیای ژێر دەســەڵاتی 
ئەردۆغــان، ئــەو چەنــد ســاڵەی ســەرەتای 
دەســتبەكاربوونی لێ بەدەربێت، ڕۆژبەڕۆژ لە 
پرەنسیپ و بەها گرنگەكانی جێگای پەسەندی 
رۆژئــاوا دووركەوتووەتــەوە و تەنانــەت زۆر 
جاریش بەئاراســتەی پێچەوانە هەنگاوی ناوە 
و لــەم نێوەندەشــدا جیهانی ڕۆژئــاوا هەرزوو 
لە حەقیقەتی پشــتی دەمامكــی ئەردۆغان و 
ناخی ڕاستەقینەی تێگەیشتوون و ئەو گڵۆپە 
ســەوزەی كە بەردەوام بۆ توركیا هەڵكرابوو، 
بــەرەو  تەنانــەت  و  بــووە  كەمشــەوق  زۆر 
كوژانەوەش دەڕوات. دواهاتی ئەم ستراتیژەی 
ئەوروپا و ئامریكا لاوازبوونی ڕۆژلەدوای ڕۆژی 
توركیــا و تەنانەت خودی ئەردۆغانیش بووە. 
هەربۆیە ئەردۆغانیش وەک لۆســەی ڕاگرتنی 
باڵانــس، تاكتیكی نزیكبوونەوە لە ڕووســیای 
گرتووەتەبەر كە ئەگەر سیاسەتەكانی ئامریكا 
لە ناوچەكە، بەتایبەت پەراوێزخستنی زیاتری 
توركیــا و یارمەتیدانــی كــوردە نەیارەكانــی 
درێــژەی هەبێــت، دوور نییە لــە تاكتیكەوە 
ببێتە ســتراتیژ. من ئەم ئیدیعایەی ئەردۆغان 
بۆ ڕۆشــتن بە ئاراستەی دەستخستنی بۆمبی 
ئەتۆمیش لە مەنزومەی پەیامێكی هەرەگەورەی 
سەرۆكی توركیا بۆ ئەوروپا و ئەمریكادا دەبینم 
كە ئەگەر درێژە بە سیاســەتی پەراوێزخستن 
و لاوازكردنــی توركیــا بدرێت، ئەوا ئێمە نەک 
هەر لە ڕووســیا نزیــک دەبینەوە، بگرە چیتر 
لە پەیوەندیە نێودەوڵەتیەكاندا وەک وڵاتێكی 
ئاسایی هەڵسوكەوت ناكەین. ئەردۆغان وەها 
سەیری بابەتەكە دەكات كە پشتكردنە ڕووسیا 
و هاوپەیمانێتیــی ئامریــكا و ئەوروپــا بە چ 

كەڵكێكی وڵاتەكەی دێت لەكاتێكدا ئابووریی 
لەرزۆكی تورکیا بــە تویتێكی ترەمپ دەكرێ 
داڕمێت. توركیایەک كە خەونی ئەوەی دەبینی 
لانیكەم ببێتە خاوەن هەژموونێكی ناوچەیی، 
ئێستا نەیارە كوردەكانی بوونەتە مووی لووتی 
و هەموو ئەم دووكەڵانەش لە كوانووی ئامریكا 
و ئەوروپــاوە دەبینێت. بەمجــۆرە لێدوانانە، 
ئەردۆغــان دەیەوێ گرنگیــی توركیا بە بیری 
ڕۆژئاوا بخاتەوە و بڵێت ئێمەش ڕێكار و بژارەی 

زۆرمان لەبەردەستە، تووڕەمان مەکەن.
ســەبارەت بــە دیــوە ناوخۆییەكــەی ئەم 
گوتــە نوێیەی ئەردۆغانیش، زۆر هۆكار هەیە 
كە زۆربەیــان دەتوانین لە لاوازبوونی پێگەی 
ئەردۆغــان لە ناوخۆی وڵات و تەنانەت لەنێو 
چینــی ئیســامگەرا و یارانــی پێشووشــیدا 
خوێندنەوەیان بۆ بكەین. ئەردۆغان دەیەوێت 
ئــەو پەیامــە بــە ڕای گشــتی و تەنانــەت 
جەمــاوەری ئاكپارتیــش بگەیەنێــت كــە لە 
حاڵێكــدا لادەرانی ڕێبازەكەمان وەک عەبدوڵا 
گول و داوود ئۆغڵو و عەلی باباجان عیشوە و 
مەكرونازیان بۆ ڕۆژئاوا و كوردەكان دەنوێنن، 
ئــەوا مــن لەپێنــاو بەرژەوەندیــی ئایینی و 
نیشــتمانیدا ئامــادەم نەک هــەر ببمە چقڵی 
چاویشیان، بەڵكوو تەنانەت باكم نییە لەوەی 
لە ناتۆش بێمەدەرەوە، یان ئەگەر پێویســت 
بكا چەكی ئەتۆمیش بۆ دابینكردنی ئاسایشی 
وڵاتی میراتگری ئیمپراتۆریای عوسمانی دابین 
بكەم. ئەمەش كاردانەوەیەكی هیستریاییە كە 
پێموانییە لە بەرۆكی سیاســەتوانانی خاوەن 
پاشــخانی ئایینــی و بەتایبــەت ئەردۆغــان 

ببێتەوە.
ئــەوەی تۆســقاڵێک لــە رەوشــی دونیای 
سیاســەتی نێودەوڵەتی ئاگاداربێت، دەزانێت 
هەنگاونانی توركیا بەئاراستەی بەدەستهێنانی 
چەكی ئەتۆمی چ لێكەوتە و دواهاتێكی كاولكەر 
و ڕووخێنەری دەبێت و بێگومان ئەردۆغانیش 
ئەگەر فام و تێگەیشــتنی سیاســیی هێشتا 
تەندروســت مابێتەوە، باشتر لە هەموو كەس 
ئــەو حەقیقەتە دەزانێ. بێگومــان ئەردۆغان 
دەبێ لە خەڵوەتی خۆیدا ئەو پرسیارە لەخۆی 
بــكات كە گریمان توركیای كــرد بە خاوەنی 
بۆمبی ئەتۆم، ئایا مۆدیلێكی سەركەوتووتر لە 
كۆریای باكووری لێدەردەچێت؟ ئەوەتا ئێران 
تەنیا گومانی لەســەرە و تا ئێستا پشتڕاست 
نەبووەتــەوە نیــازی بەرهەمهێنانــی بۆمبــی 
ئەتۆمی هەبێت ئەوە بارودۆخیەتی كە هەموو 
كەس دەیبینێ، تۆ بڵێی توركیا لەبەر چاوی 
كاڵی سەرۆككۆمارەكەی چاوپۆشی لێبكرێت؟ 
ئەردۆغان دەبێ بزانێت بزن ئەوكاتە نەگبەتیی 

دێت كە نانی شوان بخوات.

رەفعەت سەلیمی

ناسر باباخانی
 nasirbaba68@yahoo.com

rudaw@rudaw.net  

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

بەڕێوەبەری نووسین:  نەوزاد مەحموود 

بەڕێوەبەری هونەری: بەختیار مستەفا

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

bextyar@rudaw.net 

